
СЫЛГОЙМӔГТЫ АФОРИЗМТӔ 
Ӕ М Ӕ ХЪАЗӔН Н Ы Х Ӕ С Т Ӕ 

• Мидбылхудт — уды ба. 
Миннӕ Антрим, америкаг фыссӕг 

• Мӕхӕдӕг мӕхимидӕг ныххаудтӕн, цыма сӕрсӕфӕны 
аирвӕзтӕн. 

• Амӕй-ай стырдӕр кад дӕр бавзӕрстон, амӕй-ай ӕгаддӕр 
бынаты дӕр уыдтӕн ӕмӕ мӕ бауырныдта: кадӕй ӕгадӕй ницы 
уӕлдай ис. 

Аннӕ Ахматова 

• Мӕ царды тӕккӕ хуыздӕр бон? Уый ӕхсӕв уыди. 
• Кӕрцӕй уӕлмӕрдтӕй уӕлдай нӕй. Ӕцӕг сылгоймаг йӕ 

уӕлӕ уӕлмӕрдтӕ не скӕндзӕни. 
• Me 'взонджы бонтӕ ӕмӕ мӕ фидауц нӕлгоймӕгтӕн 

радтон, ныр та мӕ зонд ӕмӕ мӕ фӕлтӕрддзинад (уыдонӕй 
хуыздӕр мӕм ницыуал ис) цӕрӕгойтӕн дӕттын. 

Брижит Бардо, францаг киноактрисӕ 
• Хур мӕгуырты сызгъӕрин у. 
• Кад цы у, зӕгъут? Зонын дӕ кӕй фӕнды, уыдон дӕ куы 

зоной, уӕд уый. 
Натали Клиффорд Барни, америкаг-францаг фыссӕг 

• Уарзондзинад у, рӕмудзгӕ чи кӕны, ахӕм сигарӕ. 
Ӕвӕдза, цы зыдӕй йӕ сулӕфтытӕ кӕнӕм! 

Аиндӕ Барри, америкаг карикатуристкӕ 
• Адӕймаг йӕхиуыл зӕрдиагӕй цы бон бахуды, йӕ кары 

уыцы бон бацӕуы. 
Этел Барримор, америкаг актрисӕ 



• Ӕхцаты 'взагӕй чи дзуры, уый алы бӕстӕйы дӕр бам-
бардзысты 

Арфӕ Бен, англисаг драматург 

Ӕ Н Ӕ У С Л Ӕ П П У Л Ӕ Д Ж Ы К У Ы В Д : 

О ме Сфӕлдисӕг, ус ракурынӕй мӕ бахиз! 
Иугӕр куы ракурон, уӕд та мын ахӕм амонд ратт, мӕ ус 

мыл сайдӕй куыд нӕ рацӕуа! 
Иугӕр мыл сайдӕй куы рацӕуа, уӕд та мын ахӕм амонд 

ратт, ӕз ӕй куыд нӕ базонон. 
Иугӕр ӕй куы базонон, уӕд та мын ахӕм амонд ратт, 

мурмӕ дӕр ӕй куыд не 'рдарон. 
Цыфӕнды низӕн дӕр йӕ хуыздӕр хос — цӕхджын дон. 

Хид, цӕссыгтӕ, денджыз. 
Карен Бликсен, даниаг фыссӕг 

• Нӕлгоймаджы хъӕбысы ӕрмӕстдӕр иу сылгоймагӕн 
ис бынат. 

• Батӕй йын йӕ дзых ахгӕн. 
• Иу сайд акӕнын ӕнцон у, зын у иунӕг сайдыл ӕрлӕууын 
• Дӕ ус смӕсты уа, уый дӕ куы фӕнда, уӕд йемӕ ма 

быцӕу кӕн. 
• Уарзт адӕймагыл базыртӕ садзьп чи дзы маргъ фесты, 

чи — хӕлынбыттыр. 
Вандӕ Блоньска, полыпӕйаг журналисткӕ 

• Сылгоймагӕн йӕ хуыздӕр хъахъхъӕнӕг — йӕ тыппыр 
чыссӕ. 

Люсиль Болл, америкаг актрисӕ 

• Хъысмӕт цӕргӕсау уӕлӕуӕзты нӕ зилы, фӕлӕ нӕ 
къӕхты бын селфытӕ кӕны. 

Элизабет Боуэн, англисаг фыссӕг 
• Адӕм дих кӕнынц дыууӕ хайыл. Иутӕ, уатмӕ ба-

хизгӕйӕ, фӕхъӕр кӕнынц: «Мӕнӕ ма кӕй уынын!», иннӕтӕ 
та: «Ӕз дӕр мӕнӕ дӕн!» 

Эбигайл Ван Верен, америкаг журналисткӕ 



• Культурӕ у университетты профессорты кусӕнгарз, 
хъӕуы сӕ университеттӕн профессортӕ аразынӕн. 

Симонӕ Вейль, францаг фыссӕг, философ 
• Сылгоймӕгтӕ сӕ цӕсгӕмттӕ сӕ хызынты хӕссынц. 

Нӕлгоймӕгтӕ та афтидармӕй цӕуынц. 
Луизӕ де Вильморен, францаг фыссӕг 

• Гадзрахатӕйцӕуӕджы ардбахӕрдыл ӕууӕндын хӕйрӕ-
джы диныл ӕууӕндынӕй уӕлдай нӕу. 

Елизаветӕ I, англисаг ус-къарол 
• Бирӕ Адамтӕн Евӕ сӕ фарсӕй фӕци. 
• Чыссӕ цас рогдӕр уа, уыйбӕрц удыл фылдӕр уӕз ӕн-

цайы. 
Уршулӕ Зыбура, полыпӕйаг поэтессӕ, драматург 

• Уарзты хъуыддӕгты лӕвар ӕрмӕстдӕр мӕй у. 
• Дыууӕ усы кӕмӕн и, уый куыдз ницӕмӕн хъӕуы. 
• Сылгоймагӕн дыууиссӕдзаздзыды кары зын бацӕуӕн 

у, уыцы карӕй рацӕуын та — ноджы зындӕр. 
• Бӕллӕхтӕ ӕмӕ фаззӕттӕ иугӕйттӕй никуы ӕрбацӕ-

уынц. 
• Ӕлхӕнын ӕнцон у. Фидын у зын. 

Янинӕ Ипохорская, полыпӕйаг 
журналисткӕ ӕмӕ нывгӕнӕг 

• Сылгоймӕгтӕй иутӕ зӕрдӕмӕ ныххизынц, иннӕтӕ та 
игӕры нынныхсынц. 

• Сылгоймӕгтӕ хъустӕй уарзынц, хъустӕ та хӕзнадуртӕ 
уарзынц. 

• Ӕвӕдза, адӕймаджы бирӕ нӕ хъӕуы — алцыдӕр ӕм 
куы уа, уӕд. 

• Ӕргътӕ уӕлӕмӕ куыд цӕуынц, уымӕ кӕсгӕйӕ адӕйма-
джы йӕ къахфындзтыл слӕууын ӕрфӕнды. 

Тамарӕ Клейман, литератор 
• Бирӕтӕ Шекспирӕй ӕнӕхай фесты, уымӕн ӕмӕ йӕ 

скъолайы ахуыр кӕнынц. 
Агатӕ Кристи, англисаг фыссӕг 



• Кинойы ӕвдисын хъӕуы гуырыконд нӕ, фӕлӕ — зӕрдӕ. 

Джинӕ Лоллобриджида, итайлаг актрисӕ 
• Уарзондзинад суанг сайӕгойты дӕр асайы. 
• Моладзанимӕ иу хуыссӕны схуыссыны бӕсты мӕхи 

доны баппарыныл сразы уаин. 
Ӕвӕццӕгӕн, ленк кӕнынмӕ дӕсны дӕ. 

Маргаритӕ Наваррӕйаг, Наваррӕйы ус-къарол 
• Хӕсты быдыры цыфӕнды ӕдылы дӕр хъӕбатыр басгуых-

дзӕн, уымӕн ӕмӕ хъӕбатыр куы нӕ уай, уӕд дӕ амардзысты. 
• Ӕнӕ 'хцайӕ леди уӕвӕн нӕй. 

Маргарет Митчелл, америкаг фыссӕг. 
• Ӕрдз стӕм хатт фӕрӕдийы, ӕгъдӕуттӕ — арӕх. 

Мэри Монтагью, англисаг фыссӕг 
• Фӕсмойнагӕй кӕмӕ ницы ис, ахӕм сылгоймаг тӕри-

гъӕдддаг у. 
• Нӕлгоймӕгтӕ ӕмӕ ӕргътӕ ӕдзухдӕр уӕлӕмӕ хизыныл 

архайынц. 
Жаннӕ Моро, францаг актрисӕ 

• Царды ӕппӕты ахсджиагдӕр у: мацӕуыл фӕсмон кӕ, 
стӕй фӕстӕмӕ макуы кӕс. 

Кэтрин Мэнсфилд, англисаг фыссӕг 
• Алцӕмӕ дӕр ӕнхъӕлмӕ кастӕн, фӕлӕ базӕронд 

уӕвынмӕ — нӕ. 
• Мӕлӕтӕй ӕппӕты тынгдӕр тӕрсы, цардӕй чи тӕрсы, уый. 

Зофья Налковска, полыпӕйаг фыссӕг 
• Бӕрзонд бынӕттӕ ӕмдзӕхгӕр къӕдзӕхты ӕнгӕс сты: 

схӕццӕ сӕм вӕййынц ӕрмӕст цӕргӕстӕ ӕмӕ хилӕгойтӕ. 
• Бонджынтӕ се 'хца хардз кӕнынц рӕстӕг фесафыныл. 

Сюзаннӕ Неккер, францаг фыссӕг, 
Жер^енӕ де Сталы мад 

• Кӕд дын сывӕллӕттӕ фӕзынд, уӕд дӕм уыдонӕй 
дарддӕр ницуал ис. 

Кэтлин Норрис, америкаг фыссӕг 



• Ӕрмӕстдӕр тыхджынтӕ зонынц барын. 
• Аӕ зӕрдӕ куы нӕ сафтид кӕнай, уӕд дӕ чыссӕ зынтӕй 

байдзаг кӕндзынӕ. 
• Сыгъдӕг Еленӕйы сакъадах1 алкӕмӕн дӕр ис — зӕрон-

ды бонтӕ. 
Элизӕ Ожешко, полыпӕйаг фыссӕг 

• Уарзондзинад джынасуйӕ уӕлдай нӕу: гом армытъӕ-
пӕны лӕууы, тымбылкъухы та — нӕ. 

• Ай, иуварс кӕй ӕрӕвӕрай, ахӕм чиныг нӕу. Хъуамӕ 
йӕ дӕ тых, дӕ бонӕй исчердӕм ныззыввытт ласай. 

Дороти Паркер, америкаг фыссӕг 
• Рӕстдзинад бомбӕ у, амары дыууӕйы: кӕуыл ӕй 

баппарынц, уый ӕмӕ, чи йӕ баппары, уый. 
Франсуазӕ Партюре, францаг фыссӕг 

• Исты ахсджиаг хъуыддаг ӕй саразын куы фӕхъӕуы, 
уӕд нӕлгоймаджы фыццаг хъуыды вӕййы: «Цы зӕгъдзынӕн?», 
сылгоймаджы фыццаг хъуыды та: «Цавӕр дарӕс скӕндзынӕн?» 

Мадлен де Пюизье, францаг фыссӕг 
• Нӕлгоймӕгтӕ куыйтӕ, мыййаг, не сты, стджытыл сӕхи 

нӕ андзарынц. 
Наталья Крачковска, полыпӕйаг актрисӕ, 

йӕ уӕз у 120 килограммы 
• Уарзондзинад амонды уистӕй быд къалати у. 

Клаудиа Кардинале, итайлаг киноактрисӕ 
• Хицауимӕ ныхас кӕнгӕйӕ нӕлгоймаг уӕнтӕхъил ӕмӕ 

сӕргуыбырӕй лӕууыныл фӕархайы, сылгоймагимӕ ныхас 
кӕнгӕйӕ та — йӕ гуыбын мидӕмӕ байсыныл. 

Элси Аттенхофер, швейцариаг драматург 
• Сылгоймаг сӕдӕ нӕлгоймаджы хъазгӕ-худгӕ асайдзӕн, 

йӕхи хуызӕн сылгоймаджы — ницы хуызы. 
Мишель Морган, францаг актрисӕ 

• Сывӕллӕттӕ зӕдтӕ сты. Сӕ къухтӕ ӕмӕ сӕ къӕхтӕ 
куыд даргъдӕргӕнгӕ цӕуынц, афтӕ сӕ базыртӕ та къаддӕр 
кӕнынц. 

Джуди О'Рейли, америкаг сылгоймаг 

Наполеон I фӕстагмӕ хаст ӕрцыд ацы сакъадахмӕ, фӕцарди ма дзы ӕхсӕз азы. 



• Адӕм хъуамӕ ӕмсӕр уой. Гӕмӕхсӕр нӕлгоймӕгтӕ 
хъуамӕ гӕмӕхсӕр устытӕ курой. 

Фионӕ Питт-Кетли, англисаг сылгоймаг 
• Цардӕн йӕ хуссарвӕрсты цӕуын зон. 

Мария Родзевичувна, польшӕйаг фыссӕг 
• Сӕрӕн сылгоймаг маймулийӕ дӕр адӕймаг скӕндзӕни. 

Светланӕ Тумановская, журналисткӕ 
• Ныры актертӕ сӕ дзыхыл хӕцын нӕ зонынц. Стӕй 

дзурын дӕр. 
• Къухфысты орфографион рӕдыдтӕ цӕй хуызӕн сты, 

уый зонут? Урс блузӕйыл хъӕдысыстытӕ куы хила, уый хуызӕн. 
• Вагзалы цы зӕронд пальмӕ вӕййы, раст уый хуызӕн 

дӕн — хъӕугӕ никӕй кӕнын, аппарынмӕ та мӕ сӕ цӕст нӕ 
уарзы. 

Фаинӕ Раневская, актрисӕ 

• Мӕ къонатӕ, фыццаг хатт мӕ исты кӕнын куы фӕхъӕуы, 
уӕд ӕнӕмӕнг батыхсын. 

Дейм Гуэн Ферангкон-Дейвис, англисаг сылгоймаг, ацы 
ныхӕстӕ загъта йӕ мӕлӕты хӕдразмӕ, цыдис ыл 102-ӕм аз 

• Кӕд фыдӕнхъӕл фӕуынхъом дӕ, уӕд ма ӕрыгон дӕ. 
Сарӕ Черчилль, англисаг актрисӕ 

• Мӕ мад мын ӕппынӕдзух афтӕ дзырдта: дӕ мойыл 
ӕууӕнд, табу йын кӕн ӕмӕ йын йӕ исбонӕй дӕхиуыл ныффысс, 
цас фылдӕр гӕнӕн ис, уыйас. 

• Хӕдзары куыстытӕй мӕ удхӕссӕг уынын. Хуыссӕн 
бафснай, къустӕ ныхс! — стӕй та ӕхсӕз мӕйы фӕстӕ уыцы 
куыстытӕ дзыхъхъынногӕй райдай! 

Джоан Риверз, америкаг комикон актрисӕ 
• Эмиграци: нацийы туджы 'ртах, анализӕн кӕй райстой, 

ахӕм. Маяковский уыциу рӕстӕг ӕртӕйы уарзта: Лиляйы, 
революцийы ӕмӕ Ленины. Ӕмӕ дзы иуӕй дӕр хайыр нӕ федта: 
Лиля хатти алкӕимӕ дӕр, революци — бюрократиимӕ, Ленин 
та — Надсонимӕ. 

Мария Розанова, филолог 



• Рӕсугъд сылгоймаг фӕлтау искӕй ус уӕд. 
• Къух къухы ӕхсы, къах та къахмӕ йӕхи фӕцаразы. 
• Нӕлгоймаг кусӕг фос у. Бон талы куыст кӕны, ӕхсӕв 

та — богъы 
• Кӕд дӕ лӕджы дӕ бинонты сӕр хоныс, уӕд йӕ сӕрыл 

ма бад. 
• Искӕимӕ ныхас кӕнгӕйӕ дӕхи зӕронд куы схонай, 

ӕмӕ уыцы исчи куы нӕ бахуда кӕнӕ дӕ ныхмӕ куы ницы 
сдзура, уӕд ӕй зон: ӕцӕгӕй зӕронд дӕ. 

Магдаленӕ Самозванец, полыпӕйаг фыссӕг 
• Нӕ романтӕ царды ӕнгӕс цас сты, цард уыдонӕй романы 

ӕнгӕс тынгдӕр у. 
• Цин — уды ӕмӕ буары хуыздӕр хос. 

Жорж Санд, францаг фыссӕг 
• Адӕмы цас фылдӕр базонын, уыйас куыйты фылдӕр 

уарзын райдайын. 
• Зӕрдӕйыл ӕнцъылдтӕ нӕ вӕййы. 

Мари де Севинье, францаг фыссӕг 
• Max рӕстӕджы рӕстзӕрдӕ ӕмӕ ӕгъдауджынтӕ тынг 

нымад не сты. 
Эдит Сиуэлл, англисаг фыссӕг 

• Чындзы ацӕуыны размӕ дыууӕ цӕстӕй дӕр кӕс, уый 
фӕстӕ та сӕ ӕрдӕгӕхгӕдӕй дар. 

• Зӕрдӕмӕ фӕндаг хъустыуылты цӕуы. 
Мадлен де Скюдери, францаг фыссӕг 

• Мӕ амонд уыд, ӕмӕ нӕлгоймаг нӕ фӕдӕн, уый 
йеддӕмӕ мӕ сылгоймагимӕ лӕг ӕмӕ усӕй цӕрын бахъуыдаид. 

• Энтузиазмы фӕстӕ фыдӕнхъӕлц цӕуы — йӕ мидбылты 
худгӕ. 

• Зонд баихсийы, фӕлӕ зӕрдӕйы 'взагӕн ихсийӕн нӕй. 
• Куы ничиуал нӕ фӕуарзы, уӕд нӕхӕдӕг дӕр нӕхи нал 

фӕуарзӕм. 
Жерменӕ де Сталь, францаг фыссӕг 

• Адӕмыл фаутӕ ӕвӕрын куы байдайат, уӕд уын адӕмы 
уарзынӕн рӕстӕг нал уыдзӕни. 



• Хуыцау сабырдзинад уарзы. Бӕлӕстӕ, дидинджытӕ, 
кӕрдӕг ӕнӕсыбырттӕй рӕзынц. Скӕсут-ма стъалытӕм, мӕймӕ, 
хурмӕ — ӕгуыппӕгӕй куыд зилынц. 

Мад Терезӕ, католикон моладзан 

• Уасӕг, чи зоны, хъихъыры-хъо хорз кӕны, фӕлӕ уӕддӕр 
ӕйчытӕ карк ӕфтауы. 

Маргарет Тетчер, бритайнаг политик 

• Нӕлгоймаг сӕрибарӕй нӕ райгуыры; йӕ бичъы босӕй 
йӕ мадмӕ бастӕй баззайы ӕмӕ йӕхимӕ зилынхъом нӕ вӕййы 
авд азы бӕрц (хатгай та — ӕвдай азы бӕрц). 

• Азӕнӕты фырӕнкъардӕй амӕлдзыстӕм, зындоны та 
фырӕнкъардӕй дӕлимонты амардзыстӕм. 

Кэтрин Уайтхорн, англисаг журналисткӕ 

• Ӕз дӕн нырыккон зондджын, хӕдбар сылгоймаг. Ӕндӕр 
ныхӕстӕй та, — йӕ бон нӕлгоймаг ссарын кӕмӕн нӕу, ахӕм 
сылгоймаг. 

• Дыууӕ къуырийы хӕххон курорты фӕдӕн. Афтӕ уазал 
дзы уыд, ӕмӕ, чысыл-ма бахъӕуа, мой ма скӕнон. 

• Искӕмӕ чындзы ацӕуыны размӕ уал уыцы искӕмӕн 
йӕ раздӕры усимӕ сихор скӕн. 

Шелли Уинтерс, америкаг актрисӕ 

• Мӕ тӕккӕ уарзондӕр адӕймаг — ӕз. 
• Нӕлгоймӕгтӕ уӕ нӕ бауарздзысты, уӕхӕдӕг уӕхи куы 

нӕ бауарзат, уӕд. 
Луизӕ Хей, америкаг сылгоймаг 

• Пушкин негр уыд. Уырыссаг поэт — негр, поэт — негр, 
ӕмӕ поэты — амардтой. Раздӕры ӕмӕ ныры поэттӕй негр 
кӕцы нӕ уыд, ӕмӕ кӕцы поэты нӕ амардтой? 

• Хорз фадӕттӕ? Нывгӕнӕгӕн хорз фадӕттӕ нӕй. Цард 
йӕхӕдӕг — ӕвзӕр фадат. 

Маринӕ Цветаева 

• Косметикӕ у сылгоймаджы философи. 
• Хӕдзар, куыст, хӕдзар, куыст, хӕдзар, куыст... Ӕвӕдза, 

дыууӕ цардӕй цӕрын зын у. 
Ренатӕ Шуман-Фикус, полыпӕйаг 

поэтессӕ ӕмӕ драматург 



• Зондджын сылгоймагӕн милуангай ӕрдзон фыдгултӕ 
ис: ӕдылыдзӕф нӕлгоймӕгтӕ иууылдӕр. 

Мария Энбер-Эшенбах, австриаг фыссӕг 
• Цӕрӕгойтӕ тынг дзӕбӕх хӕлӕрттӕ сты: фӕрсгӕ дӕр 

нӕ кӕнынц, стӕй критикӕ дӕр. 
• Кӕд арвыл стъалы фестын дӕ бон нӕу, уӕд та дӕ 

хӕдзары цырагъ фест. 
Джордж Элиот, англисаг фыссӕг 

• Мӕлӕты фӕстӕ дӕр цард кӕй ис, уый мӕ фидарӕй 
уырны. Фӕлӕ ма мӕлӕты размӕ цард уыдзӕн, уый мӕ тынг 
нал уырны. 

• Нӕлгоймӕгтӕ уарзынц сылгоймӕгты, сылгоймӕгтӕ 
уарзынц сывӕллӕтты, сывӕллӕттӕ уарзынц хъулон уырыты, 
хъулон уырытӕ та никӕй уарзынц. 

Эйлис Эллис, англисаг фыссӕг 



КОКОЙТЫ Эльзӕ 

ЦАРДЫ УАРГЬ 

ӔРЦУ 

Ахӕм лӕгъстӕ ӕз никӕмӕн бакодтон, 
Ӕрцу! 
Ӕ з дӕу мысгӕйӕ царды зын базыдтон, 
Ӕрцу! 
Зӕрдӕ ӕнӕ дӕу нырхӕндӕг и, сафтид и, 
Ӕрцу! 
Дуне ӕнӕ дӕу ӕцӕгӕлон, уазал у, 
Ӕрцу! 
Уыцы хорз дын мӕ рыст удӕй бафидин, 
Ӕрцу! 
Ног мӕ схъарм кӕн дӕ мидбылты бахудтӕй, 
Ӕрцу! 
Ӕ м ӕ асӕрф дӕ армӕй мӕ цӕссыгтӕ, 
Ӕрцу! 
Ды мӕ иунӕг, мӕ цин дӕ, 
мӕ мӕсыг дӕ, 
Ӕрцу! 
Ахӕм лӕгъстӕ ӕз никӕмӕн бакодтон, 
Ӕрцу! 
Ӕ з 
Дӕ фӕцухӕй царды зын базыдтон, 
Ӕрцу! 
О, ӕрцу!.. 

* * * 

Мӕй раленк кодта ирд арвы ӕрфӕнты 
Ӕ м ӕ сындӕггай суадонмӕ ныххылди. 
Ау, дойны сси? Ӕви йӕ кӕд ӕрфӕндыд 
Йӕхи цынайын суадоны пырхӕнты? 



УАЛДЗЫГОН РАЙСОМ 
Ӕлборты Лирӕйӕн 

Хур йӕ рухс хӕрдгӕ рӕутынтӕ 
Арвӕй зӕхмӕ уафы. 
Мыдыбындз йӕ гуыв-гуыв зардмӕ 
Рухс зӕрдӕйӕ кафы. 

Бӕстӕ раивта йӕ хӕлур, 
Ногты ног — йӕ дарӕс. 
Хӕхты дагъты цъититы дон 
Кӕмтты цъасты алӕст. 

Урс дӕллагхъуыр сау зӕрватыкк 
Уалдзӕджы цин нуазы. 
Ӕхсӕры зӕу-зӕу дзыккутӕй 
Уаддым буцӕй хъазы. 

Алы ран рӕсугъд чызджытау 
Дидинджытӕ худынц, 
Уалдзӕг, уалдзӕг, дидинты мад, 
Дидин рухсӕй судзыс. 

ХӔРЗБОН 
Ды мӕ фӕрсыс: 
«Цӕуыл дӕ 'нкъард?» 
Ӕ м ӕ дӕ рог фарстӕй 
Фӕсырх дӕн. 
Мӕ рустыл рацыди 
Къӕвда 
Уӕззау цӕссыгтӕй. 

Ды та фӕрсыс: 
«Кӕуыс? Цӕуыл?» 
Ӕ з дын зӕгъын: 
«Кӕуы мӕ зӕрдӕ». 
Кӕнын мӕ кӕрц 
Ӕ м ӕ зӕгъын 
Дӕуӕн 
Дӕхи фӕндон изӕртӕ. 



Ӕ м ӕ цӕуын. 
Дӕуӕй цӕуын. 
Мӕ цӕссыг дын 
Цы у, цы хъомыс? 
Ӕ з зонын, 
Ды нӕ сурыс мӕн, 
Ф ӕ л ӕ 
Фӕстӕмӕ дӕр 
Нӕ хоныс... 

О, уӕд мын, 
Уӕд цыфыддӕр зын, 
Уадз зӕрдӕ 
Сау арты ныссудзӕд! 
Дӕ цӕстытыл-иу 
Уайдзӕн, зон, 
Ӕнкъард 
Дыууӕ цӕсты, 
Мӕ сурӕт. 

Кӕмӕн у зын, 
Кӕмӕн — ӕнцон... 
Кӕй фӕнды искӕй ӕнцой 
Исын? 
Хӕрзбон, хӕрзбон, 
Хӕрзбон, хӕрзбон! 
Уӕддӕр 
Нӕ зондзынӕ, 
Кӕй риссын... 

* * * 

Ныййарӕг, 
Дӕ фарнӕн, 
Ныййарӕг, дӕ кадӕн 
Зӕххы цъарыл чи скӕндзӕн 
Аргъ? 
Дӕ рӕвдаугӕ 'нгасмӕ, 
Дӕ фӕлмӕн ныхасмӕ 
Ысрог вӕййы царды 
Мӕ уаргъ. 



Зын сахат, 
Зын дуджы, 
Мӕ цӕстытӕ туджы 
Куы фӕзилынц, 
Царды фӕлывд 
Куы 'ртыхсы мӕ удыл, 
Куы бахӕцы хурхыл, — 
Ӕрыхъусын, 
Гыцци, дӕ дзырд... 

Ӕз банкъарын дардӕй 
Дӕ къахдзӕфты уадӕй, 
Дӕ рӕвдыд, 
Дӕ фӕлмӕн фӕхудт. 
Фӕтындзыс ӕххуысмӕ, 
Хъӕбулы ысхуыстмӕ 
Кӕм лӕууы 
Ныййарӕджы уд! 

Фӕхуды мӕм дуне. 
Дӕ зӕрдӕйы хъармӕй 
Куы байсӕфы 
Уды 
Ӕнкъард!.. 
Тӕхуды, 
Ныййарӕг, куы басгуыхин ахӕм — 
Куы бафидин 
Де стыр 
Лӕггад. 

КӔД МӔХИМӔ ХАУЫ АЗЫМ... 

Кӕд 
Мӕ карз хъысмӕт 
Мӕ хъазыд?! 
Уый тӕрхон 
Ӕгӕр карз разынд, 
Йе мӕхимӕ хауы азым, 

Кӕд 
Нӕ базыдтон 
Дӕу уарзын. 

Кӕд мӕ цонджы 
Фыдтӕ, уӕууа, 
Стонг, фӕлладӕй 
Дӕу хъуыдысты, 
Ӕ з нӕ бамбӕрстон 
Дӕ хъуыды, — 
О, ныббар, 
Мӕ сонт рӕдыд мын. 

Ды 
Мӕ уды уд куы уыдтӕ. 
Ды мӕ дадзинты 
Куы зылдтӕ. 
Уӕд куыд нӕ бамбӕрстон, ау?! 
Ӕ з куыд нӕ фестадтӕн уарт! 
Ӕ з дӕ зӕрдӕйыл 
Мӕ удӕй 
Уӕд куыд не 'рытыдтон хыз? 
Сау фыдхӕсты 
Знаджы къухӕй 
Уадз ныппырх уыдаин ӕз! 

Ды та 
Цардаис, 
Ды та цардаис Ирӕн, 
Афтӕ тынг 
Кӕй уарзтай, бирӕ. 
Ды Ирыстоны хъуыдтӕ 
Саг-фыртӕй, — 
Ныр ын цырт дӕ... 

Абон 
Фестад цырт 
Дӕ уд дӕр... 



ХУЫТАТЫ Сергей 

Н А Р Т Ы Ф А Р Н Ӕ Г * 

Сӕргӕядтӕ романӕй 

ӕн уатӕй нал хызт . Фӕлтӕр кодта 
с и х ӕ н - и у и, ӕ м ӕ - и у йӕ д ӕ н д ӕ г т ӕ 
кӕрӕдзийыл хостой сӕхи. У ы й фӕстӕ-
иу тӕвд кӕнынмӕ фӕци ӕмӕ-иу йӕ 
уӕлӕ ӕмбӕрзт нал уагъта. 

С а т а н а т ы х с т и — сӕфдзӕн мӕгуыр 
лӕппу. З ы д т а : У ӕ н , иннӕ гуыринӕгтӕ 
куыд райгуырынц, афтӕ нӕ райгуырди. 
С ы л ы с т ӕ д ж ы у д ы ӕндӕвд ы л нӕ 
с ӕ м б ӕ л д и г у ы р г ӕ - г у ы р ы н . Н ӕ й ы л 
сӕмбӕлд уыцы ӕндӕвд, йемӕ йӕ нӕ ра-
х а с т а л ӕ п п у . Ӕ м ӕ н ы р н ӕ л т ӕ с ы -
л ы с т ӕ г м ӕ цы т а й г ӕ - р у а й г ӕ цӕстӕй 
кӕсынц, ахӕм цӕстӕй йӕм нӕ кӕсы Уӕн. 
Н ӕ йын здахы йе 'нгас йӕхимӕ сылыстӕг, 
нӕлы удӕн цы 'хцон дӕтты ӕмӕ цы 'нцрй, 
уый не 'мбары, нӕ йӕ зоны. Ӕ м ӕ афтӕ 
ӕнӕбон уымӕн хӕссы сылыстӕгмӕ 
цы лӕппуйы зӕрдӕ не 'хсайа, уый куыд 
х ъ у а м ӕ с ф и д а р у а , цӕмӕй х ъ у а м ӕ 
фӕхӕцой йӕ уӕнгтӕ кӕрӕдзийыл?! 

Ӕ м ӕ ныссагъӕс кодта Сатана , ныр ӕй 
у ы ц ы дурмӕ фӕкӕн, ныссай йӕ исты 
' ф с ӕ н т т ы , уӕд ын ницы баххуыс кӕнид? 

Ӕ р т ӕ м ы д а м ӕ с т ы р а к о д т а , у р с 
кӕрдӕны сӕ атыхта , семӕ сын иу къаннӕг 
ронджы дурын айста ӕмӕ араст Борӕтӕм 
рынчынфӕрсӕг. У ӕ н х у ы с с ы д и зӕронд 

Дарддӕр. Райдайӕн кӕс журналы ацы азы 2-аг чиныджы. 



уырындыхъ сынтӕджы, йӕ быны саджы цӕрмттӕ, йӕ уӕлӕ 
арсы царм. Ронгӕй йын нӕ бакуымдта — йӕ зӕрдӕ йӕ нӕ 
уагъта. Мыдамӕстӕй ахордта — уый дӕр сахадыдта йӕ дзы-
х ы . Ӕ м ӕ йӕ н ы у у а г ъ т а С а т а н а . Г ы ц ц ы л а б а д т ы с т ы 
ӕнӕдзургӕйӕ, стӕй бахатыд лӕппумӕ: 

— Цом-ма, нӕ лӕппу, далӕ доныбыл арацу-бацу кӕнӕм, 
кӕддӕра доны рӕууон у л ӕ ф т дӕ уӕнгты куыд ахъарид, ӕмӕ 
дын куыд фенцондӕр уаид. У ы й мӕнӕ хуыссынӕй ныккалдыс-
т ы дӕ уӕнгтӕ, уый йеддӕмӕ дӕумӕ низӕй ницы и. 

Уӕны нӕ фӕндыд — йӕ уӕрджытӕ йӕ быны дыдӕгътӕ 
кодтой, ӕмӕ куыд ацыдаид афтӕмӕй! Гуыбырӕй бадт йӕ хуыс -
сӕны, цыма зӕхмӕ хъуыста , уый хуызӕн. Дзургӕ дӕр ницы 
скодта Сатанамӕ. 

Ӕ м ӕ т а йӕм нӕуӕгӕй бахатыд Сатана : 
— Мӕ сынтыл схӕцӕд, дӕуырдыгӕй мӕ коммӕ чи нӕ бакӕ-

са. Уӕлӕ Сырдтыдоны онг ссӕудзыстӕм, Чысыбын Гӕтӕджы 
цӕрӕнуат кӕм уыди, уырдӕм. У ы м ӕнахуыр уддзӕф змӕлы, уд 
ӕмӕ уонгсыгъдӕггӕнӕн уддзӕф. У ы й дыл куыддӕр сӕмбӕла, 
уыцы уддзӕф, афтӕ дӕхи зонгӕ дӕр нал бакӕндзынӕ. 

У ӕ н арф ныуулӕфыд — уый уалӕ кӕм ӕмӕ кӕм и, Ч ы с ы 
бын, Гӕтӕджы цӕрӕнуат! Н ы р уырдӕм цу, стӕй фӕстӕмӕ 
здӕх! Сатанамӕ бакасти. 

— А ф т ӕ у а л хуыссин . С т ӕ й уӕдмӕ Фарнӕг ӕрцӕудзӕн 
цуанӕй ӕмӕ саджы игӕр ӕрхӕсдзӕн. Уымӕй ахӕрин, стӕй 
уӕд ацӕуин, чи зоны, Чысыбынмӕ. 

Фӕлӕ, Сатана цы сфӕнд кодтаид, уый ӕрдӕгыл кӕд уагъта! 
Фестади йӕ рӕуӕг стадӕй ӕмӕ йын йӕ пысултӕ агурыныл 
фӕци къуымты. У ӕ н ӕм ӕнкъардӕй касти йӕ хуыссӕнӕй. Стӕй 
ӕрӕджиау бакодта: 

— И с к у ы мӕ уӕраг к уы ф 
— Н ӕ фӕтасдзӕн. Уӕдӕ ма фӕтасӕд! 
Уӕнмӕ йӕ ныхӕстӕ дӕр куыд нӕ хъарыдысты Сатанайӕн, 

фӕлӕ йӕ дыууӕ даргъ къӕлӕс ӕ р ф ы д ж ы кӕлӕнгӕнӕджы 
змӕлд кодтой, ӕмӕ растади Уӕн. Й ӕ пысултӕ кӕнынмӕ дӕр 
ын ф е х х у ы с кодта Сатана , ӕмӕ-иу ын йӕ къух кӕдӕм бахӕццӕ 
Уӕнӕн, уым-иу йӕ уӕнгтӕ базмӕлыдысты, фӕйнӕрдӕм-иу сӕ 
цыдӕр хъарм хъыдзыгӕнгӕ ацыд, ӕмӕ-иу дис бафтыд Уӕныл 
— цы уа уый, цы ацӕуа уыцы хъарм уӕнгты? 

Стӕй рахызтысты ӕддӕмӕ. Сатана йын рӕуӕг хӕцыд йӕ 
рӕмбыныкъӕдзыл, ӕмӕ цыди Уӕн . Нартыдонмӕ ныххӕццӕ 



сты, ӕмӕ Нартыдоны былты уыцы сыгъдӕг цъӕх-цъӕхид нӕу-
у ы л араст с т ы уӕлӕмӕ уалӕ Сырдтыдоны ӕрбакӕлӕнмӕ. 

Мӕнӕ уыцы дур. Ӕ м ӕ йӕ зӕрдӕ ныггуып-ныггуып кодта 
Сатанайӕн, ӕмӕ дзы цыма цӕмӕйдӕр ӕфсӕрмы фӕци дурӕй, 
уыйау чъызгӕ бахызти йӕ цурты. Ӕ м ӕ уыцы цӕстыфӕны-
къуылд йӕ рӕзты а т а х т уыцы бонрӕфт. Ц а л х а т т ы ракодта 
ӕртыгай мыдамӕстытӕ уӕдӕй нырмӕ ӕмӕ цал х а т т ы скуыв-
та , уыцы удӕхцон ын цы зӕдтӕ бавзарын кодтой, уыдонмӕ... 

У а с т ы р д ж и сӕм фездӕхт, кӕмдӕр уыди ӕмӕ йӕ фӕндаг 
уыдоныл ракодта. Сатана сын Уырызмӕгимӕ кӕрты фынг ав-
ӕрдта. У ы д о н нӕма ' рбадтысты фынгыл , афтӕ У а с т ы р д ж и й ы 
бӕх фӕкъӕйтӕн. Уырызмӕджы урс куырӕтӕй ницуал фӕзынди 
— уыцы цъӕх-цъӕхид пырхӕнты бын фӕци ' гасӕй куырӕт. 
Йӕхи разкъӕрттыл дӕр дзы абадтытӕ кодта Сатанайӕн. Фӕлӕ 
дисса г — У а с т ы р д ж и й ы урс ц у х ъ х ъ а м ӕ д з ы иу к у ы д нӕ 
фӕхӕццӕ уыцы стъӕлфӕнтӕй! Н о д ж ы цыдӕр ӕнахуыр пара-
х а т х у д т кодта У а с т ы р д ж и , цыма фыдӕнӕн афтӕ х у д т и , уыйау 
йӕ урс-урсид даргъ дӕндӕгтӕн сӕ рӕбынтӕ дӕр разындысты 
суант. Сатана лӕгты фынгыл бадгӕ фӕуагъта , ӕхсинӕгтӕ рам-
бырд кодта 'мӕ ам ӕрбамидӕг, ацы дуры дӕллагхъуыр. У ы й та 
уартӕ уыцы ран бадти нӕууыл, донӕн йӕ фаллаг фарс, сӕ 
фыййау нартӕн — йӕ хойы лӕппу уыди Уастырджийӕн Н а р т ы 
фыййау. А ф т ӕ м ӕ й сӕ фосӕн сӕ кой дӕр никуы уыд ам. У ӕ д 
уый цӕмӕн бадт уым уыцы бонрӕфты?! Б а д т и фыййау, ӕмӕ 
йе ставд тымбыл бӕрзӕй уыцы растӕй лӕууыд йӕ фӕтӕн 
уӕхсчытыл. Сатана йӕ тӕнӕг пӕлӕз феппӕрста дуры дӕллаг-
хъуыр, иннӕ акодта. Фӕлӕ, цалынмӕ иннӕ кодта, уӕдмӕ йын 
фыййау йӕ уӕраджы сӕртӕ ауыдта уыцы урс-урсидӕй ӕмӕ 
м ӕ т - м ӕ р д т ы т ӕ кӕнын б а й д ы д т а . У ы с м ӕ н дӕлгом к о д т а , 
уысмӕн-уӕлгом. Сатана Уырызмӕджы куырӕт ӕхсадта, фӕлӕ 
йӕ цӕсты кӕронӕй уӕгъд нӕ уагъта фыййауы ӕмӕ ныррызти 
Сатана , ӕмӕ йӕ у л ӕ ф т у л ӕ ф т ы ӕййафын байдыдта. Ӕ м ӕ ма 
йӕ гыццыл бахъуыди, ӕрхауа, уымӕ, хӕрз гыццыл. С т ӕ й бам-
бӕрста — йӕ уӕрджытӕмбӕрзӕн ӕй ласын бахъуыд, архайын 
дзы нал арӕхст, хъыг ӕй дардта. Ӕ м ӕ йӕм февнӕлдта, уӕлӕф-
т а у ы мидӕг фӕтъыста йӕ къух, фелвӕста йӕ ӕмӕ йӕ дурмӕ 
баппӕрста, ныртӕккӕ йӕ куыд ахса, афтӕ. Бакасти та йӕ цӕсты 
кӕронӕй фыййаумӕ — уый араст ӕмӕ 'нӕзмӕлгӕ хуыссыди. 
« А ф ы н ӕ й » — загъта йӕхицӕн Сатана , йӕ уӕлӕфтау фелвӕс-
т а йӕ уӕхсчытӕй, йӕ уӕраджы сӕртӕм доны балӕгӕрста, йӕ 



уӕлӕ скалдта дон ӕмӕ доны фӕлхъӕзӕнтӕ налхъуыт-налма-
сы фӕрдгуытау схъазыдысты йӕ урс-урсид уӕраджы сӕртыл. 
Ӕ м ӕ та ныззылди фыййау, удисӕджы р а ф т - б а ф т т а йыл баф-
т ы д . С а т а н а йӕ а у ы д т а у ы ц ы тӕрк змӕлдгӕнгӕ, донӕй 
расӕррӕтт ласта , йӕ пӕлӕзы йӕ цӕнгтӕ атъыста , ӕхсад дзау-
мӕттӕм фӕлӕбурдта 'мӕ згъорынмӕ фӕци. Фыййау сыстад, 
доны ӕрбалӕгӕрста, дурмӕ бацыд ӕмӕ Сатанайы уӕрджытӕ-
мбӕрзӕныл йӕхи бауагъта дурмӕ ӕмӕ ныссабыр. 

Сатана ма иу каст фӕкодта куыройы фӕзилӕнӕй. Фыййауы 
ауыдта , базыдта йӕ, йӕ уӕрджытӕмбӕрзӕн дурыл айрох, ӕмӕ 
йӕ зӕнгтӕ фӕдыдагъ с т ы йӕ быны. Сӕхимӕ ма т ы х х ӕ й бафӕ-
рӕзта. 

Д у р сус дур уыд, ӕмӕ йӕ бамбӕрста Сатана — ӕнӕ бауд-
дзыд ын нӕй. 

Фараст мӕйы фӕстӕ йӕ куы ныкъкъкӕртт кодтой дуры ӕмӕ 
йын йӕ х у ы л ф ӕ й Сосланы куы сметой, уӕдӕй фӕстӕмӕ сӕрд 
тӕвд нал кодта дур, зымӕг уазал ӕмӕ йӕ зӕрдӕ ӕхсайдта 
С а т а н а й ӕ н — цыдӕр ма д з ы б а з з а д и д у р ы , у д д з ы нал 
равзӕрдзӕн, фӕлӕ ма дзы исты бафтдзӕн удыл. 

С ы р д т ы д о н Нартыдонимӕ кӕм иу кодта , сӕ гуылфӕнтӕ 
кӕрӕдзийы кӕм скъуырдтой , кӕм схъуырӕй-хъуырмӕ сты, 
ӕмӕ сӕ иумӕйаг г у ы л ф йе 'хсидынӕй кӕм нал ӕнцади, уырдӕм 
хӕстӕг бакодта Сатана Уӕны ӕмӕ уым ӕрлӕууыдысты. Сӕ 
фӕллад ӕрцӕуыны бӕрц куы алӕууыдысты, уӕд бамбӕрста 
У ӕ н — у л ӕ ф ы н ын бирӕ фенцондӕр. Г у ы л ф змӕлыди, ф ы х т и , 
схъиудта , ӕмӕ-иу сыл йӕ уддзӕфимӕ йӕ сыг дӕр ӕрбаулӕ-
ф ы д ӕмӕ сӕ цӕсгӕмттыл ӕрбадти сыг, цыма сурхид ракодтой 
сӕ цӕсгӕмттӕ. 

С а т а н а - и у к у ы сусӕгӕй базылдта йӕ цӕстытӕ лӕппумӕ, 
куы — ӕргомӕй: куыд у? У ӕ н лӕууыд, йӕ фындзы фӕрстӕ 
айтынг сты ӕмӕ ӕддӕмӕ-мидӕмӕ кодтой, йе ' рфгуытӕ дзӕбӕх 
ахӕцыдысты сӕхиуыл фӕйнӕрдӕм, уӕлдӕр систой сӕхи, йӕ 
цӕстытӕ сӕ к ъ у ы р ф ы т ы дзаг баисты, афтӕмӕй касти уартӕ 
г у ы л ф ы фыцӕнмӕ. Ф ы х т и г у ы л ф , йӕ т ӕ ф йӕ сӕрмӕ стад ӕмӕ 
рӕбынӕй С ы р д т ы комырдыгӕй цы уддзӕф цыд, уый йӕ ком-
коммӕ уыдонмӕ х а с т а . С а т а н а й ы у ӕ н г т ы л л ы с т ӕ г ризӕг 
фӕзынд ӕмӕ бамбӕрста — фаг у. Уӕны цонгмӕ бавнӕлдта 
ӕмӕ сӕ фӕд-фӕд рараст сты сӕ тавицы цыдӕй. Дурмӕ куы 
рахӕццӕ сты, уӕд ӕрлӕууыд Сатана . 

— Мӕнӕ ма ацы дурыл гыццыл абадӕм, аулӕфӕм ыл, — 



йӕ тъӕпӕн арм авӕрдта дурыл ӕмӕ йыл йӕ даргъ ӕнгуылдзтӕ 
аныхӕстысты х у р ы тынтау . — А й хорз дур у, сус дур, мидӕгӕй 
дзы хъарм и, арф кӕмдӕр, мады гуыбыны цы хъарм и, ахӕм 
хъарм. Ӕ м ӕ йыл абадӕм. Бадгӕ нӕ, фӕлӕ йыл хуысгӕ ӕркӕн, 
хуысгӕ. 

Уӕнӕн улӕфын бирӕ фенцондӕр и, фӕлӕ йӕ уӕддӕр зӕхх 
йӕхимӕ ласта , ӕмӕ сразы ис Сатанайы ныхасыл — схызти 
уӕззау-уӕззау дурмӕ ӕмӕ йыл уым, хурварс хъӕбысгонд цы 
лӕнкау уыди дурыл, уым дӕлгоммӕ ауагъта йӕхи. Уайта гъд 
б а ф и п п а й д т а , йӕ буары дыууӕ х ъ а р м ы кӕрӕдзимӕ к у ы д 
фӕцӕйцыдысты — х у р ы хъарм ӕмӕ дуры хъарм. Ӕ м ӕ йын 
ӕнахуыр ӕхсызгон фӕцагайдта йӕ зӕрдӕ — нырмӕ никуы 
бафиппайдта ахӕм ӕхсызгон. К у ы д афынӕй и, уый зонгӕ дӕр 
нӕ бакодта. 

У ӕ д Сатана дӕр с х ы з т и дурмӕ ӕмӕ Уӕны фарсмӕ ӕрбадт. 
Хъӕлдзӕг уыд — Уӕнмӕ кӕдӕй нырмӕ ӕхсайдта йӕ зӕрдӕ, 
ӕмӕ кӕд мӕнӕ фервӕзид. У д д з ы д чи у, ӕмӕ уд кӕй х у ы л ф ы 
равзӕрд, уый удыл куыд нӕ фӕхӕцдзӕн! Ӕ м ӕ та -иу доны 
сӕрты акаст уартӕ доны фаллаг фарсмӕ — уӕд, уыцы фӕлдур-
ӕджджын бон сӕ фыййау мӕт-мӕрдтытӕ кӕм кодта, уыцы 
ранмӕ, ӕмӕ х ъ у ы д ы кодта кӕмдӕр мидӕгӕй — сусӕг хъуыды 
— Х у ы ц а у ма бирӕ нӕ, фӕлӕ иу ахӕм бонрӕфт куы радтид! 
Ӕ м ӕ кӕмдӕр сусӕгӕй йӕхи фарста : цымӕ, цы фӕци уыцы 
мӕлинаг лӕппу стӕй? Хӕрзаг дзы удӕй-удмӕ, тыхгӕнӕг т ы х 
кӕмӕн нӕ ракодтаид, ахӕм тыр райгуырдаид. Д у р ы х у ы л ф ӕ й 
ахӕм кӕмӕй райгуырд! У ы ц ы тымбыл бӕрзӕйыл дӕ дыууӕ 
црнджы ӕртух... Сатана арф ныуулӕфыд. Ц ы кӕстытӕ-иу ӕм 
ӕрбакодта доны сӕрты, стӕй-иу удисӕджы хӕлбурцъ куыд 
систа! У ӕ д ӕм хӕлбурцъ кӕныны бӕсты доны куы 'рбараст 
уыдаид. Ц ы ма хъуамӕ фӕуыдаид уыцы гом-ӕгӕрцӕй! А ц ы 
дур сӕ бамбӕхстаид йӕ хъӕбысы адӕмы цӕстӕй. А ф т ӕ сӕ 
бамбӕхстаид ӕмӕ хуыздӕр нӕ хъуыди. Стӕй йӕ йӕхинымӕр 
ралгъыста: «Тъӕ, дӕ зынджыхуыстмӕ дын ӕртымбыл уой дӕ 
хъӕубӕстӕ!» Ӕ м ӕ т а арф ныуулӕфыд. Н ӕ йӕм ӕрбахаста 
йӕ н ы ф с . Ӕ м ӕ йӕм цымӕ цӕмӕннӕ ӕрбахаста йӕ ныфс? 
Зӕххӕн зӕххон куы уыд, арвӕн — ӕрвон?! 

Ӕ м ӕ ныссабыр Сатана , цыма уый дӕр Уӕнау фынӕй баци, 
уый хуызӕн. Б а д т и ӕмӕ йӕ хъуыды сындӕг-сындӕг сӕ фый-
йауӕй сӕ айгуынон уазӕгмӕ рахызт . Дзӕбӕх лӕппу, хӕрз 
дзӕбӕх. И ӕ тымбыл цӕстытӕй цыма дыууӕ х у р ы касти лӕгмӕ. 



Иннӕ ахӕм уыцы бахудт! Ӕ м ӕ йыл фидаугӕ кодта, фидаугӕ! 
Х у с с а р ы л рагуалдзӕджы хурӕрбакаст куыд фидауа, раст афтӕ. 
Цыдӕр сыгъдӕг ӕфсарм, цыдӕр тавиц ыл а х с т а цӕст ӕмӕ дзы 
зӕрдӕйы куыст хӕлди. 

У ӕ д ӕм хистӕртӕ нуазӕн авӕрдтой ӕмӕ йӕм уӕле, фын-
д ж ы сӕрӕй радзырдта Хуро : 

— Дӕ лӕджыгъӕд хуыздӕр фӕуӕд, ӕмӕ дӕ стыр Х у ы ц а у 
тыхджындӕр ӕмӕ нывджындӕр скӕнӕд ноджы! Фӕндаггонӕн 
баххуыс удыбӕстӕ у, ахӕм фӕндаггон дыл макуы сӕмбӕлӕд, 
де ' х х у ы с кӕй бахъӕуа, ӕмӕ баххуыс дӕ бон кӕмӕн нӕ бауа! 

Л ӕ у у ы д ӕд нуазӕн — бӕрзонд ӕмӕ рӕсугъд ӕмӕ сӕм 
бадзырдта хистӕртӕм: 

— Х а т ы р уӕ курын, хистӕртӕ! Мӕ зӕгъинаг ӕнӕ загъдӕй 
куыд фӕхӕссон! Зӕгъинаг загъд куы нӕ цӕуа, уӕд зӕгъинаг 
нал уыдзӕн зӕххыл. Мӕнӕн ӕфсымӕр нӕй, нӕ мын рацыди 
мадызӕнӕг ӕфсымӕр. Иунӕгӕй цӕуын адӕмы 'хсӕн, иунӕгӕй 
зилын сырдты фӕдыл, ӕмӕ ныры онг никуы 'рӕфтыди мӕ хъуы-
дыйы, ӕфсымӕр мын нӕй, уый. Н ы р ацы фӕндагыл банкъард-
тон, нарты фӕндагыл: ӕфсымӕр мын нӕй ӕмӕ мӕ тынг хъӕуы 
ӕфсымӕр. Ӕ м ӕ ам ацырдӕм ӕфсымӕры цинтӕ кӕмӕй фӕис-
тон, тӕхуды уый мӕ ӕфсымӕрӕн куы уаид! 

Фынг сындӕггай басабыр, хъыпп-сыпп нал цыд къуымтӕй 
дӕр ӕмӕ, хӕстӕг чи бадти, уыдон кӕрӕдзимӕ бакӕс-бакӕс 
кодтой — уанцон сабыр нӕу! Н а р т ы фынг уа ӕмӕ афтӕ сабыр 
бауа! 

Ӕ м ӕ сыстад ф ы н д ж ы дӕллаг кӕронӕй Фарнӕг, йӕ уӕнг-
т ы л ахӕцыд фӕйнӕрдӕм, айтынг с т ы йӕ уӕнгтӕ, ӕмӕ йӕм 
ф ы н д ж ы сӕрӕй радзырдта Хуро : 

— Хӕстӕгдӕр рацу уазӕгмӕ! 
Ссыди ф ы н д ж ы фӕрсты Фарнӕг, йӕ фарсмӕ балӕууыд Ар-

цийӕн. Ӕ м ӕ йӕм хистӕртӕ ралӕвӕрдтой уымӕ дӕр нуазӕн. 
Л ӕ у у ы д ы с т ы ф ӕ р с ӕ й - ф ӕ р с т ӕ м бӕрзонд, фӕтӕнуӕхск , 

ставдбӕрзӕй лӕппутӕ, иу ӕфсондзыл и ф т ы г ъ д дыууӕ къобор 
г а л а у ф и д ы д т о й иумӕ раст. Ӕ м ӕ йӕ н у а з ӕ н ы л схӕцыди 
Фарнӕг. 

— Фӕндаджы зынӕй нӕй зӕххыл зындӕр зын. Фӕлӕ ӕз 
амондджын дӕн — ӕз дзы ссардтон цин мӕ фӕндаджы зыны. 
Ӕ м ӕ тӕрсын: ныр дӕр-иу уыцы цин куы агурон мӕ фӕндӕгтыл 
ӕмӕ йӕ куы нӕ арон. Мӕ ныхас цъус тӕнзӕрдӕйы ныхас у — 
уый хатын . Фӕлӕ ӕнӕуи раст у, уӕ разы мах дыууӕ стӕм, 



у ы й к у ы д раст у, афтӕ. — Ӕ м ӕ ӕрлӕууыди йӕ ныхасӕй 
Фарнӕг. Лӕууыд Арци дӕр. Стӕй сӕм цыма исчи бадзырдта, 
афтӕ сӕ кӕрӕдзимӕ се 'ргӕмттӕ азылдтой — ӕмзылд, сӕ 
кӕрӕдзийы уӕхсчытӕм сӕ фӕйнӕ къухы систой ӕмӕ сӕ ну-
азӕнтӕ кӕрӕдзийы д з ы х т ы л сдардтой. Ӕ р д д ж ы т ы онг сӕ ба-
дардтой кӕрӕдзийӕн, иннӕ ӕрдджытӕ банызтой сӕхӕдӕг. 

У ӕ д с ы н сӕ ц ӕ р ӕ н б о н т ы рӕгъ р а у а г ъ т а Х у р о — 
кӕрӕдзийӕн ӕфсымӕртӕн куыд бӕззой, ӕмӕ т а нызмӕлыд 
фынг. 

Б а д т и ӕдзӕмӕй Сатана — ма райхъал уа Уӕн , кӕд фылдӕр 
афынӕй кӕнид, кӕд фылдӕр хъарм бахъарид йӕ уӕнгтӕм, 
ӕмӕ ма кӕд сӕндидзид, мӕгуырӕг. Ӕ м ӕ та -иу ыл йӕ цӕстытӕ 
ӕрхаста. Х у ы с с ы д дӕлгоммӕ У ӕ н ӕмӕ уӕззау улӕфыд, цыма 
дуры х у ы л ф ӕ й улӕфыд, цы улӕфыди, уый, йӕ тӕнӕг фӕсонтӕ-
иу сындӕггай систой сӕхи хӕрдмӕ ӕмӕ та-иу сындӕггай ӕрцы-
дысты дӕлӕмӕ. 

Ӕ р ӕ д ж и а у йӕ хъуыдыйы ӕрӕфтыди Уӕрхтӕнӕг: мӕрдты 
дзы стӕгдар нал и, афтӕ 'нхъӕлдтой нартӕ, ӕмӕ дын уый та 
— уый! Ӕ р б а р а с т и 'мӕ 'рбацӕуы. Лӕг нал уыд, баззади ма 
дзы быдыргъ, уӕддӕр цыди. У ӕ д ӕй цы т ы х слӕууын кодта йӕ 
къахыл! К ӕ д ын нарты зӕхх фӕфидар кодта йӕ уӕраджы барц? 
Цыди, йӕ бӕгъӕввад къӕхтӕ фӕлмӕн ӕвӕрдта зӕххыл, цыма 
риссынӕй тарст зӕххӕн. И ӕ пысултӕ ныппискъуылтӕ с т ы 'мӕ 
фӕйнӕрдӕм зӕу-зӕу кодтой. И ӕ цӕсгомӕй ницы зынди х ъ у ы -
нӕй, ӕрмӕст ма кӕцӕйдӕр арфӕй йӕ цӕстытӕ ӕрттывтой. 

Ӕ р т ӕ Нартӕй къахылдзӕуӕг нал баззад фӕсте, рагуылф 
кодтой Борӕты хъугоммӕ, фӕлӕ-иу Уӕрхтӕнӕджы куы фед-
той, уӕд-иу фӕндаджы былмӕ байстой сӕхи, сӕ цӕстытыл не 
' у у ӕ н д ы д ы с т ы , 'мӕ сӕ цӕстыты у ӕ л т ъ ы ф ӕ л т т ӕ ӕртъӕпп-
ӕртъӕпп кодтой. Сывӕллӕттӕ стырты фӕстӕ 'мбӕхстысты, 
афтӕмӕй дзы сӕ цӕстытӕ нӕ истой. Уӕрхтӕнӕг цыд, цыма, 
бирӕ азты ам кӕй нӕ уыд, уый т ы х х ӕ й сын ӕвдыста йӕхи — 
ракӕсут мӕм, мӕнӕ цы хуызӕн сдӕн ӕцӕгӕлон зӕххыл! Ӕ м ӕ 
йӕм фӕндагӕн йӕ дыууӕ фарс, кӕрӕдзимӕ ӕнгом лӕууыды-
сты, афтӕмӕй кастысты нартӕ. Й ӕ размӕ дӕр сӕ ничи х ы з т 
фӕндагмӕ, йӕ къух дӕр ын сӕ ничи иста. К а с т ы с т ы йӕм. У ы й 
цыди. 

У ы ц ы изӕр ын куывд акодтой, стыр куывд нӕ — ӕрмӕст 
Уӕллагхъӕуы фаг куывд. Уӕрхтӕнӕг дзы нӕ уыд йӕхӕдӕг 
куывды. Н а г ъ ы арынджы йӕ цынадтой лӕппутӕ, йӕ сӕр ын 



ныддастой, йӕ у а д у л т ы х и л ын ӕрцыбыртӕ кодтой. У ы й фӕстӕ 
иу сыкъа ронг банызта ӕмӕ хуыссӕн бацагуырдта. 

Уӕле, С ы р д т ы д о н ы донхӕрд былтыл цы кӕркмисындзӕ-
д ж ы къутӕртӕ зад, уыдоны фӕстӕ фӕзынд Сырдоны сӕр. Йӕ 
нымӕтхуды тӕрттӕ дыууӕрдыгӕй дӕр уыдысты йӕ х у д ы мидӕг 
тъыст , ӕмӕ х у д размӕ дӕр цыргъӕй баззади 'мӕ фӕстӕмӕ 
дӕр. Ӕ н ӕ у и дӕр цыргъдзӕсгом уыд Сырдон, цӕугӕ т а рӕуӕг 
цыд кодта, йӕ алы къахдзӕф дӕр — пӕррӕст, ӕмӕ афтӕ зынд, 
цыма ӕндӕрбӕстаг стыр дыгоппон ӕрбацӕйгӕппытӕ кодта 
къутӕры сӕрты. 

Сатанайӕн ӕхсызгон нӕ уыд, Сырдон ӕй ам бадгӕ кӕй 
ӕрбаййӕфта ацы дурыл, уый, фӕлӕ йын гӕнӕн нал уыд ӕмӕ 
бадти. 

Уӕдмӕ къутӕртӕ фӕтӕнӕг сты , ӕмӕ Сырдон ӕгасӕй дӕр 
разынд. И ӕ куырӕт йӕ уӕлӕ карст нӕ уыд — кӕнӕ йын ӕй 
нарты хъалтӕй исчи радта, к уы фӕзӕронд и куырӕт, уӕд, кӕнӕ 
та йын йӕ фыдӕй баззад; лӕджыхъӕдӕй цух уыди Гӕтӕг, уый 
йеддӕмӕ асӕй ӕххӕст уыд. И ӕ къӕхтыл уыд къогъодзитӕ 
Сырдонӕн, ӕмӕ сӕ х у ы л ф ӕ й сӕ фадхос уыцы къӕбӕлдзыгӕй 
зынд, цыма йӕ къӕхтыл уӕлдзарм т ы х т уыд, ӕмӕ йыл, цъын-
датӕ кӕй нӕ уыди, уый нӕ зынд, кӕд ын йӕ хӕлаф цыбырад 
кодта, уӕддӕр. 

— Ц ы бадт фидыс, мӕ уд, уый дуры цъуппыл? — йӕ сенк-
цыд гӕзӕмӕ фӕсабыр и Сырдонӕн. 

Сатана йӕхиуыл схӕцыд, фӕлӕ стгӕ не скодта, ома уӕддӕр 
цӕугӕ кӕны 'мӕ уадз ӕмӕ ацӕуа, ӕмӕ йӕм афтӕмӕй ӕрдзырд-
та уӕле: 

— Б а д ы н мын хӕлӕг кӕныс? 
— Гъеуый т а сӕ кӕцы ныддӕргъ ис дӕ фарсмӕ? — цӕхгӕр 

фӕлӕууыди йӕ цӕуынӕй Сырдон. 
— Мӕнӕ Борӕты рынчын лӕппу у. 
— Ӕ м ӕ йӕ фынӕй ардӕм ӕрхаста, кӕд Борӕты рынчын 

лӕппу у, уӕд, ацы сыгъдоны дурмӕ? 
— А ф ы н ӕ й и. Н и к у ы ничи афынӕй вӕййы? — Д у р ы к ° й 

барӕй ницы скодта Сатана — ӕмбӕрста Сырдоны дӕлгоммӕ 
ныхас. 

Сырдон фӕд-фӕдыл цалдӕр х а т т ы скасти Уӕнмӕ — исчи 
ма акӕсӕд амӕ дӕр, сыдзылбырд дзабыры хуызӕн! Сырдоны 
фӕндыр нал бӕззы, фӕлӕ Уӕны уыргӕфтыды фӕндыр! Зары-
ны ӕмӕ, дам, кафыны фӕндыр. Цыма зарӕджы фӕндыр цӕмӕн 



бахъуыд! Зарын кӕмӕ цӕуа, уый ӕнӕ фӕндыр дӕр дзӕбӕх 
ныззардзӕн. Хъарӕджы хъӕуы фӕндыр, хъарӕджы! Фӕндыр 
йӕ хъузон у хъарӕгӕн. Ӕ м ӕ ӕнӕ фӕндыр йӕ бон нӕ цӕуы 
хъарӕгӕн зӕрдӕйы хъыг рахӕссын, йӕ бон нӕу, зӕрдӕ ра-
сыгъдӕг кӕна, уый. 

— А ф ы н ӕ й ! — з а г ъ т а хъӕрӕй С ы р д о н бустӕгӕнӕджы 
хъӕлӕсӕй. — Ӕ м ӕ йын ды т а дыджызӕ дӕ? 

— Уӕй , иунӕгӕй йӕ куыд ныууадзон рынчын лӕппуйы? — 
бабустӕ кодта Сатана . — Цыдӕр хынцфарст та дӕ! 

— Х ы н ц ф а р с т нӕ, фӕлӕ ацы дур куы нӕ сфӕлдыстаид Х у ы -
цау ӕмӕ фӕлтау ӕппын куы ницы сфӕлдыстаид! — фергом 
кодта йӕ зӕрдӕйыуаг Сырдон. 

— Ӕ г ӕ р дзӕбӕх дур кӕй у, уый тыххӕй ! — мӕстӕймарӕн 
х у д т бакодта Сатана , ӕмӕ йӕ урс дӕндӕгтӕ ферттывтой йӕ 
пух былты 'хсӕн. 

— Дӕуӕн, бӕгуыдӕр, хорз у! Ма дӕ синтӕ фӕриссой, ма 
ӕндӕр, афтӕмӕй... ӕппын Уырызмӕг зынӕг нӕма и? — цӕхгӕр 
фӕзылдта йӕ ныхас Сырдон. 

— К ӕ м и! Нӕй, — йӕ разкъӕртт къабайы фӕдджитӕ йӕ 
уӕрджыты сӕртӕм ӕрбайста Сатана . 

— Ие 'мгъуыдӕй ма бирӕ и? 
— Бирӕ йын дзы бӕргӕ нал и. 
— Зындзӕн, цӕмӕй йын тӕрсыс, — афтӕ, дзырдӕй 'нӕ 

дзырды ' хсӕн дзурӕгау бакодта Сырдон, йӕхимидӕг т а афтӕ 
загъта йӕхицӕн: — Кӕмдӕр т а йӕ дӕндаг цӕуылдӕр фӕхӕцыд, 
ӕндӕр ӕз цы Уырызмӕджы зонын, уымӕн афонмӕ йӕ тъӕпп 
ам фӕцыдаид. 

— Ӕ м ӕ ныр кӕй онг цӕуыс? — цӕмӕй йын, кӕдӕмдӕр 
кӕй фӕцӕйцыд, уый йӕ зӕрдыл ӕрлӕууын кӕна, уый т ы х х ӕ й 
бафарста Сатана. 

— Дӕлӕ Уӕрхтӕнӕгимӕ абадон. Мӕнӕ йын и у г ы ц ц ы л 
сӕдгӕрысыф хӕссын. Й ӕ цӕстытыл фӕлм бады, ӕмӕ йын сӕ 
кӕд сӕдгӕрысыфы дон расыгъдӕг кӕнид. 

— Ӕ м ӕ дӕм куы ницы зыны. 
— Мӕнӕ мӕ роны и, — Сырдон йӕ куырӕты тары йӕ къух 

атъыста ӕмӕ йӕ дӕларм аныхта . С т ӕ й ацыди Сырдон. Сатана 
йӕ фӕстӕ нӕ азылд, афтӕмӕй уыдта , йӕ аууон йӕ фӕстӕ 
уыцы сенкцыдӕй куыд фӕцӕйцыди, уый. 

У ӕ н хуыссыд, йӕ цӕнгтыл фӕйнӕрдӕм ахӕцыд, йӕ уадулы 
хъӕбӕр дурмӕ ныххаста . * Д у р ын йӕ у а д у л куы бафхӕла» , 



— а х ъ у ы д ы кодта С а т а н а , стӕй йӕ къабайы тарӕй йӕ ри-
уӕмбӕрзӕн фелвӕста ӕмӕ, куыд нӕ райхъал уа лӕппу, афтӕ 
йын ӕй йӕ уадулы бын бакодта. Н ы р кӕд фервӕзид йӕ низӕй, 
хъуыды кодта Сатана . К у ы д ӕй нылхъывта йӕхимӕ ацы фыд-
былызы дур! Стӕй ӕнӕуи дӕр базмӕлдзӕн йӕ туг . Сылгой-
маджы баныдзӕвыд ӕмбарын байдайдзӕни ныр. У ы й йеддӕмӕ, 
сылыстӕджы у л ӕ ф т кӕмӕ нӕ хъара, уымӕй лӕг пайда нӕй. 
Й ӕ фӕндырдзагъд дӕр ӕмбӕлгӕ кӕны зӕрдӕйыл, фӕлӕ йӕ 
агайгӕ нӕ кӕны. С ы л ы с т ӕ д ж ы у л ӕ ф т нӕ х ъ у ы с ы йӕ фӕн-
дырӕй, сылыстӕджы сагъӕс ын дзы нӕй йӕ цагъды. 

Уӕле Сынтбадӕн рагъыл чидӕр тӕссармӕ ӕрбараст, йӕ разӕй, 
уӕгъд ӕппӕрст бӕндӕнау цы зӕронд фӕндаг ӕрбадаргъ, ууыл. 
Сатана йӕ уӕгъд нал уагъта — чи уа? Цуаны чи уыд, ахӕм исчи 
уыдзӕн ӕмӕ, ӕммыст, Фарнӕг разынид. Ч и зоны, саг амардта, 
ӕмӕ йын уӕд йӕ игӕрӕй ахӕрид Уӕн. А ц ы адджын фынӕйы 
фӕстӕ йӕм хӕрын ма 'рцӕуа, уый гӕнӕн нӕй. 

Лӕг Дымгӕджын ӕрдузмӕ ӕрбахӕццӕ, афтӕ ӕрхӕй йӕ 
размӕ суади иу бӕхджын. К у ы баиу сты , уӕд барӕг бӕхӕй 
ӕргӕпп ласта , гыццыл алӕууыдысты, стӕй лӕг йе 'ргъом, бӕхӕй 
чи ӕрхызт, уый уӕхсчытӕм баргъӕвта, йӕхӕдӕг бӕхыл абадт 
ӕмӕ фӕстӕмӕ аздӕхт . У а й т а г ъ д ф ӕ а у у о н рагъы фӕстӕ. 
Фистӕг н ы х ы л фӕуырдыг кодта. Лӕппу уыд, уый уайтагъд ба-
зыдта Сатана йе змӕлдӕй, фӕлӕ, кӕй лӕппу уыд, цы х а с т а йе 
рагъыл? Уӕдмӕ уый уырдыджы дугъ рауагъта. Сатана фестади 
ӕмӕ лӕугӕйӕ баззади дурыл. Лӕппу згъордта — ӕгӕр уыр-
дыг кӕм уыд, уым-иу фӕтӕссар кодта, уыйбӕрц уырдыг кӕм 
нӕ уыд, уым-иу ӕмраст фӕцарӕзта йӕхи. Х и д ы хъусмӕ куы 
'рхӕццӕ, уӕд лӕугӕйӕ аззад — уӕлӕ Сатана лӕууы дурыл, 
йӕ бынмӕ дурыл иу чидӕр хуыссы! Сатана йӕ базыдта — Е л -
тагъан, далӕ А л ӕ г а т ы сидзӕр лӕппу. Ӕ м ӕ йӕм бахудт. Ӕ м ӕ 
йӕм бахудт Е л т а г ъ а н дӕр. С т ӕ й йе 'ргъом бараст кодта йӕ 
уӕхскыл ӕмӕ йӕм бацыд. 

— Н ы р дын цы хуызӕн дугъ уыди уый уыцы уырдыджы, 
агъӕца. У ӕ д т а дӕ рахаста де 'ргъом ӕмӕ де знаг исты знаггад 
ракодта йӕхицӕн уыцы дурджыны! — ӕрдзырдта йӕм Сатана . 

— Ӕ р г ъ о м уыд ме ' ккой, уый мӕ ферох, — х у д ы Елта гъан . 
Й ӕ уадултӕ сырх пиллон уагътой, уӕддӕр сӕ бӕстастӕуты 
дӕргъӕццон дзыхъхъытӕ куыд абадт уадултӕн, уый дзӕбӕх 
ацахстой Сатанайы цӕстытӕ. 

— Гъеуый Фарнӕг нӕ уыди, нӕ? 



Ӕ м ӕ йӕм дзуры уыцы худӕндзастӕй Елта гъан : 
— У ы й Фарнӕг уыди, ӕмӕ йын мӕ бӕх радтон, ӕз т а Е л 

тагъан дӕн ӕмӕ йын йе 'ргъом рахастон. — Ӕ м ӕ та йӕм хӕрдмӕ 
скасти Сатанамӕ лӕппу. Сатана бӕрзонд лӕууыди дуры хус -
сарварс, уддзӕф ын йӕ кӕлмӕрзӕны кӕрӕттӕ 'мӕ къабайы 
фӕдджитыл схӕцыди ӕмӕ йӕм зӕды хуызӕн фӕзынди Е л -
тагъанмӕ — цыма уӕларвӕй ' р т а х т и уалӕ, цӕмӕй слӕууа ацы 
дурыл ӕмӕ сфидауа дур ӕмӕ сфидауа Нартыбӕстӕ 'гасӕй. 

— Ӕ м ӕ ма кӕдӕм фӕцӕуы уӕд Фарнӕг? 
— Й ӕ саджысӕр кӕмдӕр ныууагъта уым. Н ӕ йӕ рафӕрӕз-

т а ' ккойӕ, — дзуры йӕм уӕлӕмӕ дурмӕ Е л т а г ъ а н ӕмӕ цин 
кӕны Сатанаимӕ кӕй ныхас кӕны, ууыл , ӕмӕ хъуыды кӕны 
— афӕрсдзӕни ма йӕ истӕмӕй? К у ы ма йӕ афӕрсид! Фӕлӕ 
йӕ нал бафарста Сатана , ӕмӕ уӕд йӕхӕдӕг бафарста Е л т а г ъ 
ан, Уӕнмӕ йӕ къух бадардта, афтӕмӕй. 

— У ы й У ӕ н нӕу де 'ддӕ? Ӕ м ӕ ам цы аразы, кӕд У ӕ н у, 
уӕд? 

— У ӕ н бӕргӕ у. Уӕлӕ йӕ уырдӕм бакодтон дыууӕ доны 
фыцӕнмӕ, кӕд ын йӕ пырхӕнты у л ӕ ф т исты ф е х х у ы с уаид, 
ӕмӕ мын ам ӕрфынӕй дурыл. Ӕ п п ы н йӕ сӕрӕн нӕу, ӕмӕ 
йӕм сымахӕй дӕр ничи ӕрдары йӕ хъус. 

Е л т а г ъ а н йӕ сынӕг дурмӕ бахаста ӕмӕ йӕ къӕсса 'руагъта 
йӕ кӕрон дурӕн, йӕ фарсмӕ т а йын йӕ хордзентӕ ӕрӕвӕрдта 
Фарнӕгӕн. 

Сатана дур-дур ӕруади къӕссамӕ. 
— Уӕдӕ дзы игӕр ма уа , кӕд саг амардта Фарнӕг уӕд? 
Е л т а г ъ а н йӕ къухтӕ атъыста къӕссайы, ацагуырдта дзы ӕмӕ 

игӕр зӕрдӕимӕ иумӕхӕстӕй сласта къӕссайӕ. 
— Гъӕ, хуыздӕр фӕуай! — ныццин кодта Сатана. — Ӕрдӕбон 

ма мын хӕдзары дӕр игӕры кой кодта. Кӕд, дам, с а д ж ы игӕр 
ӕрхӕссид Фарнӕг. Ӕ м м ы с т ныр — арт, ӕмӕ йын дзы йӕ ра-
бадынмӕ иу кӕрдих афизонӕг кӕн! 

— А ц ы тӕккӕ уыдзӕни арт! — бацин <̂̂ одта Елтагъан ӕмӕ йӕ 
худгӕ цӕстытӕй йӕ тугӕйдзаг къухтӕм кӕсы. 

— Ӕ р и - м а , дӕ дыстӕ дын басчъил кӕнон, — зӕхмӕ ' рхызт 
Сатана ӕмӕ йӕ урс-урсид даргъ ӕнгуылдзтӕй йӕ дысалгъмӕ 
ӕрӕвнӕлдта Е л т а г ъ а н ӕ н . К а с т и Е л т а г ъ а н у ы ц ы даргъ ӕн-
гуылдзтӕм ӕмӕ йӕм, йӕ зӕрдӕ куыд гуып- гуыпп кодта, уый 
х ъ у ы с т и ӕмӕ йын ӕхсызгон уыди, йӕ зӕрдӕйы гуыпп- гуыпп 
ӕм кӕй х ъ у ы с т и , уый. И ӕ уӕллаг был-иу цыдӕр ӕхсызгон 



змӕлд бакодта, цыма ныртӕккӕ йӕ бынӕй исты хъӕлдзӕг 
ныхас сыхъуысдзӕн. Сатана йӕ цӕсты тигъӕй уыдта , лӕппуйы 
был куыд змӕлыди, уый, х а т ы д т а , цӕмӕн змӕлы, уый дӕр, 
ӕмӕ йын н о д ж ы ӕргомдӕр ӕвнӕлдта йӕ дыстӕм. У ы д т а , 
лӕппуйы былы сӕрмӕ уыцы бурбын фӕлмӕн х ъ у ы н куыд н ы ф -
фӕлдӕхти, ӕмӕ х ъ у ы д ы кодта — рӕсугъд рихитӕ йын уыдзӕн 
ацы лӕггагӕн бӕгуы. Стӕй ӕнӕуи дӕр хорз лӕггаг у. 

И ӕ дыстӕ йын йӕ рӕмбыныкъӕдзтӕм куы басчъил кодта 
Сатана , уӕд ма йын йӕ гом цӕнгтыл йӕ ӕрмттӕ и у х а т т ӕру-
агъта, цыма афтӕ ӕнӕуи ӕмӕ аздӕхт Уӕнмӕ. 

Е л т а г ъ а н Фарнӕджы хордзенӕй ӕрцъыккӕхсон, кард ӕмӕ 
цӕххы ӕрмӕфтау систа , дурыл сӕ рӕгъ-рӕгъы ӕрӕвӕрдта. 
Г ы ц ц ы л ф ӕ с т ӕ д ӕ р а р т ы ӕвзӕгтӕ д у р ы ф а р с ы л уӕлӕмӕ 
сӕвнал-сӕвнал райдыдтой. 

* * * 

Сечъылӕгӕты сӕр, лӕзгъӕры рӕбын саг амардта Фарнӕг. 
Саг стыр нӕ уыди, саг цы вӕййы, уый уыди. Фӕлӕ — йӕ сыкъа-
тӕ! Фӕйнӕрдӕм ныппакка сты , афтӕмӕй фӕцыдысты хӕрдмӕ, 
ӕмӕ сыл цӕстытӕ ирвӕзтытӕ кодтой. Урс -урсид — ӕнӕуд 
урс нӕ, фидар урс, мӕстӕг урс ӕмӕ афтӕмӕй сыгъдӕг, цыма 
сӕ дзуарыбынӕй рахаста йӕ сӕрыл car. Ӕ м ӕ сӕм бавнӕлдта 
Фарнӕг — сыкъатӕ уыдысты лӕгъз, къух сыл нӕ хӕцыди. Иӕ 
зӕрдыл ӕрбалӕууыд сӕ сыхаг цуанон Дургомы ус Нӕлсып-
пайы ныхас. Кӕимӕдӕр лӕууыди у ы н д ж ы устытӕй Нӕлсыппа 
ӕмӕ хъӕрӕй дзырдта: 

— У ы й цардӕй, бирӕ нӕ, фӕлӕ афӕдз куы ацӕрин, уӕд 
сагау сытӕ суадзин. 

Цыма хорз цардӕй ӕрзайынц с а д ж ы сыкъатӕ! Цыма car 
хуыздӕр цӕры иннӕ сырдтӕй, йе йын ӕнцондӕр у! Ӕ м ӕ ацы 
сыкъатӕ рахӕсс-бахӕсс йӕхӕдӕг уды хъизӕмар куы у! Иӕ 
зӕрдӕйы фӕндиаг ын алидзӕн дӕр куы нӕ и. Ӕ м ӕ йӕ иу 
хъӕдбын исты т у г д з ы х сырд куы расуры, уӕд, хӕрзаг, Х у ы ц а -
у ы л йӕ тӕригъӕд схъары, уыцы сыкъатӕ йыл кӕй ӕрзайын 
к о д т а , у ы й т ы х х ӕ й . А х с г ӕ дӕр ӕй йӕ с ы к ъ а т ы т ы х х ӕ й 
ӕркӕнынц ту гдзыхтӕ. Сыгъдӕг ӕмӕ йын лӕгъз дӕр уымӕн 
с т ы йӕ сыкъатӕ ӕмӕ, йӕ удӕн куы фӕтӕрсы, уӕд сӕ йӕ 
разӕй ахӕссы цъыхырытыл ӕмӕ хӕмпӕлтыл хафгӕ. Зындард 
кӕй сты, рӕсугъд дӕр уымӕн сты. У ы д о н бает с т ы кӕрӕдзи-
йыл — рӕсугъд ӕмӕ зындард. У ы й ӕрдзы фӕтк у. 



Ӕ р ӕ д ж и а у ӕм иу хъуыды фӕзынд — куыд ахӕсдзӕни ацы 
сӕр уыцы пыхс сыкъатимӕ? Фӕразгӕ йӕ акӕнид, фӕлӕ уӕд 
фыдызгъӕл ам зайы ӕмӕ йӕм цӕмӕ скӕсдзӕн Уӕн? У ы ц ы 
хъуыдымӕ куы ӕрхӕццӕ, уӕд февнӕлдта ӕмӕ кусарты кой 
кӕнын байдыдта. С т ы г ъ т а с а д ж ы ӕмӕ та -иу бакаст сыкъатӕм 
— кӕм сӕ бакӕндзӕн? Ӕ м ӕ сӕ иу а ф о н ауыдта — уартӕ 
Уӕны хуыссӕны сӕр лӕууынц уыцы урс-урсид пыхсӕй. Ӕ м ӕ 
бацин кодта Фарнӕг: йӕ фӕндыр дӕр-иу сыл ӕрцауындздзӕни 
У ӕ н — саджысыкъатӕй хуыздӕр цӕуыл ӕрцауындздзӕни лӕг 
йӕ фӕндыр! 

С а г с т ы г ъ д фӕци, суӕнгтӕ йӕ к о д т а ӕмӕ ф ы д ы з г ъ ӕ л 
къӕссамӕ сӕвгӕдта. У ы й фӕстӕ сӕры уӕлхъус ӕрлӕууыд — 
а ф т ӕ у а д з ӕ н ын нӕй, и с т ы йӕм к у ы бавнӕла, уӕд ӕнӕ-
зӕрдӕмӕдзӕугӕ кӕнынц уый хуызӕн сыкъатӕ. Гыццыл алӕу-
уыд ӕмӕ, йӕ рахиз фарс цы тӕгӕр бӕлас уыд, уымӕ скаст 
хӕрдмӕ. Стӕй йӕ хордзенӕй гӕрзбӕндӕн систа, йӕ иу кӕрон 
ын сыкъатыл фӕхӕцын кодта, иннӕ кӕрон бӕласы бинаг къа-
л и у ы сӕрты аппӕрста, дӕлӕмӕ ӕрхӕцыд уыцы кӕроныл, ӕмӕ 
саджысӕр ауыгъдӕй аззади. Р а с т цыма къулыл конд уыди, афтӕ 
фидыдта ауыгъдӕй. Фарнӕг бӕндӕн бӕласы зӕнгыл ӕртыхта, 
балхынцъ ӕй кодта, и у х а т т ма скасти саджысӕрмӕ 'мӕ раккой 
кодта къӕсса. 

Дымгӕджыны Е л т а г ъ а н ы куы суыдта , уӕд фӕфӕнд кодта: 
фӕстӕмӕ аздӕха бӕхыл ӕмӕ саджысӕр рахӕсса, йӕ къӕсса 
Елта гъанӕн арвита хъӕумӕ. 

Б ӕ х Сечъылӕгӕты раз фӕзы ныууагъта , йӕхӕдӕг фӕхӕрд 
кодта фистӕгӕй. Бӕласы бынмӕ куыддӕр схӕццӕ ӕмӕ бӕндӕн 
халынмӕ бавнӕлдта, афтӕ — къӕрцц. Гыццылтӕ къӕрцц нӕ 
— ахъаззаджы къӕрцц. Ӕ м ӕ фестъӕлфыд Фарнӕг. Ц ы уыди, 
уый нӕма 'рцахста йӕ зонд, афтӕ ауыдта — бӕласӕй иу-цалдӕр 
к ъ а х д з ӕ ф ӕддӕдӕр н ӕ у д з а р ы тӕссармӕ са гъдӕй а з з а д и 
кӕйдӕр ф а т — нырма йӕ сонт рызтӕй нӕма банцади фат . И у 
хъуыддаг бамбӕрста Фарнӕг: уырдӕм не ' хстӕуыди , дарддӕр 
ӕхстӕуыди уырдыгӕй, уырдӕм ӕнӕбары фездӕхти фат , скас
ти саджысӕрмӕ — уый уӕззау хъеллау кодта. Уӕдӕ йӕ уый 
фездӕхта зӕхмӕ, уый, саджысӕр! 

Л ӕ у у ы д Ф а р н ӕ г ӕмӕ иу к а с т ф а т м ӕ к о д т а , иу — са -
джысӕрмӕ. К ӕ й ф а т уа ӕмӕ дзы кӕй ӕхстӕуыд? Ӕддӕдӕр 
былгӕрон иу тымбыл обау уыд, къутӕрты астӕуӕй лӕгуын 
сӕры хуызӕн зынд. Фарнӕг ӕм балӕгӕрста цъыхырыты, слӕууыд 



ыл ӕмӕ фӕйнӕрдӕм кӕсынтӕ систа . Фӕлӕ нӕдӕр уӕлдай 
змӕлӕгыл ӕрхӕцыди йӕ цӕст, нӕдӕр уӕлдай уынӕр ӕрцахс-
та йӕ хъус . Аздӕхон куыд загъта , афтӕ йӕ сӕрыхъуынтӕ ныд-
дыз-дыз кодтой, арц сбадтысты х у д ы мидӕг сӕрыхъуынтӕ, 
сӕвнӕлдта йӕ худмӕ йӕ дыууӕ къухӕй, арфдӕр ӕй ӕркодта 
йӕ сӕрыл. К ъ у х т ӕ уым аззадысты х у д ы уӕлӕ — йӕ аком-
коммӕ, ӕрхӕн уыцы фарс цы къутӕрджын рагъ уыд, у у ы л 
тӕссармӕ фӕцӕйцыдысты уыцы азырон бӕхджынтӕ: сӕ иу — 
разӕй, иннӕ фӕсте. Р а з з а д ж ы сӕрмӕ а ф т и д дыстау фӕстӕмӕ 
н ы т т ы н г с т ы б а с ы л ы х ъ х ъ ы х ъ у с т ӕ . Ф а р н ӕ д ж ы ц ӕ с т ы т ы л 
фӕлм абадти, басылыхъхъ дӕр-иу нал ауыдта, бӕхджынты дӕр. 
И ӕ уӕларм сыл куы ӕруадзид йӕ цӕстытыл, фӕлӕ къухтӕ 
х у д ы л баззадысты, ӕмӕ сӕ ӕриса, уымӕ нал арӕхсти. 

А ф т ӕ лӕууыди ӕмӕ йӕ х у д ы л хӕцыди йӕ дыууӕ къухӕй. 
Уӕдӕ уыдоны ӕхстӕуыд, уыдоны! С ы ф т ӕ р т ӕ й нӕ федта 

саджысӕр фатӕхсӕг. С ы ф т ӕ р т ы мӕнджы кӕд агӕпп кӕнид 
ф а т — у у ы л йӕ зӕрдӕ дардта. Ӕ м ӕ ӕрфӕндыд Фарнӕджы — 
асур бӕхджынты, баййаф сӕ ӕмӕ семӕ цӕуынтӕ байдай уыцы 
ф ы д г ӕ н ӕ д ж ы агурӕг — ф ы д г ӕ н ӕ д ж ы агурынӕй х у ы з д ӕ р 
куыст кӕм и а дунейы! Фӕлӕ уый фӕндон уыди ӕрмӕст. Ӕ м ӕ 
йӕ алы фӕндон кӕд ӕххӕст кодта лӕг?! 

Барджытӕ, рагъыл цы къахыр уыди, у у ы л н ы х х ы з т ы с т ы . 
Уӕддӕр ма лӕууыди Фарнӕг уыцы коса къуыппыл ӕмӕ сӕ 
фӕстӕ каст йӕ фӕлмбадт цӕстытӕй. 

Цӕуынц раст лӕг ӕмӕ зылын лӕг царды фӕндагыл. Р а с т 
лӕг раст цӕуы, зылын лӕг — зылын. Ӕ м ӕ зылын лӕг йӕ 
зылын цыдӕй раст лӕджы раст цӕуын нӕ уадзы — кӕм ын 
лыг бакӕны йӕ фӕндаг, кӕм ын ыл иуварс анцайы. Уӕддӕр 
цӕуы раст лӕг, раст кӕны йӕ фӕндаг, цӕмӕй, йӕ фӕстӕ чи 
рацӕуа, у ы д о н раст фӕндагыл цӕуой, ӕмӕ фӕсте аззайы. 
Ӕ н ӕ у и дӕр раст фӕндагыл цӕуын зындӕр у, зылын фӕнда-
гыл цас ӕнтысы, уый бӕрц ыл не ' нтысы. Ӕ м ӕ сыл чи ӕмбӕлы, 
уый раздӕр зылын лӕгыл ӕмбӕлы, фӕндаджы хорзӕй дӕр 
уый фӕрсы, йӕ фӕстӕ ма чи рацӕуы, уымӕй дӕр. Ӕ м ӕ йын 
зылын ныхӕстӕ кӕны зылын лӕг, — раст ныхас кӕнын нӕ 
зоны. 

Ӕ м ӕ цӕуынц царды фӕндагыл зылын лӕг ӕмӕ раст лӕг. 
Ӕ м ӕ лӕгӕрды разӕй зылын лӕг... 
Фӕстӕмӕ куы 'рбаздӕхт бӕласы бынмӕ, ӕрмӕст уӕд ӕри-

ста йӕ къухтӕ йӕ худӕй, бӕндӕн айхӕлдта, саджысӕр зӕхмӕ 



ӕруагъта ӕмӕ федта : йӕ рахиз цӕсты фарс асыгъта сӕрӕн 
фат . C a y нуӕсӕй йыл баззади ф а т ы фӕд, ӕмӕ ахъуыды кодта 
Фарнӕг: уӕддӕр хорз уыди, ӕмӕ ныхмӕ комкоммӕ нӕ бацы-
ди ф а т — фӕйнӕрдӕм сӕ фӕхастаид сӕрӕй-сыкъайӕ. Фӕлӕ 
уал иу хорзы бацыди а саджысӕр: мӕгуыр азырон бӕхджынты 
бахызта фыдбылызӕй — йӕ иу ф а т куы ныззылд иуварс, уӕд 
иннӕ нал ф е х с т а . Й ӕ фӕстӕ бакодта, сӕ т у д ж д ж ы н ы чи агу-
ры, уыцы бӕхдлсынты. Уымӕн ӕвдисӕнӕн баззайдзӕн, ф а т ы 
цӕф ыл цы гакк ныууагъта , уый. Стӕй нырма зылын лӕг разӕй 
кӕй цӕуы царды фӕндагыл, уымӕн дӕр уыдзӕн ӕвдисӕн уыцы 
гакк. 

Сӕр йӕ уӕхскмӕ куы систа, уӕд т а нӕуӕгӕй йӕ цӕстытӕ 
ӕрхӕцыдысты ф а т ы л — уартӕ тигъмӕ сагъдӕй лӕууы нӕу-
дзары. И с д у г афӕнд кодта: бацӕуа йӕм ӕд с а д ж ы сӕр, сласа 
йӕ зӕххӕй ӕмӕ йӕ исчердӕм ныззыввытт кӕна. Фӕлӕ йӕ йӕ 
зӕрдӕ нӕ х а с т а , у ы ц ы мӕгуыр а з ы р о н т ӕ м у д х ӕ с с ӕ г чи 
фӕцӕйтахт, уыцы фатмӕ бавнала, уый. Ӕ м ӕ афтӕ сагъдӕй 
баззади фат . 

Бӕхтӕ цыдысты сӕ иугӕндзон цыдӕй ӕмӕ се 'лхынцъ къу-
дитӕй сӕ синты фӕлмӕнтӕ цъыччытӕ кодтой. Уӕрхтӕнӕг 
размӕ агуыбыр и саргъыл, цыма саргъыл нӕ бадт, фӕлӕ къо-
найы фарсмӕ ныллӕг бандоныл ӕруагъта йӕхи. Б ӕ х ы л ба-
дынмӕ нал арӕхст. А й г у ы р т ы уӕрмы куы аирвӕзт ӕд бӕх, 
уый фӕстӕ йӕ саргъмӕ схизыны бон нал фӕци. Ӕ м ӕ нал 
сфидыдта бӕхыл. Фарнӕг йӕ фӕрсты цыд, йӕ цӕст-иу ыл ӕрхас-
т а ӕмӕ та -иу ын фӕтӕригъӕд кодта. 

Знон ӕрхӕццӕ хабар нартмӕ: Уырызмӕг гуымирты мӕлич-
чы ахӕсты фӕци. Йӕхицӕн дзы фосгӕс ӕмӕ уынгтӕмӕрзӕг 
скодта. 

Фидиуӕг Мӕйгӕс, йӕ уынгӕг салбары йӕ даргъ зӕнгтӕ 
ныттынг сты , йӕ цыбыр куырӕты фӕдджитӕ уӕлдӕфдымстӕй 
баззадысты, йӕ нымӕтхуд тымбылтыхтӕй йӕ къухы, афтӕмӕй 
ӕртӕ Н а р т ы л ӕрзылд, кӕм-иу дурыл алӕууыд уыцы саджилӕй, 
кӕм-иу тыппыры сӕрмӕ сдугъ кодта, ӕмӕ-иу нӕргӕ ацыди 
йӕ хъӕлӕс: 

— Ӕ х с ӕ р т ӕ г г а т ы У ы р ы з м ӕ г г у ы м и р т ы а х с т ы б а х а у д ! 
Стӕрхъом чи у — Н ы х а с м ӕ рацӕуӕд. 

У ы ц ы хъӕр дзы кӕцӕй цыд — стыр диссаг уыди. Ӕ н ӕ у и 

бӕрзонд уыди бӕргӕ, фӕлӕ — тӕнджытӕарӕзт, даргъ къу-
бал... Афтӕмӕй-иу йӕ хъӕлӕс нӕргӕ ахаста йӕхи. 

Н ы х а с ы къух бакӕнӕн нал уыд, — афтӕмӕй нырхуым, ныу-
уӕззау Ныхас . Мӕйгӕс кӕронӕй лӕууыд, саджилӕг хъил йӕ 
саджилырдӕм зӕххы куыд ныссадзай, уый хуызӕн зынд Адӕ-
мыл йӕ цӕст хаста ӕмӕ йӕ тӕнӕг рихиты бын йӕ былтӕ иуырдӕм 
ивӕзтӕй баззадысты — йӕ мидбылты худти , ӕвӕццӕгӕн, бирӕ 
адӕм кӕй ӕрцыд Ныхасмӕ, уымӕй йӕхицӕй бузныг уыди. 

Уӕдмӕ Н ы х а с м ӕ ссӕуӕн къул фӕзы фӕзындысты Х у р о 
ӕмӕ Е у х ӕ р . Хуройӕн йӕ рон — йӕ боцъойы ӕдде баст, кӕд 
ӕй йӕ тыхстӕй нал ӕрхъуыды кодта. Боцъойы рон кӕм ӕрцахс-
та , уыцы ран ӕвзистарӕзт кӕрддзӕмӕй зынди хъамайы урс 
пылыстӕг ф и с т о н ӕмӕ боцъойы урсимӕ иу кодта. Е у х ӕ р йӕ 
иу къухӕй йӕ бӕрз лӕдзӕгыл хӕцыд, йе 'ннӕ къухӕй йӕ 
ф ӕ т ӕ н к о м с а у а р ӕ з т х ъ а м а й ы кӕрддзӕмы бӕрӕг а с т ӕ у , 
афтӕмӕй уӕззау к ъ а х д з ӕ ф т ӕ й лӕгӕрста. Рӕбинаг дуртӕм 
бахӕццӕ сты ӕмӕ ӕрбадтысты дуртыл. Иннӕтӕй дӕр ма ӕрбад-
ти чидӕртӕ. Дуртӕй а ф т и д куы ничиуал уыд, уӕд Х у р о йӕ урс 
къух йӕ урс боцъомӕ схаста , ӕруагъта къух боцъойыл, хъа
майы фистоны онг куы 'рхӕццӕ къух, уӕд уым банцад. Ӕ м ӕ 
зырзыргӕнгӕ райхъуысти йӕ ныллӕг хъӕлӕс Хуройӕн: 

— Фыдбылыз т а нын нӕ тӕрвӕзтӕ ныххоста , цӕмӕй йыл 
нӕ дуӕрттӕ байтындзӕм. Ц ы дарӕм уыцы ӕнӕхсадхор гуы-
мирон мӕликкӕй? Цӕмӕн нын ӕрцахста нӕ лӕджы? Цӕй 
т ы х х ӕ й дзы скодта фосгӕс ӕмӕ уынгмӕрзӕг? Ц ы ныл ӕрцыд, 
нӕ мидӕг куы тайӕм ӕмӕ куы руайӕм, ӕмӕ нӕ йе тас куы 
нал и, йе 'фсарм. Ӕ н и у тас дӕр ӕфсармыл бает у, ма тӕрс — 
тас кӕм нӕ уа , уым йӕ кой дӕр нӕй ӕфсармӕн. Ц ы кӕнӕм 
ныр, кӕдмӕ нӕм дзыназдзӕн уырдыгӕй?! И у хъуыддагыл нӕм 
дзуринагӕй ницы и — ӕнӕ суӕгъдгӕнтӕ йын нӕй Уырызмӕгӕн. 
Фӕлӕ йӕ куыд суӕгъд кӕнӕм, цы х у ы з ы — уый хъуамӕ уа нӕ 
ныхасы сӕр, гъе! Ӕ м ӕ цы амал бакӕнӕм? Ц ы скӕрддзӕни нӕ 
зонд, ӕмӕ цы алыг кӕндзӕн не 'взаг? Ц ы амоны нӕ къух? 
Бӕргӕ куыднӕдӕр уӕхст басудза, куыднӕдӕр — физонӕг, 
ахӕм исты амал ссар, фӕлӕ кӕи и! Ӕ м ӕ зӕгъут уӕ зӕгъинӕгтӕ 
'ргомӕй. Ӕ р г о м ныхас — хъуыддаг аразӕг уый у. Зӕгъ, Еухӕр . 

Е у х ӕ р йӕ сӕр н ы т т ы л д т а тынг ӕмӕ н ы ф ф у т т ы т ӕ кодта 
фӕйнӕрдӕм. 

— Е у х ӕ р ма Е у х ӕ р куы уаид, уӕд бӕргӕ, фӕлӕ ма 'рмӕст 
йӕ ныв баззад Еухӕрӕн, ӕндӕр Еухӕрӕй рагӕй нал и лӕг. 



Мӕ зӕнг мӕ нал хӕссы, сайы мӕ мӕ цӕст, мӕ уӕхсчытыл 
ӕндзыг кӕнынц мӕ цӕнгтӕ. Мӕ къах ма ӕгъдӕнцрймӕ сисон,, 
уый хъару мӕм нал и. Н ы р ӕз хӕрыны уӕнгӕл дӕн ӕрмӕст. 
Н ӕ фыдӕлтӕ мӕ х у ы з ӕ т т ы аккаг нӕ кодтой цардӕн. Н ы р 
рӕстӕг аивта 'мӕ йемӕ аивта йӕ уаг нӕ цардӕн. Лӕг ныббутъ-
ро вӕййы, ӕгады уагмӕ ӕрхауы, афтӕмӕй бацӕуы мӕрдтӕм, 
цыма бырондон у мӕрдтыбӕстӕ. Н ы х х а т ы р мын кӕнут, мӕ 
уды хъарӕгыл фӕдӕн. Ӕ н и у мӕ уды хъарӕг нарты хъарӕг у. 
Н ы р а гуымирытӕ. Ӕ р г о м ӕ й сӕм куы ныббырсӕм — нӕ нын 
рауайдзӕн хорз. Гуымирон лӕг гуымиры у, йӕ ном йӕ уӕлӕ 
ис. Фӕлӕ уыйас зондӕй кадавар сты. Ӕ м ӕ сыл зондӕй сар-
хайын хъӕуы. У ы й нӕй, уӕд ницы рауайдзӕн нӕ фӕндтӕй. — 
Ӕ м ӕ т а йӕ сӕр н ы т т ы л д т а уым Е у х ӕ р ӕмӕ ныссабыр. 

Х у р о йӕ к ъ у х ы л схӕцыд, ронбастмӕ йӕ систа ӕмӕ Н ы х а -
сыл кӕрӕй-кӕронмӕ акаст. 

— Зӕгъут, мӕ хуртӕ, ахӕм бон ныл и — зӕгъын нӕ хъӕуы 
хистӕрӕй-кӕстӕрӕй, халӕн х а л ӕххуыс у. 

У ӕ д йӕ риуыл размӕ рахӕцыд, афтӕмӕй хистӕртырдӕм 
балӕууыд Сауарм, Борӕты Сауарм. Мӕгуыргъӕд х а с т а ӕмӕ 
суцца уыди уый т ы х х ӕ й , мӕстыгӕр. 

— Ӕ р ӕ д ж ы куы 'рцыди нырма йӕ балцӕй, уӕд ма кӕдӕм 
асхъиудта фӕстӕмӕ, цы ма йын дзы баззад — уӕ стыр Х у ы -
цау, ды мацы кӕн лӕгӕн! И у йӕ хъалӕй хъайла цӕгъды, иннӕ 
ӕнӕ ис-ӕнӕ бисӕй фӕдисы цӕуы. Кӕмӕндӕр йе ' х тонг аскъ-
уыди ӕмӕ — фӕдис! Кӕмӕндӕр йе ' ф т а у г ӕ ӕрбырыди ӕмӕ 
— фӕдис! Фӕдис фӕцӕуӕд ӕмӕ 'рцӕрӕм, нӕ хӕдзӕртты 
мӕтӕй фервӕзӕм. Ӕ м ӕ нӕ къонатӕ у а з а л смаг скӕнынц, 
афтӕмӕй сӕ ӕрӕййафӕм. 

— Ц ы 'хтӕнгтӕ 'мӕ цы ' ф т а у г ӕ т ы кой кӕныс, цы агъӕца! 
— йӕхи йӕм баивӕзтытӕ к о д т а Д з ӕ м б ы , с ӕ х и Д з ӕ м б ы 
Ӕхсӕртӕг гатӕн . — Ц ы дзурыс, уый ӕмбарыс?! Уырызмӕг нын 
а х с т ы бахауди — нӕ хуыздӕр! У ы й дын ӕхтонг ӕмӕ ӕфтаугӕ! 

Ӕ м ӕ ма чидӕртӕ стай -тай кодта уым Сауармыл ноджы. 
Ӕ м ӕ йӕ к ъ у х ы л схӕцыди Хуро . 
— Сауармы ныхас дӕр аппаринаг нӕу, фӕлӕ уый ӕндӕр 

боны ныхас у, ӕнцрйбоны ныхас. Абоны ныхас нӕу. Фӕлӕ та 
Сосланыл куы нӕ хӕцы мӕ цӕст. Цыма йӕхи г уылы бын ӕндза-
рынӕн бахъуыд уый дӕр. 

У ы м дыууӕ къахдзӕфы размӕ ракодта Сагахс ӕмӕ бадзырд-
т а хистӕртӕм: 



— Кӕмдӕр кӕнгӕ мад ӕмӕ ф ы д ис Сосланӕн, дард кӕмдӕр. 
Сӕ рӕгъау сын фӕтардӕуыд. Ӕрӕрвыстой йӕм ӕмӕ уырдӕм 
ацыди Сослан. — Гыццыл алӕууыд ӕнӕдзургӕйӕ Сагахс , стӕй 
йӕ сӕрыл схӕцыд. — Бӕргӕ хӕрзсыгъд куы бауид уӕхст, ӕвза-
лы куы фестид, сау ӕвзалы 'мӕ физонӕг куы баззаид. Фӕлӕ 
нӕй уый гӕнӕн — уӕхст нӕ вӕййы, физонӕг вӕййы цӕхӕры 
уӕлӕ. Ӕ м ӕ йӕ мардӕрцыд дӕр уый у. Уырызмӕг судзы, мах 
ам цалынмӕ фӕндтӕ кӕнӕм, уӕдмӕ к у ы фӕуа сыгъд, уӕд 
дзы мах сӕр нал хъӕуы. Ц ы ма кӕны уӕхстӕй! Ӕ м ӕ цы сты 
ӕнӕ Уырызмӕг нартӕ? Ц ы фидаугӕ скӕндзысты, цы — ахадгӕ! 
У у ы л хъуамӕ басӕттӕм фыццаг. У ы й нӕй — уӕд уӕгъды сты 
нӕ фӕндтӕ. Фӕлӕ ныл иу фыдниз фӕзынд ӕмӕ дзы бын-
дзагъд куы фӕуӕм, уымӕй дӕр тӕссаг у: йӕхи не 'нхъӕлы 
алчи иннӕтӕй лӕгдӕр — гъе, уый у, гъе, нӕ фыдниз. С ӕ ф т ы 
къахыл нӕ уый ныллӕууын кодта! Фӕлӕ нын абон хорз гӕнӕн ис: 
лӕгдӕр чи у, уый рахизӕд ӕмӕ зӕгъӕд, цы гӕнгӕ нын у, уый 
ӕмӕ йӕ лӕджыхъӕд бӕрӕг уыдзӕн, цы зӕгъа, уымӕй. Мӕнмӕ 
мӕ зӕрдӕ афтӕ дзуры: ӕхсӕвыгон сӕм абырсӕм чынтимӕ 
ӕмӕ сыл дыууӕрдыгӕй схӕцӕм. А д о н хуыссӕгуарзаг сты , зын 
хъалгӕнӕн, йӕ риуыл сӕ арт кӕмӕн скӕнай, уый дӕр кӕнӕ 
райхъал уыдзӕн, кӕнӕ — нӕ. Ӕ м ӕ , цалынмӕ уыдон х ъ а л 
кӕной, стӕй, цы 'рцыди, уый ӕмбарой, уӕдмӕ сыл, цин дын 
фенон, мах куыд ӕрзиликкам! Хуыссӕгхъӕлдзӕгӕй, чи зоны, 
кӕрӕдзимӕ дӕр фӕуой — сӕ ном сӕ уӕлӕ и: гуымиры сты, 
ӕнӕзонд. Ӕ м ӕ сӕ цӕвӕг марӕджы куыд нӕуал зона, афтӕ 
сын бакӕнын хъӕуы. 

С а г а х с ы фӕнд сӕ зӕрдӕмӕ фӕцыди — бӕрӕг уыди, сӕ 
с ӕ р т ӕ к у ы д ӕ н к ъ у ы с т о й р а з ӕ й ф ӕ с т ӕ м ӕ , у ы м ӕ й . 
Кӕмӕйдӕрты сӕ цины хъӕртӕ дӕр сирвӕзтытӕ кодта, гъа-
гъа-гъа, куыд хорз, дам, уаид, куы! Ӕ м ӕ базмӕлыд йӕ бынаты 
Фарнӕг — ӕгӕр куы сразӕнгард уой ныббырсынмӕ, уӕд сӕ 
бауромынӕн нал уыдзӕн амал. 

— Рӕстӕг ивгӕ цӕуы, афтӕ загъта Е у х ӕ р . Рӕстӕгимӕ ӕнӕ 
ивгӕ нӕй цардӕн дӕр. Ныллӕудзӕн ахӕм дуг, ӕмӕ нӕртон 
лӕг балцы цӕудзӕн ӕмӕ нӕдӕр арц уыдзӕн йӕ къухы, нӕдӕр 
сагъадахъ уыдзӕн йе уӕхскыл ауыгъд. Хӕцӕнгарз ма хӕсдзӕни, 
цуаны чи цӕуа, уый. Лӕг марын нал амондзӕни лӕджы фӕтк, 
сӕ фӕтк суыдзӕн адӕмӕн — сбадой фынгыл , баныхас кӕной, 
бафидауой. Н ӕ мӕ уырны, 'мӕ ф а т ы ' х с и т т лӕджы зӕрдӕмӕ 
сабыр хъарм ныхасӕй арфдӕр бахъара. Л ӕ д ж ы коммӕ чи нӕ 



бакӕса, у ы й карды коммӕ куыд хъуамӕ бакӕса! Ц и у арцы 
рӕхуыст лӕджы рӕхуыст ныхасы цур?! Ӕ п п ы н д ӕ р ницы! 

Ӕ м ӕ йыл стай -тай кодтой уым фӕйнӕрдыгӕй Фарнӕгыл: 
— Фарнӕг, цыбырдӕр дзур! Н ы х а с ӕ н йӕ дымӕгджын нӕ 

бӕззы. 
— Дӕ ныхӕстӕ уӕлгомвӕлдӕхтӕй кӕн, дӕлгом ныхас дӕли-

монты ныхас у! 
Мӕйгӕс т а йӕм афтӕ бахъӕр кодта, фидиуӕг Мӕйгӕс: 
— Уыци-уыцитӕ ма кӕн ам, Фарнӕг. Дӕ фӕндон зӕгъ — бырсӕм 

ӕви нӕ бырсӕм? А й ӕппӕт адӕм уымӕн не 'рӕмбырд сты. 
Ӕ м ӕ Фарнӕг схӕцыди йӕ къухыл. 
— Бырсӕм ӕви нӕ бырсӕм? Хуыцаумӕ лӕвӕрд фӕуӕд — 

ӕз дӕр н ы б б ы р с и н иу мӕгуыр л ӕ д ж ы бӕрц. Ф ӕ л ӕ мыл 
фӕстӕмӕ цы хӕцы, уый — туг ! Т у г ма ныккӕла, адӕймаджы 
туг . Аргъгӕнӕг аргъ цӕмӕн не скодта нырма зӕххыл, уый т у г 
у, адӕймаджы т у г ӕрмӕст. Ӕ м ӕ лӕгӕн йӕ судзгӕ цӕфтӕй 
хъуамӕ ма кӕла ӕмӕ зӕххыл ма кӕна цӕмтӕ ӕмӕ йыл бӕх 
йӕ цӕфхӕдтӕй ма лӕгӕрда ту гыл . 

Б ы р с ӕ г х ӕ с т о н арӕзт у ы д и , — а ф т ӕ у ы д и йе ' г ъ д а у . 
Къӕсӕрӕй нӕ рахызтаид ӕнӕ цирхъ ӕмӕ 'нӕ арц. Н ы р йӕ иу 
къухӕй йӕ даргъ арцы астӕу хӕцыди, йе 'ннӕ къух тъӕпӕнӕй 
йӕ ф ӕ т ӕ н роны ' р т ъ ы с т а ӕмӕ къӕдзӕхы ф а р ч ы х у ы з ӕ н 
ӕнӕзмӕлгӕ лӕууыд. Фарнӕгмӕ тигъмӕ бакӕс-бакӕс кодта. 
И ӕ алы ныхас ын дзӕбӕх нӕ х ъ у ы с т а , уӕддӕр ӕй ныр ӕру-
рӕдта Фарнӕджы. 

— Фарнӕг , н ы в д ж ы н дӕр дӕ, т ы х д ж ы н дӕр. Уӕдӕ дӕ 
зондӕй не 'ппӕт дӕр фӕфӕрсӕм. Фӕлӕ мӕм ацы х а т т дӕ 
ныхас цыдӕрхуызон зыны, цыма цъыфы бауайынмӕ хъавыс ӕмӕ 
нӕ уӕндыс — фӕбырынӕй тӕрсыс. 

— Хъӕбӕртӕ раст мӕ бамбӕрстай, Бырсӕг. Тӕрсын фӕбы-
рынӕй — мӕхицӕн нӕ, ӕгас нартӕн тӕрсын. К у ы фӕбырӕм 
ӕмӕ цъыфы куы фӕцӕуа нӕ тъӕпп. 

— К у ы д бакӕнӕм? — ӕргомдӕр ма йӕ зӕгъ. 
— К у ы д бакӕнӕм? Ӕ з афтӕ бакӕнин ӕмӕ йӕм арвитин 

дыууӕ лӕджы. 
— Дыууӕ — цӕмӕн? Ӕ м ӕ ӕртӕ — цӕмӕннӕ? 
— Ӕ р т ӕ бирӕ с т ы 'мӕ уымӕн. Дыууӕйӕ дӕр сӕ иу ӕрмӕст 

ӕмбал куыд уа. 
— С т ӕ й цы ми кӕндзысты уыцы лӕг ӕмӕ йе 'мбал гуымир-

т ы мӕликкимӕ? 



— Н ы х а с кӕндзысты йемӕ. 
— Цӕуыл ныхас кӕндзысты, цымӕ? 
— Цӕуыл куы зӕгъай, уӕд сыхӕгтӕ кӕй стӕм, кӕрӕдзийы 

х ъ ы д ж ы цӕуын кӕй не 'мбӕлы сыхӕгтӕн, кӕрӕдзийӕн ӕх-
х у ы с кӕнын кӕй у сӕ хӕс, Х у ы ц а у сӕ уымӕн кӕй ӕрцӕрын 
кодта фӕрсӕй-фӕрстӕм.. . 

— Стӕй сын уӕддӕр сӕ ныхас куы ницӕмӕ ӕрдара?! 
— У ӕ д т а йын балӕгъстӕ кӕнӕд, уӕд т а йын ныббӕттӕд 

исты.. . 
Ӕ м ӕ ныххор-хор кодтой уым. А ф т ӕ ныххор -хор кодтой, 

ӕмӕ ма ӕрсабыр уыдзысты , уый ӕнхъӕл сын ничиуал уыди. 
Сӕ тӕрк хор-хорӕй иугай хъӕртӕ хъуыст : 

— Гуымирон лӕджы раз нӕртон лӕг йӕ зонгуытыл ӕрлӕууа?! 
— Дӕ зонд фӕцыди ӕви нӕ къахын и дӕ зӕрды?! 
— Амӕ хъусын нӕ хъӕуы. А й , лӕджы ном худинагӕй чи 

бахиза, ахӕмы каст нӕ кӕны. 
— Ц ы йӕм ныхъхъусӕм алыхатт , цӕмӕннӕ йын фӕзӕгъӕм 

и у х а т т — ӕсте! 
Ӕ м ӕ уӕд сирвӕзт Фарнӕгӕй: 
— Х ъ ӕ р кӕнын ӕнцон у ам, хӕцын зын уыдзӕн уым. 
Дзырд нӕма фӕци, афтӕ бамбӕрста — нӕ йӕ хъуыд афтӕ 

дзурын. 
— Тӕрсын нӕ ма кӕн, о Фарнӕг! А м , кард сласын чи нӕ 

зоны, ахӕм иу дӕр нӕй! — кардау йӕ цонг фӕхъил кодта 
Сагахс . 

Уӕдмӕ т а кӕстӕртӕ дӕр базмӕлыдысты. 
— С а г а х с ы фӕндон равзарӕм — уый раст у — ныббырсӕм 

сӕм ӕмӕ сӕ раст бындзагъд ныккӕнӕм. Иӕхӕдӕг нын стӕрхон 
уӕд Сагахс . 

Ӕ м ӕ фӕтасыд уыцы ран Сагахс : 
— Н ӕ , стӕрхонӕн у ы н не сбӕздзынӕн ӕз. Кардимӕ куыд 

арӕхсын, нӕ сарӕхсдзынӕн адӕмимӕ афтӕ. 
— Сбӕздзынӕ! К у ы д нӕ сбӕздзынӕ, куы! 
— А к ӕ н нӕ, Сагахс ! 
— Ныббырсӕм сӕм! 
Ӕ м ӕ ныннӕрыд йӕ мӕстӕлгъӕд хъӕлӕс Фарнӕгӕн: 
— Ныббырсут уӕдӕ, гъа! Ахсӕв сымах ныббырсут, сомӕхсӕв 

та — уыдон. Стӕй ноджыдӕр — сымах ӕмӕ т а — уыдон дӕр 
нӕуӕгӕй! Уӕдмӕ гӕныстон фӕуыдзысты Н а р т г о м ӕмӕ Г у ы -
миргом. Хъӕддаг хӕмпӕл ахъаздзӕн сӕ сӕрты, бынӕй т а марг-



д ж ы н кӕлмытӕ, сӕ саджил ӕвзӕгтӕ раласдзысты ӕмӕ с ы ф -
сыфгӕнгӕ рахил-бахил кӕндзысты. Гъе, уый сӕраппонд хъа-
вут ныббырсынмӕ?! 

Ӕ м ӕ фӕсабыр с т ы адӕм цъус. Кӕрӕдзимӕ дӕр бакӕстытӕ 
кодтой, стӕй Бырсӕг йӕ арцы фындз бадардта Фарнӕгмӕ. 

— Адӕмы хъӕр сӕм нӕ х ъ у ы с ы — гуымирытӕ сты уыдон! 
— Гуымирытӕ сты, уымӕй раст дӕ, фӕлӕ адӕм дӕр сты. 

Адӕммӕ та адӕмы хъӕр ма фехъуыса , уымӕн нӕй гӕнӕн. 
— Цыдӕр фӕлмӕнвад ныхӕстӕ кӕныс, нӕ дын хом сты дӕ 

ныхӕстӕ, нӕ — фых . Н ы р мӕнӕ У ӕ н кӕй а х с т ы фӕци уалӕ 
Борӕйы бӕласы бын, уартӕ Уӕрхтӕнӕджы дурдзӕджындзмӕ 
бастӕй чи дардта ацал-ауал азы, далӕ нын нӕ кад ӕмӕ рады 
лӕгӕй фосгӕс ӕмӕ уынгмӕрзӕг чи скодта йӕхицӕн, — йӕ 
арцы ф ы н д з ӕ й иуырдӕм-иннӕрдӕм а ц а м ы д т а Б ы р с ӕ г , — 
уыдонмӕ х ъ у ы с ы адӕмы хъӕр?! К ӕ д сӕм х ъ у ы с ы , уӕд сыл 
цӕмӕннӕ зыны?! Н ӕ , уыдон, адӕмы хъӕр кӕмӕ фехъуыса , 
ахӕм адӕм не сты. 

— Ӕ з дӕр афтӕ нӕ зӕгъын, ӕмӕ иууыл иу рӕгъыл ӕвӕри-
наг сты адӕмтӕ, цыдӕриддӕр сты. А ф т ӕ у, ай-гъай: сӕ иутӕ 
р а з ӕ й с т ы а д ӕ м т ӕ н , сӕ иннӕтӕ а з з а д ы с т ы ф ӕ с т е , сӕ 
ф ӕ н д ӕ г т ӕ з ы н д з ӕ у ӕ н д ӕ р у ы д ы с т ы ' м ӕ . А д ӕ м т ӕ дӕр 
фӕндаггӕттӕ сты, уый дӕ рох ма уӕд. Ӕ м ӕ лӕгӕн йӕ фӕндаг-
гон ӕмбал к у ы нӕуал фӕраза, уӕд уымӕн куыд фӕхъӕуы 
баххуыс кӕнын, адӕмтӕй дӕр фӕсте чи зайы, уымӕн афтӕ 
хъӕуы баххуыс кӕнын, гъе. Ӕ м ӕ йын хъуамӕ раззӕгтӕ бах
х у ы с кӕной, разӕй уыдон цӕуынц, фӕндӕгтӕ дӕр уыдон зо-
нынц. 

— У ы й т а сын — ӕххуыс, нӕ бонӕй уӕм! Ц ы дзурыс, уый 
ӕмбарыс, о Фарнӕг?! 

— К у ы д ӕй дзурын — раст афтӕ! Стӕй сын хъуамӕ сӕ 
рӕдыдтытӕ барӕм. У ы й удыбӕстӕ у — сонтӕн йӕ рӕдыд ба-
рын. У ы д о н та сонт сты нырма, уыцы адӕмтӕ, йӕ лӕджы кары 
чи нӕма бацӕуы, уыцы лӕппу куыд сонт вӕййы, афтӕ. 

Бырсӕг йӕ арцы цӕгатӕй зӕхх т ы х д ж ы н ӕркъуырдта. 
— Мӕ фыдӕнӕн дзурыс афтӕтӕ, Фарнӕг?! 
— Дӕ фыдӕнӕн — цӕмӕн? Ӕ н ӕ у и дзурын. А ф т ӕ мӕм 

зыны. 
Ӕ м ӕ йӕ мӕсты хъӕр фӕцыди уым Бырсӕгӕн: 
— У ӕ д махӕн иумӕ цӕуӕн нӕй. Д ы сын дӕ хӕдзары ф и -

сын дӕр райхал, стӕй сӕ разы зонгуытыл ӕрлӕуу! Мӕнӕн 



сӕм х а т ы р курынӕн арцы фындз и, лӕгъстӕ кӕнынӕн та — 
карды ком ӕрмӕст. 

Хистӕртӕ ӕнкъардӕй зӕхмӕ кастысты. Лӕдзӕг сӕ кӕмӕ 
уыд, уый йӕ йӕ уӕхскӕй зӕхмӕ сарӕзта. Фӕлӕ лӕдзӕг хӕссаг 
нӕ уыдысты нартӕ. Н ы р ныхас ӕгӕр куы даргъ кодта, уӕд 
Е у х ӕ р ы ӕдцъар бӕрз лӕдзӕг фӕхъил и ӕмӕ афтӕ хъилӕй 
аззад, стӕй т а йӕ хъӕр райхъуыст Еухӕрӕн: 

— Уӕ ныхас ӕгӕр нытътъанг и, о дӕлӕ лӕппутӕ! Бӕндӕны 
даргъ у хорз, уый йеддӕмӕ ныхасы даргъ цӕмӕн у! У ы н а ф ф ӕ 
хъӕуы ам. 

Ӕ м ӕ т а йӕхи фӕразӕй кодта Фарнӕг: 
— У ы н а ф ф ӕ хистӕрты быгъдуан у. Кӕстӕртӕ сӕ фӕндӕттӕ 

фӕзӕгъынц ӕмӕ ахӕм фӕндон зӕгъын: дыууӕ лӕджы йӕм 
арвитӕм Гуымиргомы мӕликмӕ. Уӕдмӕ нӕ ныхас баиу кӕнӕм 
ам. Н ӕ ныхас афтӕ баиу кӕнӕм, ӕмӕ нын нӕ лӕджы ӕнах-
хосӕй ӕрцахста, бынтон ӕнаххосӕй, ӕмӕ уый раст нӕу. У ы й 
йын бамбарын кӕнын хъӕуы — Уырызмӕг дӕр ницы азым-
д ж ы н у йӕ разы ӕмӕ мах дӕр. 

— Лӕг ӕнӕмбаргӕ уымӕн вӕййы ӕмӕ, цыдӕртӕ нӕ фем-
бары, гукк! 

— Лӕг ӕнӕмбаргӕ уӕдмӕ вӕййы, цалынмӕ йӕ бамбары... 
Ӕ м ӕ йӕ кӕронмӕ дзурын нал бауагъта Бырсӕг! 
— Д ы йӕм фӕцу уыцы лӕгӕй ӕмӕ йын ды бамбарын кӕн 

уыдӕттӕ. Махӕй никӕй бамбардзӕн. 
— Фӕцӕудзынӕн, кӕд мӕ ӕрвитой адӕм, уӕд. 
— Стӕй Уырызмӕджы дӕр куы нӕ рауадза, сымахыл дӕр 

куы 'рхӕца, уӕд та? Сымахӕй дӕр уынгмӕрзджытӕ куы скӕна, 
уӕд та?! Сымахӕн дӕр фӕйнӕ дыууӕ егары куы б а ф т а у а уӕ 
фӕдыл, уӕд та?! 

— У ӕ д та , уӕд та ! « У ӕ д т а » - й ӕ чи фӕцард ӕмӕ бирӕ чи 
сарӕзта? И у дӕр нӕ. Кӕд ӕй ӕнӕуи нӕ уадза, Уырызмӕджы, 
уӕд ӕз н ы л л ӕ у д з ы н ӕ н У ы р ы з м ӕ д ж ы бӕсты ф о с г ӕ с ӕмӕ 
уынгмӕрзӕгӕй. Уырызмӕг ам пайдадӕр у мӕнӕй. Стӕй бон 
цӕуы ӕмӕ фарн хӕссы йемӕ. 

У ы ц ы ныхӕстӕм хистӕртӕ сӕ сӕртыл схӕцыдысты . Сӕ 
цӕстытӕ ныццарӕзтой Фарнӕгмӕ. У ы й бафиппайдта Бырсӕг 
ӕмӕ йӕм бадзырдта хъӕрӕй: 

— Д ӕ х и ӕгӕр нӕ хъарыс , цымӕ, адӕмы сӕрвӕлтау, о 
Фарнӕг?! 

— Цас мын ӕмбӕлы, уымӕй фылдӕр — нӕ! 



Ӕ м ӕ ныссабыр Н ы х а с . Ӕ р м ӕ с т ма йӕ сӕрмӕ ныллӕджы-
т ы иу цӕргӕс зилдух кодта, ӕмӕ та -иу йӕ базырты уӕззау 
хъыррыст фӕцыди. 

Е л т а р кӕронӕй лӕууыд ӕмӕ далӕ чынтырдӕм ӕдзынӕг 
каст. Н ы р йӕ кӕсын ныууагъта , разылд ӕмӕ, ӕгӕндӕг хъӕды 
бӕлӕсты ' хсӕнты разил-базилгӕнгӕ куыд цӕуай, афтӕ бацыд 
лӕгты ' хсӕнты Фарнӕгмӕ, йӕ фарсмӕ ӕрлӕууыд ӕмӕ йӕ сӕр 
ӕркъул кодта йӕ уӕхскыл. 

— М ӕ н дӕр ма акӕн демӕ. Ӕ з - и у дын дӕ алывӕрсты 
кӕсдзынӕн ӕмӕ-иу дын фыдбылызӕй тас кӕм уа , уым-иу дын 
ӕй развӕлгъау зӕгъдзынӕн. 

У ы ц ы рӕстӕджы йӕ иннӕ фарс т а Е л т а г ъ а н ӕрлӕууыди 
Фарнӕгӕн. Куыддӕр Е л т а р йӕ ныхас загъта , афтӕ бацырд уый 
дӕр: 

— Мӕн дӕр. Ӕ з демӕ цӕуын уарзын ӕмӕ дӕ ныхасмӕ 
хъусын уарзын ӕз, — йӕ хъӕлӕс барызт лӕппуйӕн, лӕг загъ-
таид ныртӕккӕ скӕудзӕн. 

— Н ӕ , нӕ, — батылдта лӕппутӕм йӕ сӕр Фарнӕг, — сы-
махӕй ничи рацӕудзӕни. Сымах ӕрцджынтӕ стут , мӕнӕн та 
хъуамӕ ме 'мбал уа лӕдзӕгджын. 

Уӕрхтӕнӕг ныронг хистӕрты дӕле йе 'дзӕм бадтӕй бадти, 
ныр иуырдӕм агуыбыр и лӕгтӕм ӕмӕ адзырдта цыдӕртӕ, 
иннӕрдӕм дӕр агуыбыр ӕмӕ т а уым дӕр адзырдта цыдӕртӕ, 
стӕй уырдыг слӕууыд. 

— К ӕ д дын фӕндон уыдзӕни, о ме 'фсымӕры хъӕбул, уӕд 
дын ӕз лӕдзӕгджын ӕмбалӕн цӕуын. 

— Кӕд хистӕрты фӕндон у афтӕ, уӕд ыл дыууӕ нӕ зӕгъын ӕз. 

* * * 

Н а р т ӕ й ӕртӕ бонцауы ӕддӕдӕр гуымирон Н о з ы ф ы р т 
Бӕргъуан царди. Адӕм ын йӕ галуан дисӕн хастой — урс-
урсид дзӕнхъа дурӕй ӕртӕ 'ддӕгуӕлӕйы уыди ӕмӕ дзуары 
хуызӕн фидыдта уыцы рагъы рӕбын. Уӕдӕ йӕ рӕзты галу-
анӕн фӕндаггоны ӕнӕ фездахгӕ никуы ауагъта Бӕргъуан — 
йӕхицӕй кӕрдзындӕттондӕр лӕг нӕ уыди бирӕ. Н ы р ӕдзӕрӕг 
фӕци уыцы фенддаджы галуан. Й ӕ сыгъд дуӕрттӕ ӕмӕ рудз-
гуытӕй Х у ы ц а у м ӕ дзынӕзта. А р т ы сау пиллон ӕддӕмӕ куыд 
бырста рудзгуытӕ 'мӕ дуӕрттыл, афтӕ сыл сау алайӕ баззад. 
Ӕ р м ӕ с т ма галуанӕн йӕ фисынтӕм нӕ фӕхӕццӕ и ала, ӕмӕ 
урсӕй зындысты дардмӕ фисынтӕ. 



У ӕ д уыцы хӕсты гуымирты ' ф с ы м ӕ р т ы ӕвварс рахӕцыд 
Бӕргъуан — гуымирон уыд ӕмӕ уӕдӕ кӕй ӕвварс рахӕцыда-
ид хъуамӕ! Ӕ м ӕ йын ӕй нӕ ныббарстой нартӕ. Ӕ х с ӕ в ы г о н 
ӕм бабырстой, галуаныл арт бафтыдтой , бинонтӕ цыдӕриддӕр 
уыдысты — басыгъдысты йӕ мидӕг. Хъыртт -змӕлӕг сӕ нал 
баззад. Г а л у а н быныдзӕрӕг фӕци. Уӕдӕй нырмӕ йӕ урс ф и -
сынты ' хсӕн йӕ сау рудзгуытӕ ӕмӕ дуӕрттӕй, цы сау бон ыл 
ныккодта, уый хабар кӕны фӕндаггӕттӕн. 

У ы й раджы уыди, Борӕ ӕмӕ йе 'фсымӕрты рӕстӕджы уыди 
уый. Дзылӕу цуаны фӕцыди талмыхъӕдмӕ, стыр сихӕрттӕм 
фӕзылди, 'мӕ йӕ цӕст ницӕуыл ӕрхӕцыд. И у уӕлбыл, ӕру-
лӕфон, куыд загъта, афтӕ йӕ х ъ у с т ы л ӕрцыд ӕнахуыр тых -
д ж ы н къӕрццытӕ. Фӕйнӕрдӕм акаст — никуы ӕмӕ ницы. 
Былмӕ бауад ӕмӕ — дӕлӕ комы дыууӕ саджы сӕ кӕрӕдзийы 
гуымс кӕнынц сыкъайӕ. Дзылӕу уӕрдӕхтӕ аздыхта ӕмӕ йӕхи 
аппӕрста былӕй. Р а ц а х с т а сагты, уӕрдӕхтӕ сын акодта сӕ 
сытыл. Фӕлӕ сӕ баурома, уый бӕрц хъару йӕм нал баззади. 
Ӕ м ӕ йӕ ахастой сагтӕ, исдуг ӕй ком-ком фӕхастой , стӕй иу 
х у р д ж ы н лӕгуынмӕ бафтыдысты . Лӕгуынӕн йӕ бӕстастӕу — 
ӕдзӕдзы мӕсыг, йӕ алыварс мӕсыгӕн — бӕрзонд быру. Сагтӕ 
быру батыдтой ӕмӕ кӕрты бамидӕг сты. Дзылӕу кӕрты ас-
тӕу лӕугӕйӕ аззад, лӕууы ӕмӕ х ъ у ы д ы кӕны — кӕм уа? 
И у ы р д ӕ м а к ӕ с ы , и н н ӕ р д ӕ м а к ӕ с ы ӕмӕ т а йӕ р ы г т ӕ 
ӕрцӕгъды. У ӕ д йӕ х ъ у с т ы л а у а д — чидӕр кӕцӕйдӕр х у д ы 
ӕмӕ йӕ хъӕлӕс зыланг кӕны. С к а с т и мӕсыгмӕ — уӕлӕ 
мӕсыгӕй ракӕсӕны лӕууы диссагӕн хӕссинаджы рӕсугъд чызг. 
Кӕсы, Дзылӕу йӕ рыгтӕ куыд цӕгъды, уымӕ ӕмӕ х у д ы 'мӕ 
куыд х у д ы , афтӕ йӕ астӕу ратас-батас кӕны дыууӕрдӕм. 

Дзылӕу ӕм кӕсыныл фӕци, стӕй йӕм дзуры: 
— Уӕ, уӕлӕ ӕхсин, мӕгуыр лӕг ацӕугӕ никуы федтай уӕ 

дуӕртты? Уӕдӕ мыл цы дӕ хъал калыс?! 
Чыз г фӕурӕдта йӕ худын , фӕлӕ бирӕ — нӕ, уайтагъд та 

ныккӕл-кӕл кодта ногӕй. Х ъ у ы с т а уыцы кӕл-кӕлмӕ Дзылӕу 
ӕмӕ йӕм афтӕ зынд — авдӕны ма к у ы х у ы с с ы д , уӕд ӕм 
уырдӕм, авдӕнмӕ байхъуыст уыцы кӕл-кӕл. Ӕ м ӕ авдӕнӕй 
куы рахызт, уӕдӕй нырмӕ, уыцы кӕл-кӕл кӕцӕй цӕуы, уый 
агурӕг разил-базил кӕны хӕхтӕ 'мӕ быдырты. Н ы р бафтыд, 
уыцы кӕл-кӕл ӕм кӕцӕй хъуыст , уырдӕм. 

Ӕ м ӕ т а сдзырдта уӕлӕмӕ чызгмӕ уым Дзылӕу: 
— Ӕ п п ы н дӕ иу доны къус нӕ рантысдзӕн? Мӕхи ӕрӕхсин. 



Ч ы з г г о м д у а р ы л фӕмидӕг , иу д а р г ъ х ъ у ы р го гонимӕ 
фездӕхт, асинтыл ӕрызгъордта — цӕст нӕ хӕцыди йӕ къӕхтыл 
— лӕппуйы раз уырдыг алӕууыд ӕд гогон. Дзылӕу ӕм йӕ 
ӕрмтты къуырф бадардта ӕмӕ хӕлхӕлгӕнгӕ ратахти ӕрмтты 
къуырфмӕ дон уыцы даргъхъуыр гогонӕй. Ӕ х с ы йӕ къухтӕ 
Дзылӕу, ӕууӕрды йӕ цӕнгты нуӕрттӕ ӕмӕ т а йӕ цӕсты тигъ 
авӕры чызгыл — куы йӕ даргъ къӕлӕсы ӕрфгуытыл, к уы йӕ 
митхъӕпӕн дӕллагхъуыртыл, куы, йӕ къабайы тӕрттӕ ӕддӕмӕ 
кӕм рахӕцыдысты, уыцы рӕтты, ӕмӕ йӕ зӕрдӕ гуыпп кӕны 
ахъаззаг . Фӕнды йӕ, исты йӕм куы сдзурид чызгмӕ, фӕлӕ нӕ 
ары, се ' х сӕн чи сфидауа , ахӕм ныхас. Сцӕйдзуры ӕмӕ та 
йӕхиуыл фӕхӕцы. Уӕддӕр дзы ӕрӕджиау сирвӕзти: 

— Т ӕ х у д ы , ды кӕй х а й фӕуыдзынӕ ӕмӕ дӕ уисоимӕ кӕй 
къуымты разилдзынӕ! 

Чызг гогон лӕппуйы раз авӕрдта, йӕ цӕсгом йӕ къухтӕй 
амбӕрзта ӕмӕ асинтыл сызгъордта дзывылдарау уӕлӕмӕ, аси-
ны сӕр фӕлӕууыд ӕмӕ йӕм ӕрдзырдта уырдыгӕй Дзылӕумӕ: 

— У ӕ , дӕлӕ лӕппу , ц а л ы н м ӕ дӕ ме ' ф с ы м ӕ р т ӕ нӕ 
ӕрӕййӕфтой, уӕдмӕ ацу, кӕннӕуӕд дын дӕ сагты дӕр с ф и -
зонӕг кӕндзысты ӕмӕ дӕхи дӕр. 

Дзылӕуӕй йӕ сагтӕ айрох сты , ныр чызг сӕ кой куы скод-
та , уӕд сӕм кӕсыныл фӕци, — уартӕ сӕ уӕрдӕхтӕ ӕхсӕры 
къутӕрыл с т ы х с т ы с т ы , т ы х у л ӕ ф т кӕнынц сагтӕ ӕмӕ сӕ тӕнтӕ 
'ппарынц. 

— М а у а л лӕуу, афонмӕ ӕрхӕццӕ кӕнынц, — йӕ хъӕлӕсы 
хъӕлдзӕг азӕлд цыдӕр ӕрбаци чызгӕн. — А м дӕ куы ӕрӕй-
йафой, уӕд дӕхи дӕр сафыс ӕмӕ мӕн дӕр. 

— Ӕ з демӕ сӕфыныл разы дӕн, — х у д ы Дзылӕу. 
— Хъазгӕ ма кӕн, уӕ дӕлӕ мӕлинаг. Д ы нӕма зоныс ме 

'фсымӕрты. Ацу , масты мӕ ма баппар. 
— Ацӕуин, кӕд ма дӕ фендзынӕн, уый куы базонин, уӕд. 
— Уынгӕ — ӕвӕццӕгӕн, никуыуал. 
— У ӕ д мӕ фӕлтау сфизонӕг кӕнӕнт де 'фсымӕртӕ. 
Ч ы з д ж ы цӕстыты уӕлтъыфӕлттӕ фестъӕлфыдысты. Цыдӕр 

къахӕджы кастӕй ӕркасти лӕппумӕ. 
— У ы й дӕ физонӕг кӕнын куы райдайой, уӕд афтӕ нал 

зӕгъдзынӕ. 
— У ӕ д цы зӕгъдзынӕн, уый нӕ зонын, фӕлӕ ныр цалынмӕ 

иу зӕрдӕвӕрӕн ныхас нӕ фехъусон , уӕдмӕ мӕ къах дӕр ни-
куыдӕм авӕрдзынӕн, — ӕмӕ т а йӕ сагтӕм аздӕхти. 



— У ӕ д нӕм-иу ӕнафонты ӕрцу, ме 'фсымӕртӕ фынӕй куыд 
уой, афтӕ. 

— Ӕ м ӕ мемӕ ацӕудзынӕ? 
— К ӕ д ма мӕм афтӕ дзӕбӕх фӕзынай, уӕд — гъо! — йӕ 

'рмттӕй т а йӕ цӕсгом амбӕрзта чызг ӕмӕ гом дуарыл фӕмидӕг. 
Ӕ м ӕ ацыд иу талынг ӕхсӕв Дзылӕу йе 'фсымӕр Болатбӕр-

зӕимӕ. Хӕсгӕ йӕ бӕргӕ ракодтой Уӕхъызӕйы, фӕлӕ сӕ 
' ф с ы м ӕ р т ӕ базыдтой , ӕмӕ хӕст рауад се ' х с ӕ н . Д з ы л ӕ у 
мӕлӕтдзаг цӕф фӕци ӕмӕ йӕ афтӕ цӕфӕй иу къӕдзӕхы 
дӕллагхъуыр ӕррӕвдыдта Уӕхъызӕ, йӕ фарсмӕ ӕркъул код
та 'мӕ. Стӕй, Дзылӕуы уд дзӕнӕттаг к уы баци, уӕд Уӕхъызӕ-
йы Болатбӕрзӕй сӕгдзӕфӕй Сӕуӕссӕмӕ ӕркодта. 

У ӕ д базмӕлыд гуымиргом ӕмӕ цалдӕр азы дӕргъы нал ӕмӕ 
нал скъуыди сӕ хӕсты къуди нартимӕ... 

Ӕ р т ы к к а г бон ныххӕццӕ сты нарты бӕлццӕттӕ Бӕргъуа-
ны галуанмӕ. Ра гъы дӕлвӕджджийӕ сӕм каст йӕ сыгъд ӕмӕ 
арыд цӕстытӕй. 

— А м ӕрулӕфӕм. Н ӕ х и дӕр фӕсайӕм фӕйнӕ къӕбӕрӕй, 
— загъта Уӕрхтӕнӕг. 

— Ӕ р у л ӕ ф ӕ м , — сразы и Фарнӕг. 
Ӕ м ӕ баздӕхтысты гаулуанмӕ, фӕндаггӕттӕ йӕм цы къах-

вӕндаг бакодтой, ууыл. Къахвӕндаг цыди дыргъдоныл. Бӕлӕстӕ 
ӕнӕ зылдӕй ныппыхс сты, уисойы къуыдырты хуызӕттӕй зын-
дысты, сӕ быны цы арф ӕмӕ хъӕддаг хӕмпӕл уыд, уымӕй. 
Г а л у а н ы раз ӕрхызтысты бӕхтӕй. Фарнӕг хордзентӕ ӕриста 
ӕмӕ тыргъмӕ бахызти. У ы м уыди дуртӕ бадынӕн, сӕ астӕу 
т а фӕйнӕг — фынгӕн . Фӕндаг гӕттӕ-иу дзы ӕрбадтысты. 
Фарнӕг хордзенӕй хӕринӕгтӕ ӕмӕ ронджы лалым систа. 

— Бӕгуы, ӕвгъау нӕ уыди, нӕ — ай хуызӕн галуан ӕмӕ йӕ 
афтӕ басудз! — загъта Уӕрхтӕнӕг, тыргъмӕ куы бахызт, уӕд. 

— Бирӕ, дам, к уы фӕцарди сӕ хо гуымирытӕн, уый ӕппӕт 
т у г кӕй т ы х х ӕ й ныккалди, уый. Д ы йӕ нал ӕрӕййӕфтай? 

— Д з ы л ӕ у ы идӕдзӕй зӕгъыс , цы? Ӕ м ӕ йӕ к у ы д нӕ 
ӕрӕййӕфтон! Ф ӕ т к у ы л сылыстӕг нӕ уыди, нӕ! Лӕппу йын 
райгуырди 'мӕ йын йӕ хъару дисӕн хастой. Фӕлӕ цыдӕр фӕди-
сы фӕмард , йӕ л ӕ д ж ы кармӕ нӕма ахӕццӕ, а ф т ӕ м ӕ й . 
Йӕхӕдӕг бирӕ фӕцарди сӕ хо гуымиртӕн. 

У ы ц ы ныхӕстӕ к у ы кодтой , а ф т ӕ сӕ х ъ у с т ы л ӕрцыди 
кӕйдӕр нӕргӕ хъӕлӕс: 

— А й ӕмӕ чи стут? 



Ӕ м ӕ ауыдта Фарнӕг — уӕртӕ тыргъмӕ рахизӕны гом ду-
арыл — иу стыр лӕг лӕууы, фӕлгӕт бацахста бынтондӕр. 

Уӕрхтӕнӕг лӕгмӕ къухауонӕй бакаст ӕмӕ йӕм бадзырдта: 
— Ф ы с ы м ды дӕ ӕмӕ у а л нын ды бацамон дӕхи. 
— Гуымирон лӕг дӕн ӕз. 
— М а х т а нӕртон стӕм, — ӕмӕ фынгмӕ бадардта йӕ къух 

Уӕрхтӕнӕг. — Уӕдӕ нын нӕ ф ы н г ы л баввӕрс, гуымирон лӕг. 
Лӕг фынгмӕ бакаст ӕмӕ бахудт: йӕ бахудтыл бӕрӕг уыди 

— г у ы м и р о н ф ы н д ж ы ' н г ӕ с ӕм нӕ ф ӕ з ы н д и сӕ ф ы н г . 
Фӕстӕмӕ баздӕхт хатӕнмӕ ӕмӕ дзы йемӕ рахаста мӕхӕл. 
Къӕйыл ӕй ӕрӕвӕрдта ӕмӕ йын йӕ комы йе стыр къух нытъ-
тъыста , гуыдынтӕ 'мӕ дзы рӕуӕды 'вдасарм систа. Ӕвдасар -
мыл уӕлӕмӕ схӕцыд, йе стыр гуыбыр фындз ӕм бахаста. 

— Мӕ фыдызгъӕл ма фенуд уа ! — Стӕй бахудти лӕг. — 
Ӕ н и у гыццыл куы фенуд уа , уӕд ын цы у! Арсӕн цалынмӕ йӕ 
холы нӕ фенуд уа , уӕдмӕ йӕ куы нӕ хӕры, уый т ы х х ӕ й махӕй 
ӕнӕуддӕр у арс! 

Лӕгӕн йӕ раззаг бинаг дӕндаг хауд уыд. Ӕмӕ-иу дӕнда-
д ж ы бынатӕй йе 'взадясы цъупп фӕзынд, ӕмӕ йӕм Фарнӕг 
кӕсгӕйӕ баззад — кӕмдӕр ма федта ацы гуымирон лӕджы. 
К а с т ӕм ӕмӕ йӕ ӕрхъуыды кодта. Й ӕ ном дӕр ӕрбалӕууыд 
йӕ зӕрдыл — Хъӕрӕмӕдз. Хъӕрӕмӕдз хуынди гуымироны ном. 
Н а р т ы лӕппутӕ цуанӕй рацӕйздӕхтысты. А й Мӕлхъыдоны был 
фынӕй кодта. Уӕлгоммӕ хуыссыд ӕмӕ йӕ хуыр-хуырӕй бӕстӕ 
хаста . Й ӕ риу ныффӕтӕн къонайы дӕлтъурау. Ӕ м ӕ йын арт 
ма скӕной йӕ риуыл лӕппутӕ! Хорз уыд, ӕмӕ Фарнӕг сӕ фӕстӕ 
цыди. А х у ы с с ы н кодта арт — йӕ цылыхъы дон ыл ауагъта. Ӕ м ӕ 
райхъал лӕг. А р т куы ссыгъди йӕ риуыл, уӕд нӕ райхъал, фӕлӕ, 
к у ы а х у ы с с ы д и , уӕд. Ф а р н ӕ д ж ы зӕрдӕмӕ т ы н г ф ӕ ц ы д 
Хъӕрӕмӕдз — артӕй дӕр нӕ фӕтарст. Лӕппутӕм дӕр мӕнӕ-
мӕнӕ не смӕсты. У ы ц ы худгӕмхасӕн та-иу загъта: 

— Мӕнӕ ды нӕ уыдтӕ, уӕд мӕ нӕ сыгътой уыцы куыдзы 
хъыбылтӕ! — ӕмӕ та -иу йӕ а ф т и д дӕндаджы бынатӕй йе 'вза
д ж ы цъупп фӕзынд. 

Лӕг г уыдын ӕрсӕстытӕ кодта йе стыр сау къухтӕй, дзидза 
дӕр ӕрлыгтӕ кодта йӕ хъамайы йас фарсылдарӕн кардӕй. 
Ӕ м ӕ сыл нартырдӕм ахӕцыди. 

— Фенут -ма , нартӕ, гуымирон хойраг. 
Фарнӕг дзидзайы ставд кӕрстытӕм худгӕбылӕй каст, стӕй 

аздӕхта йӕ цӕстӕнгас Хъӕрӕмӕдзмӕ. 



— Н а л мӕ хъуыды кӕныс, о Хъӕрӕмӕдз? 
Лӕг ӕм исдуг кӕсынтыл фӕци, стӕй йӕм йӕ цӕстытӕ ирдӕй 

аззадысты. 
— У ы й ды куы дӕ, ды, ӕмӕ ӕз т а ӕрдӕбонсарӕй куы тых -

сын — кӕм федтон ацы лӕппуйы! — дзургӕ-дзургӕ ӕрбадӕ-
ларм кодта Фарнӕджы ӕмӕ дзы ницуал фӕзынд — ӕгасӕй 
Хъӕрӕмӕдзы дӕларм а н ы г ъ у ы л д Фарнӕг . Ӕ м ӕ т а за гъта 
Хъӕрӕмӕдз, уӕд, уыцы бон кӕй дзырдта, уыцы ныхӕстӕ: 

— Мӕнӕ ды нӕ уыдтӕ, уӕд мӕ нӕ сыгътой уыцы куыдзы 
хъыбылтӕ! Мӕ мидвынӕйӕ йӕ ӕмбӕрстон, арт мыл кӕнынц, 
фӕлӕ райхъал уон, уый мӕ бон нӕ баци, ӕгъуыссаг уыдтӕн 
ӕмӕ. Ӕ н ӕ у и дӕр мах т ы х д ж ы н т а р ф фынӕйгӕнаг стӕм, гуы-
миртӕ. 

Ӕ р ӕ д ж и а у , Ф а р н ӕ д ж ы к у ы суа гъта , уӕд Уӕрхтӕнӕгмӕ 
аздӕхти Хъӕрӕмӕдз. А р т ы хабар дӕр ын ракодта, афтӕ хъаз-
гӕмхасӕн, цыма ӕцӕг арт нӕ уыд, цыма хъазӕн арт уыд. Ӕ м ӕ 
та уымӕн дӕр йӕ ныхас уыцы ныхӕстӕй фӕци: — Мӕнӕ ай 
нӕ уыд, уӕд мӕ нӕ сыгътой уыцы куыдзы хъыбылтӕ! 

Лӕууыдысты ӕмӕ кӕрӕдзимӕ кастысты. Хъӕрӕмӕдзӕн йӕ 
бӕзджын былтӕ фӕхицӕн сты, доны дыууӕ былау, ӕмӕ сӕм 
йе стыр гуыбыр фындз уӕле дӕлӕмӕ каст. Ӕ р ӕ д ж и а у базмӕ-
лыдысты йӕ былтӕ: 

— К у ы д хорз уыди, кӕй дыл сӕмбӕлдтӕн, уый! Ӕ м ӕ ныр 
аипп ма уӕд, фӕлӕ цы аразут гуымирты бӕстӕйы? 

— У ы й дӕр дын зӕгъдзыстӕм, Х у ы ц а у дӕ хӕрзӕмбӕлӕг 
фӕкӕна. Н ы р т а ӕрбадӕм ӕмӕ кӕрӕдзийӕн фӕйнӕ сыкъайы 
бадарӕм. 

Хъӕрӕмӕдз ӕрбадти. Фарнӕг лалымӕй ронг рауагъта ӕмӕ 
йӕ Уӕрхтӕнӕгмӕ бадардта. Уӕрхтӕнӕг кувын дзӕбӕх нал 
зыдта, тарсти , кӕйдӕр лӕджы зӕрдӕмӕ куы нӕ фӕцӕуа йӕ 
куывд ӕмӕ Фарнӕгмӕ бадзырдта: 

— Дӕхӕдӕг акув. 
Ӕ м ӕ ракуывта Фарнӕг: 
— Хуыцау , табу дӕуӕн! Хуыцау , иу бон дӕ ном куы арӕм 

— сӕдӕ бон не ' ххуысгӕнӕг куыд уай, уыцы ахъаз нын бакӕ. 
Хуыцау , дӕ быны стӕм, нӕ хорз дӕр дӕм хорз зыны 'мӕ не 
'взӕр дӕр. Гъемӕ нӕ хорз хуыздӕрмӕ куыд цӕуа, не 'взӕр — 
куынӕгмӕ, уыцы амонд нын дӕ цӕст бауарзӕд. 

К у в ы Фарнӕг. Х ъ у с ы н ц ӕм дыууӕ лӕджы, сӕ зӕрдӕтӕ ра-
йынц ӕмӕ хъӕлдзӕгӕй-хъӕлдзӕгдӕр кӕнынц, кӕрӕдзимӕ 



бакӕсынц ӕмӕ кӕсгӕйӕ баззайынц кӕрӕдзимӕ хӕстӕджытӕ-
хиуӕттау . 

— Хуыцау , иу ран нӕ ӕрцӕрын кодтай гуымирӕй дӕр, 
айгуырӕй дӕр, азырӕй дӕр ӕмӕ кӕрӕдзийы дзӕбӕхтӕ куыд 
хъусӕм ӕмӕ кӕрӕдзийы цинтӕм куыд цӕуӕм, уыцы тӕразы 
нӕ бафтау . Уӕ р у х с х у р сфӕлдисӕг, нӕ фӕндӕгтыл цы талынг 
ныххизӕнтӕ ӕмӕ схизӕнтӕ ис, уыдон нын барухс кӕн, кӕлгӕ 
сыл куыд нӕуал кӕнӕм, фӕлӕ сыл хъӕлдзӕгӕй куыд рахиз-
бахиз кӕнӕм, уыцы амонд дӕр нӕ уӕд. 

К у в ы Фарнӕг. Х ъ у с ы н ц ӕм Хъӕрӕмӕдз ӕмӕ Уӕрхтӕнӕг 
ӕмӕ зӕлы куывд уыцы урс галуаны артарыд ӕмӕ алабадт 
къуымты, зӕлы сомыйау — нырӕй фӕстӕмӕ йӕ галуан искӕй 
къухӕй никӕмӕнуал басудздзӕн, зӕлы ардхӕрдау — йӕ би-
нонтӕ никӕмӕнуал сфизонӕг уыдзысты , цӕрынӕн сын цы га
луан сарӕзта, уым. 

— Ф ӕ н д ӕ г т ы л ц ӕ у ӕ м , уӕ д у н е т ӕ р у х с г ӕ н ӕ г ӕмӕ 
хъармгӕнӕг Хуыцау , нӕ фӕндӕгтӕ рухс ӕмӕ хъарм куыд уой, 
фӕндаджы тасӕй хӕцӕнгарз куыд нӕуал хӕссӕм немӕ, фӕлӕ 
нӕ цӕнгтӕ тыгъдӕй куыд дарӕм, кӕуыл амбӕлӕм, у у ы л ныт-
тыхсынмӕ, ахӕм зонд нын дӕ цӕст бауарзӕд! — фӕци куывд 
ӕмӕ Хъӕрӕмӕдзмӕ авӕрдта кувӕггаг. 

Хъӕрӕмӕдз ыл йе стыр къух ӕрбатыхта сыкъайыл — ма 
фӕкъул уа , ӕртах дзы ма ӕртӕдза. У ы й ныр хуымӕтӕг сыкъа 
нал уыд уыцы куывды фӕстӕ, фӕлӕ цыдӕр табугӕнинаг фес-
тади , дуне рухсдӕр ӕмӕ хъармдӕр фӕкӕнын кӕмӕн у йӕ 
бон, ахӕм диссаджы сыкъа. 

— У ы й дын кувӕггаг у, — дзуры йӕм Уӕрхтӕнӕг. 
— К у в ы н хорз у, тыхдлсын хорз у кувын. Махмӕ кувгӕ нӕ 

кӕнынц. Н ӕ зонынц кувын мах адӕм. Х у ы ц а у нӕ уӕнгдыхӕй 
цы фӕхъулон кодта, уыйас нӕ иннӕрдыгӕй нырриуыгъта. Х у ы -
цаумӕ дӕр уӕлдӕйттӕ нӕй, ма тӕрс. Ӕ м ӕ кӕй бахъуыди дӕ 
къуырма тых?! Лӕгӕн йӕ уаг ӕмӕ йе ' гъдауӕй куы нӕ цӕуа 
йӕ т ы х , уӕд мӕгуыр у, цы фӕнды х ӕ ц ъ ӕ ф д ж ы н к у ы уа , 
уӕддӕр. Гъеныр мӕнӕ ацы лӕппуйы куывдӕй мӕ зӕрдӕ бирӕ 
фӕрухсдӕр и мӕнӕн. К у ы в д хорз у. 

— Уӕдӕ «оммен!» зӕгъ ӕмӕ йӕ аназ. Кувӕггаг у уый, — 
бадзырдта т а йӕм Уӕрхтӕнӕг. 

Ӕ м ӕ йӕ куы банызта, уӕд Фарнӕг мыдамӕсты былӕй иу 
комдзаг ӕрсаста ӕмӕ авӕрдта Хъӕрӕмӕдзмӕ. Хъӕрӕмӕдз 
ӕй йӕ д з ы х ы акодта, ӕрӕууылдта йӕ ӕмӕ загъта: 



— Мӕнӕ цы хӕрзад у! А х ӕ м хӕрзад хӕринаг мӕ хъуыры 
никуы ацыди нырма. 

— У ы й нӕртон хӕринаг у — мыдамӕст. M a x йеддӕмӕ йӕ 
ничи зоны, — загъта Уӕрхтӕнӕг. 

Ӕ м ӕ т а уӕд Хъӕрӕмӕдз дӕр загъта: 
— Н ӕ мӕликмӕ иу нӕртон лӕг и, йӕ т у г ын банызта! 
У ӕ р х т ӕ н ӕ г ӕмӕ Ф а р н ӕ г кӕрӕдзимӕ б а к а с т ы с т ы ӕмӕ 

кӕрӕдзийыл ӕрсабыр с т ы сӕ цӕстытӕ. 
Хъӕрӕмӕдзӕн йӕ къух атымбыл, йӕ цонджы нуӕрттӕ баз-

мӕлыдысты дысты мидӕг. 
Уӕдмӕ Фарнӕг сыкъа ӕрыдзаг кодта ӕмӕ йӕ Уӕрхтӕнӕгмӕ 

радта. 
— Хуыцау , рӕствӕндагыл нӕ бафтау! — загъта Уӕрхтӕнӕг 

ӕмӕ йӕ анызта. Ӕ м ӕ т а уӕд Хъӕрӕмӕдзмӕ бадардта сыкъа 
Фарнӕг. 

— Ӕ з ӕй куы бануӕзтон. 
— Кувӕггаг уыди уый. 
— А й та цы у? 
— У ы й т а — рӕгъ. 
Хъӕрӕмӕдз аиста сыкъа. 
— Гъеныр дзӕбӕх ма акув! К у в ы н мӕм ӕрцыди мӕнмӕ 

дӕр. Фӕлӕ махмӕ нӕ кувынц ӕмӕ нӕ зонын кувын. 
— Ӕ м ӕ уӕм кӕд нуазгӕ кӕнынц, уӕд кувгӕ к у ы д нӕ 

кӕнут? — бафарста Уӕрхтӕнӕг. 
— Нуаз гӕ дӕр куыд кӕнӕм — чи нӕ кӕм баййафы, уым! 

Ӕвӕццӕгӕн нӕм ӕрӕджы фӕзынди нуӕзт ӕмӕ нӕ нуазын 
базыдтам нырма, нӕ — кувын. 

— Ӕ м ӕ цы хуызӕн нуӕзт дарут? 
— Д а р г ӕ йӕ нӕ кӕнӕм — б а н а з ӕ м ӕй, — б а х у д т и 

Хъӕрӕмӕдз. — С ӕ н нӕм вӕййы, туа г сӕн. Сӕнӕфсир зайы 
гуымиргомы. 

— А н а з уӕдӕ дӕхион ӕмӕ фынгмӕ ӕрӕвнал. 
Ӕ м ӕ багуыбыр с т ы ӕртӕрдыгӕй фынгмӕ. Уӕрхтӕнӕг ӕу-

уылдта , ӕмӕ йӕ цӕстытӕ сӕхимидӕг змӕлдысты. И у а ф о н йӕ 
комдзаг нынныхъуырдта ӕмӕ баздӕхти Хъӕрӕмӕдзмӕ. 

— Ӕ м ӕ йын цытӕ кусын кӕны уыцы нӕртон лӕгӕн уӕ 
мӕликк? 

Хъӕрӕмӕдз йӕ цӕстытӕ ӕрцъынд кодта, йӕ сӕр батылдта. 
— И ӕ фос ын х и з ы н кӕны, йӕ уынгтӕ йын мӕрзын кӕны, 

фосы бынтӕ йын х а ф ы н кӕны. У д ы р т а у дзы нал баззади, бата-



ди. Ӕ м ӕ цы хуызӕн рӕсугъд лӕг уыд! Ӕмбырдтӕ йыл кодтой 
— йӕ размӕ-иу рацыдысты. 

— Гӕр ӕмӕ алидзын дӕр нӕу йӕ бон, ӕндӕр ницы фӕлӕ! 
— А х ӕ м къамбецы йас егартӕ йыл бафтыдта ! Райсомӕй йӕ 

фӕйнӕфӕрсты ацӕуынц ӕмӕ изӕры йӕ фӕйнӕфӕрсты ӕрцӕ-
уынц. Фӕзилын нӕ, фӕлӕ йӕ фӕкӕсын дӕр никуыдӕм уа-
дзынц. Ӕ м ӕ бахус лӕг. 

Уӕрхтӕнӕг ӕдзӕм-ӕндзыгӕй касти Хъӕрӕмӕдзмӕ, стӕй 
йӕм бадзырдта: 

— Дзӕбӕх лӕджы каст кӕныс, уӕдӕ а лӕппуимӕ дӕр зонгӕ 
разындтӕ ӕмӕ ма йӕ дӕуӕй цы 'мбӕхсӕм: мах уый агурӕг 
рацыдыстӕм, уӕ мӕличчы ахст лӕджы агурӕг. 

Хъӕрӕмӕдз йе стыр ӕрмттӕ фӕйнӕрдӕм аппӕрста. 
— Уанцон нӕу! 
— Уӕдӕ! Ӕ м ӕ нын Х у ы ц а у дӕу нӕ размӕ рарвыста, табу 

йын уа! 
— Ӕ м ӕ у ы н хӕстӕг у? 
— Хӕстӕг ма цы вӕййы! Мӕнӕн ме 'фсымӕры лӕппуйы 

лӕппу у, амӕн т а , — йӕ къух Фарнӕджы уӕхскмӕ бахаста 
Уӕрхтӕнӕг, — йе 'фсымӕры лӕппу. 

Хъӕрӕмӕдзы цӕстытӕ сдыууӕрдӕм сты: 
— Дӕуӕн — де 'фсымӕры лӕппуйы лӕппу, амӕн т а йе 

'фсымӕры лӕппу? Ӕ м ӕ ай нырма лӕппу куы у, уӕд ын уый 
карӕн ӕфсымӕры лӕппу кӕцӕй ӕрцыди? 

— Цӕвиттон йе 'фсымӕры лӕппуйӕн райгуырди дыууӕ фаз -
зоны: уый, Уырызмӕг ӕмӕ Хӕмыц — йӕ кӕстӕр. Стӕй дын 
Х у ы ц а у хорз ракӕна, — ӕмӕ йӕ хӕлар зӕрдӕйӕ ахъавыд, 
Уӕрхӕджы зӕрондырдӕм Уырызмӕг ӕмӕ Хӕмыц сӕ мадимӕ 
куыд бацӕрын кодтой, ӕмӕ ма йын ноджыдӕр дыууӕ фаззо-
ны куыд райгуырд, уыдӕттӕ радзурын. Фӕлӕ сӕ нал радзырд-
т а — цӕмӕйзон, куыд фӕкӕсдзӕн кӕйдӕр лӕгмӕ, Уӕрхӕг 
йӕ чындзимӕ кӕй бацард, уый! Ӕ м ӕ цӕхгӕр фӕлӕууыди йӕ 
ныхасӕй. Хъӕрӕмӕдз ӕм кӕсгӕйӕ баззад ӕмӕ йын уӕд мы-
дамӕстытыл йӕ размӕ бахӕцыд. — А х ӕ р а мыдамӕстытӕй, 
кӕд дӕ зӕрдӕмӕ фӕцыдысты, уӕд. Ӕ ф с ӕ р м ы ма кӕн. 

Ӕ м ӕ т а фынгмӕ аздӕхти Хъӕрӕмӕдз. Хордтой Уӕрхтӕнӕг 
ӕмӕ Фарнӕг дӕр. 

— Уӕдӕ ма йӕ ӕз дӕр цы 'мбӕхсон, — ӕнӕнхъӕлӕджы йе 
стыр армӕй йӕ былтӕ асӕрфта Хъӕрӕмӕдз. — Лыгъд лӕг 
дӕн ӕз. 

Уӕрхтӕнӕг ӕмӕ йӕм Фарнӕг комкоммӕ бакастысты. 
— К у ы д лыгъд, ома? — бафарста Уӕрхтӕнӕг. 
— Н ӕ м ӕ л и к к и м ӕ ф ӕ х ы л дӕн. М а р ы н мӕ к о д т а йӕ 

дӕлдӕртӕн, ӕмӕ ралыгътӕн. 
— Гӕр ӕмӕ дӕ куыд марын кодта, цӕй т ы х х ӕ й дӕ марын 

кодта?! 
— Х ъ у ы д д а г уымӕй райдыдта, йӕ ахст лӕгӕй. 
— Уырызмӕгӕй, ома? 
— Уырызмӕгӕй. И у изӕр ын йӕ фос ӕрыскъӕрдта. Н ы р ма 

йӕ дыууӕ къахы йӕ фӕдыл тыхтӕ-амӕлттӕй ласта . У ы д о н ӕй 
мидӕмӕ дӕр куы нӕ бауадзиккой, мӕличчы дӕлдӕртӕ, фӕлӕ 
йын йӕ размӕ уисой ма радыввытт ласой, уынгтӕ, дам, ныммӕрз. 
Ӕ з мӕ мает нал баурӕдтон, балӕгӕрстон ӕм мидӕмӕ, ӕмӕ 
йӕм дзурын, мӕнӕ сымахӕн куыд дзурын, афтӕ: ацы лӕджы 
тӕригъӕд дуры гуыбыны куы нӕ батайдзӕн, уӕд ӕй цӕуыл 
ӕнӕтуг ӕргӕвст кӕныс?! Ц ы дын кодта? У ы й мӕм ма фӕгӕпп 
ласа ӕмӕ мын йӕ тымбыл къухтӕ мӕ былтӕм ма 'рбахӕсса. 
Ды , дам, иууыл нарты 'вварс хӕцыс, дӕу, дам, судзын хъӕуы 
ӕд мыстытӕ. 

Ӕ з ын йӕ риуыл фӕстӕмӕ ахӕцыдтӕн. У ы й т а нӕуӕгӕй 
фӕхъил кодта йӕ къухтӕ ӕмӕ та с т ы ф ы л т ӕ калдта. Сӕ уд, 
дам, исӕд, цалынмӕ дам, айгуыртимӕ цӕдис кӕнон, уӕдмӕ, 
стӕй, дам, ӕртӕ Н а р т ы бынаты ӕртӕ бӕхдоны сараздзынӕн. 
Сӕ сылыстӕг т а , дам, сын тӕлӕт ракӕндзынӕн зӕрондӕй-
нӕуӕгӕй, сӕ сылыстӕг, дам, сын рӕсугъд хонынц. Ӕ м ӕ , дам 
сӕ хӕдзари-хӕдзар байуардзынӕн. А ф т ӕ м ӕ й дын дзургӕ-дзу-
рын, фынг дӕр бахатыр кӕнӕд ӕмӕ сымах дӕр, ма с гуыз - гуыз 
кӕна. 

— Г у ы з - г у ы з а?! — йӕ бадӕнӕй рабадӕгау кодта Уӕрхтӕнӕг. 
— Г у ы з - г у ы з , уӕдӕ! 
— Гӕр ӕмӕ рахӕн фӕци! 
— Ӕ в з ӕ р и с т ӕ м ӕ й т ы ӕвзӕр вӕййы! Р а с т мын цыма ме 

' х с ӕ р ф а р с н ы д з д з ӕ х с т л а с т а , у ы й а у мӕ цӕстытӕ цӕхӕртӕ 
а к а л д т о й . Ӕ м ӕ м ы л , ӕзын, г у ы з - г у ы з т а цы кӕныс?! Ӕ м ӕ , 
д а м , дӕ х у ы з ӕ т т и м ӕ , мӕ г у ы з - г у ы з г ӕ н ӕ н ӕ й ф ӕ д з у р ы н 
ӕз. Ф ӕ л ӕ б у р д т о н ӕм, х ъ у а м ӕ йӕ н ы х х у р х к о д т а и н , фӕлӕ 
м ы л ӕ р б а к а л д ы с т ы йӕ д ӕ л д ӕ р т ӕ у ы й ӕ п п ӕ т ӕ й , 
ф ӕ й н ӕ р д ы г ӕ й мӕ рӕхойын ӕмӕ р ӕ т ъ у з ы н с и с т о й , мӕнӕ 
цыдӕр а м ӕ л т т ӕ й нӕ раирвӕзтӕн — ӕнӕ маргӕ м ы н Х у ы -
цау х о с нӕ з а г ъ т а . Ӕ н и у сӕм ныр дӕр а ф т ӕ д з ы р д и йӕ 



дӕлдӕртӕм, х ъ у а м ӕ мӕ амарой. Ӕ в ӕ ц ц ӕ г ӕ н ӕм б а х ъ а р д т а 
мӕ к ъ у х т ы а х а с т . 

Уӕрхтӕнӕг ӕм йӕ дыууӕ цонджы баивӕзта, йӕ бадӕнӕй 
дӕр т а рахӕцыд йӕхиуыл. 

— Фӕлӕуу, фӕлӕуу, дӕу амарой, ома? 
— Мӕн, мӕн, уӕдӕ кӕй! — бахудти Хъӕрӕмӕдз, ӕмӕ та 

йе ' в заджы цъупп фӕзынд йӕ хауд дӕндаджы бынатӕй. 
— Гӕр ӕмӕ афтӕ маргӕйӕ у?! Н ы р ын йе 'взӕр ми йӕ 

цӕстмӕ бадардта, уый тыххӕй. . . 
— Й ӕ бон у. Мӕликк йӕ бон калы. Н ы р иу-цалдӕр боны 

ӕмӕ 'хсӕвы ам ӕмбӕхсын. Х о р з у, ӕмӕ мах адӕмӕй ардӕм 
ничи ӕфты, тӕрсгӕ дзы кӕнынц, ӕлгъыст хӕдзар сын у. Ӕ н д ӕ р 
мӕ афонмӕ ссардтаиккой. 

— Дӕхи сӕ хиз , ӕз — дӕ мӕрдты уазӕг, — йӕхи йӕм 
бакъултӕ кодта Уӕрхтӕнӕг. 

Фӕссихор Хъӕрӕмӕдз ацыд. Н ы ф с сын бавӕрдта — изӕры 
сӕм ӕрбацӕудзӕн ӕмӕ сын уӕд зӕгъдзӕн, цӕуой ма дарддӕр 
ӕви ам лӕууой ӕмӕ ӕнхъӕлмӕ кӕсой ам. 

У ы й к у ы ацыд, уӕд, сӕ цуры цы х а т ӕ н уыд, у ы й гом дуа -
рыл б а х ы з т ы с т ы . Рӕбинаг къуымы уыд л ы с т ӕ н — хъӕбысы-
д з а г х ӕ м п ӕ л т ӕ , н ы т ъ т ъ ӕ п ӕ н с т ы , ӕ в ӕ ц ц ӕ г ӕ н - и у с ы л 
бӕлццӕттӕ х у ы с с ы д ы с т ы . У ӕ р х т ӕ н ӕ г к о м к о м м ӕ бацыд 
лыстӕнмӕ, йӕхи йыл ӕруагъта ӕмӕ уайтагъд афынӕй. Фарнӕг 
гом ф ӕ р с с а д ж ы раз слӕууыд ӕмӕ ӕддӕмӕ касти . К у ы д у ы -
д з ӕ н и сӕ балц — х ӕ р з ӕ б о н сӕм к ӕ с ы ӕви ф ы д ӕ б о н ? 
Хъӕрӕмӕдзыл кӕй сӕмбӕлдысты, у ы й у а л хорз у. Фӕлӕ, 
мӕликкимӕ х ы л кӕй у Хъӕрӕмӕдз, у ы й т а хорз у, цымӕ, 
ӕви ӕвзӕр? 

М ӕ л и к м ӕ нӕ ф ӕ х ӕ ц ц ӕ у ы д з ы с т ы , ӕ в ӕ ц ц ӕ г ӕ н . 
Ӕвӕццӕгӕн, ӕвзӕр лӕг у. Н ы х а с ӕ й ницы рамбылдтаиккой , 
к у ы д зыны, афтӕмӕй. Ч и зоны 'мӕ сыл с г у ы з - г у ы з кодтаид 
у ы д о н ы л дӕр. Уӕддӕр абон ма уӕд — райсом цард ныхасӕй 
аразгӕ уыдзӕн. У у ы л г у ы р ы с х о нӕй. У ӕ д ыл хӕрзаг йӕ къах 
ӕркъуырдтаид Бырсӕг , ома, гъеныр баныхас кӕн йемӕ! С т ӕ й 
канд Б ы р с ӕ г цӕмӕн? Ӕ н д ӕ р дзырд сӕм к у ы нӕ у ы д и — 
ныббырсӕм! У ы й ма сын у иумӕйаг — ныббырсын! У ӕ д ма 
вӕййынц ӕмзонд. Ӕ н и у , чи зоны, се 'мзондӕй нӕу у ы й дӕр. 
Ч и зоны, фӕдисхъӕр сӕ зондмӕ хӕццӕ дӕр нӕ бавӕййы, 
афтӕмӕй ракӕлынц сӕ хӕдзӕрттӕй. К ӕ д д з ы ф ы д ӕ л т ы хъӕр 



ис фӕдисы, ӕмӕ йӕм сӕ т у г базмӕлы, сӕ зонд нӕ фӕлӕ. 
Сӕ т у д ж ы баззади фӕдисы цӕуын. Уӕдӕ ӕнӕуи иу х ъ у ы д -
д а д ж ы ӕмзонд куыд нӕ с т ы , а ф т ӕ . Ӕ м ӕ ма сын ӕниу цы 
х ъ у ы д д а г баззад ӕмӕ ма кӕм бахъӕуы се 'мзонд?! К у ы в д ы 
бадын? Ӕ м ӕ у ы й дӕр ф ӕ д и с ы л бает у. Стӕрӕй к у ы 'рбаз-
дӕхынц, уӕд фӕкӕнынц куывдтӕ. Ч и сӕ фӕмард, чи фӕцӕф, 
у ы й дзӕбӕх зонгӕ дӕр нӕ бакӕнынц, афтӕмӕй ф ы н г ы л ан-
дзарынц сӕхи. Ӕ м ӕ ронг к у ы нынцъухынц дзӕбӕх, уӕд сӕм 
а ф т ӕ з ы н ы н байдайы, цыма ӕмзонд с т ы ӕмӕ ӕмвӕнд. С т ӕ й 
цыма х ъ ӕ б а т ы р с т ы н о д ж ы . А х ӕ м н ы х а с дӕр сӕм у ӕ д 
фӕзынди , сӕ куывды: нартӕ кӕнӕ х ъ у а м ӕ стӕры цӕуой, 
кӕнӕ ф ы н г ы л бадой, кӕнӕ хъуамӕ хӕцгӕ кӕной, кӕнӕ — 
нуазгӕ 'мӕ хӕргӕ. Ӕ б у а л г ъ д ӕ р ма цы скӕрддзӕни л ӕ д ж ы 
зонд! Ома нын уӕлдай нӕу, фӕнды стӕрхоны хъӕр х ъ у с ӕ м 
— маргӕ! Ф ӕ н д ы х и с т ӕ р ы куывд. Ф ӕ н д ы стӕрхоны хъӕрыл 
сӕ хъӕр ӕ ф т а — маргӕ! Ф ӕ н д ы ф ы н г ы л хъӕр кӕной — 
«оммен!» . Ома , фӕнды т у г кӕлӕд цӕфтӕй зӕхмӕ, фӕнды 
— ронг д у р ы н ӕ й с ы к ъ а т ӕ м . К ӕ д д ӕ р т а а ф т ӕ у ы д : нӕ 
фӕрӕстмӕ и се стӕр, уӕд-иу сау дардта Нартыбӕстӕ, нартӕ 
сӕхӕдӕг т а — барысчъи. Н ӕ , уӕд иу у ы д ы с т ы нартӕ. Цыдӕр 
сӕ иу кодта . Фӕлӕ — цы? Ц ы у ы д и уый , сисы д у р т а у сӕ цы 
х ӕ ц ы н к о д т а кӕрӕдзиуыл? К ӕ д д ӕ р - и у А л ӕ г а т ы х ӕ д з а р 
у ы д и сӕ куывддон ӕртӕ Н а р т ӕ н . Ӕ м ӕ д з ы цы ф а р н уыд! 
Ӕ р м ӕ с т йӕ койӕ дӕр-иу уӕнгтӕ фӕйнӕрдӕм ахӕцыдыс-
т ы сӕхиуыл . Се с т ы р к у ы в д ы - и у д з ы к у ы р а б а д т ы с т ы , сӕ 
куывд, сӕ тавицы н ы х а с - и у сойыл цӕуӕгау цыди ф ы н г ӕ н 
йӕ сӕрӕй йӕ кӕронмӕ далӕ. Ӕ н ӕ у и йӕм мачи бацыдаид — 
нӕ йӕм фӕччыди цӕуын ӕнӕуи. Н ы р ын йӕ дуар ӕхгӕдӕй 
нал фендзӕни лӕг. К ӕ д кӕй бафӕнды, уӕд ӕм бахӕссы йӕ 
нуазинаг ӕмӕ йӕ хӕринаг. Н у а з ы 'мӕ д з ы хӕры ӕнӕ хистӕр, 
ӕнӕ уырдыгыстӕг . Ӕ м ӕ сын «ма кӕ» зӕгъӕг нӕй. С т ӕ й 
ӕнӕуи дӕр нал и «ма кӕ» зӕгъӕг. А ф т ӕ м ӕ й к у ы д хъӕуы 
«ма кӕ» зӕгъӕг, к уы ! С т ӕ р х о н сӕ а ф т ӕ т ы н г нӕ хъӕуы 
нарты, * м а кӕ» зӕгъӕг сӕ к у ы д хъӕуы. С т ӕ р х о н ӕмӕ бал-
х о н Ӕ х с ӕ р т ӕ г г а т ӕ м бирӕ, фӕлӕ сӕм «ма кӕ» зӕгъӕг нӕй 
уыдонмӕ дӕр. Ӕ н ӕ у и — ӕппӕлой ӕмӕ хъырындз . Иннӕ 
Н а р т ӕ сӕ к ъ у л - к ъ у л к у ы цӕуиккой, а ф т ӕ сӕ фӕнды. Сӕ 
х у ы м т ӕ д ӕ р ф ы ц ц а г у ы д о н р а й д ы д т о й х и ц ӕ н к ӕ н ы н , 
Ӕ х с ӕ р т ӕ г г а т ӕ . С т ӕ й ныххӕррӕтт кодтой иннӕтӕ дӕр, ӕмӕ 



х у ы м т ӕ гӕрӕнты бын ф е с т ы . Зӕрдӕ у а з а л кӕны сӕ уындӕй. 
С ӕ х и ц ӕ н д ӕ р сӕ с ы л ы с т ӕ г с х ъ у ы р т т - х ъ у ы р т т к ӕ н ы 
Борӕтӕн, ай, дам, г у ы т т ы х ъ ӕ у у, нӕ, дам, д з ы куывддон 
хӕдзар и, нӕ кувӕндон. К у ы в д д о н хӕдзар сӕ ӕрхъуыди , 
хицӕн хӕдзар! Цыдӕр низ с ы с т а д адӕмыл уӕдӕмӕ. Д ы у -
уӕйы д з ы иумӕ нал фӕнды цӕуын. Хицӕнтӕй цӕуын сӕм 
х у ы з д ӕ р кӕсын байдыдта . Цӕмӕн, у ы й марадз ӕмӕ базон. 

И з ӕ р м и л т ӕ з ӕ х м ӕ с ӕ х и ӕ р у а г ъ т о й , а ф т ӕ ф ӕ з ы н д 
Хъӕрӕмӕдз. Й ӕ къухы судзгӕ цырагъ бахаста, ӕмӕ бынтондӕр 
ӕ н д ӕ р х у ы з о н ф ӕ з ы н д Ф а р н ӕ г м ӕ — с т ы р д ӕ р ӕмӕ 
ӕнкъарддӕр. Кӕд, йӕ гӕрзтӕ йӕ уӕлӕ кӕй уыдысты , уымӕн 
афтӕ уыд. Цӕугӕ т а афтӕ кодта, цыма йӕм цӕуын нӕ цыд 
ӕппындӕр, фӕлӕ, йӕ къухы цы цырагъ уыд, уый йӕ ӕнӕ цӕугӕ 
нӕ уагъта . Цырагъ Фарнӕгмӕ радта, ӕмӕ йӕ Фарнӕг къулы 
скъуыды ӕртъыста. Цырагъ ӕнкъард сыгъд кодта. К ъ у л ы ала 
йӕм йӕ сауӕй аууон дардта, фӕлдӕхт ыл уыцы аууон ӕмӕ йӕ 
дзӕбӕх с у д з ы н нӕ у а г ъ т а . Уӕддӕр сыгъд цырагъ, у ы д о н 
ӕртӕйӕ лӕууыдысты йӕ разы. 

— Ӕ з цӕуын. С ы м а х ам лӕуут. Дӕлдӕр цӕуӕн у ы н нӕй. 
Къуырийы бонмӕ уӕм бӕрӕг хабар уыдзӕн. 

Фарнӕг ын цырагъ рухсмӕ иу сыкъа рауагъта. Й ӕ фӕндагӕн 
ын акуывта. 

— Х у ы з д ӕ р бонтӕ ныл скӕнӕд — сымахыл дӕр ӕмӕ ма-
х ы л дӕр, — загъта Хъӕрӕмӕдз ӕмӕ сыкъа бануӕзта. Стӕй 
къуымты йӕ цӕстытӕ ахаста . — Фӕлӕуут-ма, хӕцӕнгарзӕй 
уӕм куы ницы уынын, ӕмбӕхсгӕ сӕ бакодтат искуы? 

— Н и ц ы б а м б ӕ х с т а м , — й ӕ х и б а м ӕ г у ы р х у ы з к о д т а 
Уӕрхтӕнӕг. 

— Уӕрхтӕнӕгмӕ лӕдзӕг ис, ӕмӕ нын уый фаг у махӕн, — 
бахудти Фарнӕг. Ӕ м ӕ ма бафтыдта йӕ ныхасмӕ: — Н ӕ раха-
стам хӕцӕнгарз. 

— Ӕ м б а р ы н дын дӕ хъуыды. Фӕлӕ у ы л уӕд т а хъӕддаг 
куыдз амбӕлд искуы, — уыцы ныхӕстимӕ йӕ сагъадахъ йе 
уӕхскӕй ӕруагъта. — Стырад дын кӕндзӕн, фӕлӕ дын мур 
дӕр нӕу. — Стӕй цӕуыны къахыл ныллӕууыд. К у ы д ӕй бам-
бӕрстой, афтӕмӕй йӕм ӕнхъӕлмӕ кастӕуыд ӕдде. Мидӕмӕ 
сӕм барӕй нӕ бавдыста йӕхи, ӕмӕ Фарнӕг дуарӕй нӕ рахыз-
ти йӕ фӕдыл. 



«Фарнӕг, уӕ Фарнӕг!» — хъӕр кодта Уӕн, фӕлӕ йӕм 
Фарнӕг йӕ х ъ у с нӕ дардта. Ӕ м ӕ дис кодта Уӕн , цӕмӕннӕ йӕ 
бафӕрсы, цы кӕны, уымӕй! К у ы йӕ бафӕрсид, уӕд ын ӕй 
аппӕлид: ӕрхъуыды йӕ кодта! Урс -урсид уыди йӕ сӕрӕй йӕ 
къӕхты бынмӕ — урс къаба, даргъ къаба, урс дзыккутӕ, уыдон 
дӕр — даргъ. 

Фӕлӕ йӕ нӕ фӕрсы Фарнӕг, ӕмӕ т ы х с ы Уӕн. Нӕуӕгӕй та 
йӕм дзуры: «Фарнӕг, уӕ Фарнӕг!» — ӕмӕ ма йӕм куыддӕр 
бадзырдта, афтӕ йӕ хуыссӕны сонт бадт ракодта Уӕн. Ӕ м ӕ 
йӕ зӕрдӕ ф е х с а й д т а , кӕд асӕджы нӕ дзырдта Фарнӕгмӕ. 
Фӕлӕ йӕм цыма ф ы н ы дӕр нӕ дзырдта, ӕмӕ йын йӕ уӕхскмӕ 
авнӕлдта Фарнӕгӕн. 

— Фарнӕг, уӕ Фарнӕг! 
Фарнӕг фехъал . 
— Ц ы кӕныс, Уӕн? 
— Ӕ р х ъ у ы д ы йӕ кодтон, Фарнӕг. 
— Ц ы ' рхъуыды кодтай, Уӕн? 
— Н ӕ бӕстытӕ нын куыд суагъта айгуырты ахсты. . . 
— Ч и нын сӕ суагъта? 
— Урс -урсид уыди йӕ сӕрӕй йӕ къӕхты бынмӕ: йӕ къаба 

дӕр — урс, йӕ дзыккутӕ дӕр урс. Даргъ дзыккутӕ. Б ы д нӕ, 
фӕлӕ ӕнӕуи уӕгъд калд йӕ уӕхсчытӕ ӕмӕ йӕ фӕсонтыл. 
К у ы д хорз уыди, ӕмӕ ма мӕ зӕрдыл кӕй ӕрлӕууыди! 

Ф а р н ӕ г бадти , х ъ у ы с т а Уӕнмӕ ӕмӕ х ъ у ы д ы к о д т а — 
ӕвӕццӕгӕн, ф ы н ы цыдӕр федта . 

— Фыццаг сӕ мӕнӕн райхӕлдта мӕ бӕстытӕ, стӕй т а — 
дӕуӕн. Ӕ з фынӕй нӕ уыдтӕн, ды фынӕй уыдтӕ фӕлӕ. Мӕн 
хуыссӕг нӕ ахста , рынчын уыдтӕн ӕмӕ тӕвд кодтон. 

— Стӕй цы фӕци? 
— Стӕй ацыди. Дуар базыхъхъыр кодта 'мӕ ацыд. У р с уыди 

ӕмӕ дзӕбӕх зынди, талынджы куыд фӕцӕйцыди, уый. У ӕ д 
ӕй федтон, стӕй мӕ ферох, рынчын уыдтӕн ӕмӕ мӕ ферох. 

— Ӕ м ӕ йӕм ницы сдзырдтай, к уы фӕцӕйцыди, уӕд? 
— Нӕгъ. Н ӕ йӕм бауӕндыдтӕн дзурын. У ы ц ы урс-урсид 

уыди 'мӕ. 
Фарнӕг хъуыды кодта — чи уыдаид? Ч и сӕм ӕрцыдаид уыцы 

урс-урсидӕй, кӕй бахъуыдысты?! К ӕ д йӕ цӕстытыл исты уайы 
Уӕнӕн? Фӕлӕ уӕд куыд раирвӕзтысты? Ч и сын суагъта сӕ 
бӕстытӕ уӕд?! 



— Мӕн хуыссӕг нал ахсы, — дзуры Уӕн , йӕ хъуыддӕгтӕ 
конд кӕмӕн фӕвӕййынц, уыцы лӕг куыд ӕнӕмӕт вӕййы, ахӕм 
ӕнӕмӕт лӕджы хъӕлӕсӕй. 

Фарнӕдясы дӕр нал ахста хуыссӕг , фӕлӕ, цы ми бакӕна, 
уый нӕ зыдта 'мӕ х у ы с с ы д и . Ӕ м ӕ т а уалынмӕ ӕрцыд йӕ 
х ъ у с т ы л . 

— И ӕ х и урсӕй рухс кодта ӕмӕ мӕм йӕхи рухсмӕ зынди. 
— Фӕлӕуу-ма , фӕлӕуу! — ӕнӕнхъӕлӕджы райхъуысти 

рӕбинаг къуымӕй Уӕрхтӕнӕджы ныхас. — Ӕ з дӕр ӕй куы 
ӕрхъуыды кодтон, ӕз. Ӕ м ӕ йӕ, ӕвӕццӕгӕн, дӕ ныхасмӕ 
ӕрхъуыды кодтон, ӕндӕр ма йӕ ӕз та куыд ӕрхъуыды кодтон! 

— Д ы т а цы ' рхъуыды кодтай? — рабадти йӕ у а т ы Фарнӕг. 
— Мӕнӕ, У ӕ н куыд зӕгъы, афтӕ урс-урсид уыди 'мӕ рухс 

кодта. Бӕрзонд уыди, бӕрзонд, хӕдзарвӕндаджы сылыстӕг 
кӕм федтат , ахӕм. Цырагъы хуызӕн лӕууыди лӕгӕты ӕмӕ 
дзы рухс кодта цырагъау. 

— Ӕ м ӕ уӕд лӕгӕтмӕ куыд бахаудтӕ, уымӕй ницы ӕрхъуы-
ды кодтай? 

— Уымӕй — ницы. У ы й размӕ уӕлмӕрдты кӕрон уыдтӕн, 
уым саппыл х у ы с с ы д т ӕ н уӕлгоммӕ, уый ма хъуыды кӕнын. 
Фӕлӕ уырдӕм куыд бафтыдтӕн, лӕгӕтмӕ, уый нал хъуыды 
кӕнын. У ы м халонӕй цы уыди, уыцы уӕлмӕрдты! Мӕлын мӕ 
уыдон нӕ бауагътой, мӕ зӕрдӕ цы зӕгъы, уымӕй. 

— Халӕттӕ? 
— Халӕттӕ, уӕдӕ! Фӕцӕй-иу мардтӕн, мӕнӕ, фынӕй куыд 

фӕцӕй кӕнай, афтӕ, ӕмбаргӕ дӕр-иу ӕй кодтон — фӕмӕлын. 
Уыдон -иу уый ӕппӕтӕй ныхъхъуахъ кодтой, ӕмӕ та -иу нал 
а м а р д т ӕ н . М ӕ х и т а - и у ӕ р ӕ м б ӕ р с т о н , ц ы м а - и у ф ы н ӕ й 
фӕцӕйкодтон ӕмӕ-иу хъал радӕн. — Уӕрхтӕнӕг йӕ ныхасӕй 
фӕлӕууыд, ӕмӕ кӕцӕйдӕр райхъуыст цъырцъырадясы цъыр-
цъыр. Ӕвӕццӕгӕн, дыууӕизӕрастӕу ӕрбатахт ӕмӕ мидӕгӕй 
баззад. Н ы р ныхас куы ф е х ъ у ы с т а , уӕд бацъыр-цъыр кодта 
уый дӕр. Ӕ м ӕ йӕ дард кӕмдӕр балӕууын кодта Фарнӕджы 
уыцы сабыр цъыр-цъыр. Фӕцӕуы уыцы нарӕг уынгты , уынгтӕ, 
цыма адӕмы уынгтӕ нӕ уыдысты, фӕлӕ цъырцъырӕгты уынгтӕ 
уыдысты , уымӕй уӕлдай сӕ удгоймаджы сыбыртт никуыцӕй 
хъуысти . Ӕ р м ӕ с т — цъырцъырӕгтӕ! Т а х т ы с т ы фӕйнӕрдӕм, 
ӕмӕ сӕ цъыр-цъыр бӕстӕ йӕ сӕрыл иста. Уынгтӕ — цӕхгӕр 
къӕдзтӕ ӕмӕ цӕхгӕр фӕзилӕнтӕ. А ф т ӕ зынд: размӕ цӕуӕн 
йеддӕмӕ сӕ фӕстӕмӕ здӕхӕн нӕй ацы у ы н г т ы . Ӕ м ӕ т а 



ф ӕ л ӕ у у ы йӕ цӕуынӕй Фарнӕг , ӕмӕ т а йӕм уӕд н о д ж ы 
тынгдӕр ӕрбайхъуысы цъырцъырӕгты цъыр-цъыр. 

И у ран иу у ы н д ж ы цыди дон. Доныбыл уыд дӕргъӕй-
дӕргъмӕ кӕлдым. Кӕлдымӕн йӕ сӕрмӕ 'ввахс бадти иу цыргъ-
дзӕсгом ӕмӕ тъӕпӕнбоцъо лӕг. Диссаг уыди — уый хуызӕн 
цыргъ цӕсгом у а , ӕмӕ йыл ахӕм тъӕпӕн боцъо ӕрзайа! 
Фарнӕгмӕ духъы хуызӕн фӕкасти лӕджы цӕсгом, куыройы 
духъы хуызӕн. Лӕг гуыбырӕй бадти ӕмӕ, йӕ дыууӕ уӕра-
д ж ы астӕу цы сигӕцы цъӕл бакодта, у у ы л иу гыццылгомау 
цыргъбырынкъ кард ссадта. 

Фарнӕг ӕм ӕввахс бацыд. 
— Ф а р н дӕ куысты! 
Лӕг фесхъиудта ӕмӕ йӕ кард хӕрдмӕ фӕдардта, цыма йӕ 

Фарнӕгмӕ ӕвдисынмӕ хъавыд, уый хуызӕн. 
— Ч и дӕ?! 
— Нӕртон дӕн. 
— Нӕртон?! —ӕнӕнхъӕлӕджы йӕ артӕнтӕ кӕмӕн бацӕ-

вай, уый хъӕр фӕкодта лӕг. Кард йӕ къухы, афтӕмӕй къухау-
уонӕй кӕсы Фарнӕгмӕ. — Дзӕгъӕл фӕдӕ?! 

— Н и ц ы фӕдӕн дзӕгъӕл. 
— Уӕдӕ?! 
— Ӕ н ӕ у и ӕрцыдтӕн зонгӕ-зонын. 
— Кӕдӕм ӕрцыдтӕ зонгӕ-зонын, уый зоныс? 
— Зонын. 
— Ӕ м ӕ нӕм цӕмӕ фӕцыдтӕ уыцы зонгӕ-зонын? 
Ӕ м ӕ йын, йӕ разы лӕууыд, афтӕмӕй рахабар кодта Фарнӕг: 
— Me ' ф с ы м ӕ р уӕ л ӕ п п у т ы а х ӕ с т ы б а х а у д . Р ы н ч ы н 

ӕфсымӕр мын у, ӕмӕ уый фӕдыл рацыдтӕн. 
— Ӕ м ӕ йӕ цӕмӕй зоныс, кӕд мах лӕппутӕ нӕ уыдысты, 

уӕд та? 
— Фӕд сымахмӕ цӕуы. 
— Фӕд ницы зоны. — Лӕг йӕ кардыл агуыбыр ӕмӕ т а йӕ 

уыцы лӕгъз сигӕцыл байдыдта цыргъ кӕнын. 
— Рынчын у ме ' ф с ы м ӕ р ӕмӕ к у ы амӕла, уӕд у ы н йӕ 

тӕригъӕд баззайдзӕн, ӕмӕ уӕ цӕмӕн хъӕуы йӕ тӕригъӕд! 
Лӕг фӕлӕууыд йӕ кард ссынӕй. 
— З н а д ж ы тӕригъӕдӕй ничи фӕрсы. Нартӕ махӕн знаг 

сты. 
— Знаг Х у ы ц а у ы ӕвастӕй систы нартӕ 'мӕ айгуыртӕ. Знӕгтӕ 

куы нӕма систы, уӕд сыхӕгтӕ уыдысты , хорз сыхӕгтӕ. 



— Х у ы ц а у ы ӕвастӕй ницы 'рцӕуы Х у ы ц а у ы бын. 
Ф а р н ӕ д ж ы ӕрфӕндыд: лӕг ӕй йӕ фарсмӕ куы 'рбадын 

кӕнид ӕмӕ а ф т ӕ фӕрсӕй-фӕрстӕм бадгӕйӕ к у ы аныхас 
кӕниккой. Дзӕбӕх ӕм куы байхъусид ацы лӕг, йӕхӕдӕг дӕр 
куы байхъусид лӕгмӕ. Ч и зоны, йӕ бамбара, чи зоны, йын 
баххуыс кӕна. Фӕлӕ йӕ нӕ бадын кодта лӕг йӕ фарсмӕ, ӕмӕ 
куыд сбадтаид. Хӕстӕгдӕр балӕууыди лӕгмӕ. 

— Х у ы ц а у кард никӕй къухмӕ радты. Исгӕ дӕр ӕй никӕй 
къухӕй бакӕны. Фӕлӕ карды фындз, кард йӕ къухы кӕмӕн уа, 
уый коммӕ кӕсы, ӕмӕ алы фыдгӕнд Хуыцауӕй аразгӕ нӕу. 

— Х у ы ц а у ы бын фыдгӕндӕй ницы и. Х у ы ц а у ы бын алцыдӕр 
барст у. 

— Уӕдӕ ме 'фсымӕр уӕ лӕппуты ахӕсты кӕй бахауд, уый 
дӕр барст у Х у ы ц а у ы бын? 

— К ӕ д бахауд, уӕд Х у ы ц а у ы фӕндыд афтӕ. 
— Ӕ м ӕ йӕ ныр куы ауадзой, уӕддӕр Х у ы ц а у ы фӕнддзӕн 

афтӕ? 
Лӕг йӕ сӕр тилы. 
— Н ӕ йӕ ауадздзысты. Дӕхи дӕр дын нал ауадздзысты. 
— Ӕ м ӕ уый дӕр Х у ы ц а у ы фӕндыди — цӕмӕй ма уӕм ӕз 

дӕр ӕрцыдаин мӕхи къахӕй? 
— Уӕдӕ! Сыгъдӕг Х у ы ц а у ы , — загъта лӕг ӕмӕ т а сигӕцмӕ 

агуыбыр и. 
Фарнӕг т а йӕм хӕстӕгдӕр балӕууыд. 
— Уӕ куывды цӕмӕ фӕкувут? 
— М а х куывд нӕ фӕкӕнӕм. 
— К у ы д нӕ фӕкӕнут куывд? 
— Н ӕ хъӕуы мах куывд. 
— Уӕдӕ уӕ зӕрдӕтӕ кӕм раргом кӕнут, уӕ зонд кӕм 

баиу вӕййы? 
— Зӕрдӕ 'ргом кӕнын нӕ хъӕуы. Зӕрдӕ хъуамӕ ӕхгӕд 

уа , зӕрдӕ у 'мӕ. 
— Зонд дӕр нӕ хъӕуы иу кӕнын? 
— Зондӕн иугӕнӕн нӕй. Н ӕ иу кӕны иуы зонд иннӕйы 

зондимӕ, — лӕг йӕ бӕрзӕй аздыхта ӕмӕ фӕстӕмӕ акаст, 
цыма йӕ фӕстӕ исчи куы амбӕхса, уымӕй тарст. 

— Стырбон дӕр нӕ фӕкӕнут? 
— Махмӕ стырбон нӕй. Махмӕ тугхӕрӕн бон ис. 
— У ы й дӕр дӕм нӕ зыны Х у ы ц а у ы ӕваст хъуыддаг — лӕг 

уай ӕмӕ лӕджы т у г хӕрай! 



— Ӕ х с ы р и м ӕ хӕццӕйӕ, — цыма искӕмӕн, дӕ х ӕ л а ф ы л 
уӕлдӕр схӕц — дзырдта, ахӕм х у ы з ы загъта лӕг. 

Ӕ м ӕ уым лӕджы раз лӕууыди, лӕгмӕ комкоммӕ касти, 
афтӕмӕй ныссагъӕс кодта Фарнӕг: кӕд ын рӕстытӕ фӕдзу-
рынц нарты лӕппутӕ — айгуыртимӕ нын нӕ ф ы д иу адлсы куы 
сфыцай, уӕддӕр нӕ бас нӕ баиу уыдзӕн, ӕмӕ нӕ ныууадз 
айгуыртӕй. Мӕнӕ йӕхӕдӕг дӕр афтӕтӕ нӕ дзуры ацы айгуы-
рон?! Уӕддӕр йӕ зӕрдӕйы цы хъуыды дардта ӕвӕрдӕй, уымӕ 
бавналын йӕ цӕст нӕ уарзта . Ар гъуц кодта уыцы хъуыдыйӕ, 
ӕмӕ йыл уӕд, цыма комдзог рацыдаид, афтӕ йӕм зынди. Ф и -
дарӕй йӕ уырныдта: абон мацы сахадӕд, уӕддӕр ын сом-иннӕ-
бон ӕнӕ сахадгӕ нӕй. Хъуыдӕгтӕ аразӕг кард ӕмӕ ф а т кӕд 
нал у ы д з ы с т ы , уыцы дугӕн ӕнӕ ӕрцӕугӕ нӕй. И у фӕндаг 
йеддӕмӕ нӕй, нартӕн сӕ алыварс цы адӕмтӕ цӕры, уыдонмӕ 
— уый дзоныгъы ӕфсӕрӕй лӕгъз уа хъуамӕ уыцы фӕндаг 
ӕмӕ уӕрдоны цалхӕй над. Р а г с о м нӕуӕг фӕлтӕр кӕй ра-
цӕудзӕн цардмӕ, уый куыд нӕ у гуырысхойаг , афтӕ гуырыс-
хойаг нӕу, уыцы нӕуӕг фӕлтӕр нӕуӕг зонд кӕй рахӕсдзӕн 
йемӕ, уый дӕр. Уӕдӕ уыцы нӕуӕг зонд уымӕ арӕзт ма уа , 
уыцы лӕгъз ӕмӕ над фӕндагмӕ, уый гӕнӕн нӕй. Дзоныгълӕгъз 
ӕмӕ уӕрдоннад фӕндагӕй хуыздӕр фӕндаг нӕй. 

Лӕууыди Фарнӕг ӕмӕ йӕ цӕсты зулӕй касти лӕгмӕ. У ы й 
багуыбыр ӕмӕ цыргъ кодта йӕ кард. Х а т т - и у йӕ тӕнӕг былтӕ 
базмӕлыдысты, цыма истытӕ дзырдта йӕ кардӕн, уый хуызӕн. 
Стӕй систа йӕ кард йӕ сӕрмӕ, бӕрзонд ӕй сдардта, йӕхӕдӕг 
йӕ сӕрыл фӕстӕмӕ ахӕцыд ӕмӕ уӕлӕмӕ касти кардмӕ. Цыма 
кӕйонг сӕххӕст, уый бӕрӕг кодта. А ф т ӕ хӕцыди кардыл 
ӕмӕ йӕм касти хӕрдмӕ. У ӕ д сӕ бакомкоммӕ цы даргъчъыл-
дым хӕдзар уыд, уырдыгӕй рахызт цалдӕр лӕппу-лӕджы ӕмӕ 
йӕ алыварс алӕууыдысты Фарнӕгӕн. 

— Нӕртон лӕг нӕм ӕрхауд, айгуырон ӕгъдау ын скӕнут, 
— йӕ кард ӕруагъта лӕг... 

— Фынӕй бадӕ, Фарнӕг? — х ъ у ы с ы Фарнӕгмӕ Уӕны ны
хас. Цӕуылдӕр т ы х с ы Уӕн. 

— Н и ц ы бадӕн фынӕй, — кӕмдӕр йӕ кӕлдымы кӕрон 
бадгӕйӕ аззади айгуырон цъыргъцӕсгом ӕмӕ тъӕпӕнбоцъо 
лӕг. — Ӕ м ӕ дӕм дзургӕ ницы скодта, Уӕрхтӕнӕг? 

— Ц ы зонын. К ӕ д мӕм сдзырдта, уӕддӕр мӕ зӕрдыл нал 
лӕууы. Ӕ н ӕ у и дӕр ӕй цы дзырддаг уыдаид мемӕ — мӕлӕг 
лӕг уыдтӕн ӕз. 



— Дӕумӕ та? Дӕумӕ дӕр ницы сдзырдта, Уӕн? 
— Мӕнмӕ сдзырдта. У ы й дӕр ӕрхъуыды кодтон, цы мӕм 

сдзырдта, уый дӕр. 
— Ӕ м ӕ дӕм цы сдзырдта? 
— Ц ы , цы де 'мбалы, дам, райхъал кӕн ӕмӕ, дам, лидзгӕ 

кӕнут, фӕндаг, дам, де 'мбал зоны. 
— Ц ы , дам, зоны, цы, де 'мбал?! — Уӕнырдӕм ныззылд 

Фарнӕг. 
— Фӕндаг, дам. 
— Чи , дам, зоны фӕндаг? 
— Де 'мбал, дам. Дӕуӕй загъта. 
— Стӕй? 
— С т ӕ й дӕ райхъал кодтон. 
Ӕ м ӕ ӕваст кӕйдӕр тымбыл къухтӕ ныххостой Фарнӕджы 

фӕсонтӕ ахъаззаджы хостӕй, ӕмӕ сӕ гыбар-гыбур ссыди йӕ 
фӕсонтӕн. Ӕ м ӕ т а ӕндӕр кӕмдӕр балӕууыди Фарнӕг, дард 
кӕмдӕр, талынг кӕмдӕр. Ӕ м ӕ хуыссыди уыцы ран лыстӕ-
ныл, йӕ къухтӕ йе 'рдынбосӕй йӕ чъылдыммӕ баст, афтӕмӕй. 
У ы й т а лӕугӕ кодта йӕ разы. Ӕ ц ӕ г иууыл урс нӕ уыди уый, 
адон кӕмӕй зӕгъынц, уый куыд урс уыди, афтӕ. И ӕ цӕстытӕ 
ӕмӕ йӕ дзыккутӕ хицӕн кодтой чызгӕн йӕ урс къаба ӕмӕ 
йӕ урс дӕллагхъуыртӕй. 

Н а л бафӕрӕзта х у ы с с ы н Фарнӕг. С ы с т а д ӕмӕ ӕддӕмӕ ра-
раст и уыцы талынджы. Куыддӕр дуарӕй ахызт , афтӕ сӕ сисмӕ 
бахаста йӕ фӕсонтӕ. Балхъывта сӕ сисмӕ ӕмӕ хъуыды код
та: « А у , Мӕргъуанӕ?!» Ӕ м ӕ ма уыдоны рауадзӕд, уый ӕмӕ 
Уӕны, фӕлӕ Уӕрхтӕнӕгыл т а цы ' гъдауӕй бамбӕлдаид?! Ӕ в и 
йӕ уыцы лӕгӕтмӕ дӕр уый фӕкодта, Мӕргъуанӕ? 

Ӕ м ӕ уыцы ран ауыдта йӕхи — фӕцӕуы ӕнӕзонгӕ ӕгӕндӕг 
хъӕды, йӕ уӕхсчытӕ х а ф ы бӕлӕсты зӕнгтыл, йӕ къӕхтыл 
т ы х с ы уыцы ставд нывзӕг. И ӕ уӕрджытӕ йӕ быны дыдӕгътӕ 
кӕнын байдыдтой. И у ран хъӕд фӕтӕнӕгдӕр и — уый бам-
бӕрста. Стӕй бамбӕрста ноджы — зӕхх фӕкъул йӕ разы, 
фӕстӕмӕ фӕхӕца йӕхиуыл, уый йӕ бон нӕ баци ӕмӕ атылд 
уыцы къулы. К у ы 'рлӕууыд йӕ тулынӕй, уӕд йӕ сӕр зылди 
ӕмӕ слӕууын нӕ бафӕрӕзта, уӕддӕр базыдта — уынгӕг, тынг 
уынгӕг ӕрх уыди, кӕдӕм ныттылди , уый. У ӕ д йӕ ф а з ы л абы-
рыд ӕрх-ӕрх уӕлӕмӕ. И у къӕдзӕхмӕ йӕ схӕццӕ кодта ӕрх. 
У ы м слӕууыди къӕдзӕхы ӕнцой, к ъ у л - к ъ у л ацыд иуырдӕм 
ӕмӕ дзы мӕнӕ дуаргонд зыхъхъыр къӕдзӕхы, нарӕг зыхъ-



хъыр, лӕг фӕрсмӕ кӕм алӕса, ахӕм. Ӕ м ӕ дзы алӕсти. Разӕй 
йӕ риу х а ф т а къӕдзӕхы къулыл, фӕсте — йӕ фӕсонтӕ, стӕй 
феуӕгъд къӕдзӕхӕй ӕмӕ цыдӕр ӕгуыппӕг ныссӕх-сӕх код
та йӕ х ъ у с т ы , нӕ бафӕрӕзта уыцы сӕх-сӕхӕн, йӕ зонгуытыл 
ӕрхауд, ӕмӕ фӕкъаддӕр сӕх-сӕх. Уӕддӕр йӕ уӕрджытыл 
слӕууа, уый йӕ бон нӕ уыд ӕмӕ фӕйнӕрдӕм каст. Зынгӕ 
йӕм никуыцӕй ницы кодта, хъуысгӕ — дӕр уыцы ӕгуыппӕг 
с ӕ х - с ӕ х ы йеддӕмӕ, ӕмӕ х а т ы д т а — ныртӕккӕ йын ӕнӕ 
афынӕй нӕй: уыцы ӕгуыппӕг ӕй фӕйнӕрдыгӕй ӕлхъывта. Иӕ 
цӕнгтӕ ма бӕргӕ ныббыцӕу кодта зӕхмӕ, бӕргӕ ма ацархайдта 
стыныл, фӕлӕ нӕй! Фӕтасыдысты йӕ цӕнгтӕ ӕмӕ ныддӕл-
гом зӕххыл. Стӕй ницуал бамбӕрста. 

Кӕддӕр ӕрыхъал иу афон , ӕмӕ йӕ х ъ у с т ы л цыд хъӕрзын, 
уӕззау хъӕрзын — кӕд х ъ а л дӕр уыцы хъӕрзынмӕ раци? 
Иӕхиуыл схӕцыди, йӕ цыппӕртыл бабырыд, хъӕрзын кӕцӕй 
х ъ у ы с т , у ы р д ӕ м . Ӕ в ӕ ц ц ӕ г ӕ н , бон кӕнынмӕ х ъ а в ы д — 
къӕдзӕхы скъуыдӕй рухсы фӕлм ӕрбахъуызыд ӕмӕ лӕгӕты 
къуымты дыдзы рухс байдыдта змӕлын. Лӕгӕты рӕбынмӕ куы 
бахӕццӕ, уӕд йӕ цӕстытӕ ӕрхӕцыдысты: чидӕр лыстӕныл 
х у ы с с ы , хъӕддаг лӕг куыд уа , афтӕ йӕ цӕсгом ӕгасӕй х ъ у ы -
ны бын фӕци. Ӕ р м ӕ с т ма йӕ цӕстытӕ ӕрттывтой. Цыма сын 
уый фӕстаг ӕрттывд уыд, афтӕ зынд — ӕгӕр сыгъдысты. Йӕ 
у л ӕ ф т дӕр — тӕрк улӕфт , удисӕг лӕджы улӕфт. Кӕсы йӕм 
Фарнӕг ӕмӕ йӕ х ъ у ы д ы змӕлы цъус — цы ми кӕна? Н ы у у а -
дза йӕ ӕмӕ йӕ балцы кой кӕна? Ӕ м ӕ йӕ куыд ныууадза! Н ӕ 
йӕ уадза, ӕмӕ цы уыдзӕн Уӕн? Ӕ м ӕ йӕм лӕджы хъӕлӕсӕй 
хырхыргӕнгӕ сыхъуысти уым: 

— Н ы р иу хуыпп , иу нӕртон доны хуыпп ныр. Е х х ! . . 
И ӕ цылыхъ ӕриста йе 'фцӕгӕй, лӕджы д з ы х ы л ӕй сдардта, 

дзурын ницы сфӕрӕзта, ӕмӕ лӕг х ъ у ы р т т - х ъ у ы р т т ӕ й куыд 
ралӕууыди доныл, уый йӕм хъуыст . К у ы банызта, уӕд баса-
быр и лӕг — нал дзургӕ скодта, нал йӕ хъӕрзын сыхъуыст , 
ӕмӕ йӕм уӕд ныггуыбыр кодта тынг Фарнӕг. Ӕ м ӕ йӕ сабыр 
бафарста: 

— Ч и дӕ? Цӕмӕн ӕрцагуырдтай нӕртон дон? 
Лӕг базмӕлыд. Фарнӕг ӕй куыд бамбӕрста, афтӕмӕй йӕ 

рабадын фӕндыд. Ӕ м ӕ йыл рахӕцыд Фарнӕг, рабадын ӕй код
та. Ӕ м ӕ йӕ уӕд лӕг дӕр бафарста Фарнӕджы: 

— Ч и дӕ?! 
— Ӕ з бӕлццон дӕн. Фӕдзӕгъӕл дӕн ӕмӕ афтӕмӕй ӕрбаф-



тыдтӕн ардӕм. — Лӕг ын цыма ницы бамбӕрста йӕ ныхӕстӕн, 
йӕ к ъ у х т ы бандзыг и Фарнӕгӕн, ӕмӕ йӕ сабыр бауыгъта 
Фарнӕг. 

— Д ы чи дӕ, ды?! 
— Мӕхӕдӕг дӕр ӕй нал зонын. Фӕлӕ мын де сныхас ӕна-

х у ы р ӕхцон у. К ӕ д дын зын нӕу... 
— Ӕ м ӕ цӕмӕн ӕрцагуырдтай нӕртон дон? Ч и дӕ?! — ӕмӕ 

т а йӕ чысыл, хӕрз чысыл бауыгъта Фарнӕг. Ӕ м ӕ ныссабыр и 
йӕ к ъ у х т ы лӕг, хуыссӕг кӕй ӕрцахсы, уыцы сывӕллон куыд 
ӕрсабыр вӕййы, афтӕ. Ницуал ӕм дзырдта Фарнӕг дӕр, ӕрмӕст 
ӕм касти комкоммӕ ӕмӕ уыдта , йӕ цӕстытӕ куыд ӕрттыв-
той, уый, ӕмӕ та -иу фӕтарсти — фӕстаг ӕрттывд ын ма уой?! 

— Ӕ з нартӕй дӕн, — бынтон ӕнӕнхъӕлӕджы райдыдта 
дзурын лӕг, хӕр-хӕр дӕр нал сыхъуыст йӕ хъӕлӕсӕй. — Фӕлӕ 
дзы раджы фӕхаудтӕн нарты зӕххӕй, тынг раджы ӕмӕ кӕм 
и, кӕцырдыгӕй, уый нал зонын. 

— Д ы нартӕй дӕ?! — ацы х а т т ӕй тынгдӕр бауыгъта Фарнӕг. 
— К у ы д нартӕй дӕ, цӕй нарты кой кӕныс?! — йӕ х у д ы мидӕг 
йӕ сӕрыхъуынтӕ арц куыд сбадтысты, уый х а т ы д т а Фарнӕг. 

— Лӕппутӕ райгуырд ме 'фсымӕрӕн, фаззӕттӕ, дыууӕ. 
К у ы в д кодтам, ӕмӕ ӕз хонӕг фӕцыдтӕн... 

— И ӕ ном цы хуынди ды 'фсымӕрӕн, и?! — цыма йыл хъӕр 
к о д т а , а ф т ӕ рауади йӕ ф а р с т Фарнӕгӕн . Д и с ӕм к а с т и , 
кӕддӕра цы зӕгъид. 

— Н ы р ӕй ӕрхъуыды кодтон мӕнӕ, ды мӕм куы сдзырд-
тай, уӕд — цыдӕр разӕнгардӕй загъта лӕг. — Р о х мӕ фӕци 
цасдӕр, ӕмӕ ныр мӕнӕ ӕрлӕууыди мӕ зӕрдыл дӕ фарстмӕ: 
стыр диссӕгтӕ мӕнӕ!.. Уӕрхӕг! Уӕрхӕг! Уӕрхӕг хуынд ме 
'фсымӕры ном. 

— Уӕрхӕг?! — ахъаззаджы хъӕр сирвӕзти Фарнӕгӕй, ныр-
рызти лӕгӕт, ахӕм хъӕр уыди. — Уӕрхӕг, загътай, Уӕрхӕг?! 

— Уӕрхӕг, уӕдӕ! Ӕ м ӕ мӕ ферох.. . Диссаг нӕу — куыд 
мӕ ферох, стӕй ма куыд ӕрлӕууыд мӕ зӕрдыл, куы мӕ ба-
фарстай , уӕд! К у ы нӕ мӕ бафарстаис, уӕд, ӕвӕццӕгӕн, никуы-
уал ӕрлӕууыдаид мӕ зӕрдыл. 

Ӕ м ӕ с т ы х с т Фарнӕг: кӕцӕй йӕм хъуамӕ ӕрцыдаид Уӕрхӕ-
д ж ы ном ацы мӕлӕг лӕгмӕ? Цӕмӕн ӕм ӕрцыдаид?! Ц ы йын 
ӕй бафтыдта йе 'взагыл? К ӕ м ӕй фехъуыста? ! 

Ц ы йӕм дзура, цӕмӕй йӕ фӕрса, уыдӕттӕн ницуал зыдта 
Фарнӕг. Ӕ м ӕ т а базмӕлыди лӕг уӕдмӕ йӕ к ъ у х т ы , стӕй рай-



хъуысти йӕ ныхас — сыгъдӕг ныхас, фӕскуыд сывӕллоны ныхас 
куыд сыгъдӕг вӕййы, афтӕ: 

— Мӕхи ном дӕр мӕ рох уыди, мӕхи! Ӕ м ӕ йӕ ныр ӕрхъуы-
д ы к о д т о н у ы й дӕр. У ӕ р х т ӕ н ӕ г х у ы н д м ӕ х и н о м т а , 
Уӕрхтӕнӕг! Ӕ н и у дӕу т а цӕмӕн хъӕуы, фӕлӕ уӕддӕр. 

Ӕ м ӕ ныдздзой-дзой кодта уӕд Фарнӕг. Фӕцудыдта. Лӕг 
куы ахауа йӕ къухӕй, уымӕй йын фӕтарст, ӕрбануӕрста йӕ 
йӕ хъӕбысы ӕмӕ йӕ уырдӕм бафарста , йӕ хъӕбысмӕ: 

— Стӕй цы фӕдӕ, хонӕг куы фӕцӕйцыдтӕ, уӕд? 
— А й г у ы р т ы уӕрмы аирвӕзтӕн. 
Ӕ м ӕ йӕ уый дӕр бафарста Фарнӕджы: 
— Д ы т а куыд ӕрбахаудтӕ ардӕм? Ч и дӕ 'мӕ кӕдӕм дарыс 

дӕ фӕндаг? 
Фарнӕг гуырысхо кодта — куыд хъуамӕ уа Уӕрхтӕнӕг? Фӕлӕ 

сӕ уӕд цӕмӕй зоны У ӕ р х ӕ д ж ы дӕр, Уӕрхтӕнӕджы дӕр?! 
Уӕддӕр ӕм лӕг ӕнхъӕлмӕ касти, ӕмӕ цыбырӕй загъта: 

— Нӕртон лӕг дӕн ӕз дӕр. 
— Ч и дӕн, зӕгъыс, чи?! — йӕ сонт хъӕр фӕцыд лӕгӕн 

ӕмӕ йӕ цӕнгтӕм февнӕлдта Фарнӕгӕн. 
— К ӕ д ды рӕстытӕ загътай ам, уӕд де 'фсымӕры лӕппу 

дӕн, Уӕрхӕджы лӕппу дӕн ӕз. 
— Me ' д ы х ӕмӕ мӕм ме 'вӕрӕзы цӕстӕй ма кӕс ӕмӕ мӕ 

хъазгӕ ма кӕ — тӕригъӕд ма уӕддӕр ис! Уӕдӕ Уӕрхӕджы 
фырттӕ бабын сты! Мӕнмӕ дӕр ма куы ныххӕццӕ и сӕ сӕфты 
хабар хъус -хъус . 

— Бабын с т ы Ӕ х с а р ӕмӕ Ӕхсӕртӕг . Н ы р ма йын стӕм 
мах — ӕз ӕмӕ Уӕн. 

— Уӕдмӕ Уӕрхӕг зӕронд уыдаид ӕмӕ ма зӕрондӕн цы 
Х у ы ц а у дӕтты зӕнӕг! 

— Уымӕн радта зӕрондӕй дӕр, мӕ фыдӕн. 
— Уӕдмӕ йын ус дӕр нал уыдаид, багъӕц. 
— Р а с т у уый дӕр, Донбеттыронӕй райгуырдыстӕм мах. 
— Мӕнӕ Х у ы ц а у ы диссӕгтӕ хъусын , мӕнӕ! — ныдздзын-

ӕзта Уӕрхтӕнӕг. 
Фарнӕг, цыма т а р ф фынӕй уыд ӕмӕ ф ы н уыдта , цыдӕр 

ӕндӕрбӕстаг ф ы н . Ӕ р м ӕ с т - и у У ӕ н к у ы ' р б а л ӕ у у ы д йӕ 
зӕрдыл, уӕд-иу цыма ӕрыхъал и йӕ фынӕй ӕмӕ-иу кӕмдӕр 
дард ран аззади йӕ фын. 

— У ӕ д ам цы ми кӕныс, о ме фсымӕр?! А й айгуырты зӕхх 
куы у, нӕ ф ы д г у л т ы зӕхх, уӕд? 



— Амынӕты мын ракодтой ме 'фсымӕры, Уӕны, ӕмӕ уый 
фӕдыл рацыдтӕн, кӕд ма мӕ к ъ у х ы бафта , уӕд. 

— Амынӕты?! — ныууынӕргъыд Уӕрхтӕнӕг. — Уӕдӕ дӕм 
ныр митӕ уыдзӕни! Ӕ м ӕ де 'мбӕлтты кӕм ныууагътай? Кӕм 
сты де 'мбӕлттӕ?! 

— Ӕмбӕлттӕ мын нӕй, иунӕг дӕн. 
— Иунӕг? — А х ӕ м хъӕр дзы сирвӕздзӕн Уӕрхтӕнӕгӕй, уый 

ӕнхъӕл нӕ уыд Фарнӕг. — Ӕ г ӕ р ӕмӕ-иу се стур куы баззади 
ӕддӕ, уӕддӕр-иу йӕ агурӕг лӕг рӕгъауӕй куы цыдысты нартӕ. 
Уӕд ныр сӕ лӕг агурӕг иугай удтӕй райдыдтой цӕуын?! 

— Цӕуджытӕ бирӕ уыди мемӕ, фӕлӕ никӕй рауагътон. 
Бирӕйӕ рацӕуын — уый рабырст у. Ӕ м ӕ мӕн рабырсын нӕ 
фӕндыд. Кард ӕмӕ ф а т ы ' х ситтӕй дуне тӕгӕлтӕ хауы . Сӕ 
удтӕ с а ф т и д кодта адӕмӕн. 

— О ме 'фсымӕр, дӕ фӕндтыл дур ныффӕлдах ! 
— Н ӕ ф ы д нын цы ӕртӕ фӕдзӕхсты ныууагъта , уыдонӕй 

сӕ фыццаг у: ф ы д ӕ х хӕссынӕй фыдӕмпъызт у хуыздӕр. 
— Х у ы з д ӕ р у, уымӕй раст загъта Уӕрхӕг. Фӕлӕ иуыр-

дыгӕй ӕмпъузын — ӕмпъызт нӕ хуыйны уый. Ӕ м п ъ у з ӕ н дӕр 
иуырдыгӕй ӕвӕрд куы цӕуа, ӕмӕ йӕ сынчытӕ дӕр уыцыр-
дыгӕй куы кӕной, уӕд дзы ӕмпъызт нӕ рауайдзӕни, ме 'фсымӕ-
ры х ъ ӕ б у л , зон ӕй. — Г ы ц ц ы л ф ӕ л ӕ у у ы д и йӕ н ы х а с ӕ й 
Уӕрхтӕнӕг, йӕ риуыдзаг сулӕфыд, ӕмӕ йӕ риуӕй иу мӕллӕг 
х ъ ы з з ы т т фӕцыд. — Адонимӕ ницы ис бампъузӕн. Н ы х а с сӕм 
н ы х а с нӕу, дзырд — дзырд. К ъ у ы р м а у сӕ адӕмы гъӕд, 
афтӕмӕй — хин. Сӕ цӕстыты ныббадт сӕ хин ӕмӕ сӕ рӕстмӕ 
кӕсын нӕ у а д з ы , ӕмӕ сӕ развӕндаг у ы н ы н ц ӕрмӕст — 
ӕддӕдӕр нӕ, нӕ фаг кӕны сӕ цӕсты рухс. А х ӕ м адӕм сты, 
гъе, адон. Цалынмӕ сӕм кард бавдисай, уӕдмӕ сӕ къудитӕ 
хъилӕй дарынц, стӕй сӕ сӕ сагӕхты фӕцӕвынц. 

Фарнӕг лӕууыд йӕ зонгуытыл, лӕджы хъӕрзгӕ ныхасмӕ 
х ъ у ы с т а , фӕлӕ йыл йӕхицӕн дӕр нӕ саст. Н ӕ йыл басаст 
Уӕрхтӕнӕгӕн дӕр. Н ы х а с к уы фӕци Уӕрхтӕнӕг, уӕд ӕм 
нывнӕлдта, йӕ хъӕбысмӕ йӕ систа, сывӕллоны куыд сисынц, 
афтӕ ӕмӕ йын загъта: 

— Фидар фӕлӕуу. Ӕ з фӕстӕмӕ ауылты рацӕудзынӕн. 
Уӕрхтӕнӕгӕн ӕгӕр ӕнӕнхъӕлӕджы уыд уыцы ныхас — 

нырма йын цыдӕртӕ зӕгъинаг уыд. Фӕлӕ йӕ зӕрдӕ ' хсайы, 
у ы й бамбӕрста ӕмӕ фӕстӕмӕ 'рхӕцыди йӕ зӕгъинӕгтыл. 
Ӕ р м ӕ с т ма иу у л ӕ ф т ныккодта, стӕй загъта: 



— Мӕ сӕр дын уый куы фестид, цӕмӕй дзӕбӕхӕй раздӕ-
хай фӕстӕмӕ, мӕ зӕронд сӕр... 

Лӕууыди сисрӕбын Фарнӕг ӕмӕ йӕ цӕстытӕ ӕнӕсӕрфад 
рахӕсс-бахӕсс кодта уыцы талынг уынгты . Й ӕ цӕстыты раз 
багуыбыр сты хӕдзӕрттӕ, бонмӕ ӕнхъӕлмӕ кӕсынӕй бафӕл-
ладысты. 

Ӕрцӕудзӕн бон, фӕлӕ сын рухс йеддӕмӕ ницы ӕрхӕсдзӕн 
уый дӕр. Й ӕ бон ӕндӕр ницы у бонӕн дӕр. Ӕ р ӕ д ж и а у ауыд
та — уӕлӕ Дургомты рӕзты йе 'нӕвдӕлон, йӕ пӕррӕстгӕнаг 
цыдӕй ӕруайы Сырдон. Уыдонырдӕм ӕрбараст — бонхӕрӕны 
сисгӕронӕй. А у ы д т а Фарнӕджы, цӕхгӕр фӕлӕууыд. 

— Уӕрхтӕнӕг бынаты нӕй?— дзуры Фарнӕгмӕ. 
— Б ы н а т ы и, уӕдӕ кӕм и? 
— Б а д з у р ма мын ӕм. 
— Куыд дын ӕм бадзурон? Хуысгӕ кӕны. Ныр ӕмбисӕхсӕв у. 
— Ӕмбисӕхсӕв нӕннӕ йед у! Ӕ м ӕ нырма К ӕ н т ы хӕрӕг 

куы нӕ ныууасыд! 
— Ӕ м ӕ уӕд т а нал уасы К ӕ н т ы хӕрӕг. 
— Н а л уасы К ӕ н т ы хӕрӕг, уӕдӕ! 
— Ӕ м ӕ исты хабар и? 
— Хабар т а цы и! — бахъуыр-хъуыр кодта Сырдон. — Х у ы -

дуг куы кӕнын ӕнӕ хабарӕй мӕнӕ! Ӕ р т ӕ нартӕй ӕртӕ хаба
ры нӕ райхъуысдзӕни бон, афтӕ г у ы т т ы хъӕутӕ систы 'мӕ, — 
дзургӕ фӕцӕуы далӕ Сырдон. 

— Фӕцӕуыс, Сырдон? — дзуры ма йӕм Фарнӕг. 
— Фӕцӕуын, уӕдӕ йед кӕнын. 
— Ӕ м ӕ кӕдӕм цӕуыс? 
— Кӕдӕм мӕ фӕнды, уырдӕм, — бустӕ кӕны Сырдон. И у 

ран цӕхгӕр ф ӕ л ӕ у у ы д и . — Дӕлӕ изӕры Ӕ х с ӕ р т ӕ г г а т ы 
мӕсыгӕй чидӕр каст, ӕмӕ кӕддӕра чи уыд. 

Фарнӕг лӕугӕйӕ баззад. С и с ы уазал ын зына-нӕзына хъа-
рыд йӕ фӕсонтӕм. Ӕ х с ы з г о н ын уыд уыцы уазал, ӕмӕ ӕлхъыв-
та йӕ фӕсонтӕ сисмӕ. 

И у а ф о н йӕ цӕстытӕ ӕрхӕцыдысты скӕсӕны арвыл — 
кӕмдӕр, дард кӕмдӕр, йӕ иугӕндзон фӕндагыл сындӕг-сындӕг 
сцӕйцыди мӕй, ӕмӕ базмӕлыди йӕ зӕрдӕ Фарнӕгӕн, цыма 
м у с ы у ы д и , н а й г ӕ н ӕ н т ы ф ӕ с т ӕ , ӕмӕ йӕм ныр х ъ ӕ м п ы 
фӕскъӕуттӕ ӕмӕ зыгуымы бигъуыйы бынӕй хор сзынд. Ӕ м ӕ 
бынтондӕр скӕсӕнмӕ сарӕзта йе 'ргом. Р а с т уыцы а ф о н рахъ-
азыд комырдыгӕй уадымс, йемӕ мустӕй рахаста х у с хоры тӕф, 



ӕрбаулӕфыд хоры т ӕ ф хӕдзӕрттыл, ӕмӕ цыма змӕлгӕ бакод-
той хоры тӕфмӕ хӕдзӕрттӕ, афтӕ фӕзынд Фарнӕгмӕ — йӕ 
цӕстытӕ ӕрхӕцыдысты хӕдзӕрттыл. Хортӕ ӕрластой мустӕм, 
ӕмӕ сфидыдтой мустӕ. Сӕхӕдӕг дӕр ӕркарстой сӕ х у ы м т ы 
гӕппӕлтӕ. Хуымтӕ сын гыццыл нӕ уыди, бӕргӕ, фӕлӕ Уӕрхӕг 
— нал, Уӕрхтӕнӕг — сӕфт, У ӕ н — рынчын, ӕмӕ сӕ Фарнӕг 
фӕуӕрста хъӕуы мӕгуыртӕн. Н ы р - и у сӕумӕйӕ балӕууыдыс-
т ы х у ы м ы кӕрон Борӕтӕ ӕртӕйӕ. Кӕрдынхъом сӕ Фарнӕг 
йеддӕмӕ ничи уыд, фӕлӕ иннӕтӕ дӕр цыдӕртӕ хыбыр-хы-
быр кодтой. У ӕ н куыристӕ х а с т а ӕмӕ сӕ уыгӕстӕ амадта. 
Уӕрхтӕнӕг ӕфсиртӕ уыгъта . 

Рӕхдясы най кӕнын райдайдзысты, ӕмӕ т а хъӕу мустӕм 
аивылдзӕн.Ӕмӕ т а цы цардызмӕлд уыдзӕни мусты! Стӕй уыцы 
цардызмӕлд хоримӕ ӕрбацӕудзӕн хӕдзӕрттӕм, афӕдзваг 
цардызмӕлд. Х о р йӕхӕдӕг фӕуыдзӕн, йӕ цардызмӕлд — нӕ. 
Ӕ н ӕ у и йӕм цард найы х у ы з ӕ н фӕкӕсы Фарнӕгмӕ, адӕм 
сӕхӕдӕг т а — наййӕгты хуызӕттӕ. Алкӕмӕн дӕр сӕ, цард йе 
'фцӕгыл цы къӕлӕт бафтыдта , уый хӕссы, уыцы къӕлӕт. Ӕ м ӕ 
йын къӕлӕт куыд амоны, уымӕй йын нӕдӕр тагъддӕр ацӕуӕн 
и, нӕдӕр фӕстӕдӕр аззайӕн. Фӕлӕ къӕлӕт иутӕн амоны дугъ 
кӕнын, наййӕгтӕн сӕ кӕрон цы бӕх вӕййы, уый хуызӕн — 
уый дугъ куы нӕ кӕна, уӕд не ' й й а ф ы иннӕты. Иннӕтӕй дӕр 
мусы къӕбӕлмӕ чи куыд дарддӕр бает у, афтӕ цӕуы тагъддӕр. 
Се 'ппӕтӕй сындӕгдӕр цӕуы къухцӕг — уыцы цыбыр фӕнда-
гыл цӕуы, уыцы сабыр къахдзӕфтӕ кӕны, уыцы иу ранмӕ 
кӕсы. 

А ф т ӕ у адӕмы хъуыддаг дӕр. 
Дӕле Хӕмыцты къуда куыдзы рӕйын ссыд. Ӕвӕццӕгӕн, 

Сырдонмӕ ралӕбурдта ӕмӕ, Сырдон у, уый куы базыдта, уӕд 
ныууагъта йӕ рӕйын. Сырдоныл нӕ рӕйдтой нарты куыйтӕ. 

С т ӕ й т а зарын ӕрцыди йӕ х ъ у с т ы л Фарнӕгӕн. Зарыдысты 
т а Тӕрийы сидзӕртӕ — афтӕ сӕ хонынц хъӕубӕсты. Ӕ н д ӕ р 
номӕй ничи ракӕндзӕн сӕ кой — уӕртӕ Тӕрийы сидзӕртӕ. 
Тӕри йӕхӕдӕг дӕр гуыбыны баззад, йӕ ф ы д Г у ы д з о й фӕмар-
ди ныббырсты, йӕ чындзӕхсӕвыл цалдӕр боны куы рацыд, 
уӕд. Ф ы д ы ӕмбисонд ӕрцыд Тӕрийӕн йӕхиуыл дӕр — фӕди-
сы фӕмард, куыддӕр лӕппуты мад банхъӕлцау и, афтӕ. К у ы р -
дадз сын баззади лӕппутӕн ф ы д ы бынтӕн, ӕндӕр ницы. Ӕ м ӕ 
ӕхсӕв дӕр ф ы л д ӕ р у ы м баззайынц . Ц ы р а г ъ ы р у х с ӕмӕ 
х ъ ӕ с д а р ӕ д ж ы з ы л а н г м ӕ ф ӕ ц а л х с т ы з а р ы н ы л . Ӕ м ӕ се 

'мдзӕрин сси зарӕг сӕ фыдӕлты куырдадзы. Ӕ н ӕ у и дзӕбӕх, 
тымбыл лӕппутӕ — ӕмхуызон бурхил ӕмӕ цъӕхдзаст. Заргӕ 
та рагон нӕртон зарӕг фӕкӕнынц: 

Бандидзӕм ӕфсӕн кӕрдтӕ, бандидзӕм, 
Бандидзӕм нӕ цирхъытӕ уӕларвон зынгӕй. 
Бандидзӕм згъӕргуыртӕ, бандидзӕм, 
Карды ком сыл ма хӕца, бандидзӕм. 
Фаты ӕрттигъ сӕ ма хиза, бандидзӕм. 

А ф т ӕ зарыдысты. Сӕ куырдадзы т а згъӕргуырты кой дӕр 
нӕ у ы д и ӕмӕ ц и р х ъ ы т ы к о й д ӕ р . Ц ӕ ф х ӕ д т ӕ ' м ӕ 
ӕгъдӕнцӕйттӕ-йедтӕ арӕзтой. Фӕлӕ зарӕг зарӕг у ӕмӕ сӕм, 
куыд ӕрхӕццӕ и, афтӕ йӕ зарыдысты. Заргӕ т а афтӕ дзӕбӕх 
кодтой, ӕмӕ сӕм лӕг хъусынӕй не 'фсӕст . 

Карды ком сыл ма хӕца, бандидзӕм 
Фаты ӕрттигъ сӕ ма хиза, бандидзӕм... 

Зарӕгмӕ хъуыста Фарнӕг, афтӕмӕй йӕ цӕстытӕ ӕрхӕцы-
дысты — далӕ, Ӕхсӕртӕг гаты зӕронд куырой кӕм уыд, уым 
иу ӕхсидав судзы ӕмӕ, цыма ауыгъд у ӕмӕ хъеллау кӕны, 
афтӕ зыны. Чидӕр кӕсаг ахсы. Тӕккӕ еугӕф калынафон ӕмӕ 
дауынафон. Удисӕджы змӕлд кӕнынц кӕсӕгтӕ. Фӕллад ӕмӕ 
ӕххормаг дӕр ницӕмӕ дарынц. У ӕ д уыдонмӕ кард сис! Ӕ м ӕ 
фӕфӕнд кодта — ныццӕуа йӕм, чи у, уый базона. Мидӕмӕ 
бауад, йӕ пысултӕ акодта , ф ӕ с д у а р цы л ӕ д з д ж ы т ӕ уыд, 
уыдонӕй иу райста ӕмӕ фӕстӕмӕ рахызт. Уӕрхтӕнӕг ӕмӕ 
Уӕнӕн цыдӕр ныхас бацайдагъ ӕмӕ йӕм сӕ хъус не 'рдардтой. 

Уӕдмӕ мӕй сзынди арвы кӕронӕй, ӕмӕ дуне бауддзыд и. 
Ӕ х с ы з г о н ын уыди мӕйы скаст. Цыди ӕмӕ цӕугӕ-цӕуын хъуы
ды кодта: куыд хорз у — бон адӕмӕн х у р и, ӕхсӕв — мӕй. Бон 
цардаразӕн у, ӕмӕ цардаразгӕйӕ хуры рухс хъӕуы ӕмӕ хуры 
хъарм ноджы. Ӕ х с ӕ в та цардуарзӕн у. У ы м рухс афтӕ бирӕ 
нӕ хъӕуы, цӕмӕй зӕрдӕтӕ кӕрӕдзимӕ фӕндаг арой, уый фаг 
рухс хъӕуы, ӕндӕр нӕ. Мӕй сӕ хъузон у зӕрдӕтӕн ӕмӕ иу 
афон уымӕн не скӕсы алы 'хсӕв: зӕрдӕ зӕрдӕ у, кӕд ӕм цы 
ӕрцӕудзӕн, уый йӕхӕдӕг дӕр нӕ зоны. Ӕ м ӕ сӕ талынджы 
дӕр фӕуадзы зӕрдӕты, стӕй та сыл кӕсгӕ дӕр скӕны. Х у р ы 
хъуыддаг ӕндӕр у — хур хъуамӕ кӕсгӕ дӕр иу афон кӕна 
ӕмӕ ныгуылгӕ дӕр. Кӕннӕуӕд адӕм хъуыддӕгты ^^уыд бацӕу-
дзысты ӕмӕ куыд араздзысты хъуыддӕгтӕ! 

Мӕйы тынтӕ доны уӕлцъарыл ӕртытӕ кодтой. Къаннӕг 
сырхбын ӕртытӕ ӕмӕ йӕ развӕндаг дзӕбӕх ӕвзӕрста уыцы 



ӕртыты рухсмӕ Фарнӕг. Уӕдмӕ йӕ цӕстытӕ ӕрхӕцыдысты, 
цырагъ кӕмӕ уыд, уымӕн йӕхиуыл дӕр — уартӕ доны бӕрӕг 
астӕу иу дурӕй иннӕ дурмӕ саджилӕй лӕууы, йӕ иу къухы 
цырагъ и, иннӕйы — кард, даргъ кард, кӕсагмарӕн кард. Уартӕ 
кард уӕлӕмӕ ф ӕ ц ы д йӕ хъавгӕ цыдӕй, с т ӕ й а н д з ы г и, 
ныртӕккӕ йӕ цъыкк фӕцӕудзӕн кардӕн ӕмӕ кӕсаг фӕуӕл-
гом уыдзӕн, ӕмӕ ӕрдзӕтӕ 'мӕ сӕдӕтӕ кӕм и кӕсӕгтӕ, уыцы 
еугӕф баззайдзӕн ӕнӕ даудӕй ӕмӕ бахуысдзӕн. Ӕ м ӕ бахъӕр 
кодта лӕгмӕ: 

— А й ӕмӕ кӕцы дӕ?! 
У ы й фестъӕлфыд, йӕ кард дӕр хъилӕй аззад ӕмӕ йӕ цы

рагъ дӕр. Й ӕ бӕрзӕй раздыхсӕгау кодта былмӕ, йӕ роцъо йе 
уӕхскӕй федде и. 

— Фарнӕг куы дӕ! 
— Ч и дӕн уӕдӕ! 
Ӕ м ӕ йӕ рухс цады сӕрмӕ ауындзӕгӕй аззад, йӕ кард цыма 

уӕгъд фӕци — ӕрхауӕгау кодта, йӕ фындз кӕмдӕр дурмӕ 
н ы х х а с т а , йӕ къӕрцц фӕцыди дурыл. 

— Арсаг нӕ дӕ? 
— Арса г дӕн. 
— Ӕ м ӕ уыцы фӕллад кӕсӕгтӕм дӕ кард цы цӕсгомӕй 

сластай! 
Арса г дуртыл ӕрбагӕппытӕ кодта былмӕ. 
— Й ӕ хӕдзар фехӕлӕд йӕхи фӕндиаг Хъобайӕн. Лӕхъы-

быдырӕй рацыдыстӕм уыцы фӕлладӕй. Н ӕ дуртӕ акалдтам, 
мидӕмӕ бацыдыстӕм, ӕмӕ хӕдзар уазал смаг кӕны. Нӕдӕр 
— ус, нӕдӕр — мад. У ы й мын цырагъ ӕмӕ кард мӕ к ъ у х т ы 
фӕсагъта, ды. дам, Нартыдонӕй кӕсӕгтӕ сдав, ӕз, дам искуы 
ронг рацагурон. Зӕгъгӕ йын кодтон, кӕсӕгтӕ сӕ тӕккӕ дауы-
ныл с т ы , к у ы д дын д з ы сдавон, ӕмӕ м ы л йӕ тӕрттӕ ма 
сцӕгъда. Нартыдон , дам, кӕсӕгтӕй быр куы у, уӕд, дам, дзы 
д ы у у ӕ л ӕ г ӕ н ӕ х с ӕ в ӕ р в а г с д а в д з ы н ӕ , у ы м ӕ й бӕстӕ 
фесӕфдзӕн! 

— Цӕугӕ кӕцӕй ракодтат, зӕгъыс? 
— Лӕхъыбыдырӕй уартӕ. 
— Ц ы ми дзы кодтат? 
Арса г хӕстӕгдӕр балӕууыд Фарнӕгмӕ. 
— У а л ӕ , дам, дзы Ӕ х с ӕ р т ӕ г г а т ы Сослан цы дур ссардта, 

ахӕм дуртӕ бацагурӕм ӕмӕ, дам, мах дӕр Сосланы карды 
хуызӕн кӕрдтӕ рацӕгъдын кӕнӕм Куырдалӕгонӕн. 



— Ӕ м ӕ дзы ссардтат? 
— Агурӕм дзы. Бон-изӕрмӕ сӕ ратул -батул кӕнӕм, изӕ-

ры дзы фӕйнӕ къӕссайы д з а д ж ы рантъухӕм. И ӕ уынг дурӕй 
байдзаг и, чи йын бакӕса йӕ уынгмӕ, уый зӕгъдзӕн, ай гӕнах 
амайынвӕнд скодта, — бахудта Арсаг . 

— Ӕ м ӕ ма сӕ ды т а уыдонмӕ цӕмӕн ныххӕссыс? 
— Н ӕ зонын. И у ранмӕ уал , дам, сӕ калӕм, стӕй, дам, дзы 

равзардзыстӕм. 
— Уагӕры цы хуызӕн дуртӕ рахӕссут? А м нӕхимӕ нӕй 

ахӕм дуртӕ? 
— Н ӕ зонын, кӕд ам дӕр ис, уӕддӕр. А б о н дзы цыдӕр 

ӕнахуыр д у р т ы л бамбӕлдыстӕм. У ӕ з з а у ӕмӕ зыланггӕнаг. 
Рагсом хъуамӕ ӕфсӕн мӕцъис ӕмӕ дзӕккор ахӕссӕм. Х ъ у -
амӕ сӕ фехалӕм, кӕддӕра мидӕгӕй куыд сты . Лӕгмӕ иу 
дзӕбӕх кард куы бафтид. Х о р з кардӕй хуыздӕр цы и! 

— Х о р з кардӕй х у ы з д ӕ р — хорз цард! Г ъ а уӕдӕ, ацу, 
афонмӕ дӕм Хъоба ӕнхъӕлмӕ кӕсы. 

Арсаг йӕ кӕсӕгты къӕрта систа. 
Ӕ м ӕ фӕйнӕрдӕм ацыдысты. Фарнӕг цалдӕр къахдзӕфы 

акодта ӕмӕ ӕрлӕууыд — фӕстӕмӕ акӕса ӕмӕ, Арса г куыд 
фӕцӕуы, йӕ цырагъ куыд фӕхӕссы, уый фена. 

А к а с т ӕмӕ уартӕ лӕууы А р с а д ж ы рухс, алӕууыд ма уыцы 
ӕнӕзмӕлгӕйӕ ноджыдӕр, стӕй фезмӕлыди рухс ӕмӕ фӕцыд 
йӕ хъӕр Арсагӕн: 

— Фӕлӕуу-ма, о Фарнӕг! 
— Ц ы кӕныс, Арсаг? 
— Хъӕуыс мӕ. 
Арсаг йӕхӕдӕг нӕ зынди цырагъы рухсмӕ ӕмӕ афтӕ каст 

— цырагъ йӕхӕдӕг ӕрбацӕуы. Уӕдмӕ ӕрбахӕццӕ и рухс ӕмӕ 
сӕ дыууӕйӕ дӕр йӕ быны ӕрбакодта. Фарнӕг уӕлӕмӕ касти 
р у х с м ӕ , у ы д т а — х ъ а б ы г ъ т ӕ ц ъ ы с ц ъ ы с г ӕ н г ӕ с у д з ы н ц , 
фӕйнӕрдӕм лыстӕг стъӕлфӕнтӕ калынц, ӕнкъардта сын сӕ 
аддясын т ӕ ф ӕмӕ йӕ адджынӕн улӕфыд. 

— Дзур , Арсаг , кӕннӕуӕд дӕ рухс ахуысдзӕн ӕмӕ ма т а -
л ы н д ж ы куыд дзурдзынӕ. 

— Мӕ дзуринагӕн талынджы ӕнцондӕр уаид йӕ дзурын. 
— Арса г фӕлӕууыд, ныуулӕфтытӕ кодта, цырагъмӕ скасти. 
— Мӕ зӕрдӕ адзӕгъӕл, ӕмӕ ма цы ми бакӕнон, уымӕн ни-
цыуал зонын. К у ы с т м ӕ дӕр нал тасы мӕ къух, ӕмӕ мӕ хӕдзар 
заууатмӕ ӕрцыди. Аимӕ дӕр уымӕн сбӕндӕн дӕн, а Хъоба-



имӕ. У ы ц ы дуртӕ ратул -батул , ӕмӕ рахӕсс-бахӕссыл ирхӕф-
сын мӕхи. Ӕнцондӕр мын у. 

— Ч и у, кӕй фӕдыл адзӕгъӕл и дӕ зӕрдӕ? — фӕрсы 
Фарнӕг хъазгӕмхасӕнты. 

— А д о н ы чызг мӕнӕ, чынты. 
— Сӕ быны рӕсугъд чызг? Гъӕй, дӕ бонӕй уай, Алӕгаты 

Арсаг ! Ӕ м ӕ кӕм бамбӕлдтӕ чынты рӕсугъдыл? 
— К ӕ м ыл хъуамӕ бамбӕлдаин, к уы никуы вӕййы, уӕд! 

У ы м ӕй сӕхи дуармӕ федтон цалдӕр х а т т ы . Майрӕмбоны йын 
хъазт нӕ саразынц йӕ чындзытӕ 'мӕ йе 'фсымӕртӕ, йӕхи аир-
хӕфсыны тыххӕй. Ӕ м ӕ уыцы хъазтмӕ бацыдтытӕ кодтон. У ы й 
йӕ цӕстытӕ зӕхмӕ куы 'руадзы ӕмӕ афтӕмӕй куы рацӕйка-
ф ы ! — Арса г йӕ сӕр н ы т т ы л д т а ӕмӕ ныуулӕфтытӕ кодта. — 
Стӕй куы ныззилы! Дӕттӕй, мӕ т у г ныккӕла! 

— Зилгӕ т а цӕмӕн ныккӕны? 
— Лӕппу йӕ разы йӕ к ъ а х ф ы н д з т ы л куы алӕууы, уӕд ын 

размӕ акафӕн нал вӕййы ӕмӕ ныззилы. 
— Д ы никуы ракафыдтӕ йемӕ? 
— Нӕй. Мӕ н ы ф с нӕ бахӕссын. К у ы ныззилы, уӕд мӕм 

цыдӕр н ы ф с фӕзыны, фӕзӕгъын — агӕпп кӕнон. Фӕлӕ — 
нӕй, нӕ та агӕпп кӕнын. Ӕ м ӕ та стӕй мӕхи фӕсмонӕй бахӕ-
рын — цӕмӕннӕ агӕпп кодтон?! 

— Ӕ м ӕ ныр куы агӕпп кӕнис, уӕд истыгар сарӕхсис? 
— Уымӕй тӕрсын, уымӕй — куы нӕ сарӕхсон. Ӕ н д ӕ р а 

ницӕй т ы х х ӕ й ныллӕууин ӕнӕ агӕпгӕнгӕ. Н ы р мӕ уартӕ 
Мӕйгӕс Къахнӕрмӕ ардауы, иу ӕртӕ ф ы с ы , дам, ын ныббӕтт 
ӕмӕ, дам, дӕ к а ф ы н сахуыр кӕна. Ӕ м ӕ йын хъуамӕ радтон. 
Уыимӕ чи нӕ акафа , уый мӕрдты цы радзурдзӕн! 

— Къахнӕр дзӕбӕх кафы? 
— Мӕйгӕс мын дзы ӕппӕлы. Ӕ з ӕй никуы федтон кафгӕ. 
— Хъоба дӕр дзы скафы? 
— К у ы н н ӕ дзы скафы! Хъоба дзы тынг с кафы. 
— Зилӕхурӕимӕ дӕр скафы? 
— Уӕдӕ! Ӕрмӕстдӕр уыимӕ фӕкафы. 
— Ӕ м ӕ арӕхсы истытӕ? 
— Цӕмӕннӕ! Й ӕ фӕрсты бахъылиппытӕ кӕны, стӕй йӕ 

разӕй куы фӕвӕййы, уӕд ӕм йе 'ргом фездахы ӕмӕ уӕд та 
фӕстӕмӕ ахъылиппытӕ кӕны. 

Фарнӕг ма йӕ цӕмӕй бафарстаид Арсӕджы, уый нал зыдта 
ӕмӕ ӕрлӕууыд, ӕмӕ т а йӕхӕдӕг райдыдта Арсаг : 



— А ц ы дуртӕй мӕ бӕрӕг куы базонин, уӕд мын ӕнӕ ба-
дзургӕ нӕй Къахнӕримӕ. Куыддӕр мын истытӕ ацамындтытӕ 
кӕна, афтӕ айтӕ-уыйтӕ нал фӕкӕндзынӕн, фӕлӕ асӕррӕтт 
ласдзынӕн, цы уа, уый уӕд. Бахъавдзынӕн, бахъавдзынӕн ӕмӕ, 
куыддӕр йемӕ чи к а ф а , уый фӕсте аззайа, афтӕ мӕхи фехс -
дзынӕн, фыццаг уал мӕ к ъ а х ф ы н д з т ы л алӕудзынӕн, стӕй ныз-
зилдзынӕн ӕмӕ... — У ы м фӕлӕууыд Арса г ӕмӕ йӕм Фарнӕг 
хъусыныл фӕци. Цымӕ уый фӕстӕ т а цы ми кӕндзӕн, куы 
ныззила, уый фӕстӕ? Цымӕ т а нӕуӕгӕй йӕ к ъ а х ф ы н д з т ы л 
алӕудзӕн, ӕви сиргӕ акӕндзӕни Зилӕхурӕйы фӕстӕ? Фӕлӕ 
ахӕмӕй ницуал загъта Арсаг . Ӕввахсдӕр балӕууыд Фарнӕгмӕ. 
— Дӕ зӕрдӕ мыл ма бахудӕд, кӕй дӕ раздӕхтон, уый тыххӕй , 
нӕ, Фарнӕг? Мӕ хъалӕй дӕ нӕ раздӕхтон. Мӕ сӕрӕн ма 
уыцы иу хос зыдтон — дӕуӕн ракӕнон мӕ хабар. Дӕуӕй хуыз -
дӕр мӕ ничи бамбардзӕн. Стӕй , кӕд Х у ы ц а у зӕгъа, уӕд мын 
минӕвар дӕр ды куыд фӕцӕуай. 

Стӕй аздӕхт Арсаг ӕмӕ ацыди. Фарнӕг лӕууыд ӕмӕ йӕ 
фӕстӕ каст. Йӕхӕдӕг нал зынд, фӕлӕ ма йӕ цырагъ стъа-
лыйау ӕрттывта ӕмӕ гыццылӕй-гыццылдӕр кодта йӕ цырагъ 
дӕр. С т ӕ й бынтондӕр батади цырагъы рухс дӕр. 

У ӕ н ӕмӕ Уӕрхтӕнӕджы ныхасгӕнгӕ баййӕфта. 
— С т ӕ й уӕд тӕрсын фӕтк нӕ уыди, нӕ. Нӕртон лӕгӕн 

худинаг уыди тӕрсын уӕд, — цыма йӕ ныхасы кӕрон ӕлхынцъ 
кодта, уый хуызӕн хъӕрӕй загъта Уӕрхтӕнӕг. 

Фӕлӕ т а йӕ бафарста Уӕн: 
— Сӕ уӕрмы бирӕ фӕдӕ? 
Уӕрхтӕнӕгӕн йӕ уӕззау у л ӕ ф т фӕцыд. 
— Ӕ х с ӕ з боны ӕмӕ дзы ӕхсӕз ӕхсӕвы банымадтон, стӕй 

мӕ цӕстытӕ тартӕ кӕнын байдыдтой, ӕмӕ мын схӕццӕ сты. 
У ы д о н кӕй дӕргъӕн бонтӕ ӕмӕ ӕхсӕвтӕ уыдысты! Н о д ж ы 
мӕ бӕхы тӕригъӕд! Йе 'нкъард цӕстытӕ-иу мыл куы ӕрхаста, 
стӕй-иу уыцы зӕрдӕхалӕн уастӕй куы ныууасыд! Х о р з уыд, 
ӕмӕ йӕ систой цыппӕрӕм бон. 

— К у ы д ӕй систой? 
— Бӕндӕнтӕ ӕруагътой, мӕхӕдӕг ын сӕ йӕ бынты алас-

тон, бабастон ыл сӕ, ӕмӕ йӕ систой. Гыццыл мын фенцондӕр, 
бӕхы тӕригъӕддаджы уасынмӕ нал хъуыстон . Фӕлӕ сыдӕй 
мардтӕн ӕмӕ дойныйӕ. Н о д ж ы нӕ хӕдзары куывд уыди — 
у ы й - и у к у ы ӕ р х ъ у ы д ы кодтон , уӕд-иу бынтон ӕрцыдтӕн 
мӕлынмӕ. 



Ӕ м ӕ ӕваст фӕхъӕр кодта Уӕн: 
— Гъомӕ нал лӕууыдысты сӕ куывдыл! Уӕдӕ ды сӕфгӕ 

фӕкодтай, уыдон т а — куывд! 
Ӕ м ӕ йыл Уӕрхтӕнӕг бабустӕ кодта йӕ иугӕндзон сабыр 

хъӕлӕсӕй: 
— Дӕ мӕрдтыстӕн, цы хуызӕн лӕг дӕ! Уӕдӕ уазджытӕ 

куы ӕрӕмбырд сты , уӕд сын афтӕ загътаиккой, нал куывд 
кӕнӕм, нӕ хонӕг нал ӕрыздӕхт ӕмӕ?! Къӕсӕрӕй сӕ аздӕх-
таиккой?! У ӕ д худинагӕй тарсти алчи, худинагӕй. Н ы р дзы 
ничиуал тӕрсы худинагӕй, уый йеддӕмӕ уӕд — гъей лӕппу! 

— Гъомӕ уӕдӕ уыдон цӕмӕннӕ т а р с т ы с т ы худинагӕй, ай-
гуыртӕ?! 

— К у ы й т ӕ сты 'мӕ уымӕн! 
Ӕ м ӕ барызти Ф а р н ӕ д ж ы зӕрдӕ Уӕрхтӕнӕджы фӕстаг 

ныхасӕй. Ц а л х а т т ы радзырдта нарты ӕмбырды — ӕвзӕр 
адӕмтӕ нӕй. Ц а л х а т т ы бацыди быцӕуы — ӕвзӕртӕ рацӕуы 
адӕмӕй, фӕлӕ адӕм ӕнӕхъӕнӕй ӕвзӕр уой, уый гӕнӕн нӕй. 
Уымӕн ӕмӕ адӕмты иууылдӕр Х у ы ц а у сфӕлдыста ӕмӕ сӕ 
адӕмтӕй сфӕлдыста . Фӕлӕ иугӕр адӕм т у г х о р куы уой, т у г 
к уы хӕрой, адӕймаджы ту г , гыццылӕй-стырӕй, уӕд цы х у ы -
зӕн адӕм сты! Т у г чи хӕры, уымӕй ма хорзӕй зӕгъӕн цы 
ис?! 

Фарнӕг сонт бадт ракодта йӕ уаты , йӕ сӕр ныууыгъта ӕмӕ 
т а фӕстӕмӕ сонт уагъд акодта йӕ уӕнтыл йӕхи. 

Ӕ м ӕ кӕд Х у ы ц а у ы ӕвастӕй райдыдтой т у г хӕрын, уӕд сӕ 
куыд нӕ ф е с а ф ы Хуыцау? ! Ц ы боны хорзмӕ ма кӕсы! Фӕлӕ 
сын кӕд йӕхӕдӕг бацамыдта т у г хӕрын Хуыцау? ! 

Уӕрхтӕнӕг ӕмӕ Уӕны ныхас нал х ъ у ы с т Фарнӕгмӕ. Йӕхи 
ныхас ӕм хъуысын байдыдта, йӕхӕдӕг куыд ныхас кодта йӕхи-
имӕ, уый. 

К ӕ м ис Х у ы ц а у ы ӕмӕ йӕ бархъомыс кӕуылты ӕххӕссы? 
А у , кӕд дуне уый сфӕлдыста , стыр Хуыцау , уӕд хъуамӕ уый 
дӕламынды уа дуне ӕгасӕй, хъуамӕ йыл йӕ бон цӕуа. Уӕдӕ 
уый гӕнӕн куыд и, ӕмӕ дуне сфӕлдиса, стӕй йыл йӕ бон 
мауал цӕуа! Фӕлӕ кӕд мыййаг иннӕрдӕм рауади хъуыддаг? 
К ӕ д адӕм сӕхӕдӕг сфӕлдыстой Х у ы ц а у ы . С ф ӕ л д ы с т о й йӕ 
ӕмӕ йӕ дӕлбар балӕууыдысты, уымӕн ӕмӕ дӕлбар лӕууын 
уарзынц адӕм. Ӕ н ӕ у и цудгӕ кӕнынц, дӕлбар куы нӕ лӕууой, 
уӕд. Ӕ м ӕ уӕд, ӕвӕццӕгӕн, Х у ы ц а у ӕ й с т ы р д ӕ р ницыма 
сфӕлдыстой адӕм, сфӕлдыстой йӕ ӕмӕ йын кувын райдыд-



той. Ӕ м ӕ уый дӕр раст у, цымӕ? Сфӕлдис ӕй — ӕрхъуыды 
йӕ кӕн, стӕй дзы фӕтӕрс ӕмӕ йын кувын райдай! 

У ы ц ы х ъ у ы д ы т ӕ й ы н йе ' нцой ф ӕ с ы р д т о й Фарнӕгӕн . 
Ӕ р ф ӕ н д ы д ӕй, бон куы ӕрцӕуид. Ӕ м ӕ та-иу , дуары фарсмӕ 
цы цыппӕрдигъон фӕрссаг уыд, уымӕ бакаст. Боны рухс ын 
куы нӕ баххуыс кӕна, уый йӕ куы нӕ фервӕзын кӕна уыцы 
ӕнӕкӕрон-ӕнӕфӕуд хъуыдытӕй, уӕд ӕхсӕв — ницы. А м хуры 
рухс хъӕуы, мӕйы рухс — ницы. Мӕйы рухс нодясы знӕт 
кӕны хъуыдытӕ, разӕнгард сыл ӕ ф т а у ы . Фӕрссаг гӕзӕмӕ 
хицӕн кодта къулӕй, ӕндӕр нӕ — гыццыл фӕлурсдӕр дард-
та. Уӕддӕр ӕмбӕрста Фарнӕг — рӕхджы ӕссӕ райдайдзӕн, 
хъӕу базмӕлдзӕн. У ы й дӕр фестдзӕн, сӕ сӕгътӕ рауадздзӕн 
ӕмӕ т а сын сӕ Сагинӕ радуцдзӕн, сӕ сыхаг Дургомы чызг. 
Ӕ м ӕ т а йӕ цъӕх цӕстытӕй худдзӕни Сагинӕ, уалдзӕг йӕ 
цъӕх ӕрдузтӕй куыд фӕхуды, афтӕ. Й ӕ фезмӕлдыл т а цӕст 
нӕ хӕцдзӕн. Сӕ гуымбыл сын афӕрсудздзӕн, стӕй йӕ афтӕ 
фӕуадздзӕн — цалынмӕ ахсгӕ кӕна гуымбыл, уӕдмӕ у а л 
с ӕ х и м ӕ а у а й д з ӕ н . С ӕ х и ф о с д ӕ р у ы м ӕ к ӕ с ы . М а д 
ӕнӕфӕразгӕ хӕссын байдыдта а фӕстаг рӕстӕджы. Бирӕ хотӕ 
— кӕстӕртӕ, амӕй-ай къаддӕр. Дургомӕн йӕхи арс ныцъцъӕл 
кодта, гуыбырӕй баззади. Ц у а н ы ма фӕцӕуа, уымӕн нал у. 
А ф т ӕ м ӕ й цы цуанон уыди! Ц у а н т а ӕрсытыл кодта ӕрмӕст. 
Сӕ лӕгӕттыл сын зылди. Мидӕмӕ-иу сӕм бабырыд сӕ хуыг -
гомыл, йӕ галиу цонгыл-иу йӕ нымӕт цӕнгдарӕн бакодта, йӕ 
рахиз к ъ у х ы ставд ӕнгуылдзтӕ-иу йӕ цыбыр карды фистоныл 
ӕрбатыхта. Дзырдтой-иу ын, уымӕй хистӕр чи уыд, уыдон: 
арсимӕ кӕрдо цӕгъдынӕй куы хизынц сӕ кӕрӕдзийы адӕм, 
уӕд ды хъӕбысӕй кӕдӕм хӕцыс ӕрсытимӕ?! А х ӕ м арсы ахӕ-
сты бахаудзынӕ, ӕмӕ дӕ хъӕдхъилтӕ дӕр нал сӕмбӕлдзыс-
т ы дӕ м ӕ г у ы р х ӕ д з а р ы л Д у р г о м - и у х у д т и . Й ӕ тъӕпӕн 
дӕндӕгтӕ-иу байгом сты, йӕ бинаг ӕфсӕр-иу размӕ рахӕцыд 
худ гӕ-худын йӕхиуыл, ӕмӕ-иу афтӕ зынд — мӕстӕй сӕ мары 
лӕгты. 

А ф т ӕ м ӕ й иу ӕрӕгвӕззӕг, рӕгътыл мит дзӕбӕх ӕрхӕцы-
ди, афтӕ фӕдис ма фӕцӕуа, Дургомы, дам, арс ныцъцъӕл кодта. 
Фӕдисы уый дӕр уыди, Фарнӕг дӕр. Лӕгӕтмӕ балӕсӕн нал 
уыд — ныккалди, цы х у ы з ы ныккалди, уый не сбӕрӕг. Февнӕлд-
той йӕм къахынмӕ. Т у г ы з м ӕ с т ӕ й сӕ баййӕфтой лӕгӕты 
арсӕй-лӕгӕй. А р с мард уыд — ӕмӕ арсы хуызӕн арс уыд — 
къамбец ницы у ы д йӕ цуры. Фӕлӕ лӕг дӕр мӕнӕ-мӕнӕ 



удыгӕстӕй нал уыд. Тымбылтӕй баззади арсы хъӕбысы, цыма 
йе стджытӕй дыууӕ кӕрӕдзиуыл нал хӕцыд. Б ы н т о н диссаг 
т а уый фӕзынд фӕдисонтӕм, ӕмӕ йӕ галиу цонг Дургомӕн 
йӕ рӕбынмӕ кӕд нӕ баззади арсы хъӕлӕсы тъыстӕй. Бирӕ 
фӕархайдтой йӕ рафтауыныл — нӕй, ницы йын баци сӕ бон 
— ӕфсӕртӕ йыл ауадысты, ӕмӕ йын цалынмӕ йӕ сӕр нӕ 
ракодтой арсӕн, стӕй йын йе 'фсӕрты нуӕрттӕ не суагътой, 
уӕдмӕ ма цонгӕй исты баззади йӕ уӕлӕ, уый дӕр ничи зыдта. 
Лӕджы сынтыл ӕрхастой. А р с ы т а г а л г у ы ф ы ӕрластой. 

Н ы р сӕ сисгӕрон иу тымбыл дурыл фӕбады, йӕхӕдӕг дӕр 
батымбыл вӕййы ӕмӕ дардмӕ афтӕ фӕзыны, цыма иу дур 
иннӕ д у р ы л сӕвӕрдӕуыд. Фӕбады ӕмӕ уӕлӕмӕ фӕкӕсы 
хӕхтӕм. Х а т т ӕ й - х а т т йӕ дыууӕ русыл дыууӕ тымбыл цӕссы-
д ж ы ӕртулы ӕмӕ дуры рӕбын сӕ тъӕпп фӕцӕуы зӕххыл. 
Дургом сӕм йӕ хъус не 'рдары. Ч и зоны, зонгӕ дӕр нӕ бакӕ-
ны, йӕ цӕссыгтӕ ӕрхъуызыдысты, уый. 

Мӕгуыр у, цуаны цы цуанон нал ацӕуы, уый. И у мӕгуыр 
йӕхӕдӕг у, дыууӕ мӕгуыры — йӕ хӕдзар. 

Къӕбӕр дӕр сын Сагинӕ ракӕны. У ы й — бонрӕфты. У ы ц ы 
дзӕбӕх сӕ с ф ы ц ы ӕмӕ сӕ гайлайы фӕйнӕгыл кӕрӕдзи уӕлӕ 
бакъул кӕны. Хӕдзары кӕрдзыны т ӕ ф ахъары. 

Ӕ р ц а р д т а сӕ Сагинӕ... 
— Гъӕ, тӕхуды ӕмӕ ма йӕ хъару иу бон уӕддӕр кӕмӕ 

раздӕхы! — ӕваст ӕрцыд йӕ х ъ у с т ы л Уӕрхтӕнӕджы уӕззау 
уынӕргъын. — Адонӕй мӕ маст к уы никӕцырдыгӕй райсон, 
уӕд мӕ мӕрдтӕм ницы фӕхӕццӕ уыдзӕн. 

С т ӕ й т а Уӕны ныхас ӕрцыд йӕ хъустыл : 
— Мӕнӕ ӕз куы сдзӕбӕх уон, уӕд сӕ дӕ маст дӕр райс-

дзынӕн ӕмӕ мӕхи маст дӕр. 
Ӕ м ӕ йӕ у а т ы базмӕлыди Фарнӕг — уӕдӕ нырма ныхӕстӕ 

кодтой Уӕрхтӕнӕг ӕмӕ Уӕн, уый сын хъусгӕ нал кодта сӕ 
ныхас, ӕндӕра... И ӕ х ъ у ы д ы т ы фӕдыл адзӕгъӕл и ӕмӕ ма 
сын куыд хъуыстаид сӕ ныхас хъуамӕ! Кӕсыс — цы ныфсытӕ 
ӕвӕры Уӕн?! У ы й хорз у, н ы ф с ы т ӕ кӕй ӕвӕры, уый . Йӕ 
уӕнттӕ фидар байдыдтой. Рацъӕхсиаг и. Й ӕ бӕрзӕй батым
был, йӕ х у р х ы нуӕрттӕ разындысты. Хӕрын дӕр дзӕбӕх рай-
дыдта. Раздӕр-иу йӕхимӕ дӕр нал ӕрцыд хӕрын Фарнӕгӕн, 
фынгыл-иу ӕй уыцы мӕтъӕлӕй ӕрбадгӕ куы федта , уӕд. Н ы р 
ӕм кӕс ӕмӕ т а дзидзайы хайыл йӕхирдӕм бахӕцы. 

— Кӕннӕуӕд т а сыл зарӕг скӕндзынӕн, х у д и н а д ж ы зарӕг, 



адӕймаджы т у г куыд хӕрынц, сӕ фӕндӕгтыл уӕрмытӕ куыд 
къахынц, ӕнӕуи т а ӕнӕгъдау кӕй сты, цалдӕргай устытӕ куыд 
дарынц... 

Ӕ м ӕ У ӕ р х т ӕ н ӕ д ж ы зӕрдыл ӕрбалӕууыдысты , ахӕсты 
кӕмӕ уыд, уыцы айгуырон Сӕиппы бинонты хабӕрттӕ, афтӕ 
хорз ӕрбалӕууыдысты ӕмӕ ма дис дӕр бакодта Уӕрхтӕнӕг. 
Ӕ х с ы з г о н ын мӕнӕ-мӕнӕ нӕ уыд, лӕгӕн исты мысинаг куы 
'рбалӕууы йӕ зӕрдыл, уӕд ын куыд ӕхсызгон вӕййы, афтӕ — 
йӕ зӕрдӕ сӕ цъӕх уыди нырма айгуыртӕй. Зонгӕ сӕ хорз 
кодта Сӕиппы бинонты хабӕрттӕ. У а л ӕмӕ уал азы дӕргъы 
сӕ куырм ӕмӕ къуырма куы базыдтаид — уый т а хъусӕй дӕр 
хорз х ъ у ы с т а ӕмӕ цӕстӕй дӕр хорз уыдта , Уӕрхтӕнӕг. Ӕ х с ӕ з 
у с ы йын уыди Сӕиппӕн. Ӕ х с ӕ з ӕ м ы ӕрӕджы ӕркодта, Х о -
минӕйы. Ӕ н ӕ у и йӕ хонгӕ Х о н ӕ кодтой. Ӕ г ӕ р ӕвзонг уыди 
Хонӕ Сӕиппӕн. Иӕхицӕн, Хонӕйӕ хистӕр чи у, ахӕм цӕуӕт 
уыди йӕ хистӕр устытӕй. Ӕ м ӕ иннӕ у с т ы т ы нӕ фӕндыди, 
куы йӕ ӕркодтаид, уый — сӕхӕдӕг фаг нӕ уыдысты! 

Ӕ н ӕ у и йӕ тӕккӕ чындздзон кармӕ бахӕццӕ и Хонӕ. Но -
д ж ы а л ц ӕ м ӕ й — ӕ х х ӕ с т . И ӕ р ӕ з т ы - и у кӕмӕн а х ы з т 
нӕлгоймӕгтӕй, уый-иу йӕ фӕстӕ кӕсгӕйӕ баззад. У ӕ д уыцы 
гуырвидауцӕй кӕдӕм х а у д и Сӕипмӕ! Фӕлӕ сӕм сылыстӕг 
фарстайы нӕ уыд айгуыртӕм. Загътой йын, Сӕипмӕ фӕцу, 
ӕмӕ фӕцыди. Ӕ н д ӕ р искӕмӕй йын куы загътаиккой, уӕддӕр 
ӕм фӕцыдаид. 

Ӕ х с ӕ з ӕ й дӕр иу хатӕны х у ы с с ы д ы с т ы йӕ устытӕ Сӕиппӕн 
— уӕдӕ сын уал хицӕн хатӕны кӕцӕй ӕрхастаид! Сӕ уӕттӕ 
куыд хистӕр, афтӕ рӕбындӕр уыдысты , ӕмӕ Хонӕйы уат раст 
дуаргӕронмӕ ӕркуырдта. Ӕ м ӕ - и у фӕсахсӕвӕр у с т ы т ы хистӕр 
Сылыхъмӕт цырагъ куы а ф у кодта, ӕмӕ-иу устытӕй алчи йӕ 
у а т ы куы бакъул, уӕд-иу Сӕипп гуыбыр-гуыбыр йӕхи Х о н -
ӕйы у а т м ӕ н ы й й и с т а къӕсӕргӕронмӕ. И н н ӕ т ӕ - и у с ы н 
фондзӕй, ныссабыр сты , афтӕмӕй хъуыстой сӕ хуыссӕнты 
сыбар-сыбур ӕмӕ се змӕлдмӕ. С т ӕ й - и у сӕ ӕмуд ӕрцыды 
у л ӕ ф т куы нӕ райхъуыст Сӕипп ӕмӕ Хоминӕйӕ, уӕд-иу цин 
кодтой сӕхимидӕг, сӕ къах-иу сыл ӕркъуырдтой — гъӕ-гъи! 

А ф т ӕ алы ӕхсӕв дӕр. 
У ы ц ы бон Уӕрхтӕнӕг ӕддӕ уыди — йӕ къухтӕ бастӕй-иу 

ӕй искуы-иу х а т т ракодтой, хур -иу к уы уыди, уӕд ӕмӕ-иу 
ӕй, а гъуысты фисыны цы дурдзӕджындз уыд, уымӕ бабастой. 
Ӕ м ӕ - и у сулӕфыд Уӕрхтӕнӕг — уыцы талынг ранӕй, уыцы 



сымӕр уӕлдӕфӕй ӕддӕмӕ раирвӕз! Гъемӕ иу ахӕм зымӕгон 
бон Х о н ӕ х о л л а г д о н м ӕ к у ы бауаид йӕ тӕнӕг къабайы . 
Ӕвӕццӕгӕн ын йӕ хистӕр ӕмыджыртӕй исчи бацума кодта, 
ома, дӕлӕ ма рӕуӕдтӕн иу х о л л а д ж ы бындзыг баппар сӕ 
размӕ. Уӕдӕ йӕ ӕндӕр цы хъуыддаг уыд холлагдоны! У ы ц ы 
рӕстӕджы сӕ с ы х ӕ г т ы К у ы р ӕ ф ц ӕ г лӕппу цӕхӕрадонмӕ 
цӕмӕдӕр рауад. Хонӕйы холлагдонмӕ бахизгӕ куы федта , 
уӕд йӕ цӕстытӕ хӕцаг галы цӕстытау асырх сты, афтӕмӕй 
кауы сӕрты басӕррӕтт ласта ӕмӕ холлагдоны смидӕг. Х о л 
лагдоны фӕтӕн дуар йӕхи уӕзӕй гом кодта. Куырӕфцӕг ӕй 
йӕ фӕдыл бӕргӕ бахгӕдта, фӕлӕ уайтагъд рахӕцыд фӕстӕмӕ 
дуар ӕмӕ рангом и. У ы м мидӕгӕй рацахста Хонӕйы, йӕ тӕрттӕ 
йын фегом кодта, стӕй сӕхи холлагыл ауагътой, ӕрмӕст ма 
сын сӕ зӕнгтӕ у ы д т а Уӕрхтӕнӕг. У ӕ д ма йӕхӕдӕг дӕр лӕппу 
уыд Уӕрхтӕнӕг ӕмӕ сын нӕ бафӕрӕзта сӕ зӕнгты змӕлдмӕ 
кӕсын. Й ӕ бастыл иуварс ахӕцыд ӕмӕ азылд. А з ы л д дурдзӕ-
джындзы алыварс, къухцӕг мусы къӕбӕлы алыварс куыд ази-
лы, афтӕ. Зылди ӕмӕ зылди, иу ран ӕрлӕууа, ӕрсабыр уа , 
уый йӕ бон нал уыди. 

У ы й фӕстӕ, куыд вӕййы, афтӕ тымбыл кӕнын байдыдта 
Хонӕ. Ӕ м ӕ - и у ӕм кӕсынтыл ф е с т ы , цы — устытӕ, цы — лӕг 
йӕхӕдӕг. У с т ы т ӕ - и у сӕ роцъотыл сӕ к ъ у х т ӕ ӕвӕрдтой, 
афтӕмӕй-иу кӕрӕдзийы цӕстӕнгасӕй фарстой — цы сӕмбӕлд 
ацы быны чызгыл, алы 'хсӕв ӕм сӕ хъус куы дардтой ӕмӕ се 
' хсӕн куы ницы 'рцыди лӕгимӕ, уӕд?! Сӕипп та йӕхимӕ мӕсты 
кодта — уӕдӕ куыд нӕуал хъуыды кӕны, кӕцы ӕхсӕв ӕрцыд 
уыцы хъуыддаг , уый?! А х ӕ м ми бакӕнай ӕмӕ дӕ ферох уа! 

Ӕ м ӕ та -иу йӕ тымбыл гуыбыныл йӕ тъӕпӕн ӕрмттӕ ӕрхас-
т а Хонӕ, цыма у с т ы т ы фыдӕнӕн афтӕ кодта, уый хуызӕн.. . 

— И у дзӕбӕх зарӕг сыл скӕн, уӕд сын бӕрӕг уаид, — 
дзуры хъӕрӕй Уӕн. 

— Зарӕг хорз у, фӕлӕ дзы маст исгӕ никуы федтон зарӕгӕй 
ӕмӕ дын цы зӕгъон, — дзуры хъӕрӕй Уӕрхтӕнӕг дӕр. 

— А х ӕ м зарӕг, ӕмӕ сыл тутӕ куыд кӕной фӕстагӕттӕ, — 
ноджы хъӕрдӕрӕй загъта Уӕн. 

— Т у зӕрдӕ фӕуӕд! — ф е х ъ у ы с т и т а У ӕ р х т ӕ н ӕ д ж ы 
хъӕлӕс дӕр. Ӕ м ӕ йӕ афтӕ бамбӕрста Фарнӕг: дзурын дӕр 
ӕм нал цӕуы, стӕй Уӕны ныхӕстыл дӕр не 'ууӕнды. К ӕ м и 
ахӕм зарӕг ӕмӕ Уӕрхтӕнӕджы маст кӕмӕй ссӕуа?! 

Ӕ м ӕ т а фӕрссагыл йӕ цӕстытӕ ӕрхаста Фарнӕг. Фӕрссаг 



зына-нӕзына урс дардта талынг къулы уӕлӕ. Ӕ м ӕ фӕфӕнд 
кодта Фарнӕг — сыста , йӕ пысултӕ скӕна ӕмӕ ӕддӕмӕ ац-
ӕуа, уартӕ мустырдӕм базила, абӕрӕг кӕна мустӕ. 

Мӕйы тымбыл цӕстӕн йе 'рдӕг нӕ зынди — цыдӕр сау 
дӕргъӕццон мигъы уаццаг ыл йӕхи баныхӕста ӕмӕ, дӕ риссаг 
цӕст куыд бабӕттай, афтӕ зынди. Х ъ ӕ у кӕм рухсдӕр уыди, 
кӕм — талынгдӕр. Мустӕ дӕр йӕ талынгдӕр хайы аззадысты 
хъӕуӕн. Ӕ м ӕ т а мӕймӕ скасти Фарнӕг. 

Р а с т уыцы рӕстӕджы йӕ х ъ у с т ы л ӕрцыд бӕхы къӕхтыхъӕр. 
Фӕкаст ӕмӕ дӕлӕ Тӕрийы ф а з з ӕ т т ы куырдадзы рӕзты ӕрба-
цӕуы иу бӕхджын — куырдадз мӕйрухсы ' рдыгӕй уыди ӕмӕ 
дзӕбӕх зынди бӕхджын. И ӕ цӕфхӕдты хъӕр йӕ фӕстӕ зади 
ӕмдзӕгъдгӕнӕгау. Дӕлӕ уыдоны фездӕхӕнмӕ схӕццӕ и. Ч и 
уа? Фарнӕг йӕ размӕ ахызт . 

— Кӕцы дӕ? 
Б ӕ х цӕхгӕр фӕлӕууыд. 
— Е л т а г ъ а н дӕн. 
Лӕппуйӕн цыдӕр цауд хъӕлӕс уыд ӕмӕ йӕ зӕрдӕ барызт 

Фарнӕгӕн. Уӕдмӕ йӕ бӕхӕй рахизӕрдӕм ӕрхызт Елта гъан . 
— Ц ы хабар у?! 
— Арсаг. . . Н а л и Арсаг . 
— Ч и нал и?! — сонтӕй афарста Фарнӕг. 
— Арсаг . Н ӕ х и Арсаг . 
— К у ы д нал и? 
— Амарди. 
— К у ы д амарди? 
— Чидӕр ӕй амардта. 
— К у ы д ӕй амардта, ӕмӕ нырма ӕрдӕбон кӕсаг ахсынмӕ 

^^уы уыди, далӕ Ӕхсӕртӕг гаты зӕронд куыройы бынаты! Дӕлӕ, 
дам, Хъоба , Ч ы н т ы Хъоба , дам, дӕлӕ... — цы дзырдта 'мӕ 
цӕмӕй фарста , уыдон нал ӕмбӕрста Фарнӕг. 

— Г ъ а , сбад бӕхыл. Ӕ з дӕ фӕсарц абаддзынӕн, ӕмӕ цом. 
— Кӕдӕм?! 
— К ӕ м ӕй амардӕуыд, уырдӕм. 
Ӕ м ӕ нызмӕлыд йӕ зӕрдӕ Фарнӕгӕн . Й ӕ ӕрмттӕ йӕ 

цӕсгоммӕ схаста , бамбӕрзта сӕ йӕ цӕсгом ӕмӕ ныууынӕр-
гъыдта: 

— Уӕ, быныдзӕрӕг куыд фӕци дӕ мӕгуыр хӕдзар, гъе, 
Арсаг! 

Стӕй сбадтысты бӕхыл, ӕмӕ фӕуырдыг кодта бӕх. 



— М а х цуаны цӕуинаг уыдыстӕм Цатыбӕрзондмӕ ӕмӕ, 
ӕзын, ме 'мбӕлттыл азилон. Райхъал сӕ кӕнон, ӕзын. Афтӕмӕй 
йыл бамбӕлдтӕн. 

— К ӕ м ыл бамбӕлдтӕ? 
— Далӕ, бӕхвӕндаг нымӕткъуы къохмӕ кӕм базилы, уыцы 

ран. Фыццаг афтӕ фенхъӕлдтон — чидӕр фӕрасыг ӕмӕ ба-
фынӕй. Бӕхӕй ӕрхызтӕн, ӕмӕ — Арсаг . Ӕрӕвнӕлдтон ӕм, 
ӕмӕ мӕ къухтӕ т у д ж ы атъыстон. Ӕ м ӕ уӕд дӕумӕ рацыдтӕн. 
Н ы р ын ӕй йӕ мадӕн куыд зӕгъдзыстӕм?! Ч и йӕм ӕй ба-
дзурдзӕн, куыд ӕм ӕй бадзурдзӕн?! У ы й чындзӕхсӕвмӕ цӕттӕ 
кодта йӕхи... — Е л т а г ъ а н дзырдта , фӕлӕ йӕм Фарнӕг нал 
хъуыста : йӕ цӕстытыл уади Арсаг : рухсы бын лӕууы — хъа-
б ы г ъ т ӕ ц ы р е н ӕ й с у д з ы н ц у ы ц ы т ы м б ы л б а с т ӕ й ӕмӕ 
фӕйнӕрдӕм стъӕлфӕнтӕ 'ппарынц, сӕ а д д ж ы н т ӕ ф кӕлы 
хъабыгътӕн. Ӕ м ӕ дзуры Арсаг : «... бахъавдзынӕн, ӕмӕ куыд-
дӕр, йемӕ чи к а ф а , у ы й фӕсте аззайа , а ф т ӕ мӕхи ф е х с -
дзынӕн ӕмӕ мӕ к ъ а х ф ы н д з т ы л алӕудзынӕн, стӕй ныззил -
дзынӕн ӕмӕ...» С т ӕ й , к у ы ныззила , у ы й фӕстӕ т а цы ми 
бакӕндзӕн, у ы й нал за гъта . Ӕ м ӕ йӕ н и к у ы у а л зӕгъдзӕни, 
йӕ бӕсты йӕ чи зӕгъа, ахӕм дӕр ничи ис ацы дунейы. Ӕ м ӕ 
т ъ ы м ы - т ъ ы м а т ӕ м ӕнӕ за гъдӕй баззайдзӕн , цы зӕгъинаг 
уыди , уый . 

— К у ы д ын ӕй зӕгъдзыстӕм, куыд ӕм ӕй бадзурдзыстӕм?! 
— х ъ у ы с ы т а Е л т а г ъ а н ы т ы х с т хъӕлӕс. 

Бӕргӕ исты сдзур, уӕд хорз уаид, фӕлӕ йӕм цы сдзура, 
уымӕн ницы зыдта Фарнӕг. 

— А б о н майрӕмбон у, Фарнӕг. 
— Ӕ м ӕ цы кӕны, Уӕн? 
— Чынтӕм хъазт уыдзӕн. 
— Ӕмӕ? 
У ӕ н ницуал загъта , йӕ месты х ъ у с т ы л радыгай хӕрдмӕ 

схӕцыд — месты хъустӕ ӕмыдынг бадтысты йӕ хӕцъӕфджын 
зӕнгтыл. Схӕцын сыл нӕ хъуыди , фӕлӕ дзургӕ ницуал скодта 
У ӕ н ӕмӕ сыл уымӕн схӕцыди. 

Лӕппутӕ лӕууыдысты кӕрты бӕрӕг астӕу. Хъарм бон уыди, 
уыдонӕй — хъармдарӕнтӕ нӕма дардтой ӕмӕ сӕ куырӕттӕ 
ӕнгом бадтысты сӕ фидар уӕнгтыл. Х у р ы рухсмӕ уӕлдӕфы 
хъармы и в ы л д ы с т ы , с а д ж ы с ӕ т кӕй хонынц, у ы ц ы мӕнгуд 



хызгӕндтӕ ӕмӕ лӕппуты сӕрты сӕ уӕздан уылӕн змӕлдӕй 
дӕлӕмӕ, чынтырдӕм цыдысты ӕрвон хӕрдгӕбыдты хуызӕн. 

— И с к у ы уыдтӕ чынты хъазты , Уӕн? — уӕлӕмӕ касти уыцы 
хызгӕндтӕм, афтӕмӕй бафарста Фарнӕг. 

У ӕ н дӕр скасти уӕлӕмӕ, акасти дӕлӕмӕ чынтырдӕм дӕр 
ӕмӕ загъта ныллӕг хъӕлӕсӕй: 

— Цӕмӕннӕ. 
— Ӕ м ӕ дзы цы ми кодтай? 
— Кастӕн . Ч и кафыд, уыдонмӕ кастӕн. 
— Д ы дзы никуы ракафыдтӕ? 
— Н и к у ы дзы ракафыдтӕн, — загъта Уӕн. — Фӕлӕ мын 

дзы ныр ӕнӕ ракафгӕ нӕй. 
Фарнӕг фесхъиудта — уӕдӕ ма йын Арса г дӕр афтӕтӕ 

дзырдта, нырма, дам, дзы никуыма ракафыдтӕн, фӕхъавын, 
дам, асӕррӕтт ласон, фӕлӕ, дам... 

Ӕ м ӕ лӕугӕйӕ баззади Фарнӕг. Й ӕ зӕрдӕ йӕ нӕ х а с т а 
чынты х ъ а з т ы кой кӕнын. Ӕ м ӕ ныхасыл иуварс ахӕцыд — цы 
сӕ бафтыдта чынты х ъ а з т ы л , цы! 

— Рагсом нӕ хъӕмп ӕрбаласӕм мусӕй, арвистон саразӕм 
ӕмӕ йӕ мидӕмӕ бакалӕм, зыгуымдонмӕ. А ф т ӕ хуыздӕр нӕ 
уыдзӕн? 

— Уыдзӕн. 
— Н ы р нӕ нӕ фыдызгъӕл дӕр сисын хъӕуы цӕхдонӕй ӕмӕ 

йӕ хурмӕ аппарӕм. А ц ы хурмӕ фыдызгъӕл фӕлмӕн кӕны 
ӕмӕ хӕрзад. 

— Сисдзыстӕм ӕй, цас сисинаг у. Уыйбӕрц дӕр нын куы 
уаид сисинаг фыдызгъӕл. 

Ц ы ма загътаид, уый нал зыдта Фарнӕг ӕмӕ уӕд афтӕ ба
фарста , ӕнӕуи: 

— Уӕрхтӕнӕг кӕдӕм ацыд? 
— Ӕхсӕртӕг гатӕм. Н ы х а с ы , дам, абадон, хъарм, дам, у 

'мӕ. 
Ӕ м ӕ ӕрлӕууыди Фарнӕг. Ц ы ма йӕм бадзырдтаид, цӕмӕй 

ма йӕ бафарстаид! Ӕ м ӕ йӕм уӕд чъызгӕ бадзырдта У ӕ н 
йӕхӕдӕг: 

— Фӕндыр дӕр куы ахӕссин мемӕ, уӕд куыд уаид? 
Фӕндыры коймӕ бацырд и Фарнӕг: фӕндыры кой куы уа , 

сӕ ныхасы, уӕд сын, уыцы ӕхсӕв Арсагимӕ цы ныхас уыд, 
уый хуызӕн нӕ уыдзӕн. Б а к а с т и Уӕнмӕ, Уӕнӕн йӕ цӕстыты 
цыдӕр ӕнахуыр арт сыгъди, кӕд дӕ фӕнды — хӕстӕг балӕуу 



лӕппумӕ ӕмӕ йӕм батав уыцы артмӕ дӕхи. Ӕ м ӕ цины рӕхуыс-
тытӕ скодта йӕ зӕрдӕ Фарнӕгӕн: искуы уый ӕнхъӕл уыди, 
ӕмӕ У ӕ н ы ц ӕ с т ы т ы ахӕм арт ссудзгӕ фендзӕн ! Б а х у д т и 
Уӕнмӕ ӕмӕ йӕм йӕ сӕр разыйы тылд бакодта. 

— Фӕндыр дӕр рахӕсс. Фӕлӕ уӕд ӕрвгӕнӕны дӕгъӕл 
Сагинӕмӕ бадӕттӕм, ӕндӕра уӕд та Л а л а исты кодта. 

— Ӕ р и бадӕттон ӕм ӕй, — батагъд кодта Уӕн. 
— Нӕгъ. Цом, бакӕсӕм уал ӕм. 
Л а л а схуыдтой лӕппуйы — исты номӕй йын хъуыди кӕнын 

йӕ кой, ӕмӕ уый сӕ разы фӕци, уыцы ном, цыма се 'рвгӕнӕны 
бын хаугӕ ӕркодта искӕмӕй. 

Лӕппу уӕлгоммӕ х у ы с с ы д и тӕрхӕгыл ӕмӕ уӕззау улӕ-
фыд. И ӕ рахиз къах уыди уӕлӕмӕ х ъ и л ӕмӕ дыууӕ раны 
цармӕ гӕрзытӕй баст, иннӕ къахыл йӕ агъды рӕбынӕй йӕ 
зӕнджы фӕтасӕнмӕ уыди фӕрчытӕ ӕвӕрд. Фӕрчытӕ — ра-
гон сау гӕрзытӕй ӕлвӕст т ы х т . Фӕрчытӕ ӕвӕрд уыди йӕ га-
лиу цонгыл дӕр. 

Къуырийӕ фылдӕр рацыд, к уы йӕ ӕрхастой, уӕдӕй, фӕлӕ 
нырма нӕдӕр цӕстӕй ракасти, нӕдӕр дзыхӕй сдзырдта. Ц ы 
ӕхсӕв ӕрхӕццӕ с т ы Цатыбӕрзондӕй, уыцы ӕхсӕв ӕм К ӕ н т ы 
ӕрбакодтой — ӕргом хъӕдгоммӕ базилынӕй К ӕ н т ы ничи 
ӕййӕфта нартӕй чынтӕм. Ӕ м ӕ йӕм цынӕхуызон хостӕ уыд! 
Фӕсыгъдӕг ын кодта йӕ хъӕдгӕмттӕ, фӕсӕрста сӕ, уый фӕстӕ 
сӕ иутыл д у г ъ ы с ы ф ы быгъуы байзӕрста, иннӕтыл — дзык-
кайы с ы ф ы быгъуы ӕмӕ сӕ бабаста. Стӕй загъта лӕппутӕн: 

— Мӕ бон ын ӕндӕр ницы у. С т д ж ы т ы сӕстытӕн у ы н мӕнӕй 
ницы пайда и. С а с т ӕвӕрынмӕ йӕ артыл дон ауадзӕд дӕллаг-
хъӕуккаг Зӕрисӕр! У ы й саст сӕвӕрдта, уайтагъд ныхӕсынмӕ 
фӕвӕййы. Ӕ м ӕ уӕ уый куы уаид. Фӕзӕронд и, фӕлӕ кӕд нӕ 
базивӕг кӕнид. 

Ӕмӕхсӕвӕджы фӕраст и Дӕллагхъӕумӕ У ӕ н ӕмӕ боны-
цъӕхтыл ӕрбахӕццӕ с т ы Зӕрисӕримӕ. Зӕрисӕр ӕй фӕра-
фӕлдах-бафӕлдах кӕнын <̂̂ одта тӕрхӕгыл дӕлгоммӕ-уӕлгоммӕ, 
йӕ зӕнгтӕ ӕмӕ йын йӕ цӕнгтӕ фӕраиваз-баиваз кӕнын код
та , кӕмдӕрты йын сӕ къӕрттытӕ дӕр ныккодта йӕ къаннӕг 
с ы к ъ а ф и с т о н кардӕй, у ы й фӕстӕ йын йӕ уӕраг ӕмӕ йӕ 
цӕнгтыл фӕрчытӕ сӕвӕрдта. К ъ а х цармӕ ӕрцауындзын код
та. С т ӕ й бандон ӕрцагуырдта, лӕппуйы раз ӕрбадти ӕмӕ йын 
йӕ гуыбыныл фӕныххӕц-ныххӕц кодта, фӕхъуыста йын йӕ 
гуыбынмӕ, стӕй загъта лӕппутӕн: 



— И у амонд ӕй уыд, ӕмӕ т у г нӕ ныттагъди йӕ хуылфмӕ. 
Ӕ м ӕ х у ы л ф сыгъдӕг куы уа , уӕд лӕджы бон бирӕ у. Н ы р 
афтӕ бакӕнут ӕмӕ ронгыл зыгъарӕджы сой бантаут ӕмӕ йын 
уымӕй алы райсом дӕр сыкъайыдзаг у а д з у т йӕ хъуыры. Изӕ-
ры т ы йын басы цалдӕр хуыппы дӕттут , к уы уа , уӕд дзӕбиды-
ры бас, гыццыл ыл с а д ж ы маст хӕццӕ кӕнут, афтӕмӕй. 

Уӕдӕй нырмӕ йӕм Кӕнт алы бон дӕр цӕуы, куы йын исты 
раивы йӕ бӕстытӕй, куы — нӕ. Зӕрисӕр дӕр ӕм ӕртыккаг бон 
ӕрбаздӕхт. Бирӕ фӕракӕс-бакӕс кодта, фӕрчытӕ куыд ӕвӕрд 
сты, уымӕ, фесмыста йын йӕ бӕстытӕм. У ы й фӕстӕ загъта: 

— К у ы д рахатыдтон, афтӕмӕй ай иу арсы над нӕу. Дыууӕ 
фӕлтӕры над баййӕфта, иу — раздӕр, иу — фӕстӕдӕр. Ӕ м ӕ , 
раздӕры цӕфтӕ чи с ты , уыдон гыццыл мӕрдзӕдӕв скодтой. 
Ӕ н ӕ у и ма, кӕд исты зонын, уӕд сӕстытӕ раст ӕвӕрд ӕрцы-
дысты, ӕмӕ саст раст ӕвӕрд куы 'рцӕуа, уӕд уый хорз у. 

Бирӕ фӕлӕууыдысты йӕ уӕлхъус Лалайӕн. Й ӕ цӕсгоммӕ 
йын кастысты , фӕлӕ царды нысанӕй ницы зынд йӕ цӕсгомыл. 

Ӕддӕмӕ куы рахызтысты , уӕд ӕрвгӕнӕны дӕгъӕл айста 
У ӕ н Фарнӕгӕй ӕмӕ Дургомтӕм базилӕны фездӕхт. 

Ӕ х с ӕ р т ӕ г г а т ы лӕзгъӕры нӕма фӕуырдыг кодтой, афтӕ 
бафиппайдтой — Н ы х а с ы цыдӕр бирӕ адӕм уыд. Стырбон ма 
уа , къатыбон ма уа , ӕмӕ уыйбӕрц адӕм нымбырд уа Ныхасмӕ! 
Х и с т ӕ р т ӕ бадынц, кӕстӕртӕ сӕ разы лӕууынц дӕргъӕй-
дӕргъмӕ рӕгъӕй. 

Ӕ м ӕ ӕрлӕууыдысты лӕппутӕ лӕзгъӕры сӕр. К а с т ы с т ы 
дӕлӕмӕ, Ӕ х с ӕ р т ӕ г г а т ы х ъ ӕ у м ӕ . Р а г ъ р ӕ б ы н у ы ц ы х у с -
сарвӕлдӕхт уӕлвӕзы райтынг и хъӕу. Х ъ ӕ у ы астӕу, тӕккӕ 
бӕрзонддӕр бынаты арвмӕ фӕцыди мӕсыг, кӕддӕр-иу йӕ 
сӕрыл хъаггӕнӕг лӕууыд мӕсыгӕн, мӕсыггӕс. Н ы р дзы ничи-
уал фӕлӕууы. Рагӕй дӕр нал у фӕтк, исчи мӕсыджы сӕр 
лӕууа, уый. Ӕ м ӕ нӕ фидауы мӕсыг ӕнӕ мӕсыггӕсӕй. Далӕ 
Уырызмӕдясы хӕдзар — бӕрзонд цыппӕрдигъон. Й ӕ уӕлхӕ-
дзарӕй рахизӕн арӕзт, мӕсыг кӕм и, уыцырдӕм. Уырдӕм ра-
хизы уӕлхӕдзарӕй йе 'ртӕ мыдамӕстимӕ Сатанӕ Хуыцаумӕ 
скувынмӕ. Й ӕ цӕстытӕ, зӕрватыччы лӕппынтӕ ахстонӕй куыд 
ракӕсынц сӕ мады 'рбатахтмӕ, афтӕ ракӕсынц йӕ сатӕг-сау 
ӕ р ф г у ы т ы бынӕй, арвмӕ с д а р ы н ц с ӕ х и , йӕ д з у ӕ р т т ӕ н 
лӕгъстӕгӕнӕн былтӕ базмӕлынц: « Х у ы ц ӕ у т т ы Хуыцау , мӕхи 
дзӕбӕх Х у ы ц а у ! » Ӕ м ӕ кӕм и дунейыл ахӕм Хуыцау , ӕмӕ 
уымӕ чи ма байхъуса! 



Хицӕн кӕны Уырызмӕджы хӕдзар иннӕ хӕдзӕрттӕй. Йӕ 
ердойӕ фӕздӕг куыд г у ы л ф кӕны, уымӕй дӕр бӕрӕг у, йӕ 
алыварс цы хӕдзӕрттӕ ис, уыдонӕй бонджындӕр кӕй у, 
цӕрӕгдӕр. 

Уалынмӕ лӕппутӕй гыццыл фалдӕр былыл алӕууыд фиди-
уӕг Мӕйгӕс, ӕххӕст нӕма 'рлӕууыд, афтӕ йӕ хъӕр фӕцыд, 
ӕмӕ бӕстӕ байдзаг и йӕ хъӕрӕй. Лӕппутӕ йӕм кӕсынтыл 
фесты : кӕцӕй дзы стӕхы уыцы хъӕр, кӕм дзы бацӕуы! 

— Уӕй , абон майрӕмбон, иннӕ майрӕмбон Ӕ х с ӕ р т ӕ г г а т ы 
Уырызмӕг куывд кӕны, балцӕй ӕд фосыконд кӕй ӕрыздӕхт, 
у ы й охыл! Цӕуынхъом чи у, у ы й цӕугӕ ракӕнӕд, цӕуын-
хъом чи нӕ у, у ы й хӕсгӕ ракӕнут! Н ӕ ф е х ъ у ы с т о н мачи 
зӕгъӕд! 

Й ӕ фӕстаг дзырд дыууӕ дихы фӕци ӕмӕ афтӕ дыууӕ дихӕй 
нӕргӕ ацыд уым дӕлӕмӕ хъӕуы сӕрты. 

Мӕйгӕс ма гыццыл алӕууыд ӕдзӕмӕй, цыма, йӕ хъӕр куыд 
зӕлы, уымӕ х ъ у ы с т а , стӕй ӕруад сӕ фӕрсты Фарнӕг ӕмӕ 
Уӕнӕн, иу ӕнӕвдӕлон каст сӕм фӕкодта фӕстӕмӕ. Лӕзгъӕры 
чыс йӕ фӕдыл лӕсти ӕмӕ йын йӕ къахдзӕфтӕ ӕмбӕрзта. 

Лӕппутӕ кӕрӕдзимӕ бакастысты — кӕд Уырызмӕг ӕрцыд, 
уӕд уыдон афонмӕ дӕр хъуамӕ уым уаиккой — исчи сын куы 
нӕ у! Ӕ м ӕ фезмӕлыдысты. Фӕндаг -фӕндаг нал азылдысты, 
фӕлӕ Мӕйгӕсау лӕзгъӕры гом-ӕгӕрццыл фӕуырдыг кодтой. 
И с д у г сӕхи урӕдтой, стӕй сӕ сӕ уӕз а х а с т а ӕмӕ худгӕ-
згъоргӕ уайтагъд рӕбыны балӕууыдысты. У ы м ауыдтой — 
Дзыхыдонӕй хъӕумӕ тӕссӕртты цы фӕндаг бадаргъ и, у у ы л 
Ӕ х с ӕ р т ӕ г г а т ы дондзаутӕ дон фӕхӕссынц. Уыйӕппӕт чызг 
ӕмӕ чызг-ус адаргъ сты уыцы тынг фӕндагыл, сӕ тавицы цыдӕй 
фӕцӕйцыдысты — уыцы ӕнӕхӕлгӕ цыдӕй, ӕмӕ иу фӕкастӕй 
афтӕ зынд: кафгӕ кӕнынц. У д д з ӕ ф сын сӕ къабаты фӕдджитӕй 
хъазыд, ӕвнӕлдта сын сӕ къабаты фӕдджитӕм йӕ уӕздан 
ӕвнӕлдӕй, ӕмӕ пӕр-пӕр кодтой фӕдджитӕ уӕрджыты уӕлӕ. 
Х а т т - и у т ы х д ж ы н д ӕ р ӕрбаулӕфыд уддзӕф, фӕдджитӕй-иу 
уӕрджыты ' хсӕн амидӕг, фӕхӕцыди-иу фӕдджитыл уӕлӕмӕ, 
ӕмӕ-иу иу ц ӕ с т ы ф ӕ н ы к ъ у ы л д м ӕ гомӕй а з з а д ы с т ы у ы ц ы 
бӕрзонд уӕрджытӕ. 

Д и с с а д ж ы хъазт уыди уый, ӕнӕфенгӕ рӕсугъд хъазт , ӕмӕ 
йӕм кӕсгӕйӕ баззадысты лӕппутӕ. Ӕ м ӕ ӕрфӕндыд Уӕны, 
тынг ӕй ӕрфӕндыд — ныр ам иу дурыл ӕрбад, фӕндыр дӕ 
уӕрагмӕ ӕруадз ӕмӕ ныццӕгъд, афтӕ ныццӕгъд, ӕмӕ дзы 



уартӕ уыцы сылыстӕджы уӕздан цыд куыд разына, сӕ къаба-
т ы пӕр-пӕр дзы куыд райхъуыса, сӕ бӕрзонд зӕнгтӕ куыд 
фӕзынынц сӕ къабаты фӕдджитӕй, уый дзы куыд ахса цӕст. 
У д д з ӕ ф ы у л ӕ ф т дзы зӕрдӕмӕ куыд хъара.. . 

Уӕдмӕ, къахвӕндаг ӕрдыны хуызӕн кӕм ӕрбатасыд до-
нырдӕм, уырдӕм ӕрбахӕццӕ с т ы дондзаутӕ, ӕмӕ федтой 
лӕппутӕ: кӕд Сатана нӕ цыди дондзаутӕн се 'ппӕты фӕстӕ 
ӕмӕ бадис кодтой — Сатана уа ӕмӕ фӕсте цӕуа! Ӕ м ӕ йӕм 
кӕсынтыл фесты . Й ӕ нарӕг астӕу — раст цыма чындздзон 
чызджы астӕу уыд, афтӕ нарӕгӕй баззади — тасыди, Сатана 
куыд цыди, афтӕ уыцы 'ненкъуысгӕ цыдимӕ тасыди, тасыди 
уыцы ӕвӕлмӕцгӕ айв тастӕй ӕмӕ зӕрдӕ йӕхимӕ скъӕфта. 
Й ӕ урс-урсид кӕлмӕрзӕны бынӕй ӕрдаргъ с т ы йӕ сатӕгсау 
дзыккутӕ дыууӕ цонджы стӕвдӕн быдӕй, йӕ астӕуӕй фӕдӕле 
сты ӕмӕ хъазыдысты астӕуы ратас-батасимӕ. 

К а с т ы с т ы лӕппутӕ дондзаутӕм ӕмӕ нывыл цӕуын нал зыд-
т о й , а м ц ӕ ф - у ы м ц ӕ ф к ъ а х д з ӕ ф т ӕ к о д т о й у ы ц ы д у р д ж ы н 
ф ӕ н д а г ы л . У ӕ д м ӕ ф ӕ т ӕ с с а р к о д т о й д о н д з а у т ӕ , сӕ урс 
къӕртатӕ сӕ уӕхсчытыл, сӕ урс къабатӕ сӕ пӕр-пӕрӕй нал 
ӕнцадысты, ӕмӕ зӕдты х у ы з ӕ н зындысты , цыма Х у ы ц а у ы 
размӕ фӕцӕйцыдысты уыцы урс-урсид арӕзтӕй... 

Уырызмӕг бадти лӕгты астӕу. Й ӕ рахиз фарс хистӕртӕ 
бадтысты — Х у р о ӕмӕ Еухӕритӕ, йӕ галиу фарс — кӕстӕртӕ. 
Лӕппутӕ йӕ размӕ бацыдысты Уырызмӕгӕн, сӕ рахиз къухтӕ 
тымбылӕй сӕ зӕрдӕтӕм бахастой, сӕ сӕртӕй йын акуывтой. 

Уырызмӕг цыдӕр дзырдта, йӕ ныхас фӕурӕдта, йӕ сӕрӕй 
рӕуӕг акуывта лӕппутӕн ӕмӕ йӕ дӕллаг фарс бадӕг Кӕнтмӕ 
аздӕхти. 

— Фарнӕджы зонын, Фарнӕджы т а куыд нӕ зонын. Фӕлӕ 
а иннӕ чи уа? Дзӕбӕх лӕггаджы каст кӕны, чидӕриддӕр у. 

— У ы й У ӕ н у, йе 'фсымӕр Фарнӕгӕн. Й ӕ фаззон ӕфсымӕр. 
— Уӕн , а? 
— Уӕн , Уӕн. 
— Гӕр, ӕмӕ У ӕ н йӕ у а т к уы никуы систа, уӕд ыл уыцы 

къабӕзтӕ кӕм базадысты? Хуыцау , ды мын мацы кӕ! 
— Уӕдӕ! Сӕндидзыдта. Цыдӕр Х у ы ц а у ын ӕххуыс кодта, 

нӕ кувинаг ын барст фӕуа! 
— Мӕнӕ — уӕрӕйдӕ! 
Уырызмӕг ма цӕмӕйдӕр хъавыд афӕрсынмӕ Кӕнты, фӕлӕ 

йӕм уӕдмӕ Е у х ӕ р йӕ цӕстытӕ ӕрбазылдта. 



— Уырызмӕг, мах дӕумӕ хъусӕм, дӕумӕ, ӕмӕ дӕ ныхасы 
куыст кӕ, цъыссс! 

— Дӕлӕ Уӕны нал базыдтон ӕмӕ уымӕй афарстон мӕнӕ 
К ӕ н т ы . 

— Гӕррӕтт, лидзгӕ никуыдӕм кӕны, ам уыдзӕни Уӕн. 
Фарнӕг йӕ цӕстытӕ нал иста Уырызмӕгӕй — йӕ х у ы з куыд 

скалдта! Знон ӕрцыдаид, абон не 'рцыдаид. Дысон ам уыдаид. 
Уӕдӕ, дысон ам куы нӕ уыдаид, уӕд йӕ х у ы з афтӕ скалдтаид! 
Фӕхӕццӕ йӕм и Сатанайы кӕлӕнгӕнӕг узӕлд. Хӕрзаг ӕй, цы 
фӕмысыд, цы цинтӕ йын фембырд кодта йе 'рцыдмӕ, уыдон 
дысон ф е м ӕ х с т ы с т ы ӕрсдонау! Фыццаг ӕй нагъи арынджы 
цынадтаид, хорз ӕй ныссӕрфтаид хусар хисӕрфӕнтӕй, стӕй 
йӕ уатмӕ акодтаид ӕмӕ та -иу ын йӕ тымбыл даргъ цӕнгтӕ 
йӕ бӕрзӕйыл атыхтаид ӕмӕ-иу адымстаиккой йӕ бӕрзӕйы 
нуӕрттӕ Уырызмӕгӕн, ӕмӕ сӕ т у г дзӕхстгӕнгӕ уылӕнтӕ 
с и с т а и д х ӕ с с ы н . Й ӕ бӕгънӕг тӕрттӕ — сӕ х ӕ н т урсӕй 
цӕстытӕ кӕмӕ нӕ л ӕ у у ы н ц — у л ӕ ф ы д а и к к о й сӕ тӕрк 
улӕфтӕй ӕмӕ, цыма ронг нуӕзта, уыйау расыг кодтаид уыцы 
тӕртты у л ӕ ф т Уырызмӕджы. Й ӕ х у р ы т ы н т ы хуызӕн хъарм 
ӕнгуылдзтӕ-иу аныхстаккой йӕ боцъойы, апыхцылтӕ-иу ын 
кодтаиккой йӕ боцъо ӕмӕ-иу кӕл-кӕлӕй худтаид , ӕмӕ-иу 
уыцы худт , суадоны цыхцыр йӕ бынмӕ цы хӕрзӕхсад дуртыл 
ныппырх вӕййы, уый хуызӕн ныппырх уыдаид Уырызмӕджы 
риуы фӕйнӕгыл. С т ӕ й - и у февнӕлдтаиккой боцъомӕ уыцы 
кӕлӕнгӕнӕг ӕнгуылдзтӕ, ӕрфастаиккой-иу ӕй, ӕрлӕгъз-иу 
ӕй кодтаиккой, ӕмӕ та -иу сфидыдтаид фӕстӕмӕ боцъо... 

Уӕдӕ дондзаутӕн дӕр сӕ фӕстӕ уымӕн цыди, уымӕн Сатана 
— къӕмдзӕстыг уыди: нӕ йӕ зыдта уый ӕппӕт сылыстӕг, йӕ 
даргъ балцы фӕстӕ цы митӕ ^^^одтаид Уырызмӕгӕн, уый! Ӕ м ӕ йӕ 
г^ӕсгом нӕ хъӕцыд размӕ ралӕуу^1н. Б^ард ын баулӕфыд йӕ уӕнгты 
иунӕг ӕхсӕвмӕ, йӕ къӕхтыл слӕууыд лӕг, ӕмӕ къӕмдзӕстыг 
кодта уымӕй — ахӕм ^^^ӕлӕнгӕнӕг тых ӕм кӕй ис, уымӕй. 

У ӕ д цы хуызӕн уыди Уырызмӕг, Бӕргъуаны сыгъд галу-
анмӕ сӕм куы ӕрбацыди, уӕд! Ӕ м ӕ мӕллӕг бирӕ дӕр свӕййы, 
фӕлӕ уый уазалысмаг скодта, мӕнӕ, ӕдзӕрӕг хӕдзар куыд 
скӕны уазалысмаг , афтӕ, гъе! 

Н ы р цыдӕр хабӕрттӕ кодта Уырызмӕг. К у ы йӕм байхъуыс-
таид, уый йӕ фӕндыди Фарнӕджы, фӕлӕ йӕм нӕ фӕрӕзта 
хъусын йӕхи цинӕй Уырызмӕгӕн. Уӕддӕр ӕм гыццылгай хъуы-
сын байдыдта ныхас: 



— Ӕддӕмӕ рахиз, уӕртӕ тъыссӕн хӕрӕг, ды кӕмӕй ахъа-
зай, уый дын ам нӕй. Н ы р ӕм дзургӕ кӕнын, фӕлӕ мӕ уды 
гӕртт-гӕртт цӕуы — куыд хӕцдзынӕн йемӕ! У ы ц ы ӕнаккаг 
мӕликк мын мӕ ту г банызта, мӕнӕ раздӕр а х с т ы кӕмӕ фӕдӕн, 
у ы й . У ӕ д д ӕ р м ӕ х и ӕрцӕттӕ к о д т о н , уӕдӕ цы у ы д а и д . 
Уалынмӕ фегом и дуар ӕмӕ расӕррӕтт ласта , йӕ кард йӕ 
къухы, афтӕмӕй. Н ы р кӕрдтӕ куыд нӕ федтон, фӕлӕ — уыйас 
кард! Уӕ змӕлӕг дӕ ма баззайа! К ӕ д дыууӕ ивазны нӕ уыд, 
уӕд мӕ дыууӕ комы Х у ы ц а у фӕкӕнӕд. И ӕ расӕррӕтт ӕмӕ 
мӕ карды ныззылд баиу сты. К а р д йӕ фарсы тӕнӕгмӕ бӕргӕ 
бацыд, загътон — фӕдыууӕ и лӕг! Фӕлӕ йӕ къуырма къӕрцц 
ма фӕцӕуа кардӕн! К ӕ д ыл нӕ уыди лӕгыл галгӕфы цармӕй 
конд гуыр. Мӕ уӕнгтӕ ӕрызгъӕлдысты — хӕрдзӕни мӕ! 
Уӕдмӕ мыл уӕртӕ ӕрбаскъӕры йӕ кард. Мӕ зонд ма уый 
ацахста , ӕмӕ зӕххыл фӕтъӕпӕн дӕн. К а р д ӕхситгӕнгӕ атахт 
мӕ сӕрты. Ӕ м ӕ уӕд дзуццӕджы бадгӕйӕ ма ныззилон мӕ 
кард! Ныззыв-зыв кодта мӕ тесмел кард ӕмӕ йын йӕ дыууӕ 
зӕнджы сурӕй атӕхын кодта, мӕнӕ цыма сӕнчытӕ уыдысты. 

— Багъӕц ныр! — хъӕрӕй загъта Е у х ӕ р . 
— Уӕдӕ! — хъӕрӕй загъта Уырызмӕг йӕхӕдӕг дӕр. — 

Фестадтӕн ӕмӕ кардӕлвӕстӕй ныззылдтӕн йӕ алыварс, кӕд 
ӕй фӕсацӕф фӕкӕнин. Фӕлӕ кӕм! Ӕ з куыд зилын, афтӕ 
зилы уый дӕр. И ӕ зӕнгтӕ годзыкъӕхтау зӕххы ныхсынц, сӕ 
т у г лӕсӕнтӕ кӕны, уӕддӕр куы ныззилы! И у а ф о н ӕй фӕсайд-
т о н — у ы й и у ы р д ӕ м к у ы фӕци , а ф т ӕ йӕм иннӕрдыгӕй 
фӕцарӕхстӕн. Й ӕ бӕрзӕй йын ныссӕрфтон, ӕмӕ дӕ балгъи-
тӕг афтӕ — зӕххы абадти йӕ сӕр. 

— Гъӕ-и ! — хъӕрӕй т а загъта Е у х ӕ р ӕмӕ йе стыр мус-
тучъи ныттылдта . 

Уырызмӕг ы н фыццаг йӕ мустучъимӕ бакасти , стӕй — 
йӕхимӕ, ӕмӕ т а аздӕхти йӕ ныхасмӕ. 

— Г а л у а н ы ӕрвгӕнӕнтӕ ратыдтон, ахст адӕм цӕуын бай-
дыдтой, цӕуын байдыдтой — зӕххыл уӕз кодтой, уыйбӕрц 
уыдысты , гъе! Цӕсты хуынчъытӕ ма сӕ зынд, ӕндӕр ницы — 
дуррыг ӕмӕ сыл саусӕг фӕбадти. Ӕ з сӕ рауагътон, уый ба-
зыдтой ӕмӕ мӕ разы ӕркалдысты сӕ зонгуытыл. 

— Уӕ нӕртон лӕг, — дзурынц мӕм. — А м цыдӕриддӕр ис, 
ацы галуанты, ацы бӕстӕйы — иууылдӕр мах тугвӕллойӕ сты 
ӕмӕ сӕ мах дӕ бар кӕнӕм. Д ы сын цы зӕгъай, уый уыдзӕн. 

Ӕ з сын арфӕ ракодтон сӕ уӕздан ныхасы тыххӕй . Стӕй 



р ӕ г ъ ӕ у т т ӕ н сӕ д з ӕ б ӕ х т ӕ й цалдӕр р а х и ц ӕ н к о д т о н — 
бӕхрӕгъӕуттӕ 'мӕ хъомрӕгъӕуттӕй — лыстӕг фос уырдыгӕй 
ардӕм се скъӕрыны аргъ не сты. Иннӕты сын сӕхиуыл бай-
уӕрстон. Галуаны цы уыд, уыдон дӕр сын ныууагътон сӕхицӕн, 
бирӕйӕ бирӕгъ дӕр не 'фсӕды. Ӕ ц ц ӕ й , афтӕ нӕу, Хуро? 

Х у р о цыма уыцы ныхасмӕ каст, йӕ боцъойыл йе 'нгуылдзтӕ 
ӕруагъта ӕмӕ бакодта: 

— А ф т ӕ у, мӕ уд, афтӕ. 
У ӕ д т а Е у х ӕ р дӕр аздӕхти Уырызмӕгмӕ. 
— Н ы р сӕм уӕддӕр кӕдмӕ ӕнхъӕлмӕ кӕсыс, кӕд хъуамӕ 

зыной? 
— Рӕгъӕуттӕй зӕгъыс? Рӕгъӕутты хъуыддаг афтӕ у 'мӕ 

рагсом куы нӕ зыной, уӕддӕр иннӕбон ам уыдзысты. 
— Ма дын сӕ ныппапылой кӕнӕнт уыцы рӕгъаугӕстӕ, уый 

хуызӕн цӕттӕ фӕллой. 
Уырызмӕг йӕ сӕр батылдта. 
— К у ы д нӕ мын амӕлдзынӕ! Ӕ з сӕ цы ранӕй фервӕзын 

кодтон, уый фӕстӕ уыдонӕй исчи мӕ х ъ ы д ж ы цӕуы! Сӕ сӕртӕ 
мӕлӕтмӕ ратдзысты, уыдонӕй иу сӕфтӕг ф е с а ф ы н ы бӕсты. 
Мӕнӕ сӕ фендзынӕ. К у ы в д ы фаг сын сӕ дзӕбӕхтӕй равзар-
дзыстӕм стуртӕн — ӕниу фӕндагыл ма фӕмӕллӕг уӕнт, уый 
йеддӕмӕ сӕ цӕрмтты нӕ цӕуынц, афтӕ хӕрзхаст сты , гъе. 
У ы р т т - у ы р т т кӕнынц раст. Иннӕты байуардзыстӕм. Уаргӕ та 
афтӕ 'мӕ мӕгуыртӕн — фылдӕр, цӕрынхъом чи у, уыдонӕн 
— къаддӕр. Р а с т нӕ фыдӕлтӕ куыддӕриддӕр уӕрстой, афтӕ, 
гъе! 

Уыдзӕн ма 



Д А У Ы Р Ӕ 

УАРЗТ —УДЫЛХӔЦӔГ 

КӔНЫН ТАБУ 

Кӕнын табу, 
о Стыр Хуыцау, дӕуӕн. 

Кӕй ысфӕлдыстай 
хицӕн джиппы мӕн: 

Козбау ныхас 
мӕ зӕрдӕмӕ нӕ хъары, 

Ӕлгъин фӕндаг 
мӕ хӕдзармӕ нӕ ары, 

Сындзджын ӕрдуз мын — 
дидинджыты фӕз, 

Дӕ бонты рухс та — 
царды хос, фӕрӕз. 

Хӕссӕнт мӕм иутӕ 
хицӕнхуызӕй фаутӕ, — 

Н ӕ мӕм хъарынц 
сӕ дам-думтӕ, сӕ даутӕ. 

Кӕнын табу, 
о Стыр Хуыцау, дӕуӕн, 

Кӕй ысфӕлдыстай 
хицӕн джиппы мӕн... 

ЦИНТӔЙ РАСЫГ 

Ӕрмӕстдӕр хуры 'вджид куы баззайа дӕ зӕрдӕ, 
Куы нӕ дын хай кӕна зӕххон цинтӕй хъысмӕт, 
Куы бахынца дӕ зонд: зӕронд, ӕдых, лӕмӕгъ дӕ, 
Цӕрын дӕумӕ дӕр нал цӕудзӕнис уӕд... 



Дӕ фырты къобор фырт куы базгъора дӕ размӕ, 
Йӕ тыппыр къухтӕ дӕм куы сиваза бӕрзонд, 
Дӕ боны удхӕрттӕ уӕд не 'рхӕсдзынӕ базмӕ, 
Дӕ чысыл фӕдон дын ныррухс кӕндзӕн дӕ зонд. 

Дӕ ныфс, дӕ цардӕмбал — куы схъарм кӕна дӕ ху-
ыссӕн, 
Куы та дын бакӕна дӕ сӕры бын йӕ цонг, 
Кӕм ма уыдзӕни, кӕ, уӕд амондджын дӕу хуызӕн?! 
Зон, цинтӕй расыг никуы кӕны 'рвонг! 

ДЫ ДӔР МЫН ЦӔУЫЛДӔР 
ӔУУӔНДГӔЙӔ ЦӔР 

Кӕцыдӕр ыстъалы мыл дары йӕ арм, 
Ӕрвиты мӕ армытъӕпъӕнтӕм йӕ хъарм. 
Кӕцыдӕр ыстъалы — ӕрдӕтты мын тых, 
Ӕ н ӕ уымӕй уаин ӕдзухдӕр фӕлвых. 

Кӕцыдӕр ыстъалы — ӕвӕры мын ныфс, 
Хӕрз чысыл рӕстӕг, дам, дӕ зынтӕн ныббыхс. 
Цыренӕй ыссудзы мӕ риуы йӕ арт, 
Ӕ н ӕ уый цы уаид, цы уаид мӕ цард?! 

Мыййаг, кӕд дӕ уарзт у мӕ удылхӕцӕг? 
Мӕ сӕрмӕ мын дары уый амонды цӕг. 
Мӕныл аудӕгӕн йӕ фӕхъхъау мӕ сӕр! 
Ды дӕр мын цӕуылдӕр ӕууӕндгӕйӕ цӕр! 

ЗЫБЫТ 
Зыбытты Зыбыт, дам, 
Ныууагъта йӕ къӕс, 
Зыбытты уӕзӕгӕй, дам, 
Алыгъди дард. 
Зыбыты иунӕгӕй 
Зыбыты зӕрондмӕ 
Дӕуӕн дӕр Зыбытау 
Уыдзӕни дӕ цард. 



Зыбыты мӕгуырӕй 
Зыбыты уазалы 
Зыбыты иунӕгӕй 
Фӕцарди Зыбыт. 
Зыбыты хъысмӕтӕй, 
Зыбыты ӕгадӕй, 
Зыбыты фыдцардӕй 
Куыд нӕ тӕрсыс, куыд? 

Зыбыты зӕрондмӕ 
Зыбыты уазалы 
Зыбыты мӕгуырӕй 
Дӕуимӕ цӕрин. 
Зыбыты фӕлладӕй 
Зыбыты фӕлмӕстӕй 
Ӕрмӕстдӕр дӕ номӕй 
Мӕ ард-иу хӕрин. 

ХЪУЫЛӔДЖЫ ЗАРД 

Хъуылӕгӕн дӕр Цыллахъ-мыллухъ. 
Йӕхи 'взагыл Тъыллупп-мыллупп. 
Йӕхи зард ис, Цӕгъдгӕ мисын 
Йӕхи цагъд: Цӕттӕ у! 
Тъыллупп-мыллупп, Гуымбылыйас 
Цыллахъ-мыллухъ, Нӕлхӕ-къори 
Сындӕг-мындӕг, Дыууӕ къухы 
Бынтон тагъд! Нӕ цӕуы. 

Цӕгъдӕджы кафт — Цӕрвӕхсидӕн, 
Ӕркув-ӕркув. Кӕрдзыныссӕст... 
Нӕлхӕйы 'взӕрд — Кӕй комдон сӕм 
Къуыбарӕй. Нӕ цӕуы? 
Бӕрдын, мӕгуыр, Мӕ къона 
Ныггуымс кӕны Саби-бабитӕ, 
Хъуылӕджы арф Царвы къах уӕ 
Бындзарӕй. Кӕй хъӕуы? 



БЫЗЫККАТЫ Земфирӕ 

ФӔЗЗЫГОН БОН ӔРЛӔУУЫД УАЛДЗӔГ 
Цӕмӕн базыдтон дӕу, о, уастӕн, 

Ныххаудтӕ арф мӕ сагъӕсты. 
Мӕ зӕрдӕйыл ӕртыхсти уалдзӕг 
Ӕ м ӕ фӕдӕн йӕ ахасты. 
Ӕ з фестадтӕн, кӕсут-ма, барӕг, 
Мӕнмӕ рӕсугъд амонд кӕсы, 
Сӕнайы цъитийӕ ӕвзистау, 
Ӕрттивы, рухс хъуыды хӕссы. 
Фӕззыгон бон ӕрлӕууыд уалдзӕг, 
Ӕрлӕууыд рагуалдзӕг зӕххыл, 
Мӕ ехсы 'рцъыкк ӕмӕ ӕхситтӕй 
Ныр ме 'фсургъ уарийау тӕхы... 
О Фарны лӕг! Дӕуыл ӕз зарын 
Ӕ м ӕ дӕ амондмӕ тырнын. 
О цард, дӕ хъарм хъӕбысмӕ хауын 
Ӕ м ӕ дӕ фарнимӕ цӕрын. 
Мӕ царды цад цъӕх фурд у абон, 
Ӕ м ӕ дзы хъаз ӕмӕ дзы худ, 
Кӕд мын зын у , уӕддӕр мӕ амонд, 
Кӕнӕ та ме сӕфты къах у. 
Фӕззыгон бон ныллӕууыд уалдзӕг, 
Мӕ урс ӕфсургъ тӕхы, тӕхы, 
Йӕ цӕфхӕдтӕй цӕхӕртӕ калгӕ, 
Мӕн цины базыртыл хӕссы. 

ХУРАЙДӔН 
Фӕтулы хурайдӕн фӕсрагъ, 

Йӕ аргъау-цӕст бӕстӕм ныкъулы, 
Нӕ быхсын судзгӕ арты таг, — 
Мӕ иувӕрсты цӕуы, мӕ цурты... 

Ӕгӕр, дам, ницӕмӕй бӕззы, 
Мыдӕй дӕр фелгъӕд вӕййы зӕрдӕ, 
Уӕддӕр тӕмӕнтӕ калгӕ ды 
Мӕн сайыс дард ранмӕ дӕ фӕстӕ. 



ТЫБЫАТЫ Олга 

МИТДЗУАН 
Ӕцӕгцау 

Н 
ыр фондз ӕмӕ ӕртиссӕдз азы кӕд цӕуы 
ацы хабарыл, уӕддӕр цыма хӕрзӕрӕджы 
уыдис.. . 

1942 аз. Сухумырдыгӕй нӕм ӕрбатах-
т ы с т ы ӕртӕ х ӕ д т ӕ х ӕ д ж ы Х а ш у р ы 
х ӕ х т ы сӕрты, К а р е л ы х ӕ х т ы сӕрты, 
Боржомы районы Гудзаретыл . А м Оде
т ы хъӕуы сӕрмӕ уыд Маданы ӕфцӕджы 
рагъ. Уырдӕм куы 'рбахӕццӕ с т ы хӕд-
тӕхджытӕ, уӕд дзы дыууӕйӕ ӕртык-
каджы ӕхстой, ӕмӕ уый ӕрхауд. 

Ӕ з у ы ц ы бон т ы н г х о р з х ъ у ы д ы 
кӕнын . Д у р ы н цъеритӕ — З м и с ы н 
мӕкъуылты рагъӕй зындысты хъӕумӕ. 
Хӕдтӕхӕг куыд ӕрхауд, уый ма федтой 
бирӕ адӕм, бӕлвырддӕр т а фыййӕуттӕ 
— С а н а х ъ о т ы Хъазыбег ӕмӕ Таймураз . 
Ӕ х с ӕ в ы у ы м а р т с к о д т о й ӕмӕ ӕн-
хъӕлмӕ кастысты , кӕд сӕм, чи 'рхауд, 
уыцы хӕдтӕхӕджы пилот ӕрбацӕуид, 
зӕгъгӕ. 

А ц ы Змисын мӕкъуылтӕ т а кӕддӕр 
кувӕн бынат у ы д ы с т ы , фӕлӕ советон 
х и ц а у д з и н а д к у ы ' р ф и д а р , уӕд адӕм 
дзуӕрттыл сӕ къух систой, уӕлдайдӕр 
т а ахуыргонд адӕмтӕ. 

У ӕ д дын иуахӕмы, хӕдтӕхӕг ӕрхауы-
нӕй раздӕр, х ӕ х т ӕ ф е р т т и в - ф е р т т и в 
куы кӕниккой. Мӕкъуылты ' хсӕн та -иу 



фӕзынд, йӕ цӕхӕр-иу скалд, стӕй та -иу рухс фӕцыдӕр. Адӕм 
дис кодтой, уӕдӕ уый цы уыдзӕнис, зӕгъгӕ, фӕлӕ уырдӕм 
ссӕуын ничи уӕндыд. У ӕ д мӕ хистӕр ӕфсымӕр Виктор — 
куыста ахуыргӕнӕгӕй Гудзареты астӕуккаг скъолайы — ба-
ныхас кодта цалдӕр лӕппу-лӕгимӕ ӕмӕ с с ы д ы с т ы хохмӕ, 
ӕхсӕвӕддӕ баззадысты. 

Гъемӕ стыр диссаг федтой, стыр ӕмбисонды хъуыддаг . Дын-
д ж ы р к ӕ л м ы т ӕ ц ы к у р а й ы ф ӕ р д г у ы т ӕ й х ъ а з ы д ы с т ы , 
кӕрӕдзимӕ сӕ ӕхстой. К у ы - и у атахт , уӕд-иу зынгау ферт-
тывта. Ацархайдтой кӕлмыты амарын ӕмӕ сын сӕ цыкурайы 
фӕрдгуытӕ байсын, фӕлӕ сӕ къухы ницы бафтыд. Афтӕмӕй 
ӕрыздӕхтысты. 

Г ъ е , х ӕ д т ӕ х ӕ г дӕр у ы ц ы ӕ ф ц ӕ г ы л ӕ р х а у д т а . А д ӕ м 
фӕфӕдис сты, ахабар кодтой алырдӕм. Боржомӕй хицауад 
ӕрбацыдысты, чи цы федта, уымӕй адӕмы фарстой. Мӕ кӕстӕр 
ӕфсымӕр хъом х ы з т а ӕмӕ алцыдӕр федта . У ы й дӕр куы ба-
фарстой , уӕд радзырдта, зӕгъгӕ, дам, хӕдтӕхджытӕ ардӕм 
куы 'рбахӕццӕ сты , уӕд дыууӕйӕ ӕртыккаджы алыварс зыл-
дысты ӕмӕ йӕ ӕхстой ӕмӕ ӕхстой, цалынмӕ уый не 'рхауд, 
уӕдмӕ. Иннӕ дыууӕ хӕдтӕхӕджы фӕстӕмӕ а т а х т ы с т ы К а -
релырдӕм Х а ш у р ы ӕфцӕджы сӕрты... 

У ы й фӕстӕ адӕмы акодтой пилот ӕмӕ хӕдтӕхӕджы агурӕг. 
Ссардтой лӕджы. Й ӕ сӕр йӕ гуырӕй фӕхицӕн... Баиу сӕ 
кодтой, батыхтой йӕ парашюты. И у хицау лӕг ын йӕ дзыппы 
ссардта ӕмдымбыл къопп, уырдыгӕй цы гӕххӕтт цыдӕр сис-
та , у у ы л ф ы с т уыдис: « К и р и л л Королев. Москва А . Аэродром 
А д л е р а » . 

Цасдӕры фӕстӕ нӕм Мӕскуыйӕ мӕ кӕстӕр ӕфсымӕры 
номыл писмо ссыди, Санакоеву Казбеку Николаевичу, зӕгъгӕ. 
Ф ы с т а йӕ уыцы Королевы иунӕг хо Мария. Чи , дам, амардта 
Кириллы, цӕмӕн ӕй ӕхстой, кӕй хӕдтӕхджытӕ уыдысты иннӕ 
дыууӕ хӕдтӕхӕджы, уый, дам, нын нӕ хъӕр кӕнынц. Фӕлӕ 
арфӕ кодта Хъазыбегӕн дӕр ӕмӕ нӕ хъӕу Одеты цӕрджытӕн 
дӕр, йе 'фсымӕры мард ын сырдты амӕддаг кӕй нӕ ныууагъ-
той, уый тыххӕй . 

Ӕ з уый фӕстӕ бирӕ нал ацардтӕн мӕ цӕгаты, Одеты. Чын-
дзы фӕцыдтӕн Кватетримӕ Карелы районмӕ. У ы й уыдис 1943 
азы. 

А з т ӕ цыдысты, рӕстӕг бонӕй-бонмӕ ивта. Х ӕ с т банцади, 
нӕ хуыздӕр фӕсивӕдӕй йӕ хӕдзармӕ бирӕтӕ нал ссыд, хӕсты 



баззадысты. К ӕ у ы н ӕмӕ ниуын х ъ у ы с т алы мӕгуыр къонайӕ 
— изӕрӕй ӕмбисӕхсӕвмӕ кӕугӕ, ӕрдӕг ӕхсӕвӕй бонмӕ 
фесхъиу-фесхъиугӕнгӕ фынӕй, сӕумӕрайсомӕй изӕрмӕ кол
х о з ы кусгӕ. А х ӕ м цард кодтам. 

У ы д и с 1949 аз .Нӕ хъӕуы сӕрмӕ арвыл ӕндзӕвыдысты дыу-
уӕ бӕрзонд хохы . И у ы дзы х у ы д т а м Сыгъдӕтты хох , иннӕйы 
та — Ӕ р с ы т ы хох. Ӕ р с ы т ы комы мит сӕрды ӕмбисмӕ дӕр 
нӕ тад, урс-урсидӕй тӕмӕнтӕ калдта ӕнӕхъӕн районмӕ дӕр. 
Цӕуӕм уырдӕм хос ссивынмӕ. Х ъ ӕ у ы кусӕг адӕм иууылдӕр 
ӕмхуызонӕй. Хӕрды цӕуӕм ӕмӕ куы 'рбадӕм, к уы фестӕм 
ӕмӕ уӕлдӕрӕй-уӕлдӕр кӕнӕм. Немӕ уыд иу ӕрыгон сыл-
гоймаг, ӕнхъӕлцау. У ы м ӕ н уӕлдай зындӕр уыд цӕуын. Иӕ 
хъӕдын халамӕрзӕн дӕр ын райстон, хӕссын ын ӕй. Ӕ з тынг 
т ы х д ж ы н уыдтӕн, къӕмдзӕстыг дӕр ма-иу ныддӕн мӕ лӕджы 
хъаруйӕ.. . 

О, ӕмӕ дын уыцы ӕнхъӕлцау сылгоймаг кӕуын куы рай-
даид. 

— Ц ы кодтай, цы кӕныс? — фӕрсын ӕй удаистӕй. У ы й 
тынгдӕр ныккуыдта ӕмӕ дын мын афтӕ: 

— Адӕймаг ӕнамонд гуырд куы уа , уӕд цы нӕ кӕны йӕ 
царды... Гъеныр уалӕ х о х ы цъуппыл мит уынын ӕмӕ мӕ уд 
с х а у ы фырмондагӕй, уымӕй куы ахӕрин, уӕд мӕлӕтыл дӕр 
разы, зӕгъгӕ. А ф т ӕ м ӕ й мит йеддӕмӕ ма исты у?.. 

Схӕццӕ стӕм тыхтӕй-амӕлттӕй ссивинаг хосмӕ. Ӕ р б а д -
тыстӕм, чысыл нӕ фӕндаджы фӕллад ссӕуа, зӕгъгӕ. Мӕнмӕ 
уыд стыр ӕрхуы цайдан. К у ы д мӕ ничи фӕфиппайа, афтӕ уый 
айстон мемӕ ӕмӕ мӕхи фӕаууон кодтон къутӕрты бынты, 
азгъорӕгау кодтон митӕмбӕрзт хохмӕ. 

Д и с с а г у, ӕвӕдза, ӕрдзы рӕсугъддзинад . Фӕйнӕрдӕм 
кӕсынӕй не 'фсӕстӕн. Хӕрздӕф кӕрдӕджы згъор ӕмӕ згъор. 
Ӕ н у с о н бӕлӕстӕ дӕрдтыл сӕ уӕйыг къабӕзтӕ аивӕзтой. 

Т ы н г ӕнцрнӕй схӕццӕ дӕн м и т ы хъӕпӕнтӕм. У ӕ з з а у , 
дондзӕст митӕй уайтагъд ныннадтон мӕ цайданы ӕмӕ рауыр-
д ы г д ӕ н . Ц ӕ у ы н т ы н д з г ӕ . У а л ы н д ж ы д ы н к ӕ ц ӕ й д ӕ р 
ӕфсӕйнаджы дзинг фӕцыд. Фӕкастӕн иуварс: арвмӕ ӕртӕ 
рӕхснӕг тӕрс бӕласы фӕцыд, сӕ иуыл... Ӕ р в д з ӕ ф а у фӕдӕн, 
ахӕм тарст фӕкодтон! Сӕ иуыл уыд парашют. Ц ы рон ыл уыд 
л ӕ г ӕ н йӕ у ӕ л ӕ ӕ р б а б ӕ т т ы н ӕ н , у ы й ӕргъӕвӕг зӕхмӕ 
ӕрхӕццӕ ӕмӕ, куыд дзедзырой кодта, афтӕ та -иу йӕхи къӕ-
дзӕхдурыл сцавта, йӕ дзинг -иу фӕцыд. 



Мӕ зӕрдӕ ауынгӕг. Бамбӕрстон ӕй, ам дӕр т а цавӕрдӕр 
пилот кӕй бабын, уый. Мӕ цыппӕртыл ныббырӕгау кодтон 
бӕлӕсты бынмӕ. А г у р ы н исты, цӕрӕнбонты с ы ф т ӕ р змӕнтын. 
Ӕ м ӕ хъарджытӕ кӕнын ӕнӕзонгӕ лӕппуйыл, кӕд ма, зӕгъын, 
ӕгас уыдтӕ ӕмӕ дыл ӕрсытӕ бамбӕлдысты, уӕд дын цы митӕ 
бакодтаиккой, ардӕм ас лӕгтӕ дӕр иугӕйттӕй куы нӕ уӕн-
дынц, зӕгъгӕ. 

Цыдӕр дзабыргонд ссардтон раздӕр, стӕй т а адӕймаджы 
цонджы стӕг. К у ы д ӕрбадтӕн дзуццӕджы ӕмӕ йӕм куыд 
ракӕс-бакӕс кодтон, афтӕ дын мын чидӕр йӕ уӕззау къухтӕ 
ме уӕхсчытыл куы ӕрӕвӕрид! У а л ы н д ж ы мӕ йӕ дзӕмбыйы 
ныхтӕ куы ф ӕ н ы х с т ы с т ы , уӕд бынтондӕр мӕ удӕй мӕ мидӕг 
ницуал аззад: арс! Фырадӕргӕй фестадтӕн, арсимӕ ныхӕй-
ныхмӕ фӕдӕн. У ы й мын мӕ цӕсгоммӕ лӕбуры йӕ раззаг 
дзӕмбытӕй. Мӕ амондӕн, цыдӕр мӕллӕггомау уыд. Н ы р ӕз 
т а мӕ тӕккӕ налат т ы х ы ! И ӕ д з ы х ы йын мӕ къухтӕ фӕсагъ-
тон ӕмӕ йын йе ' ф с ӕ р т ы л фӕйнӕрдӕм ахӕцыдтӕн. 

Никӕй бауырндзӕн, уӕд цы хъаруйы хицау уыдтӕн, уый чи 
нӕ зоны, уыдонӕй: арсӕн йӕ дзых ту гӕй айдзаг, фемӕхст ын. 
Мӕн феуӕгъд кодта, йӕ сӕр йӕ сагӕхты фӕцавта, атымбыл 
ис, цыма йӕ бон йӕ рыстӕн быхсын нал уыд, уыйау. Ӕ з ӕй мӕ 
къахӕй дӕлбылмӕ ассыдтон , ӕмӕ у ы й атылд. Ӕ з уӕлӕмӕ 
сызгъордтон, фелвӕстон мӕ цайдан ӕмӕ хосгӕрстмӕ лыгъд 
радтон. А р с кӕдӕм атылд, уырдыгӕй ма мӕ х ъ у с т ы л ӕндӕр 
ӕрсыты уынӕр дӕр цыма ауад... 

Ӕрхӕццӕ дӕн уӕлхохӕй ме 'мбӕлттӕм. Цӕуылдӕр зӕрдиаг 
ныхас кодтой. Ӕ з аивӕй ӕнхъӕлцау сылгоймаджы цурмӕ мӕхи 
байстон ӕмӕ йын митӕй йӕ тӕккӕ дзаг цайдан ӕрӕвӕрдтон 
йӕ размӕ. Мӕхӕдӕг уӕлгоммӕ ахуыссыдтӕн, цыма никуы ницы 
'рцыд, уыйау. 

С ы л г о й м а г м и т к у ы а у ы д т а , у ӕ д д ы н к ӕ у ы н с и с т а . 
Ӕвӕццӕгӕн ӕмӕ буц ахуыр нӕ рахаста, исчи йын йӕ тӕху-
дыйӕн ахӕм аргъ скӕндзӕн, уый ӕнхъӕл нӕ уыд. Мӕн та 
абон дӕр уыцы ӕбӕрӕг хӕстон лӕг нӕ рох кӕны — мӕгуыр 
йӕ мад, ӕнхъӕлмӕ йӕм чи каст... 

Сентябрь, 2000 аз 



НӔКУЫСАТЫ1 Наирӕ 

УДӔЙ ӔНГӔСТӔ 

СЫ1ЗГЪӔРИН УАДЫНДЗ 

Сызгъӕрин уадындз ракуырдтон Хуыцауӕй, 
Цӕмӕй мӕ зарӕг айхъуыса дӕрдтыл, 
Цӕмӕй, куы уынон ацы дуне сауӕй, 
Уӕд тауон ныфс зӕрин зӕлтӕ бӕстыл. 

Мӕ уадындз исдзӕн адӕмӕн сӕ хъыгтӕ, 
Зӕххыл ыссудздзӕн амонд ӕмӕ уарзт, 
Куы нал хус кӕной хъарм рустыл цӕссыгтӕ, 
Куы абуха фӕллад зӕрдӕты маст. 

Сызгъӕрин уадындз рахастон Хуыцауӕй. 
Цӕй адджын у Ыскӕнӕджы лӕвар! 
Нӕй уымӕн сафӕн, никуы йын ис ауӕй, 
Уый судздзӕн рухс, куы уа нӕ дуне тар. 

2002.10.05 

ЦЫ БОН РАЙГУЫРДТӔ... 

Кувын ӕз, цы бон райгуырдтӕ, уымӕн: 
Уый уыди дӕ хуыздӕр балц зӕххыл. 
Дзур мын ды, кӕй дӕ ӕрмӕст мӕ лымӕн, — 
Ӕ з мӕ зӕрдӕ хъардзынӕн дӕуыл. 

Ацы зӕххыл уарзынӕн, цӕрынӕн 
Мемӕ иу дуг равзӕрста дӕ уд. 
Тых ыссардтон «уарзын дӕ» зӕгъынӕн, 
Тынг фӕтарстӕн: райхъуысдзӕн дӕ худт. 



Фӕлӕ фехстай талынг арвмӕ зӕрдӕ, 
Риуы арфы нал ардта бынат. 
Тахтысты ыстъалытӕ нӕ сӕрмӕ, 
Уарзӕг удтӕн ахӕм амонд ратт. 

У нӕ уарзт стыр ӕхцон Хуыцауӕн, 
Нӕй дӕ удӕн алидзӕн мӕнӕй, 
Нӕй нӕ амонд арф дзыхъмӕ ныппарӕн, 
Зон — нӕ уарзтӕн баныгӕнӕн нӕй. 

2002.30.05 

ӔНӔБАЗЫР ЗӔД 

Ӕнхъӕвзы донау цӕстысыг, нӕ сысы, 
Фӕлӕ нӕ калын масты хъыг дӕуыл. 
Ӕвӕццӕгӕн, дӕ амондӕн мӕ хуызы 
Ӕнӕбазыр зӕд райгуырди зӕххыл. 

Хатыр кӕнын дӕ мӕстӕлгъӕд ныхӕстӕ, 
Хатыр кӕнын дӕ сонт уды рӕвдыд. 
Уыдыстӕм удтӕй, чи зоны, ӕнгӕстӕ, 
Фӕлӕ дӕ зонд дӕ удимӕ хӕцыд. 

Мӕ разы ма кӕн, ног чындзау, ӕфсӕрмы, 
Уӕд комкоммӕ дӕ цӕстытӕн сӕ каст. 
Цымыдис хъазт ӕз нал хӕссын мӕ сӕрмӕ, 
Дӕхӕдӕг равзар галиу ӕмӕ раст. 

Нырма дӕ хъӕлӕс тар ӕхсӕвты мысын, 
Нырма дӕумӕ мӕ зынг фаттӕ ӕхсын. 
Ӕ з дӕм мӕ фынты урс мӕйыл ныхъхъуызын, 
Дӕуӕн сонеттӕ стъалытӕй фыссын. 

Ӕгӕрон монц сызгъӕринтӕй нӕ сыгъди, 
Ӕрмӕст дӕ цин уыд ахсджиаг мӕнӕн. 
Мӕ уарзт дын кӕд дзӕнӕты цин нӕ уыди, 
Уӕд сайдтай мӕн, фыдӕнхъӕл та фӕдӕн. 

2002.10.05 



ХӔХТӔ 

Ӕ з хӕхтыл уды тӕгтӕй баст дӕн, 
Ӕ з , сабийау, сӕ риуыл хаст дӕн. 
С ӕ уындӕй нал вӕййын ӕнкъард, 
У семӕ адджындӕр мӕ цард. 

Куы фестынц урсзачъе зӕрӕдтӕ, 
Куы т а уырдыглӕууӕг кӕстӕртӕ 
Лӕууынц сабыр ӕмӕ ӕнцад, 
Куы та мӕнау ысуадзынц арт. 

Уӕйгуытау хъахъхъӕнынц мӕ бӕстӕ, 
Нӕ уӕнды саузӕрдӕ сӕ рӕзты. 
С ӕ уындӕй ферох кӕнын зын, 
Ӕ з сӕм зӕрватыккау тӕхын. 

2002.30.05 



ХАДЫХЪАТЫ Фатимӕ 

ХЪЫСМӔТ 

Цины ӕмдзӕвгӕтӕ 
нал гуырынц риуы, 
амонды зарджытӕ 
нал кӕнӕм мах. 
Оххай, кӕдмӕ уыдзӕн 
ацы уӕз Ирыл, 
ӕмӕ кӕд фесӕфсдзӕн 
зӕрдӕйӕ маст? 
Цал ӕмӕ цал уды 
бахордта сау дуг, 
цал мӕгуыр къонайӕн 
бахорз сӕ арт! 
Ног та дзыназӕм: 
«Гъе, мардзӕ, исчи!» 
Фӕлӕ Хуыцау дӕр 
нӕ зӕрдӕтӕй — дард. 
Систы ызнӕгтӕ 
кӕрӕдзийӕн адӕм, 
тонынц, рӕдувынц, 
лӕбурынц сырдтау. 
Ӕрдз та нӕ мад у. 
Кӕрӕдзийы марӕм. 
Ахӕм фыдмитӕ 
куыд быхса Хуыцау! 

2002.10 



ЧЕЛДЫТЫ-ГОДЖЫЦАТЫ Надя 

ДЫУУӔ ӔМДЗӔВГӔЙЫ 

ӔЗ УАРЗЫН 

Ӕз уарзын, кӕй зӕрды ис уарзт, 
Кӕмӕй риссы дзыллӕйы маст. 
Кӕмӕн у бӕрзонд арв — ӕмвӕтӕн — 
Йӕ уды уӕлмонцтӕн сӕ хӕтӕн. 
Кӕмӕн у йӕ хӕдзар нӕ Зӕхх, 
Йӕ бандон — нӕ Иры къӕдзӕх, 
Кӕмӕн нӕу ӕнӕмӕт йӕ зӕрдӕ, 
Чи 'рвиты ӕгъуыссӕг ӕхсӕвтӕ, 
Ӕ з уарзын, кӕмӕн у йӕ дин 
Нӕ Иры рӕсугъд фӕндтыл цин. 

2002 

* * * 

Фӕкалди, дам, фыдлӕг, 
Фӕлӕ йын чи 'ууӕндыд йӕ мардыл? 
Йӕ табӕты кӕйттӕ чындӕуыд — 
Лӕг ӕ м хӕстӕг цӕуын нӕ уӕндыд! 

КОЦОЙТЫ Зӕйрӕт 

ФӔСМОН 

Чысылӕй дӕ ӕз афтӕ тынг нӕ уарзтон, 
Мӕ удӕнцой, мӕ фӕлмӕнзӕрдӕ мад... 
Мӕхӕдӕг ӕз ныр мады ном куы райстон, 
Уӕд бамбӕрстон дӕ хъӕбысы хъӕрмад. 



Дӕ сурӕтмӕ та а райсом нымдзаст дӕн. 
Ӕрыгонӕй цы рӕсугъд уыдтӕ — зӕд! 
О рӕстӕг, рӕстӕг, уаих фӕуай, уастӕн, 
Цӕй арф ныууагътай зӕрдӕйы дӕ фӕд.. . 

Ныййарӕджы цин — хуры схудтау, хуры, 
Чызджы мастӕн ӕвдадзӕй дӕр хуыздӕр. 
Фӕкӕнын ма ӕрӕджиау тӕхуды: 
Куы бафыстаин цоты х ӕ с ӕз дӕр! 

Цӕмӕн кодтон дӕ цуматӕн та зивӕг, 
Мӕ ивгъуыд дуг мӕ бафтыдта мӕтыл... 
Цӕмӕн фӕвӕййы цоты кӕстӕр хивӕнд? — 
Мӕ уадулыл мӕ тӕвд цӕссыг ӕртылд... 

ЗАССЕТЫ Мисурӕт 

УАРДИ 

Урс уарди йӕ сӕр ысдардта, 
Хуры рухсмӕ рахылди, 
Уарзӕтты йӕ цуры ссардта 
'Мӕ сӕ уарзтӕй райхӕлди. 

Уарди худти ӕмӕ ради, 
Уарзӕттӕм рӕвдаугӕ каст. 
Зӕрдӕ сойдзырагъау тади, 
Спаддзах а дунейы Уарзт. 

Ñàôàðû áèíîéíàã Ëèäù.

Ñàôàðû êùñòùðòù:
×åðìåí ùìù Àëèíù.

Ñòóäåíòîí àçòù. Ñàôàð — àñòùóùé.



103

Ã
àë

è
óû

ðä
û

ãù
é
 ð

àõ
è
çû

ðä
ù

ì
: 

Ä
çù

õà
òû

 È
ãî

ðü
, 

Ã
àä

æ
è
òû

 Ã
åî

ðã
è
, 

Õ
îñ

òû
õú

îò
û

 Ç
è
í
ù

,
Ñ

àô
àð

.



ХӔБЛИАТЫ Сафар 

Н О В Е Л Л Ӕ Т Ӕ 

МӔХЪХЪӔЛОН ФЫСЫМ 

ӕззыгон фӕлмӕн бон дуканимӕ д з у л 
ӕлхӕнынмӕ ӕрцыди Х ъ а з и х а н . Х у ы -

Ӕ н х ъ ӕ л м ӕ кӕсын ӕй бахъуыд ацы 
х а т т дӕр т а Х ъ а з и х а н ы ӕмӕ йӕ кӕттаг 
дзӕкъул дуканийы фарсмӕ ӕппӕрст бе
тон къӕйтӕй иуыл ӕрӕвӕрдта ӕмӕ йыл 
ӕрбадти . Р ӕ с т ӕ г цӕуы, цӕхӕрадоны 
дуне кусинӕгтӕ, афтӕмӕй нал ӕмӕ нал 
зыны дзулласӕн. 

Б а д ы Х ъ а з и х а н , иннӕ ӕнхъӕлмӕ-
гӕсджытимӕ ныхас кӕны. Уалынмӕ сӕ 
тӕккӕ цур тарсырх дӕрдджын «жигу 
л и » ӕрурӕдта. Р а х ы з т ы с т ы д з ы дыу-
уӕйӕ: саурихи лӕппулӕг чырынтӕ хӕдо-
ны, хӕлаф ӕнгом ӕлвӕст ронӕй уӕлдай 
ма у ӕ х с к б ӕ т т ӕ н ӕ й дӕр ф и д а р г о н д , 
схъӕлсагъд морӕ шляпӕйы, ӕмӕ Х ъ а 
зиханы кантысаг зонгӕ Мухарбег , йӕхи 
ӕмгар, и у - ф о н д з ӕмӕ ӕ р т и с с ӕ д з а з -
дзыд. 

— Салам-алейкум! — сӕ цурмӕ ӕрба-
цыдысты уазджытӕ. 

— Алейкум-салам! — сыстад Х ъ а з и 
х а н ӕмӕ сын сӕ къухтӕ райста. 

Ф 
мӕллӕгӕй ласынц дзул Зилгӕйы дука-
нимӕ, фӕлӕ сын иу бӕлвырд фӕтк нӕй: 
к уы райсомӕй ф а р а с т ы л схӕццӕ вӕййы 
машинӕ, к уы дӕсыл, куы т а суанг дыу-
уадӕсыл. 

— Куыдтӕ цӕрыс, Хъазихан? — бафарста Мухарбег. 
К а н т ы с ы хъомвосы фермӕйы куыста хыгъдхӕссӕгӕй Му

харбег ӕмӕ афтӕмӕй зыдтой кӕрӕдзи: Зилгӕйы хъомы дох-
тыр Никъаламӕ арӕх цыди куы иу, к уы иннӕ х ъ у ы д д а д ж ы 
т ы х х ӕ й . 

— Х у ы ц а у ӕ н табу — сӕрӕгас, — дзуапп радта Хъазихан . 
— Дӕхӕдӕг куыдтӕ цӕрыс? 

— Мӕхъхъӕлон лӕджы куыд цӕрысӕй ма фӕрс, фӕлӕ исты 
амал кӕнысӕй, — н ы х х у д т и Мухарбег , ӕмӕ йӕ комыдзаг сыз-
гъӕрин дӕндӕгтӕ ферттывтой. — Хибар ныхас мӕ ис демӕ. 

Х ъ а з и х а н ы цонгыл ӕрхӕцыд ӕмӕ йӕ иуварс ахуыдта . Х ъ а 
зихан йӕ къӕхтӕ ӕнӕбары исгӕ цыди йемӕ; чи сӕм кӕса, 
уыдон , хӕрзаг , ма зӕгъой: цы сусӕг дзуринӕгтӕ йӕм ис 
мӕхъхъӕлимӕ? Лӕппу дӕр семӕ ацыд, фӕлӕ дӕрддзӕфго-
мау ӕрлӕууыд; иннӕтӕ сӕ фӕдыл кӕсгӕ баззадысты: гъы, 
у ы н у т — ӕмӕ, дам, мӕхъхъӕлӕн хъузӕттӕ нӕй Зилгӕйы; 
уӕдӕ йӕ кӕцӕй базонынц, стур давинаг дӕр ӕмӕ бӕх давинаг 
дӕр кӕмӕ ис, уый? 

— Никъалайы агурӕг ӕрцыдтӕн фермӕмӕ, фӕлӕ ам нӕ 
разынди: К у ы р т т а т ы коммӕ, дам, ацыди, хуыскъаг фос ӕрыс-
къӕрыны размӕ сӕм ӕркӕсынмӕ. 

— Зонын ӕй, — загъта Хъазихан . 
— Гъемӕ мын дӕумӕ бацамыдтой: Х ъ а з и х а н , дам, куы нӕ 

сараза хъуыддаг , уӕд ничи. Т ы н г дӕ феппӕлыдысты, хорз ад-
ӕймаг, дам, у, ӕнӕзивӕг. Ӕ н и у мын искӕй амонинаг дӕ? 
Мӕхӕдӕг дӕр дӕ уыйбӕрц зонын, ӕмӕ дыл никуы мӕ зӕрдӕ 
ницӕмӕй фӕхудти . Х о р з адӕймаг мӕхъхъӕлонӕй ӕмӕ иронӕй, 
мыййаг, нӕу, — йӕ мӕлгъӕвзаг ауагъта Мухарбег. 

Х ъ а з и х а н т а х ъ у ы д ы т ы аныгъуылд: цы йӕ хъӕуа мӕнӕй? 
И у г ӕ р дӕ м ӕ х ъ х ъ ӕ л о н л ӕ г ӕ п п ӕ л ы н т ы л с х ӕ ц ы д , у ӕ д 
дзӕгъӕлы нӕу, цӕмӕдӕр дӕм ӕнхъӕлмӕ кӕсы. 

— Зӕгъ-ма йӕ комкоммӕ, цы у? 
— Ц ы куы зӕгъай, уӕд нӕ сыхы кӕркниз фӕзынди ӕмӕ нӕ 

кӕртмӕ дӕр куы ӕрбахӕццӕ уа , уымӕй тӕрсын. Гъемӕ мын, 
зӕгъын, куы ф е х х у ы с кӕнис. Дӕумӕ мын бацамыдтой фермӕ-
йы: Х ъ а з и х а н , дам, к уы нӕ уа , уӕд — ничи... 

— Ӕ м ӕ мӕм дӕ кӕрчытӕн судзин скӕныны т ы х х ӕ й адзырд-
тай фӕсвӕдмӕ? — фале чи лӕууы, уыдон ӕй куыд хъусой, 
афтӕ хъӕрӕй загъта Хъазихан . — Ӕ з т а дисы бафтыдтӕн, 
уагӕры, зӕгъын, цавӕр сусӕг ныхас уа? Бӕгуыдӕр баххуыс 



кӕндзынӕн. Хурныгуылдмӕ ма дыууӕ бӕндӕнбӕрцы куы баз-
зайа, раст мӕм уӕд ӕнхъӕлмӕ кӕс тӕккӕ абон. 

Фосы дохтырӕн ӕххуысгӕнӕгӕй фӕкуыста Хъазихан ӕмӕ йын 
йӕ хабӕрттӕй гыццыл цыдӕртӕ базыдта. Гыццыл цыдӕртӕ, зӕгъгӕ, 
кӕркнизӕй судзинтӕ ӕдӕрсгӕ скӕнынмӕ фӕцарӕхст. Ӕ м ӕ 
дызӕгъ-мызӕгъы сӕ сыхы кӕркниз скуынӕг кодта. Суант ӕй ӕндӕр 
сыхтӕм дӕр агуырдтой ӕмӕ никуы никӕмӕ базивӕг кодта. 

Х у р дзӕвгар куы акъул, уӕд Х ъ а з и х а н велосипедыл бабадт 
ӕмӕ у а й т а г ъ д К а н т ы с м ӕ схӕццӕ. Ӕ ц ӕ г ӕй хъӕуӕн йӕхи 
мидӕг Мухарбеджы хӕдзар ссарыныл дзӕвгар фылдӕр рӕстӕг 
бахардз кӕнын бахъуыд. 

И у ы дӕр бафӕрсы, иннӕйы дӕр: 
— Мухарбег кӕм цӕры? 
И у дӕр ӕмӕ иннӕ дӕр куы бамбарынц, мӕхъхъӕлон кӕй 

нӕу, уый, уӕд сӕ дзуапп вӕййы: 
— Уӕллӕй нӕ зонын. К ӕ й Мухарбег? 
— Дӕхкилджаты . Фермӕйы куы кусы. 
— Дӕхкилджаты. . . Дӕхкилджаты. . . — И ӕ ных нынхъырдтӕ 

вӕййы иуӕн дӕр ӕмӕ иннӕмӕн дӕр. — Уӕллӕй, нӕ зонын. 
Ӕ п п ы н ф ӕ с т а г Х ъ а з и х а н ы сӕр ӕрцахста: барӕй йӕ нӕ хъӕр 

кӕнынц. А с т ӕ у у ы н д ж ы уӕлдӕр суади, велосипед фистӕгӕй 
тулгӕ, ӕмӕ, фыццагдӕр цы нӕлгоймагыл бамбӕлд, уый раз 
ӕрлӕууыди: 

— Д ӕ х к и л д ж а т ы Мухарбег кӕм цӕры, уый мын бацамон. 
Т ы н г мын ныллӕгъстӕ кодта: мӕ кӕрчытӕн, дам, низӕй тӕрсын, 
ӕмӕ сын судзин скӕн. Ӕ з дӕр ссыдтӕн Зилгӕйӕ — лӕг дӕм 
куы ӕрхата, уӕд ын аргъ куыд хъуамӕ не скӕнон? Фӕлӕ, кӕм 
цӕры, уый ничи зоны. 

— Мухарбег? Ӕ г ӕ р сивгъуыдтай. А м дӕлӕмӕ куы ацӕуай 
фӕстӕмӕ, уӕд иу, дыууӕ... цыппӕрӕм цӕхгӕрмӕ уынджы рахи-
зырдӕм фӕзил ӕмӕ уынгӕн йӕ рахиз фарс цыппӕрӕм хӕдзар 
фендзынӕ: дыууӕуӕладзыгон , алюмин шиферӕй ӕмбӕрзт, 
кӕрдӕгхуыз кӕртыдуар ын, йӕ галиу фахсыл цӕфхад фидар-
гонд. 

— Бузныг ,ссардзынӕн ӕй ныр. 
— Фӕлӕуу, фӕлӕуу, ӕмӕ хосгӕнӕг дӕ? Уӕллӕй, мӕнӕн 

дӕр мӕ ацы азы бӕдултӕ цыдӕр уӕнгмард сты ныр дыккаг 
бон. Н е ' ф с и н сын цывзыимӕ ф ы х дон бӕргӕ бадардта, фӕлӕ 
цы б а у ы д з ы с т ы — нӕ зонын . Д ӕ у ӕ н т а цавӕр х о с у — 
ф е х х у ы с уыдзӕн? 



— Йарӕби, паддзахад ӕй кӕркнизӕн уадзы, ничи ма дзы 
рахъаст кодта. 

— Уӕллӕй, цыдӕр Х у ы ц а у ы уарзон адӕймаг мӕм кӕсыс, 
ирон: лӕг дӕм ӕрхатыд, ӕмӕ Зилгӕйӕ ардӕм нӕ базивӕг код-
тай. Ӕ н д ӕ р исчи загътаид: цӕмӕн хъуамӕ дыууӕ хъӕуы сӕрты 
рахиз-бахиз кӕнон? Кӕрчытӕ дӕу сты, ӕмӕ дӕ кӕд фӕнды, 
уӕд сӕ дӕхӕдӕг ныллас Зилгӕмӕ — дӕ машинӕ дӕ быны, 
искӕмӕй куринаг дын куы нӕ у. Уӕллӕй, Мухарбег хистӕр у, 
ӕмӕ дзы ӕфсӕрмы кӕнын, уый йеддӕмӕ дӕ нӕ ауадзин, ца-
лынмӕ мын мӕ кӕрчытӕн судзин скӕнай, уӕдмӕ. 

— Н ӕ , у ы й гӕнӕн нӕй: д з ы р д ы н з а г ъ т о н , ӕмӕ мӕм 
ӕнхъӕлмӕ кӕсы. 

— Уӕллӕй, раст у дӕ ныхас , ирон: лӕг йӕ дзырдӕн хъуамӕ 
хицау у а . У ӕ д т а а ф т ӕ бафидауӕм: раздӕр М у х а р б е д ж ы 
маргъӕн скӕн судзин, уый фӕстӕ т а — мӕнонтӕн. 

— Ӕ р к ӕ с д з ы с т ӕ м , — з а г ъ т а Х ъ а з и х а н . —Дӕхӕдӕг ӕй 
уыныс: х у р фӕныгуылы, Мухарбеджы мӕргътӕ т а цас уыдзысты 
— Х у ы ц а у йӕ зонӕг. Ӕртиссӕдзӕй фылдӕр разыной? 

— Худӕгӕй марыс, ирон! Мӕхи кӕрты цал ис, уый куы нӕ 
зонын, уӕд ма дын Мухарбегмӕ джигулгӕнӕг дӕн? 

— Гъемӕ хорз. А б о н кӕд нал баййафон, уӕддӕр дӕм рай-
сом зындзынӕн. Ӕ р м ӕ с т дӕ маргъ кӕркдонӕй ма рауадз, на-
уӕд сӕ куыд ахсдзыстӕм? Цӕргӕ т а кӕм кӕныс? 

— Уартӕ дын мӕ хӕдзар. Ӕ н ц о н ссарӕн у. А с т ӕ у у ы н д ж ы 
мӕнӕн йеддӕмӕ дыууӕ къӕсӕры никӕмӕн ис: иу — фыдӕл-
тыккон къӕйдурӕй, иннӕ — бетонӕй. М а - и у базивӕг кӕн: 
Мухарбег дын цы бафида, ӕз дӕр дын уыйбӕрц бафиддзынӕн. 
А й дын мӕ къух, ирон! 

Мухарбеджы кӕрчытӕн цалынмӕ судзин кодта Хъазихан , 
уӕдмӕ бынтон баталынг. К у ы с т к уы фӕци, уӕд ын хӕдзары 
хицау йӕ хӕдоны дзыппы ӕхцатӕ атъыста; цас сты, уымӕ кӕсгӕ 
дӕр не 'ркодта Х ъ а з и х а н . Ф ы х д у р быруйӕ ӕмыр ӕхгӕд уӕрӕх 
а с ф а л ь т г о н д к ӕ р т ы ф ӕ с к ъ у ы м ӕвӕрд мрамор х и х с ӕ н м ӕ 
фӕцӕйцыд, фӕлӕ йӕ Мухарбег раздӕхта: 

— Махмӕ уазӕг йӕхи къухтӕй нӕ фӕуадзы дон. Ӕ в и пы-
сылмон нӕ дӕ? 

— Цастӕ пысылмон дӕн... 
— Мӕнӕн дӕр мӕ уӕрджытӕ ламаз кӕнынӕй нӕ баихсы-

дысты, фӕлӕ ӕгъдау йӕхион домы. 
Ссӕдз — дыууӕ ӕмӕ ссӕдзазддзыд чызг сӕ уӕлхъус ӕрба-



лӕууыд хихсӕны фарсмӕ: йӕ уӕхскыл — дӕргъытӕ сыгъдӕг 
хисӕрфӕн; иу к ъ у х ы — тӕмӕнтӕкалгӕ ӕрхуы хъуывгъан ӕмӕ 
сапондон, иннӕйы — тымбыл ӕрхуы тас. 

Х ъ а з и х а н хӕдоны дыстӕ арф батылдта , къухтӕ сапонӕй 
дзӕбӕх с ф ы н к кодта, цӕсгом дӕр ма адджынӕн сӕнхъӕвзта. 
Ф ы с ы м дӕр йӕ къухтӕ ныхсадта. 

— Цӕй, дзӕбӕх ут , ӕз мӕ фӕндаг адарон, — кӕрты дуары 
чъылдыммӕ йӕ велосипедырдӕм фӕраст Хъазихан . 

— Ц ы , цы? Ц ы загътай, цы?! — йӕ фӕндаг ын ӕрӕхгӕдта 
Мухарбег. — A y , уый та куыд? А у , ӕмӕ дӕ райсом Зилгӕйы 
фӕрсӕг нӕ разындзӕн: цӕй, к у ы д дӕ бауазӕг кодтой дӕ 
мӕхъхъӕлон фысымтӕ? Ӕ м ӕ сын цы дзуапп ратдзынӕ? Мӕнӕн 
Зилгӕйы бирӕ зонгӕтӕ-лымӕнтӕ ис, ӕмӕ кӕмӕ бафтон, уый 
мӕ ӕнӕ бабуц никуы рауадзы. Мӕ дин, мӕ чытаппыстӕн, тынг 
мӕ бафхӕрдзынӕ! Ӕ в и нӕм саходын сӕрмӕ нӕ хӕссыс? 

Ӕ н а ф о н ы катай бӕргӕ бакодта хинымӕры Х ъ а з и х а н , фӕлӕ 
ма йын цы гӕнӕн уыд ӕмӕ ф ы с ы м ы фӕдыл хӕдзармӕ бацыд. 

Райдзаст у а т ы фынг баййӕфтой цӕттӕйӕ: карк, къуыдыр-
ф ы х стуры дзидза, карст ӕмӕ ӕнӕхъӕн пъӕмидортӕ, дука-
нийы дзул , нурыйы къӕхтӕ, цалдӕр авджы уырыссаг арахъхъ 
ӕмӕ серноводскаг суар. 

Ӕ р б а д ы н ы размӕ у а т ы л йӕ цӕст ахаста Хъазихан . Тарбур 
зӕгъа ӕви фӕлурс морӕ тӕмӕнкалгӕ пъолыл лӕджы къах 
ӕрлӕууын ӕвгъау кӕны, уӕлдайдӕр рыгӕйдзаг кӕттаг цырыхъ-
х ъ ы т ы ; р у д з г у ы т ы л — к ӕ р д ӕ г х у ы з у ӕ з з а у х ъ ӕ д а б ӕ 
ӕмбӕрзӕнтӕ, царӕй ӕрзӕбул пӕлӕхсар авджын люстрӕ; дыу-
уӕ къулы рӕбын — фӕйнӕ фӕлмӕн диваны сӕхи ӕмхуызон 
фӕлмӕн к ъ ӕ л ӕ т д ж ы н т и м ӕ , ӕртыкка г — нарӕгдӕр. К ъ у л 
авгӕвӕрд ч и н г у ы т ы т ӕ р х ӕ д ж ы т ӕ й нӕ з ы н ы с у а н г царӕй 
пъолмӕ. Х ъ а з и х а н чингуытӕм йӕхи хӕстӕг байста. Цынӕ х у ы -
зон цъӕрттӕ дзы зыны: ирд ӕмӕ фӕлурс, тар ӕмӕ райдзаст, 
сызгъӕринӕй ӕмӕ ӕвзистӕй фыстытӕ. «Голсуорси» . «Мате
риалы X X V съезда К П С С » . «Го голь» . « Л И . Брежнев. Ленин
ским путем» . Фӕсарӕйнаг фыстытӕ — марадз ӕмӕ сӕ базон. 
«Лев Т о л с т о й » . «Большая Советская Энциклопедия». Ногӕй 
та — « Л . И. Брежнев. Ленинским путем» . «Иван Б у н и н » . 

— Фынгмӕ рацу, — сдзырдта йӕ чъылдыммӕ Мухарбег . — 
Уӕддӕр сӕ иу изӕрмӕ нӕ фӕуыдзынӕ каст. 

— Уӕллӕй, хӕдзары мидӕг нӕ, фӕлӕ Зилгӕйы ӕхсӕны 
кӕсӕндоны дӕр уыйбӕрц чингуытӕ нӕ разындзӕн. 



— Уадз ӕмӕ уой, — загъта Мухарбег. — М а х ницӕмӕн хъӕ-
уынц, фӕлӕ сӕ Сӕмсӕдины фыдӕнӕн балхӕдтон. Н ӕ йӕ зоныс 
Сӕмсӕдины? Ӕ н и у ӕй кӕцӕй хъуамӕ зонай — мӕлӕты лӕг! 
Ибеуматт, йӕ цот ӕгӕрмӕгуыр сӕ ахуыргӕнӕн чингуытӕм ни
куы ӕркастысты, афтӕмӕй йӕм куы байхъусай, уӕд сӕ чины-
д ж ы разӕй къӕбӕр дӕр нӕ хъӕуы. И у зылынкъах этажеркӕ 
чингуытӕй байдзаг кодта ӕмӕ йӕхицӕй ӕппӕлынӕй фылдӕр 
нӕу. Ц ы м а ме 'нӕзонгӕ у. Ӕ з дӕр фыдӕнӕн Насыранмӕ 
фӕцыдтӕн чингуыты дуканимӕ ӕмӕ дзы хъӕбӕрцъар чиныгӕй 
цыдӕриддӕр разынд, уыдон иууылдӕр балхӕдтон. Уӕйгӕнӕг 
мын афтӕ дӕр ма загъта, цалдӕр ӕмхуызоны, дам, дӕ цӕмӕ 
хъӕуы? У ы й , зӕгъын, дӕ хъуыддаг нӕу: айс мӕнӕ ӕхца ӕмӕ 
чинтуытӕ ӕри, науӕд ӕмхуызонӕй ӕмӕ ӕнӕ ӕмхуызонӕй куы 
ӕвзарон, уӕд мӕ тӕрхӕджытӕ кӕд байдзаг уыдзысты? Уадз 
ӕмӕ йӕ цӕсты фиутӕ фырхӕлӕгӕй батайой Сӕмсӕдинӕн. 

Фӕбадтысты, фӕныхӕстӕ кодтой, фӕнызтой. Ӕ х с ӕ в ы дӕр 
нал рауагъта Х ъ а з и х а н ы йӕ фысым. 

— Т а л ы н д ж ы кӕдӕм цӕуыс къуыппыты-дзыхъхъыты дыу-
уӕ хъӕуы сӕрты? Къулбадӕг фӕсивӕд нӕм дзӕвгар ис, ӕмӕ 
дыл уӕд т а ма искуы тыгъд быдыры бамбӕлдысты. Уӕллӕй, 
мӕ худинаг ӕгас Х ъ у л г ъ а й ы л айхъуысид, ау, куыд ӕй рауагъта 
ӕнафоны йӕ хӕдзарӕй, зӕгъгӕ. Стӕй дӕ кӕд райсом фӕстӕмӕ 
ардӕм цӕуын хъӕуы, уӕд ма цы дыууӕрдӕм кӕныс? 

Ӕ м ӕ Х ъ а з и х а н ӕхсӕвиуаты баззад йӕ фысымтӕм. Хӕдза-
ры фӕдисамайӕг нӕ разындзӕн: бинойнаг ын нӕй; лӕппу у, 
ӕмӕ фӕсӕмбисӕхсӕвты кӕд ӕмӕ кӕд фӕзыны, йӕ ф ы д ы 
уатмӕ нал бакӕсы; райсомӕй та Х ъ а з и х а н ӕнгуыримӕ бони-
вайӕнты арӕх фӕбады доныбыл, ӕмӕ лӕппу ӕнхъӕлдзӕн, 
уырдӕм т а ауади. 

Х у ы с с ӕ н ын бакодтой, кӕм бадтысты, уыцы у а т ы ӕмкъул 
ноджы егъаудӕр уаты . Дзаумайӕ дзы разынд ӕрмӕст цыппар 
къулы рӕбын цыппар сынтӕджы, алкӕй раз дӕр дзы бандон — 
дарӕс ӕрӕвӕрынӕн. Сӕ бацыдмӕ цыппар сынтӕджы дӕр ра-
зындысты конд. Р у д з г у ы т ы л — ӕрмӕст тӕнӕг ӕмбӕрзӕнтӕ. 

Изӕры йын йӕ къухтӕ ӕхсынмӕ дон чи кодта, уыцы чызг 
т а тас , хъуывгъан, сапон ӕмӕ хисӕрфӕнимӕ уатмӕ бахызт 
ӕмӕ фӕсдуар ӕрлӕууыд. 

— Мӕнӕ дӕ хуыссӕн. 
Мухарбег ын цы сынтӕгмӕ бацамыдта, уымӕ бацыд Х ъ а з и 

хан , бандоныл йӕхи ӕруагъта ӕмӕ йӕ цырыхъхъытӕ раласта. 



Хорз , ӕмӕ йӕ къахтухӕнтӕ абон райсомӕй аивта: сыгъдӕг, 
сӕ т ӕ ф дӕр нӕ кӕлы. Ч ы з г ын хъӕрмуст дон ӕркодта йӕ 
къӕхтыл, ӕмӕ сӕ Х ъ а з и х а н дӕр уыцы зӕрдаигӕй ӕрӕхсадта. 

— Х о р з амонд дӕ хай , — раарфӕ кодта чызгӕн. 
Чыз г ӕхсӕнтӕ ахаста , уайтагъд фӕстӕмӕ фездӕхт ӕмӕ та 

йӕ фыдӕн дӕр балӕггад кодта. У ы й фӕстӕ пъолыл доны фӕдтӕ 
голладжы хӕррӕгъӕй расӕрфта ӕмӕ цырагъ ӕркъӕпп ласта. 

Дыууӕ лӕджы сӕ хуыссӕнты сӕхи ауагътой. 
— Мухарбег , лӕппу дын нӕй уымӕй уӕлдай, ӕви? — ба-

фарста Хъазихан . 
— Куыннӕ! Ӕ н ӕ х ъ ӕ н цыппар фырты. Мӕ фыццаг усӕй. 

Алкӕмӕн дӕр дзы бинонтӕ ӕрхастон ӕмӕ хицӕн хӕдзӕрттӕй 
цӕрынц. Хистӕрӕн йӕ зӕнӕг мӕнӕ мӕ чызджыты ӕмгар ӕййа-
фынц. Се 'ппӕты кӕстӕр т а , абон машинӕ чи скъӕрдта, уый у. 
Ибеуматт , мӕстӕй йӕм мӕлын: фарон ацафон ын ӕрхастон 
чындз, афтӕмӕй йын цот нӕма ис. 

— Фӕлӕуу , фӕлӕуу : ф ы ц ц а г усимӕ кӕд а ф т ӕ р а д ж ы 
ахицӕн дӕ, уӕд ма йын чындз хӕссын дӕр дӕумӕ касти? 

— Хицӕн цӕмӕ, хицӕн? Банхъӕлмӕ кастӕн, ӕмӕ зӕнӕг куы 
нал уагъта, уӕд дыккаг бинойнаджы кой дӕр бакодтон Ӕ м ӕ дык
каг дӕр та нӕ фӕрӕстмӕ: дыууӕ чызджы ныййардта ӕмӕ ууыл 
бахуыскъ. Лӕппутӕн ирӕдыл, чындзӕхсӕвтыл ӕмӕ хӕдзӕрттӕ 
аразыныл ӕгӕр бирӕ хӕрдзтӕ баййӕфтон, ӕмӕ мӕ къух дзӕбӕх 
нал амоны, ӕндӕра ӕртыккаг ӕрхӕссын раджы бӕргӕ хъуыди. 

— Дӕхицӕн, ӕви? — дзӕбӕх ӕй нӕ бамбӕрста Хъазихан . 
— Уӕдӕ, уӕдӕ! 
— Зӕрондӕй? 
— Ч и у зӕронд?! — фӕхъыг Мухарбегӕн. — Дӕуыл цал 

азы цӕуы? 
— Ӕ х с ӕ з ӕмӕ ӕртиссӕдзы. 
— Гъе, кӕсыс! Мӕныл т а дыууӕ ӕмӕ ӕртиссӕдзы дӕр 

ӕххӕст нӕма цӕуы, дӕуӕй ӕнӕхъӕн цыппар азы кӕстӕр. Ӕ м ӕ 
ма ӕхсӕв цал х а т т ы райхъал кӕныс дӕ бинойнаджы? 

Х ъ а з и х а н ӕнхъӕлыд, хынджылӕг дзы кӕны йӕ фысым, ӕмӕ 
хъазгӕмхасӕн дзуапп радта: 

— Ӕ р т ӕ х а т т ы . 
Мухарбег исдуг хъусӕй фӕлӕууыд — баууӕнда йӕ уазӕ-

гыл ӕви ма баууӕнда? Стӕй дисхуызӕй загъта: 
— Ӕ й , дӕ хицау — ӕртӕ хатты?! Ӕ м ӕ йын йӕ бын н ы х х у ы -

лыдзӕй, мыййаг, фӕтӕрсыс? 



Дыууӕйӕ дӕр н ы х х у д т ы с т ы . 
— Фӕлӕуу, фӕлӕуу, ӕмӕ дыккаг ус к уы хастай , уӕд дӕ 

фыццаг т а цы загъта? Фӕндон ын уыди? — уӕдӕй нырмӕ йӕ 
зӕрдӕ цӕмӕ ӕхсайдта, уымӕй бафарста Хъазихан . 

— Кӕцӕй! Райдианы фӕхъыллиппытӕ кодта, стӕй уалынмӕ 
йӕ бон базыдта: фыццаг ахӕм хабар, мыййаг, к уы нӕ уыди 
пысылмон адӕммӕ. 

— Фырттӕ та? 
— Ома, цы? 
— Сӕ мады сӕрыл нӕ рахӕцыдысты? 
— Фырттӕ ӕмбаргӕдӕр разындысты. « Ӕ н н а ! — загътой 

сӕ мадӕн. — К ӕ д нӕ ф ы д ы афтӕ фӕнды, уӕд ӕй ма хъыгдар, 
йӕ тӕригъӕды ма бацу. Н а у ӕ д нын, цы ӕхсыры х ъ у ы р т т ба-
дардтай дӕ риуӕй, уый нын-иу хӕрам ф ӕ у ӕ д ! » Ӕ н х ъ ӕ л ы с , 
мӕн мӕт сӕ уыди — сӕхи фӕндӕгтӕ рагацау ӕхсӕстой. Ӕ м ӕ 
цыма ныр хистӕрмӕ дыккаг хӕдзары кой бакӕныны зонд ӕрцы-
ди, ахӕм хабар мӕ х ъ у с т ы л ауад. Б а р йӕхи, кӕд йӕ н ы ф с 
х ӕ с с ы , у ӕ д . М ӕ х ӕ д ӕ г т а мӕнӕ ч ы з д ж ы т ы ӕ у у ӕ л т ӕ м 
ӕркӕсдзынӕн, ӕмӕ уыдонӕй аразгӕ у ы д з ы с т ы хъуыддӕгтӕ. 
Ныридӕгӕн дӕр сыл уыди дзурджытӕ, фӕлӕ ирӕдыл нӕ ба-
фидыдтам. Мӕнӕн т а мӕ каст ирӕдмӕ у. Бӕллӕх у, бӕллӕх, 
ибеуматт, ацы ирӕды хъуыддаг дӕр: иуӕй йӕ райс ӕмӕ йӕ 
иннӕмӕн радт, сасирӕй дон фӕрсудзӕгау. 

Бӕргӕ ма фӕхъуыстаид М у х а р б е д ж ы хабӕрттӕм Х ъ а з и 
хан , бӕргӕ ма йӕ истӕмӕйты фӕфарстаид, фӕлӕ дуар сабыр 
хъинцимӕ байгом, ӕмӕ сылгоймӕгтӕ ӕнӕуынӕрӕй уатмӕ 
ӕрбацыдысты. Сӕ къабатӕ нӕ раластой, афтӕмӕй бахуыссы-
дысты: мад — хибар сынтӕгыл, чыздлсытӕ — дыууӕ рудзын-
д ж ы ӕхсӕн ӕвӕрд сынтӕгыл дӕлфӕдтӕ-уӕлфӕдтӕй. 

У а т м ӕ к ӕ р т ы р д ы г ӕ й к а л д и м ы н ӕ г т ӕ с с а р м ӕ р у х с . 
Иуцасдӕр сыбыртт никӕцӕй цыди, стӕй уалынмӕ райхъуысти 
Мухарбеджы ӕнуд хуыр-хуыр . 

Хъазиханӕн т а йӕ хуыссӕг фӕлыгъди, къодахау ӕнӕзмӕлгӕ 
ауагъта йӕхи ӕмӕ хъуыдыты аныгъуылд Бинонтӕ цал сты, уалӕй 
у а т ы цӕмӕн хуыссынц? А , сӕхӕдӕг фӕуӕд, фӕлӕ ӕцӕгӕлон 
уазӕг та? Й ӕ нымадмӕ гӕсгӕ уӕладзыг хӕдзары къаддӕр-
уӕддӕр аст у а т ы ис. Ӕ м ӕ дзы уӕд уазӕгмӕ иу къуым куын-
нӕ ӕрхауди? Уӕллӕй, адоны хабӕрттӕ ӕмӕ уагтӕ зын бам-
барӕн сты, кӕд сын бамбарӕн уӕвгӕ ис, уӕд. 

Дард кӕцӕйдӕр х ъ у ы с ы куыйты ӕнафоны уӕнгмард рӕйын. 



У ы н д ж ы — дӕлӕмӕ уыдаид ӕви уӕлӕмӕ — сивгъуыдта уӕз-
ласӕн машинӕ. 

Бынтон хуымӕтӕджы йӕ кӕм бахуыссын кодтаиккой бинон-
тимӕ иу уаты. А , Мухарбег ма фӕуӕд, фӕлӕ сылгоймӕгтӕ та? 
Фӕуӕд афтӕ дӕр, ӕмӕ иннӕ уӕтты сынтӕджытӕ нӕй. Ӕ м ӕ 
цы? Сылгоймаг дӕ ӕмӕ дӕ гобан ӕмӕ хъӕццул дӕ дӕлармы 
ахӕсс ӕмӕ сӕ искуы пъолыл дӕр ӕрытау. Цӕмӕн пъолыл, 
цӕмӕн? Уӕртӕ кӕм бадтысты Мухарбегимӕ, уыцы уаты зам-
манайы фӕлмӕн дыууӕ диваны. Ӕ в и сыл ауӕрдгӕ кӕнынц? 
Ӕ м ӕ иунӕг ӕхсӕвмӕ ихсийгӕ бакӕндзысты, ӕви сӕм алы ӕхсӕв 
дӕр уазджытӕ ӕрӕййафы? Цыдӕр дзы ис, цыдӕр, ӕмӕ цы уа? 

У ы ц ы ӕнӕбары хӕпп-хӕппӕн банцайӕн нӕй. 
Дзӕгъӕлы байхъуыста Мухарбегмӕ: йӕ хуыссӕны ӕнӕмӕтӕй 

хуыррытт кӕнид афонмӕ. Уӕдӕ нуазгӕ дӕр фӕбӕрӕджы бӕрц 
нӕ банызта. Ц ы сӕ зӕрды уа йӕ фысымтӕн? Марадз ӕмӕ йӕ 
базон. Цыфӕнды талынджы дӕр ардыгӕй Зилгӕйы хъӕуысӕрмӕ 
фынддӕс минутмӕ ныххӕццӕ уыдаид велосипедыл. Фӕндагӕн 
дӕр йӕ асфальт ранӕй-рӕтты цӕстгай цы схауд, ӕндӕр дзы 
фӕфӕлдӕхыны бӕрц къуыппытӕ-дзыхъхъытӕ никуы бафиппайд-
та. Ацу, цыфӕнды ӕнафоны ӕмӕ дзы хӕдзарыл сӕмбӕлынӕй 
хуыздӕр нӕй: ничи дӕ хъыгдаргӕ кӕны, никӕй хъыгдаргӕ кӕныс. 

Цӕй, дзӕгъӕлы дӕхи стӕрсын кодтай: цӕмӕ дӕм хъуамӕ ба-
бӕллой? Дӕ кӕттаг цырыхъхъытӕм ӕви дӕ джиппӕйфыст хӕлаф 
ӕмӕ хӕдонмӕ? Ӕвзӕрӕй сӕ зӕрды исты куы уаид, уӕд дын д з а д ж 
джын фынг не 'рӕвӕрдтаиккой, буц уат нӕ бакодтаиккой. 

У ӕ д т а ма иннӕ уӕттӕн сӕ пъолтӕ ног ахуырст сты. Х ъ а з и 
х а н нывӕрзӕнӕй йӕ сӕрыл цанӕбӕрӕг схӕцыд ӕмӕ сысмыс-
та. Цӕй ахорӕны т ӕ ф ӕмӕ цӕй ӕндӕр! 

Омӕ, уӕдӕ, цы амона ацы иумӕйаг уат чындздзон чызджы-
т ы фарсмӕ? А х ӕ м ӕгъдау сӕм уа? Ӕ м ӕ йӕ уӕд ӕнӕ фе-
хъусгӕ нӕ фӕцадаид. 

Сылгоймӕгты сабыр сым-сым ӕмӕ Мухарбеджы ӕнуд хуыр-
хуыр. Ӕ д д е т а — кӕмдӕр куыйты ӕнӕбары хӕпп-хӕпп. Хорз , 
ӕмӕ ниугӕ нӕ кӕнынц. 

Н ы р исты, уӕд ӕй, цымӕ, кӕм агуриккой? Лӕппуйӕн зӕгъын 
хъуыди, бӕргӕ. Бӕргӕ, бӕргӕ, фӕлӕ йӕм ӕхсӕвӕддӕйы фӕнд 
нӕ уыди. Цыма йӕ исчи федтаид мӕхъхъӕлырдӕм сивгъуыйгӕ? 
Хӕдзарӕй куы рараст, уӕд цалдӕр адӕймагыл амбӕлд. Салам 
ын лӕвӕрдтой, салам сын лӕвӕрдта, фӕлӕ йӕ уӕлсаргъмӕ 
дӕргъвӕтин рафӕрс-бафӕрс куыд хъуамӕ кодтаиккой. Фӕцӕуы 



ӕмӕ фӕцӕуы — фӕндараст фӕуӕд. И с т ы , уӕд, хӕрзаг, дзу-
риккой: «Уӕллӕй, ӕз т а йӕ тӕккӕ ӕндӕрӕбон велосипедыл 
бадгӕ ф е д т о н » , «Уӕллӕй, ӕз ма йӕ — фӕлӕуу-ма, фӕлӕуу, 
кӕд уыди?..» Х ъ ӕ у у ы н г т ы цы гуырысхойаг хъуамӕ разында-
ид? Х ъ ӕ у ы ӕдде та. . . О, хъӕуы уӕле фӕцис, фӕлӕ фермӕйы 
онг нӕма схӕццӕ, афтӕ йыл амбӕлди ӕхсырласӕг Чермен; йӕ 
размӕ ӕрцӕйтахт ӕмӕ йӕм куы ӕрхӕццӕ, уӕд йӕ къух рулӕй 
систа ӕмӕ йын дзы салам радта. Ӕ м ӕ йыл Чырмен дӕр цы 
хъуамӕ фӕгуырысхо уыдаид: алы бон ма фӕуӕд, фӕлӕ бон-
цухӕй уӕд т а ӕ ф т ы Х ъ а з и х а н фермӕмӕ, ӕмӕ т а йын ныр дӕр 
уырдӕм цӕуын ӕнхъӕлдаид. 

О, хӕдӕгай, абон ӕй дуканийы дуармӕ чидӕртӕ куы фед-
той Мухарбег ӕмӕ йӕ фыртимӕ. Исчи сӕ зонгӕ дӕр кӕд кӕнид 
ӕмӕ зӕгъдзӕн: афтӕ ӕмӕ афтӕ, мӕхъхъӕлмӕ цӕуинаг уыди 
кӕрчытӕн судзин кӕнынмӕ. Ӕ м ӕ уӕд комкоммӕ Мухарбе-
д ж ы фӕдыл б а ф т д з ы с т ы милицӕ ӕнӕ смудаг куыдзӕй дӕр. 

Цӕуыл рӕйой, цымӕ, уыцы куыйтӕ изӕрсарӕй? Ниугӕ ма 
скӕнӕнт, ӕндӕр рӕйынмӕ сӕ фӕрстӕ дӕр атонӕнт. 

Й ӕ фӕдыл бӕргӕ бафтдзысты, фӕлӕ дын мацӕуыл басӕтта. 
Н ӕ сӕм хъуыста, кӕм цӕры, уымӕй куы фарстон, уӕд: «Уӕллӕй, 
нӕ зонын. Уӕллӕй, нӕ зонын». Н и к у ы ницы фӕзонынц. 

Х ъ а з и х а н ы зӕрдыл ӕрлӕууыд, йӕ прокурор хӕрӕфырт ын 
а х у д ы н ӕ н цы х а б а р р а д з ы р д т а , уый . Донгӕройнаг мӕхъ-
хъӕлонӕн Д з ӕ у д ж ы х ъ ӕ у ы тӕрхон кодтой йӕ у с ы хъамайӕ 
скӕрдыны тыххӕй . Кӕрдгӕ т а йӕ скодта хӕтынӕй йыл фӕгу-
ырысхойы охыл. Фыццаг х а т т нӕ, фӕлӕ дыккаг хатт : йӕ фыц-
цаг у с ы дӕр раст ахӕм гуырысхойы т ы х х ӕ й скарста; дохтыртӕ 
йӕ рынчыныл бынымадтой, фӕлӕ уӕддӕр аст азы ахӕстоны 
фӕбадт . Н ы р д ы к к а г дӕр т а а ф т ӕ . Б и н о н т ӕ й , мыг га гӕй , 
хӕстӕгӕй, сыха гӕй , хъӕубӕстӕй иу фӕсте нал баззад — 
тӕрхондонмӕ ӕрбацыдысты; мидӕгӕй бынат кӕмӕн нал ра
зынд, уыдон кӕрты ӕнхъӕлмӕ кӕсынц. Тӕрхонгӕнӕг ӕмӕ 
прокурор ӕвдисӕнты фӕрсынц: «Мӕнӕ Иссӕйы зоныс?» Цыма 
йӕ фыццаг х а т т уыны, уыйау ӕм дзӕвгар фӕкӕсдзӕн, стӕй 
ӕнӕбары зӕгъдзӕни : « З о н ы н » . Н о д ж ы к а р з д ӕ р ф а р с т : 
«Кӕцӕй йӕ зоныс?» Бирӕ р а х ъ у ы д ы - б а х ъ у ы д ы й ы фӕстӕ: 
«Сыхӕгтӕ стӕм». «Шӕ у с ы амардта, уый зоныс?» У ы м та 
дызӕрдыггагӕй цы ис: «Нӕ зонын». Иннӕтӕ дӕр афтӕ. Суанг 
йӕ мады онг. «Мӕнӕ Иссӕ дӕ ф ы р т у?» « О » . «1Ӕу хӕдзары 
цӕрут?» Дызӕрдыггӕнгӕ ӕрӕджиауы дзуапп: « О » . «Дӕ фырт 



йӕ у с ы амардта, уый зоныс?» « Н ӕ зонын» . « А м ӕ й размӕ 
дӕр ма йын ус уыди?» « Н ӕ зонын». « А с т азы ахӕстоны фӕбад-
ти ӕви кӕм уыди?» « Н ӕ зонын». 

Ӕ м ӕ цы? Т ы н г раст кӕнынц: нӕ зоныны сӕр нӕ риссы. 
Хӕстӕг кӕмдӕр уасӕг афтӕ хъӕрӕй ӕмӕ ӕнӕнхъӕлӕджы 

ныууасыд, ӕмӕ Х ъ а з и х а н йӕ сынтӕдлсы хӕрдмӕ фесхъиудта . 
Уасӕг банхъӕлмӕ касти, иннӕтӕ йын йӕ уасын хъӕуы алы 
кӕрӕттӕм кӕд ахӕццӕ кӕндзысты, уымӕ, ӕмӕ т а ногӕй ныу
уасыд. 

A y , ӕз ӕрбабонмӕ к у ы ӕнхъӕлмӕ кастӕн, уӕд фыццаг 
кӕркуасӕнтӕ йеддӕмӕ нӕма уа? 

Фӕлӕ дыккаг кӕркуасӕнтӕ у ы д ы с т ы , ӕрмӕст фыццӕгты 
нӕ ф е х ъ у ы с т а Хъазихан : йӕ фыркатайӕ тӕркфынӕй ацис, ӕмӕ 
йын уыцы усмар Иссӕйы тӕрхоны хъуыдытӕ кӕронмӕ дӕр 
нал ахӕццӕ сты. 

Иарӕби, цард-цӕрӕнбон мӕхиуыл тӕппуды гуырысхо куы 
никуы фӕдӕн, уӕд, цымӕ, ныр мӕхи цӕуыл стӕрсын код-
тон? А й Германы х ӕ с т ы дӕр к у ы аирвӕзтӕн, уацары дӕр мын 
куы ницы уыдис, С ы б ы р ы дӕр куы нӕ ф е с ӕ ф т ӕ н Х у ы ц а у — 
У а с т ы р д ж и й ы ахъазӕй. И у куырой нӕ разылди мӕ сӕрыл, 
ӕндӕр... 

Мухарбег с х у ы ф ы д и , ферхӕцыд, ӕмӕ йӕ х у ы р - х у ы р нал 
райхъуысти. И ӕ ком ивазгӕ хуыссӕны рабадти; хӕдон, хӕлаф 
скодта, къӕхтӕ цырыхъхъыты атъыста , бухархуд рудзындясы 
тӕрхӕгӕй райста, йӕ рыгтӕ йын ӕрцагъта, сӕрыл ӕй ӕркодта 
ӕмӕ ӕддӕмӕ ахызт , дуар сабыргай йӕ фӕдыл ассыдта. 

Кӕдӕм цӕуа? А й бынтон куы сӕнӕууӕнк дӕ: йӕхихъуы-
ды ауайын дӕр ӕй мауал бауадз! Ӕ м ӕ йӕхихъуыды айдагъ 
м и д ӕ г г ӕ г т ы а у а й ӕ н нӕй? Б у х а р х у д д з ы цӕмӕн хъӕуы? 
Бӕлвырд, цыдӕр д з ы ис. Й ӕ ф ы р т т ӕ й искӕмӕ фӕдзурынмӕ 
цӕуы раст. 

Уӕдӕй-уӕдмӕ цавӕр х и х ъ у ы д ы уыдзӕн, кӕд йӕ тъӕнгтӕ 
нӕ фӕкалдта, уӕд? Х ъ а з и х а н циу, уымӕй хъустӕ фестад; цы 
ф е х ъ у с ы н м ӕ ӕнхъӕлмӕ кӕсы, уымӕн йӕхӕдӕг дӕр ницы 
ӕмбары, афтӕмӕй. 

У а л ы н м ӕ у с дӕр хуыссӕнӕй рахызт , д забырты къӕхтӕ 
атъыста ӕмӕ, сӕрбӕттӕнимӕ архайгӕ, феддӕдуар. Сӕ иу дӕр 
ӕмӕ иннӕ дӕр фӕстӕмӕ нал зыны. 

Гъеныр-гъе, мӕнӕй уый, бабын дӕ, ӕнхъӕлдӕн! Дзӕгъӕлы 
дӕ нӕ ныууагътой хибарӕй дыууӕ чызгимӕ. Замманайы ӕфсон 



сын фӕуыдзӕн: кӕд нын хъавыд нӕ ч ы з д ж ы т ӕ м фӕныхи-
лынмӕ... 

Мӕ хӕсгӕ мӕрдтӕ, гӕдырдузӕн хӕрынкъа уӕд т а мӕ дзып-
пы куы ӕрӕййӕфтаид. Ӕ н и у , бирӕтӕ бакӕндзынӕ дамбаца 
ӕмӕ хъамайы ныхмӕ хӕрынкъайӕ. Уӕддӕр.. . Уӕддӕр дзы 
лӕгӕй-лӕгмӕ искӕй артӕнтӕ сфастаин бичъы бынӕй риуыгуы-
дырмӕ. 

Айтӕ-уыйтӕ нал фӕкодта Х ъ а з и х а н , фӕлӕ рабадт ӕмӕ йӕ 
д з а у м ӕ т т ӕ р ӕ в д з г о м а у с к о д т а , ч ы з д ж ы т ы р д ӕ м ф ӕ к ӕ с -
фӕкӕсгӕнгӕйӕ: ӕрдӕгбӕгънӕгӕй йӕ ма фенӕнт. Кӕртмӕ 
рахизыны размӕ тыргъӕй хуыснӕггаг каст ракодта. Уӕртӕ 
фӕскъуымы, хъомдонмӕ бацӕуӕны сӕрмӕ ауыгъд цырагъы 
рухсмӕ Мухарбег у ӕ л г у ы ф ф ӕ уӕрдоны зыгъар бӕх и ф т ы н -
дзы, цыдӕртӕ йын дзуры. Х ъ а з и х а н ы цырыхъхъыты къупп-
къупмӕ разылди: 

— Д ы т а цӕмӕ рабадтӕ кӕркуасӕнты? 
— С ы м а х куы сыстадыстут , уӕд ӕз дӕр... 
— Ӕ м ӕ ды дӕр махимӕ цӕуинаг дӕ? Мах, цас стӕм, уалӕй 

хъуамӕ талынгӕй ныййафӕм Зилгӕйы нартхоры хуымтӕ. Х ъ у -
сыс уӕртӕ? — Уынгӕй ӕрбайхъуысти цӕфхӕдты уынӕр ӕмӕ 
цӕлхыты гуыр- гуыр . — Чидӕр нӕ разӕй фӕцис. Цалынмӕ 
быдыры змӕлӕг нӕма фӕуа, уӕдмӕ бонивайӕнты нартхорӕй 
ратонын дӕ к ъ у х ы цы бафта , уый дӕхи. Иу гӕр хъахъхъӕн-
джытӕ куы фӕзыной, уӕд хъӕлӕба самайынц, цыма сын ӕй 
сӕ хӕдзарӕй исчи хӕссы. А ц ы Джериханы ф ы р т Зелимимӕ та 
ӕппын бафидауӕн нӕй, ибеуматт, йӕ фыдӕй фыддӕр фӕци. 
Бауырнӕд дӕ, фыддӕр! Нӕмыгӕй дӕр нӕ тӕрсы, нӕмыгӕй, 
ибеуматт! — уыцы мӕстджынӕй Х ъ а з и х а н ы ф ы н д з ы бын дам
баца фӕцавта Мухарбег ӕмӕ йӕ уайтагъд х ӕ л а ф ы фӕстаг 
дзыппы сӕвӕрдта. 

Хъазиханӕн йӕ цӕстытӕ цӕхӕртӕ акалдтой: ахӕм калибр 
уынгӕ нӕ, фӕлӕ ӕнхъӕл дӕр нӕ уыди: танкцӕвӕн сармадза-
ны хӕтӕлы стӕвдӕн раст; йӕ нӕмыг н ы х ы л куы сӕмбӕла, 
уӕд ма л ӕ д ж ы сӕрӕй ӕрмӕст дыууӕ х ъ у с ы а з з а й д з ы с т ы 
хъилӕй. 

— Ӕ з т а ма сылгоймӕгтӕн бафӕдзӕхстон дысон, зӕгъын, 
ӕнӕуынӕрӕй-иу рабадут, уазӕг куыд нӕ райхъал уа , афтӕ, — 
сабырдӕрӕй загъта Мухарбег . — У а д з ӕмӕ, зӕгъын, нӕ сыз-
дӕхынмӕ хуыррыттӕй фынӕй кӕна. 



ӔФСӔНХЫЗ РУДЗЫНГ 
Цард ма асламдӕр куы уыди, уӕды заман Пӕхъӕч Пи-
цундӕмӕ а ф т ы д ж у р н а л и с т т ы фӕлладуадзӕн хӕдзармӕ. Ре-
гистратурӕйы йын цалынмӕ йӕ гӕххӕттытӕ рафысс - бафысс 
кодтой, уӕдмӕ фӕзонгӕ замманайы хӕрзуынд ӕрыгон сыл-
гоймагимӕ — Уралӕй ссӕуӕг, кавказаг лӕппутыл цуангӕн-
джытӕй. 

Р а н ы х а с - б а н ы х а с ӕмӕ тӕккӕ у ы ц ы ӕхсӕв фембӕлыныл 
бафидыдтой. Фӕлӕ кӕм? Ӕ н ӕ р а й ы лыстӕг къӕвда луары ӕмӕ 
луары, зӕххӕн къӕхты бын йӕ лӕпп-лӕпп цӕуы. И с к у ы пых-
сытӕм баздӕхынӕн йӕ кой дӕр нӕй. Стӕй йын уыцы уырдыг 
лӕугӕйӕ ахӕц-ахӕцы афон уӕвгӕ дӕр нал у Пӕхъӕчӕн. 

Ӕ р х а у д и йӕм дыууӕбынатон у а т ӕхсӕзӕм уӕладзыгыл. 
Цынӕ вӕййы, зӕгъгӕ, сылгоймаджы у а т дӕр абӕрӕг кодта. 
К у ы н н ӕ стӕй, ӕнӕхъӕн ӕртӕйӕ ӕрбынатон с т ы уӕладзыг 
бындӕр иу у а т ы ӕмӕ ацы къӕвдайы ӕмӕ ӕнафоны ӕддӕмӕ 
акӕсинаг не сты даргъ цоппайаг фӕндаджы фӕстӕ. Уӕуу, мӕнӕ 
мӕгуыр лӕгӕн йӕ хъуыддаг иуырдӕм дӕр куыннӕ ӕнтысы! 
У а т ӕ й тыргъмӕ йӕ фӕдыл рахызти сылгоймаг ӕмӕ йын бам-
барын кодта — сомбонмӕ ӕргъӕвгӕ у, хуыздӕр гӕнӕн нӕй. 

И ӕ х ъ у ы р - х ъ у ы р ӕнӕпайда у, уый бӕргӕ ӕмбары, уӕддӕр 
йӕ амондыл хъуыр-хъуыргӕнгӕ с х ы з т ӕхсӕзӕм уӕладзыгмӕ. 
И ӕ у а т ы сӕййӕфта нӕхимӕ районы газеттӕй иуы къамисӕг 
Дзамболаты — йӕ фӕндаггон уымӕл фӕлыст дӕр нӕма раив-
та , ӕрмӕст йӕ х ы з ы н дыккаг сынтӕджы цур ӕрӕвӕрдта. К ъ а -
мисӕг ӕй нӕ базыдта, фӕлӕ Пӕхъӕч йӕхӕдӕг т а кӕй нӕ 
зоны газетты кусджытӕй. 

Изӕрхорз уырыссагау загъта Дзамболат. У ы р ы с с а г а у ын 
дзуапп радта Пӕхъӕч дӕр, йӕхӕдӕг у а т ы къуымты йӕ цӕст 
ахаста , рудзынгӕмбӕрзӕныл иуварс ахӕцыд ӕмӕ бустӕхуызӕй 
бафарста: 

— Р у д з ы н г ы л т а ӕфсӕнхыз цӕуылнӕ ис? 
— Ӕ м ӕ йыл цӕмӕн хъӕуы? — ныддис Д з а м б о л а т . — 

Ӕ х с ӕ з ӕ м уӕладзыджы рудзынгыл нӕм чи хъуамӕ ӕрбахиза? 
— Н ӕ , уый т ы х х ӕ й нӕ зӕгъын. Ӕ з ӕхсӕрдӕс азы ахӕсто-

ны фӕбадтӕн, ӕмӕ кӕм хуыссын , уым рудзынгыл ӕфсӕнхыз 
куынӕ уа , уӕд фынӕй нӕ фӕразын. 

Иӕхӕдӕг цыма йӕ маст фӕлладуадзӕн хӕдзары хицаумӕ 
хӕссы ацы ӕнафоны, уыйау дуар уыцы гуырымыхъӕй йӕ фӕдыл 



рассыдта. Ӕнӕкӕрон тыргъты азылдис иуцасдӕр, стӕй фыц
цаг уӕладзыгмӕ ӕрхызт ӕддӕмӕ акӕсынмӕ — цымӕ арвыл 
иунӕг сидзӕр стъалы дӕр нӕ зыны, цымӕ райсом дӕр ахӕм 
ӕнад бон уа?.. 

Регистратурӕйы иувӕрсты куы рацӕйцыд, уӕд цӕстызулӕй 
ауыдта — Дзамболатӕн йӕ х ы з ы н тӕрхӕджы рӕбын ӕвӕрд, 
афтӕмӕй йӕ фырдиссагӕй къухӕмхасӕнтимӕ цыдӕртӕ дзу-
ры регистратурӕйы кусӕгӕн. Дзамболат дӕр ӕй ауыдта ӕмӕ 
сылгоймагӕн аивӕй ацамыдта Пӕхъӕчмӕ. 

Ӕ д д е — сӕудар, мидӕгӕй тӕмӕнкалгӕ рухс ӕмӕ, цалынмӕ 
ӕддӕмӕ хӕццӕ кодта Пӕхъӕч, уӕдмӕ йын дуары ӕвгтыл ай-
дӕны зынӕгау зыны: сылгоймаг суанг йӕ бынатӕй дӕр ма сыс-
тад ӕмӕ дзагъырдзастӕй йӕ фӕдыл кӕсы. Цасдӕры фӕстӕ 
Пӕхъӕч фӕндзӕм уӕладзыгмӕ схызт ӕмӕ сылгоймӕгты дуар 
бахоста. 

— Мидӕмӕ! — радзырдтой йӕм ӕмхъӕлӕсӕй. 
Пӕхъӕч дуар базыхъхъыр кодта, ӕмӕ йӕм йӕ зонгӕ ра-

каст .— Люся , мӕ сыхагӕн йӕ бынат йӕ зӕрдӕмӕ нӕ фӕцыд 
ӕмӕ ӕндӕр ран бацагуырдта.. . 

07.12.02 

ГӔРТАМ 
Хекъилаты Умарӕй къӕсхуырдӕр адӕймаг уӕвгӕ куыннӕ 
уыдзӕни, фӕлӕ ӕз никуыма федтон. Н ы р афтӕмӕй йӕхӕдӕг 
дохтыр у. И н с т и т у т ы йӕ мӕстӕй цы мардтой, ӕндӕр ӕй ни-
куы ницы хъыгдардта йӕ къӕсхуыр. Фӕлӕ институт каст фӕци 
ӕмӕ «Электроцинчы» рынчындоны кусы хирургӕй. 

А ф ӕ д з ы ӕмбис ӕххӕст нӕма бакуыста, афтӕмӕй мӕхъхъӕл 
Казахстанӕй здӕхын райдыдтой, сӕ фылдӕр рынчынтӕ ӕмӕ 
сахъӕттӕ. К у ы д дарддӕр, афтӕ фылдӕр, ӕмӕ сын нӕдӕр Н а -
сыраны, нӕдӕр Кантысы рынчындон нал фаг кодта. Ӕ м ӕ ӕфтын 
райдыдтой тӕнзӕрдӕ Ирыстоны рынчындӕттӕм. 

Ӕ р б а х а у д дзы иу Умармӕ дӕр. Мӕнӕ-мӕнӕ уӕззау рын-
чынтӕй нӕ разынд, ӕмӕ йӕ дыууӕ къуыримӕ йӕ къахыл слӕу-
у ы н кодта. 

Рынчыны сӕумӕйӕ рафыстой , йӕ сынтӕджы ӕндӕр ӕрбы-
натон уайтагъд. Хӕдзармӕ афон дӕр ын у, хиуӕттӕ йӕм ла-



сынмӕ ӕрбацыдысты ӕмӕ у ы н д ж ы ӕнхъӕлмӕ кӕсынц, ай та 
ма тыргъы дыууӕрдӕм разил-базил кӕны: йӕ дохтырӕн буз-
ныг ӕмӕ хӕрзбон куыннӕ зӕгъа, уыимӕ адӕмы ӕхсӕн нӕ, 
фӕлӕ хибарӕй. Уӕдӕ йын зӕрдӕлхӕнӕн дӕр ӕмбӕлы — дох-
тыры сӕр адӕймаджы цы сахат бахъӕудзӕн, уый бӕрӕг нӕу, 
бахъуыды рӕстӕг т а дын дзӕбӕх зонгӕ куы разына, уӕд уымӕн 
ӕмбал кӕм ис. 

Умар куы йӕхӕдӕг иу палатӕйы фӕмидӕг вӕййы, к уы йӕм 
иннӕ палатӕмӕ исчи фӕдзуры. Лӕг ӕнхъӕлмӕ кӕсы. Ӕ п п ы н -
фӕстаг хӕрхӕмбӕлд ф е с т ы парахат тыргъы бӕстастӕу. 

— А м ма дӕ? — афарста йӕ Умар. 
— Уӕллӕгъи, дохтыр, сыгъзӕрин к ъ у х т ы хицау дӕ. И с к у ы 

ма мӕ къахыл слӕудзынӕн, уый мӕ уӕвгӕ дӕр нал уырныдта. 
Н ы р кӕсыс — у с г у р лӕппуйӕ уӕнгрогдӕр дӕн. Ӕ м ӕ кӕй 
руаджы? Ӕ р г о м ӕ й йӕ зӕгъын: ӕрмӕстдӕр дӕу руаджы. 

Х ъ у с ы йӕм Умар, ӕндӕр цы — гыдзы- гыдзы ныхас паддзӕх-
т ы зӕрдӕмӕ дӕр ма куы цӕуы. 

— Д ы к у ы нӕ у ы д а и с , у ӕ д м ы н м о л л о т ӕ а ф о н м ӕ , 
ӕвӕццӕгӕн, « ф а - а т и г ъ ы » загътаиккой ӕмӕ мыл дуа скодта-
иккой. Дӕуӕн т а Х у ы ц а у бирӕ цӕрӕнбон радтӕд, ахӕм сӕры 
ӕмӕ ахӕм дыууӕ к ъ у х ы хицау чи у. 

У ы ц ы ныхӕстимӕ У м а р ы х а л а т ы дзыппы ӕхца атъыста. 
— У ы й т а циу?! — фесхъиудта Умар ӕмӕ ӕхца дзыппӕй 

фелвӕста. Р а з ы н д ы с т ы цалдӕр гӕххӕтты фондз ӕмӕ ссӕдзгай 
сомтӕ. Мӕхъхъӕлоны цонгмӕ фӕлӕбурдта ӕмӕ йын сӕ йӕ 
к ъ у х ы фӕсагъта: — Ӕ з ахӕмтӕ хъуаг нӕ дӕн, ӕз советон 
дохтыр дӕн, ӕмӕ мын, цас ӕмбӕлы, уыйас мызд фиды сове
тон хицауад. Мӕ сыгъдӕг цӕсгом ӕмӕ сыгъдӕг къухтӕ мӕнӕн 
цыфӕнды ӕхцайӕ зынаргъдӕр сты. 

Т ы р г ъ ы адӕм сӕм, рынчынӕй-дохтырӕй, сӕ хъус ӕрдард-
той, сӕ цыд-иу фӕсындӕгдӕр. 

У ы й ӕнхъӕл кӕцӕй уыди мӕхъхъӕлон ӕмӕ, ӕхца йӕ къу
х ы , афтӕмӕй йӕм джихӕй баззади. Стӕй ӕппынфӕстаг, сыв-
ӕллонӕн уайдзӕфгӕнӕгау, сдзырдта: 

— Уӕллӕгъи, дохтыр , хӕрын дӕ нӕ фӕнды, ӕмӕ ахӕм 
мӕллӕг дӕр уымӕн дӕ! 

08.12.02. 



А й мӕнӕ Гӕццойон куы у, уӕд ӕй кӕцырдӕм фӕ-Гӕццоева 
кодтай? 

Ӕ м ӕ «Гӕццойоны» номимӕ рацыд газеты, фӕстӕдӕр та 
— чиныджы. К у р д и а т ы фӕд ыл бӕрӕг бӕлвырдӕй зындис. 

Фӕлӕ мӕгуыр уӕрццӕн зад х у ы м нӕ тайы. А ф ӕ д з ӕ й чы-
сыл фылдӕры фӕстӕ Барис ахӕстонмӕ бахауд, ӕмӕ йын аст 
азы радтой. Саратовы облӕсты Балаковойы ӕрвыста йӕ ӕмгъуыд. 
Ш о ф ы р ы л сахуыр кодта ӕмӕ хӕдӕвдӕлонгӕнгӕйӕ арӕзтадмӕ 
ласта бетон, чъырызмӕст, змис. С т ы р хъыг мын куыднӕ уыда-
ид йӕ хабар. Кӕрӕдзимӕ стӕм х а т т писмотӕ фыстам. Уалынмӕ 
дын, йӕ ӕмгъуыд куыддӕр ахицӕн, афтӕмӕй горӕтаг газеты 
редакцийы к у с ы н райдыдта. У а ц х ъ у ы д т ӕ , ӕрмӕджытӕ сӕм 
ӕрвыста ӕмӕ йӕ сӕхӕдӕг бацагуырдтой. С т ы р н ы ф с ы хицау 
разынди редактор — тӕккӕ знон ахст адӕймаджы куыстмӕ 
райс... 

Иуахӕмы мӕм писмоимӕ сӕрвыста уырыссагау йӕхи ф ы с т 
егъаугомау радзырд « К ъ у ы л ы х А л и » . А х ӕ м айв ф ы с т уыди, 
ахӕм аив фӕлгонцтӕ дзы сфӕлдыста ӕнаипп сюжетон бынду-
рыл, ӕмӕ цасдӕр рӕстӕг ӕрмӕст у ы д о н л ӕ у у ы д ы с т ы мӕ 
ц ӕ с т ы т ы р а з . М ӕ х ӕ с т ӕ г х ӕ л ӕ р т т ӕ й йӕ к ӕ м ӕ н нӕ 
ӕппӕлыдтӕн, ахӕм нал баззади , кӕсынмӕ т а йӕ ӕрмӕст 
Бицъоты Грисмӕ радтон, уымӕн ӕмӕ уый хатдзӕгӕй тынгдӕр 
никӕуыл ӕууӕндыдтӕн — уацмысмӕ кӕддӕриддӕр ӕвӕрдта 
ӕрмӕст аив литературӕйы домӕнтӕ. Мӕнӕй тынгдӕр т а йыл 
Грис бацин кодта, ноджы дзы ӕппӕлынмӕ т а мӕн фӕстӕуӕз 
кӕмдӕр фӕуагъта. 

Хабар хъус-хъус ацыд, ӕмӕ йын кӕдӕм ӕмбӕлди, уырдӕм 
бахӕццӕ ӕппынфӕстаг — партийы обкоммӕ ӕмӕ Ӕдасдзинады 
комитетмӕ. Дзырдхӕсджытӕй цы хъуамӕ аирвӕза? Н о д ж ы йыл, 
ӕвӕццӕгӕн, къӕхтӕ—къухтӕ бафтыдӕуыд. Солженицыны, Си -
нявс^^^ийы, Даниэлы, Бродс^^^ийы зӕрдӕцъӕхӕй об^^^оммӕ дӕр ӕмӕ 
Ӕдасдзинады комитетмӕ дӕр уафсхор галдзармӕй разынди -
ахст адӕймагмӕ советон цардӕвӕрдыл ӕмӕ партийы нысантыл 
цъыф калынӕй дарддӕр цы фыссинаг хъуамӕ разына? Абабау, 
уыцы фыст фӕсарӕнтӕм ахӕццӕ, уӕд бирӕтӕ фӕтӕхдзысты сӕ 
бӕрзонд къӕлӕтджынтӕй: «Америчы хъӕлӕсӕй», «Сӕрибар 
Европӕйӕ», «Немыцаг уылӕнӕй», «Сӕрибарӕй» — ахӕм уаси-
наг сын рагӕй нал фӕцис, ӕмӕ та сӕ мондӕгтӕ суадздзысты; 
ахӕм агургӕ ӕмӕ ӕнаргӕ хорз сын ракӕнай. Кӕд бынтон афтӕ 
нӕ уыди, уӕддӕр мӕнмӕ афтӕ кӕсы. 



Ц ы уыди, куыд уыди, фӕлӕ дын мӕм Ӕ д а с д з и н а д ы коми
теты кусӕг Олег алы ӕфсӕнттӕй ӕрбауай-ӕрбауай райдыдта: 
«Мӕнӕ ацырдыгӕй уыдтӕн ӕмӕ дӕ, зӕгъын, куы абӕрӕг кӕнин 
дӕу дӕр». Райдианты мӕм ницы зӕрдӕхсаинаг фӕкасти йе 
'рбауай-ӕрбауай: институты иу факультеты, фӕлӕ алы хайӕдты 
ахуыр кодтам, суанг нӕм иумӕйаг лекцитӕ дӕр уыди, ӕмӕ 
кӕрӕдзи хорз зыдтам. 

Библи бакӕсынмӕ рагӕй бӕллыдтӕн, фӕлӕ йӕ кӕм хъу-
амӕ ссардтаин? Мӕ х ъ у с т ы л ӕрцыди, фӕсарӕнтӕй нӕм ӕфты 
дины чингуытӕ, ӕмӕ сыл Ӕ д а с д з и н а д ы комитет цуан кӕны, 
дзӕвгар, дам, дзы байстой. Ӕ м ӕ О л е д ж ы х ъ у с ы бацагътон, 
кӕд ӕцӕгдӕр афтӕ у, уӕд мӕм чиныг бакӕсынмӕ куы радтис, 
зӕгъгӕ. «Фендзыстӕм» , — уыди йӕ дзуапп. И у дыууӕ боны 
фӕстӕ мӕм ӕрбауад ӕмӕ йӕ йӕ костюмы мидӕггаг дзыппӕй 
фелвӕста: 

— Мӕнӕ, ӕрмӕст дӕм ӕй мачи фенӕд. Кӕцӕй дӕм ӕрбаф-
тыд, уый куы базоной мӕ хицауад, уӕд мӕ тынг бафхӕрдзыс-
ты: алы чиныг дӕр сӕрмагонд хыгъды ис, ӕмӕ йын нӕ куыс-
тӕй ӕддӕмӕ рахӕссыны бар нӕй. 

Ч и н ы д ж ы полиграфийӕ мӕ цӕстытӕ цӕхӕртӕ акалдтой. 
Разынди дзы цыппар евангелийы. Стокгольмы уагъд. И ӕ ас — 
скъоладзауы тетрад ӕмбис куы фӕкӕнай, уымӕй къаддӕр. С а у 
лыстӕг уырынгтӕ ӕддаг цъар хъуымацӕй, ӕви а ф т и д хъӕбӕр 
гӕххӕттӕй уыди , у ы й нӕ раиртӕстон. Тӕнӕггомау чиныг, 
афтӕмӕй дзы цыппар сӕдӕ фарсы бӕрц. Тӕнӕг дӕр куыннӕ 
уа , кӕд ӕмӕ бапъерозы гӕххӕттыл мыхуыргонд у. Р а с т зӕгъын 
хъӕуы, дамгъӕтӕ газеты дамгъӕтӕй лыстӕгдӕр уыдысты. 

Гӕды ныхас ницӕмӕн хъӕуы — Барисы радзырды кой йӕ 
дзыхӕй никуы схауд Олегӕн, фӕлӕ йе 'рбауай-ӕрбауай уый 
фӕдыл кӕй уыд, уый бӕлвырд у. А б о н дӕр ӕй не 'мбарын, 
комкоммӕ мын ӕй цӕуылнӕ загъта . Иемӕ ахӕссынмӕ нӕ, 
фӕлӕ мӕ цуры бакӕсынмӕ йӕм ӕй ӕнӕмӕнг радтаин: лите-
ратурон факультет фӕци каст ӕмӕ, кӕд литературӕйӕн исты 
ӕмбары, уӕд ыл ӕнӕ бацингӕнгӕ нӕ фӕцадаид. И ӕ хицау-
адӕн т а загътаид: партийы ӕмӕ советон цардӕвӕрды ныхмӕ 
дзы мисхал дӕр ницы ис. Ӕ в и йыл ӕууӕндгӕ нӕ бакодтаик-
кой, цалынмӕ йӕ сӕхи цӕстӕй феной, уӕдмӕ? 

Мӕ х ъ у с т ы л ӕрцыди: Ф ы с д ж ы т ы цӕдисы разамынды дӕр, 
дам, т ы н г фӕнды уыцы радзырд бакӕсын. Ц ӕ й дымӕгмӕ? 
М ы х у ы р ы йӕ рауадзынмӕ? Мӕлӕты цӕстуарзон адӕм!.. К у ы н -



нӕ дын рауагътаиккой стӕй тӕрхонгонд адӕймаджы ф ы с т цы-
фӕнды хӕзна дӕр. 

Цастӕ бамбаринаг уыди — Ф ы с д ж ы т ы цӕдисы фӕрцы уӕд 
т а к уы бафтид уыцы зӕрдӕхсаинаг ӕмӕ сӕрнизы радзырд 
Ӕ д а с д з и н а д ы комитеты къухты . 

Р а с т мӕм уыцы рӕстӕг И р ы с т о н ы ж у р н а л и с т т ы цӕдисы 
сӕрдар, « Р ӕ с т д з и н а д » - ы редакторы хӕдивӕг Д з у г а т ы Барис 
йӕхимӕ фӕдзырдта. 

— Минскмӕ дӕ нӕ фӕнды? 
— Куыннӕ! Ц ы дзы ис? 
Ӕ ф с о н ы фарст ӕй акодтон, ӕндӕра йӕ уайтагъд бамбӕрс-

тон, цы дзы ис, уый. 
— Замманайы ӕппӕтцӕдисон семинар: «Автомобиларазы-

нады рӕзт хӕстӕгдӕр дӕс азы дӕргъы». 
Х ъ у ы д д а г кӕмӕ хауди , уыдонмӕ — газетты, радиойы, теле-

уынынады промышленнон хайӕдтӕм та, хӕрзаг, мӕнӕн зӕгъыны 
размӕ фӕдзырдта ӕмӕ куы никӕй бафӕндыд, уӕд та йӕ тъӕпп 
мӕныл фӕцыд. Зыдта йӕ: кӕдӕмфӕнды цӕуынмӕ дӕр зивӕг 
нӕ кӕнын, ӕрмӕст мын фӕндаджы аргъ бафидӕд ӕмӕ мын 
ӕхсӕвиуат уӕд; гуыбыныл хардз т а мӕхи дзыппӕй дӕр фид-
дзынӕн, бирӕтӕ мӕ, мыййаг, куынӕ хъӕуы. 

— К ӕ д райдайдзӕн семинар? 
— К ъ у ы р и й ы фӕстӕ. Ӕ р м ӕ с т билет ардыгӕй уырдӕм 

дӕхицӕн амалгӕнгӕ ӕрцӕудзӕн, уырдыгӕй ардӕм т а дын 
сӕхӕдӕг райсдзысты. Мӕнӕ дын хуынды гӕххӕтт ӕмӕ про-
граммӕ — алцы дӕр дзы бӕлвырдӕй загъд у. 

Т ӕ х г ӕ у ы д и Минводӕй . Н ӕ х и м ӕ а э р о к а с с ӕ й ы бӕргӕ 
фӕмидӕг дӕн, ӕмӕ дзы уӕнтӕхъилӕй раздӕхтӕн: мӕн цы 
бонмӕ хъуыди, уыцы бонмӕ нӕ, фӕлӕ сӕм дыууӕ къуырийӕ 
раздӕр нӕ разынди билет. 

Д з у г а й ы - ф ы р т м ӕ бацыдтӕн: 
— Н и ц ы уайы мӕ балцӕй — билет нӕй. 
— Уӕдӕ цы ' рхъуыды чындӕуа? Бавдӕл, ӕмӕ Минводмӕ 

ацу бон раздӕр ӕмӕ банхъӕлмӕ кӕс: афтӕ дӕр рауайы, ӕмӕ 
искӕмӕн атӕхыны фадат нал разыны ӕмӕ йӕ билет фӕстӕмӕ 
ратты. 

— О, ӕндӕр мӕт мӕ нӕй — ф ы р ы ӕйчытӕм ӕрхауынмӕ 
ӕнхъӕлмӕ кӕсдзынӕн. Дӕхӕдӕг ӕй нӕ зоныс: тӕккӕ фӕллад-
уадзӕн рӕстӕг у, ӕмӕ хӕдтӕхӕгӕй, поездӕй ӕмыдзаг вӕй-
йынц алы бон дӕр, ӕнцойтӕй никӕдӕм фӕхӕццӕ уыдзынӕ. 



Ӕ м ӕ мыл цы уынгӕг бон бакодта: ацы ӕнуды ардыгӕй Мин-
водмӕ фондз сахаты бот-ботгӕнгӕ фӕцу ӕмӕ, дӕ къухы куы 
ницы бафта , уӕд фӕстӕмӕ дӕр т а афтӕ. 

— Х о р з нӕу, бӕргӕ, Ирыстонӕй куы ничи ацӕуа, уӕд, — 
ӕндӕр цы загътаид Барис. 

— Ӕ н ӕ у и дӕр х ъ у ы р - х ъ у ы р байдайынц адӕм, С а ф а р , дам, 
де 'рдхорд у ӕмӕ иу ранмӕ дӕр уый ӕрвитыс ӕмӕ иннӕмӕ 
дӕр. А ф т ӕ м ӕ й сӕ кӕмӕн зӕгъай, уый т а пъӕззыйӕ сӕйы — 
сӕ бынатӕй сӕнкъуысынӕй сӕм зындӕр ницы кӕсы. 

Х у ы н д ы г ӕ х х ӕ т т ӕмӕ й ы н п р о г р а м м ӕ йе с т ъ о л ы л 
ӕрӕвӕрдтон, фӕлӕ мӕм сӕ фӕстӕмӕ рассыдта: 

— У а д з сӕ дӕхицӕн — уӕд т а дӕ бахъуыдысты. 
Х а л о н а у йе уӕны касти. 
Фӕскуыст « И н т у р и с т ы » кӕрты «Ирон хӕдзармӕ» бацы-

дыстӕм Д з у г а й ы - ф ы р т и м ӕ ӕмӕ Мамсыраты Муратимӕ - зам-
манайы хӕрзфых фысы сӕртӕ дзы уыдис, ӕмӕ уырдӕм фӕцалх 
стӕм цалдӕр боны. Лӕгӕн сӕр райстам, судзагхал ӕмӕ нозт 
ӕмӕ дӕргъвӕтин бадт ракодтам. Къуындӕггомау уыди «хӕдзар» 
— ӕрмӕст дзы цыппар фынджы. И у ы л дзы мах бадтыстӕм, иннӕ 
ӕртӕ немыцаг туристтӕ кӕрӕдзиимӕ баиу кодтой ӕмӕ, бӕгӕны 
нуазгӕ, дӕргъвӕтин бадтыл схӕцыдысты. Цыдӕртӕ дзурынц 
ӕмӕ т а рӕстӕггай сӕ хъӕлдзӕгхудт райхъуысы, махырдӕм дӕр 
ӕрбакӕсынц. Кӕд махыл у сӕ худт , уӕддӕр сын ницы ӕмбарӕм. 
Уыйас дӕр худӕнт, хъӕддагыл дӕр нӕ нымайӕнт — нӕ фынг 
нӕхимӕ тынг дзӕбӕхыл нымад у. 

К у ы иутӕ, куы иннӕтӕ бынатӕнхъӕлӕй ӕрбакӕсынц ӕмӕ 
т а аздӕхынц. Иуахӕмы Олег дӕр фӕзынди, йӕ къухӕй нын 
салам авӕрдта. 

— Мидӕмӕ, Олег: бынат нӕм ис! 
— Бузныг , нӕ мӕ ӕвдӕлы, кӕйдӕр агурын. 
Официант , ирыхъӕуккаг ӕрыгон лӕппу, сауӕрфыг, саури-

хи , хъоппӕгдзӕст, тыппыртӕ мастӕй: фынгтӕ бацахстой сӕ 
фӕйнӕ бӕгӕныйы кружкӕимӕ ӕмӕ сын аккуырсын амал нал 
ис, кӕд у, уӕдӕй нырмӕ. 

Уалынмӕ рестораны кӕрт ӕнӕнхъӕлӕй дӕр дзолгъо ӕмӕ 
хъӕлдзӕг ныхасӕй байдзаг: Дзӕуджыхъӕуы « С п а р т а к » йӕхи 
фӕзыл хъазыд кӕимӕдӕр ӕмӕ рамбылдта. Футболуарзджытӕ 
ахӕм цины хабары фӕдыл нуазӕндӕттӕм куыннӕ ныххӕррӕтт 
ластаиккой. Цалдӕр къордӕй «Хӕдзармӕ» ӕзраздӕрӕй ӕрба-
лӕгӕрстой, фӕлӕ ӕрбадӕн бынат нӕй. 



Официант бынтондӕр мӕстӕй ныддӕнгӕл немыцмӕ, стӕй 
куыннӕ: сыстын амал сын нал ӕмӕ нал ис, афтӕмӕй агургӕ 
ӕмӕ ӕнаргӕ рӕдаузӕрдӕ клиенттӕ ирвӕзынц иу къорд ин-
нӕйы фӕдыл. 

Н е м ы ц т а бадынц ӕмӕ бадынц ӕнӕмӕтӕй, бӕгӕныйы 
к р у ж к ӕ й ӕ алчи цъиуы х у ы п п скӕны рӕстӕггай ӕмӕ йӕ 
фӕстӕмӕ ӕрӕвӕры; сӕ ныхасӕн кӕрон нӕй, уыцы зӕрдиагӕй 
ныххудынц. Официант сырххъулон уыдоны мӕстӕй афӕлдӕхт 
ӕмӕ уыдоны мӕстӕй ӕддӕмӕ-мидӕмӕ сзилахар, уый сӕ х ъ у ы -
дыйы кӕрон дӕр нӕй. 

Ӕ п п ы н ф ӕ с т а г сӕм сыстыны зонд ӕрӕфтыд ӕмӕ йӕм ӕрны-
май нын, зӕгъгӕ, фӕдзырдтой. 

Айдагъ бӕгӕны цастӕ анымаинаг уыди — рагацау ӕй аны-
мадта ӕмӕ сын гӕххӕтт сӕ разы ӕрӕвӕрдта. У ы д о н ӕм фев-
нӕлдтой, к ъ у х - к ъ у х ацыди — цас фидгӕ у, уый хъуамӕ алчи 
йӕхи цӕстӕй фена. Стӕй сӕ алчи йӕ дзыппӕй армыдзаг лыстӕг 
ӕхца систа, ранымай-банымайы фӕстӕ сӕ иу йӕхимӕ райста, 
фӕстаг иумӕйаг нымад сӕ бакодта ӕмӕ сӕ стъолы кӕроныл 
ӕрӕвӕрдта. 

У ы ц ы дӕргъвӕтин хабӕрттӕм официант, тӕфсӕгӕй сӕйӕгау, 
фырмӕстӕй гӕртт - гӕртт райдыдта, сӕ уӕлхъус лӕугӕ, йӕ 
цӕсгомыл бӕлвырдӕй ф ы с т уыди: «Рӕвдздӕр ахъуытты у т исты 
амалӕй, фӕлтау мӕхи дзыппӕй бафиддзынӕн уӕ бӕгӕныйы 
аргъ! Уӕддӕр сӕ, кӕм ӕрӕвӕрдтой, уым — стъолы кӕрон — 
фыдӕнӕны нымад бакодта дыууӕ хатты . Фыццаг нымады фӕстӕ 
йӕ зӕрдӕ фехсайдта ӕмӕ гӕххӕтмӕ ӕркасти: нӕ, нӕ фӕрӕдыд 
— хъуагӕй йӕм радтой ӕхца. Ӕ м ӕ рахиз къухы дыууӕ ӕнгуыл-
дзы — амонӕн ӕмӕ астӕуккаг — фӕпака кодта, афтӕмӕй сӕ, 
былтӕ бакъуырӕгау, ӕхца ӕрӕвӕрӕджы тӕккӕ фындзы бынмӕ 
бахаста: 

— Е щ е цвай копейки! 
У ы ц ы зынтдзастӕй, цӕсгом сырххъулонӕй — уӕдӕй нырмӕ-

йы дӕнгӕл суагъта. 
Махӕн т а ӕртӕйӕ дӕр ахӕм худӕг разынд, ӕмӕ чи фын

гыл адӕлгом, чи бандоны счъилыл йӕхи фӕстӕрдӕм аппӕрс-
та , чи йӕ артӕнтыл ныххӕцыд. 

Радтой йын, уӕдӕ цы, немыц йӕ дыууӕ капеччы ӕмӕ ацыдыс-
ты. Сӕ бынӕттӕ сын уайтагъд ацахстӕуыд. Уалынмӕ та Олег дӕр 
фӕзынди. Фӕдзырдтам ӕм ӕмӕ нӕ фынгмӕ ӕрбацыд. Ӕмбӕлӕггаг 
ӕм авӕрдтам, анызта йӕ ӕмӕ официантмӕ бадзырдта: 



— Мӕнӕ ам иу авг ӕрӕвӕр мӕ нуазӕн. 
Н е м ӕ сбадти . Ӕвӕццӕгӕн , немыц цалынмӕ рестораны 

кӕрты уыдысты , уӕдмӕ сӕм дардта йӕ хъус . Н ы р сӕ хуыссӕ-
нуатмӕ баивгъуыдтой, ӕмӕ сӕм уым та ӕндӕр хъусдарджытӕ 
уыдзӕн. 

Нуазӕм, бадӕм, нозтджын адӕмӕн куыд ӕмбӕлы, афтӕ ны
хас бӕлвырд ауӕдзы бӕсты гутонвадӕй куы иуырдӕм аивгъуы-
йы, куы иннӕрдӕм. Н у а з ы н ӕз дӕр, хӕрын, фӕлӕ мын ницы ад 
кӕнынц, ӕмӕ х ъ у ы н т ъ ы з ӕ й бадын , с и д т ы л « а м м е н * цы 
фӕзӕгъын, ӕндӕр мӕм ницы дзурын цӕуы. Сыстын ӕмӕ ацӕуы-
нӕй хуыздӕр дзы бӕргӕ ницы уаид, ӕмӕ сӕ бадгӕ куыд хъуа-
мӕ ныууадзон? Н о д ж ы мын Оледжы ӕрбацыд дӕр мӕнӕ—мӕнӕ 
ӕхсызгон кӕм уыди. Ц ы мӕ фӕдыл зилы? И ӕ зӕгъинаг ӕргомӕй 
зӕгъӕд, ӕмӕ йын ӕргом дзуапп ратдзынӕн. Ӕ п п ы н мацы — 
ӕмгӕрттӕ стӕм, кӕрӕдзи къаддӕр уӕддӕр ссӕдз азы зонӕм. 
Ч и зоны, йӕхимӕ дӕр ӕй бамбӕрста мӕ хъуынтъыз, фӕлӕ йӕ 
равдиса, ахӕм нӕу сӕ куыст. Йӕхи нал баурӕдта: 

— Цыдӕр уӕддӕр дӕ чемы нӕ дӕ, С а ф а р . Дӕ род цыма дӕ 
х у ы л ф ы амард, уый джихтӕ кӕныс. 

— Куынӕ. 
— Й ӕ балц фӕкъуыхцы, ӕмӕ йын хӕрд дӕр ӕмӕ нозт дӕр 

ад нал кӕны, — ныхас йӕхимӕ айста Мурат. 
— Цавӕр балц? — бацымыдис Олег. 
— Минскмӕ йӕ цӕуын хъӕуы ӕмӕ билетыл нӕ фӕхӕст. 
Олег йӕ бынаты зына-нӕзына базмӕлыд, цы уыди, уымӕй 

хъустӕ ӕмӕ цӕстытӕ фестад: а - г ъ а , Минскмӕ, фӕсарӕнтӕм 
хӕстӕгдӕр; уыцы фыдӕбойнаджы радзырд дӕр йемӕ ласдзӕн, 
ӕндӕр цы... 

— Ӕ м ӕ йӕ цы ферох Минскы? 
— Автомобиларазынады фӕдыл дзы замманайы ӕппӕтцӕди-

сон семинар аразынц министрад ӕмӕ Ж у р н а л и с т т ы цӕдис. 
Хӕдтӕхӕгмӕ билет нӕй, поездӕй т а комгӕ нӕ кӕны. 

— Гъе дӕ рыг скӕла, ӕмӕ йӕ мӕнӕн куыннӕ загътат? Рай -
дыдта семинар? 

— Нӕма, цыппар боны фӕстӕ райдайдзӕн. 
— Уӕдӕ уӕ сӕр дӕр ма а н ы х у т — йӕ билет йӕ тӕккӕ 

къухы уыдзӕни афоныл, — загъта Олег. 
Н о з т д ж ы н л ӕ д ж ы ныфсӕвӕрӕнтыл цард-цӕрӕнбон дӕр 

никуы ӕууӕндыдтӕн. 
— Фӕлӕуу , фӕлӕуу , ӕмӕ Ӕ д а с д з и н а д ы к о м и т е т ы нал 



ӔМХУЫЗОН БАРТӔ 
Фыдӕбоны Барисы фыдӕй рауади хабар. «Рӕстдзинады» 
р е д а к ц и й ы б ӕ р н о н с е к р е т а р ӕ й к у ы с т о н у ы ц ы з а м а н , 
ӕвӕццӕгӕн, ӕхсай ӕстӕм азы уыдаид. Барис т а Зилгӕйы скъо-
лайы ахуыргӕнӕгӕй райдыдта кусын, уымӕй размӕ ӕртӕ азы 
цыдӕр бакуыста раздӕр Заманхъулы, фӕстӕдӕр — Цӕцӕны. 
Мӕнӕй цас ӕмӕ цас кӕстӕр уыди, ӕмӕ йӕ дзӕбӕх уӕвгӕ 
дӕр нӕма базыдтон : нӕ у ы н д ж ы уӕлӕ ӕппӕты кӕронӕй 
кӕмдӕр, мӕхъхъӕлы рӕбын, цӕры. 

И у райсом Зилгӕйӕ Д з ӕ у д ж ы х ъ ӕ у м ӕ куыд рараст дӕн 
куыстмӕ, афтӕ скъолайы цур хӕрхӕмбӕлд фестӕм. Н ы х а с 
ныхасы фӕдыл, ӕмӕ нӕ ныхас ӕгӕр дӕр ма ныддӕргъвӕтин: 
Беслӕнмӕ автобус мын аивгъуыдта, ӕмӕ ныр иннӕмӕ ӕнӕхъӕн 
сахат ӕнхъӕлмӕгӕсгӕ у. 

Уӕдмӕ мӕнӕн рацыди дыууӕ тӕнхауд чиныджы. Барис сӕ 
бакаст ӕмӕ йӕ хъуыдытӕ, фиппаинӕгтӕ дзырдта. А х ӕ м бӕстон 
ӕмӕ лӕмбынӕг фиппаинӕгтӕ мӕ редактортӕй дӕр нӕ фе-
хъуыстон ; литературӕ циу, уый бӕллиццаг кӕй ӕнкъары, уый 
бӕрӕг уыд йӕ ныхасӕй. Зӕгъгӕ йын ницы загътон, фӕлӕ хи -
нымӕр ахъуыды кодтон: 

« А ц ы лӕппу ахуыргӕнӕджы куыстӕн ӕвгъау у. «Рӕстдзи-
над»-ӕн ахъаззаджы кусӕг разынид». Редакторӕн, Хъаныхъуа-
т ы Валодяйӕн ӕй бакой кодтон. Хорзӕй дӕр, ӕвзӕрӕй дӕр 
ницы загъта, фӕлӕ, куыд рабӕрӕг, афтӕмӕй дзы мӕ ныхас 
нӕ ферох, ӕмӕ мӕ иу мӕйы фӕстӕ афарста : 

— К ӕ й кой дӕм уыди, уыцы лӕппу кӕм ис? Зӕгъ ын ӕмӕ 
мӕм ӕрбауайа. 

Цингӕнгӕ куыннӕ райдыдтаид кусын газеты, уӕлдайдӕр та 
культурӕйы хайады. Уацхъуыдтӕ, литературон ӕрмӕджытӕ, 
культурӕйы хабӕрттӕ цӕттӕ кодта рауадзынмӕ. 

Уалынмӕ дын мӕм культурӕйы хайады хицау М у з а ф е р ра-
дзырд ӕрбахаста: 

— Бакӕс-ма ацы радзырд. Барисы фыст . 
Бакастӕн ӕй ӕмӕ дзы зӕрдӕ барухс, иунӕг дзырд дӕр дзы 

ивын нӕ бахъуыд, алцы дӕр йӕ бынаты, райдзаст, фӕлмӕн 
юмор. Фыццаг радзырд афтӕ фӕрӕстмӕ уа , уый зын бауырнӕн 
уыд. Ивинаг разынд ӕрмӕст йӕ сӕргонд — «Гӕццоева» . 
Фӕдзырдтон ӕм ӕмӕ йын хъазгӕмхасӕн загътон: 

— Дӕ сӕр дын ӕркъуырдзынӕн, уый дӕр ма дын Гӕццоева. 



вӕййыс — аэрокассӕйы хицауӕй кусын райдыдтай? — Му-
ратӕн дын искӕй фелхысчъы амал уа ӕмӕ йӕ ауадза. 

— У ы й дӕ хъуыддаг нӕу. А х и ц ӕ н уыцы ныхас. Фӕлтау 
мӕнӕ фындлсы кой бакӕнӕм. 

Фӕрӕдыдтӕн: нозтджын лӕджы зӕрдӕвӕрӕн нӕ разынди 
О л е д ж ы ныхас. Мӕнӕй рох дӕр ма фӕци, ӕнхъӕлмӕ дӕр ӕм 
нӕ кастӕн, афтӕмӕй дын мӕм ӕртыккаг бон йӕхӕдӕг теле-
фонӕй куы ӕрбадзурид: 

— Цӕй куыд у, цӕттӕ дӕ балцмӕ? 
— Цастӕ цӕттӕ мӕ хъӕуы: сапон, дӕндӕгтӕхсӕн ӕмӕ 

дыууӕ ф ӕ л ы с т ы цъындатӕ х ы з ы н ы баппардзынӕн ӕмӕ — 
цӕттӕ. 

— Уӕдӕ лӕмбынӕг хъус ардӕм. Минводы аэропорт хорз 
зоныс? 

— Цастӕ хорз, фӕлӕ дзы иуцалдӕр х а т т ы тахтӕн . 
— Ӕ м ӕ дзы зонинагӕй дӕр ницы ис. Дыккаг уӕладзыгмӕ 

куы схизай, уӕд галиуырдыгӕй ресторан ис, рахизырдыгӕй та 
— депутатты зал. Гъемӕ залыл цӕхгӕрмӕ ацу. Тыргъмӕ рахиз-
дзынӕ ӕмӕ галиуырдыгӕй дыккаг дуар бахой — ӕхсӕвӕй-бонӕй 
дзы мах кусджытӕй радхӕссӕг вӕййы. И у дзы ирон лӕппу у, 
Сихъотӕй, уымӕ уыдзӕн дӕ билет. Ӕ ц ӕ г ма байрӕджы кӕн, 
атӕхынӕй ӕппынкъаддӕр сахат раздӕр уым куыд уай, афтӕ! 

С а х а т нӕ, фӕлӕ дыууӕ с а х а т ы раздӕр ныххӕццӕ дӕн. 
Ӕ л л ӕ х , ӕллӕх, дзӕгъӕлы мын куынӕ загътой аэрокассӕйы, 

дыууӕ къуырийӕ раздӕр, дам, билетмӕ ӕнхъӕлмӕгӕсгӕ нӕу. 
Утӕппӕт адӕм, утӕппӕт адӕм! Сусӕны мӕйы тӕккӕ тынгыл. 
Аэропорты бӕстыхайы цур паркгонды кӕрдӕгыл чи цы ӕры-
тыдта чи цы ӕмӕ дзы бадынц, хуыссынц, лӕууынц; сӕ дзау-
мӕттӕ дӕр сӕ цуры. Сӕ фылдӕр — иугай, дыгай сывӕллӕт-
тимӕ. Сӕ бынат куыд бӕстон у, уымӕй бӕрӕг у — фыццаг 
х а т т сын нӕу ӕхсӕвиуат. Иууылдӕр — ӕрдӕгбӕгънӕг. Бӕстӕ 
х у р арты судзы, уӕддӕр дзы бирӕтӕ сӕ сӕр аууоны бамбӕх-
сыны бӕсты хурмӕ лӕууынц, сӕ сонтсыгъд буар ӕм дарынц. 
Ӕ в ӕ ц ц ӕ г ӕ н , и с к у ы иуӕй фӕстӕмӕ цӕгатӕгтӕ с т ы ӕмӕ 
зӕгъынц: ацы дзӕнӕтон хурӕй нӕ цы фӕуа, уый нӕхи. 

Сӕ чумӕдантӕ ӕмӕ сӕ хызынтӕ сӕ фарсмӕ, афтӕмӕй адӕм 
ӕнгом бадынц аэропортмӕ бахизӕн асинтыл дӕр. Бынтон ӕмби-
сонд т а мидӕгӕй. Бадынц рудз гуыты тӕрхӕджытыл, дыккаг 
уӕладзыгмӕ уӕрӕх асинтыл, пъолыл, ӕрбадӕн кӕмдӕриддӕр 
ис, уым — къах ӕрӕвӕрӕн никуы ис. Кассӕтӕ дзы — ӕппын-



къаддӕр дӕс, фӕлӕ иууылдӕр ӕхгӕд, уӕддӕр адӕм рады 
лӕууынц, радӕн йӕ кӕрон т а уӕртӕ кӕм ӕмӕ кӕм ис, чи 
кӕцы кассӕмӕ лӕууы, уый сын куыннӕ фемхӕццӕ вӕййы — 
диссӕгты диссаг. 

Лӕууынц, зӕгъгӕ, дзы бирӕтӕ чумӕдантыл ӕмӕ х ы з ы н т ы л 
б а д ы н ц . К у ы д б а м б ӕ р с т о н , а ф т ӕ м ӕ й и н н ӕ т ӕ н т а сӕ 
хӕссинӕгтӕ ӕддӕгтӕм — бӕлӕсты ӕхсӕн чи ӕрбынатон, 
уыдонмӕ сты: сӕ бинонтӕм, сӕ фӕндаггон зонгӕтӕм. 

К у ы д м ы н б а ц а м ы н д ӕ у ы д , а ф т ӕ д ы к к а г у ӕ л а д з ы г м ӕ 
с х ы з т ӕ н ӕмӕ д е п у т а т т ы залыл фӕцӕуын. Дзӕбӕх парахат 
симды фӕзы йас, йӕ бын гауызӕй нӕ зыны, цыппар къулы 
рӕбын — урс хъуымацӕй ӕмбӕрзт фӕлмӕн дивантӕ ӕмӕ 
къӕлӕтджынтӕ, ранӕй-рӕтты сӕ цуры аив чысылгомау тым-
был стъолтӕ. Кондиционерты ӕмыр гуыв-гуыв хъуысы. Сатӕг. 
Ӕ м ӕ уыцы егъау залы диваныл йӕхи ӕруагъта ӕрмӕст иунӕг 
адӕймаг — Хъӕбӕлоты Билар. Урс -урсид цыбырдыс хӕдоны, 
ӕнӕ галстукӕй. Кондиционеры сатӕг ӕм фаг нӕ кӕсы ӕмӕ 
йӕ цуры с т ъ о л ы л ӕвӕрд н ы в д ж ы н ж у р н а л т ӕ й иу с и с т а , 
йӕхицӕн дзы дымгӕ кӕны. 

И ӕ тӕккӕ цурты цӕугӕ мын уыд ӕмӕ йӕм сдзырдтон: 
— Дӕ бон хорз, Билар Емазаевич! 
Сӕры зына-нӕзына банкъуыстӕй мын дзуапп радта ӕмӕ 

мӕ фӕдыл кӕсгӕ баззади. Хӕрзаг , хинымӕр загъта: ай т а дзы 
кӕцытӕй уа ӕмӕ ардӕм дзӕгъӕл ӕрбацис ӕви йӕ цы Х у ы ц а у 
ӕрбахаста? 

Ц ы дуар мын бацамыдта Олег, уый разындис гом, уӕддӕр 
ӕй бахостон. 

— Мидӕмӕ! 
Б а х ы з т ӕ н ӕмӕ хорзау нал фӕдӕн. Цӕй нӕхирдыгон ӕмӕ 

цӕй С и х ъ о т ы лӕппу: фӕтӕнгомау стъолы уӕлхъус бады къа-
базджын бурхил ӕмӕ цъӕхдзаст рӕстӕмбис кары лӕг —уырыс-
саг цы уа , уый. 

— Х ъ у с ы н дӕм. 
— С и х ъ о й ы - ф ы р т ы фенын мӕ фӕнды. 
— С и х ъ о й ы - ф ы р т ы рад ӕхсӕвы уыд ӕмӕ сӕхимӕ ацыди. 

К ӕ д сусӕггаг нӕу, уӕд ӕй цавӕр х ъ у ы д д а д ж ы фӕдыл агурыс? 
— Билет мын хъуамӕ райстаид... 
— Зонын, зонын, — кӕронмӕ дзурын дӕр мӕ нӕ бауагъта. 

— К у ы цыдис, уӕд мын бафӕдзӕхста. Ӕ с т ӕ м кассӕмӕ бацу, 
дӕ мыггаг зӕгъ, ӕмӕ дын билет ратдзысты. 



Мыггагӕй дӕр мӕ нӕ бафарста , иуӕй дӕр. Б у з н ы г ын загъ-
тон ӕмӕ рацыдтӕн. Ӕ м ӕ т а Билар мӕ фӕдыл кӕсгӕ баззад. 
Базыдтаид мӕ, нӕ базыдтаид? Уымӕй размӕ мӕ цалдӕр х а т т ы 
федта : бӕрнон секретарӕй мӕ куы фидар кодтой обкомы бю-
ройы, уӕд, стӕй газеты к у ы с т ы л ныхасы рӕстӕг. Ӕ м ӕ мӕн 
йӕ зӕрдыл бадарыны мӕтӕй куыннӕ мардаид, стӕй... 

Ӕ р х ы з т ӕ н ӕмӕ кассӕ ссардтон. Иннӕ кассӕты сӕрмӕ, 
билеттӕ кӕцы аэропорттӕм дӕттынц, уый ставд дамгъӕтӕй 
фыст , ай сӕрмӕ т а — айдагъ номыр. И ӕ цуры цъиуызмӕлӕг 
нӕй. Иннӕтау разынди ӕхгӕд, ӕмӕ йӕ уӕзданхуыз хост ба-
кодтон. У а й т а г ъ д фегом ӕмӕ дзы разынд ӕрыгон сылгоймаг 
сержанты пъагӕтты. Мӕ мыггаг загътон. Сылгоймаг егъауго-
мау тетрад рафӕлдӕхта ӕмӕ йӕм ӕркаст. 

— И с ахӕм. 
Билет мын рафыста , йӕ аргъ ӕм балӕвӕрдтон ӕмӕ уыцы 

ӕнудӕй ӕддӕмӕ тагъддӕр рацыдтӕн. 
Н ы р иу тамако адджынӕн ӕмӕ ӕнӕмӕтӕй сдымын ӕмбӕлы. 

Мидӕмӕ цӕугӕйӕ йӕ нӕ б а ф и п п а й д т о н , фӕлӕ йӕм ныр 
фӕкомкоммӕ дӕн: бахизӕн дуары фарсмӕ бырондон къӕртайы 
уӕлӕ бады с ы л г о й м а г , йӕ х ъ ӕ б ы с ы у з ы иу а ф ӕ д з ӕмӕ 
ӕрдӕгдзыд сывӕллоны. И ӕ цуры лӕууы ӕндӕр сылгоймаг, 
ӕмӕ кӕрӕдзийӕн сӕ хъӕстытӕ кӕнынц. Хӕстӕг сӕм дӕн, 
ӕмӕ мӕм сӕ ныхас дзӕбӕх хъуысы. 

— Сочийӕ Челябинскмӕ комкоммӕ хӕдтӕхӕг нӕй ӕмӕ 
хуыздӕрӕнхъӕлӕй ардӕм ӕрбацыдыстӕм, — зӕгъы сывӕл-
лонджын. — Н ы р ӕнӕхъӕн ӕртыккаг къуыри ам рахау-бахау 
кӕнӕм ӕмӕ, кӕд атӕхдзыстӕм, уый бӕрӕг дӕр нӕй. Нӕхӕдӕг 
м а - г ъ а , ф ы д ӕ б о н а х у ы р с т ӕ м , ф ӕ л ӕ с ы в ӕ л л ӕ т т ӕ т ы н г 
сфӕлмӕцыдысты. 

Х ъ у ы д д а г дӕр мӕ цы хъуыддаг уыд, фӕлӕ мӕхи нал бау-
рӕдтон: 

— Омӕ уӕ ахӕм т ы х т у х и т и м ӕ уыцы денджыз кӕцырдыгӕй 
рандавдзӕн? 

Дыууӕйӕ дӕр мӕнырдӕм ракастысты ӕмӕ сӕ цӕсгом ба-
туа гхуыз : ардыгон кӕй дӕн, уый сын мӕ уындмӕ гӕсгӕ цастӕ 
зын бамбарӕн у. 

— Х ъ а л ныхӕстӕ дӕм куыд цӕуы, — загъта сывӕллон-
джын. — С ы м а х ам ахуыр с т у т ӕмӕ, х у р циу, уый уӕвгӕ дӕр 
нал ӕмбарут. М а х т а Ч е л я б и н с к ӕ й мин километрӕй дӕр 
фылдӕр цӕгатырдӕм фӕзилын хъӕудзӕн. Н ӕ лӕгимӕ нӕм 



ауал азы дӕргъы кӕдӕй-уӕдӕй денджызы былмӕ путевкӕтӕ 
ӕрхауд, ӕмӕ куыннӕ фӕраст уыдаиккам?! А , нӕхӕдӕг ма 
нӕхӕдӕг стӕм, фӕлӕ сывӕллӕттӕ цӕрӕнбон дыргъӕй иунӕг 
ӕфсӕст цы бакӕной, уый йӕхӕдӕг цыфӕнды фыдӕбӕтты аргъ 
у. Уӕвгӕ, сымах , хуссайрӕгтӕ, ӕгӕр х ъ а л с т у т ӕмӕ уӕм 
уыдӕттӕ уӕвгӕ дӕр куыд хъуамӕ бахъарой. 

— Бахатыр кӕн, фӕлӕ бафхӕрыны охыл нӕ уыдысты мӕ 
ныхӕстӕ. Тӕригъӕд уын кӕнын, ӕндӕр уын мӕ бон циу? Мӕнӕй 
аразгӕ куы уаид, уӕд уӕ алчи тӕккӕ абон йӕ хӕдзар бӕргӕ ссарид 

— Бузныг , уӕздан ныхас дӕр н ы ф с ы хос у. 
Хӕдтӕхӕджы куы бабадтӕн, уӕд дӕр ма уыцы дыууӕ нывы 

мӕ цӕстытыл дзӕвгар уадысты: иуӕн йӕ сывӕллон йӕ хъӕбы-
сы, афтӕмӕй бырондон къӕртайыл бады, иннӕ та сатӕг рай-
дзаст у а т ы фӕлмӕн диваны чъылдымыл йӕхи ауагъта ӕмӕ жур-
налӕй йӕхицӕн ф у т т - ф у т т кӕны. Дыууӕ советон адӕймаджы, 
ӕмхуызон бартӕ сын. П а р т и зӕрдӕ куыд ӕвӕры, афтӕмӕй аст 
азы фӕстӕ коммунизмы фӕмидӕг уыдзыстӕм Адӕймагмӕ бирӕ 
кӕсынц аст азы, фӕлӕ, кӕуылты атӕхдзысты, уый фиппайгӕ 
дӕр нӕ бакӕндзыстӕм. Ӕ м ӕ уӕд бырондон къӕртайы бӕсты 
иууылдӕр уӕлӕ дыккаг уӕладзыджы сатӕг у а т ы урс хъуымацӕй 
ӕмбӕрзт фӕлмӕн диванты ӕмӕ къӕлӕтджынты нӕхи фӕстӕуӕз 
ауадздзыстӕм. Мӕнӕ мӕхи тыххӕй куы дзурон, уӕд мӕ жур
налы ф у т т - ф у т т мисхал дӕр ницӕмӕн хъӕуы — кондиционеры 
сатӕг дӕр мын фаг у. Стӕй уӕдмӕ, дӕлӕ бырондон къӕртайы 
йӕ сывӕллоны йӕ уӕрджытыл чи тилы, уый кӕд партийы Челя-
бинскы обкомы фыццаг секретарь суыдзӕн, уӕддӕр ын исчи 
и с т ы зоны? Ӕ м х у ы з о н бартӕ нӕм дзӕгъӕлы, мыййаг , ис 
неппӕтмӕ дӕр? Фӕлӕ иууылдӕр иу рӕстӕг куыд хъуамӕ суӕм 
обкомты фыццаг секретарьтӕ? А ф т ӕ нӕ вӕййы, афтӕ. П ы с ы л -
мон ӕмбисонд, мыййаг, дзӕгъӕлы зӕгъы: « Ӕ з дӕр хадзы куы 
уон ӕмӕ ды дӕр, уӕд ма бӕхӕн т а дон чи бадардзӕн?» 

18.12.02. 

ФӔСНЫХАС-

Нӕй, ӕнӕмӕлгӕ дуне нӕй... Кӕд уыцы ныхӕстӕй 
ӕнӕгӕлылӕр ницы ис, уӕлдӕр нӕ риссаг зӕрлӕ цардцӕрӕн-
бонты не сфӕлтӕры, нӕ ахуыр кӕны уыцы ӕнусон фӕткыл. 
Ӕмӕ та мӕнӕ куыд зын у уарзты аккаг адӕймагӕй мыггагмӕ 
хицӕн кӕнын, цыма дӕ сидзӕрӕй ныууагъта... 



Ӕнхъӕл дӕр ничи уыд, Сафар йӕ адзалы къахыл ӕрлӕу-
уыд,уый. Ӕмӕ йӕм ӕз дӕр, хуымӕтӕг ӕнӕфӕразгӕ лӕджы 
куыд бӕрӕг кӕнащ афтӕ фӕрсӕг бацыдтӕн рынчындонмӕ. 
Гъемӕ дын мын ӕнахуыр ныхӕстӕ куы зӕгъид: 

— Ам раст дӕ «низӕй» сӕйын райдыдтон. 
— Ома?! — фӕкуыддӕрау дӕн. 
— Кусынӕй фылдӕр мӕ ницы фӕнды, зӕгъгӕ, нӕ бакӕ-

ныс? Ӕмӕ уӕдӕ ӕз дӕр фыссынӕй нал ӕфсӕдын... чысылгай 
цыдӕртӕ... 

— Ӕмӕ уый хорз куы у! Ӕгайтма... 
Аыууӕ къуырийы дӕр ӕххӕст нӕ фӕци рынчындоны, афтӕ 

йӕ хӕдзармӕ рарвыстой. Циу, цы хабар у, зӕгъгӕ, ӕмӕ мын 
йӕ бинойнаг Аидӕ кӕуынхъӕлӕсӕй афтӕ, Сафары хъуыддаг, 
дам, сӕ хӕрзтӕй нӕу. 

Ӕмӕ — ӕцӕгдӕр: бонӕй-бон ӕдыхдӕр кодта, цӕстыты раз 
тади уӕнгджынтӕ куыстӕхсыст лӕг. Цӕй фыссын ӕмӕ ма цӕй 
ӕндӕр... Йе 'вдай азы юбилеймӕ нын ног уацмыстӕи зӕрдӕ 
ӕвӕрдта, ис, дам, мӕм цыдӕртӕ, ӕрлӕгъзытӕ кӕнинаг ма сты. 
Фӕлӕ ма ныр цы кӕнӕм ӕмӕ куыд кӕнӕм, зӕгъгӕ, фӕсагъӕс-
саг стӕм. Ӕмӕ йын уӕд йӕ новеллӕ «Мӕхъхъӕлон фысым» 
ногӕй ныммыхуыр кӕнын сфӕнд кодтам. Фӕлӕ мӕнӕй уӕддӕр 
рох нӕ уыдысты, рынчындоны мын цы ныхӕстӕ загъта, уыдон. 
Аидӕйӕн ской кодтон, фен ма йын, зӕгъьщ йӕ гӕххӕттытӕ. 
Фӕлӕ уый, йӕ тыхст рынчынмӕ кӕсгӕйӕ, уыдӕттыл нӕ уыд. 

Уалынмӕ... 
Йӕх, Сафар, Сафарбег! 
Йӕ зианыл къуыри цыдӕр рауадаид, афтӕ та ӕрхатыдтон 

Аидӕмӕ. Ӕмӕ уӕд разындысты ацы ӕртӕ уацмысы — сӕ 
ныффыссыны фӕстӕ ма Сафар нымадӕй мӕй ӕмӕ 'рдӕг ахас-
та. 

Фыццаг февнӕлдӕй сӕ куыд сфӕлдыста, раст сӕ афтӕмӕй 
мыхуыр кӕнӕм — йӕ уацмыстыл, рӕстӕг йеддӕмӕ, никӕй 
уал бар цӕуы. 

Г.Б. 



ГОДЖЫЦАТЫ Нелли 

НЫФСЫ РУХС 

* * * 

Ехх, ӕвӕдза, цас федтон маэ кары 
Циндзинад рӕсугъд ӕрдзы хъӕбысы. 
Цас мын бантыст уарзын ӕмӕ зарын, 
Уыдӕттӕ куыд ӕхсызгонӕй мысын!.. 

Акӕс-ма нӕ Иры кӕф-кӕсӕгтыл, 
Зӕрдӕ дзы куыд нӕ хъуамӕ уа райгӕ. 
Хъӕуы сӕрмӕ дидинджын ӕфцӕгыл, 
Фӕхсытыл цынӕ фендзынӕ зайгӕ. 

Фендзынӕ, сӕууон хуры зӕрин тын, 
Хъазгӕйӕ, куыд узӕлы нӕ бӕстыл. 
Уалдзӕджы фыццаг дидинӕг, митыл 
Райгӕйӕ, куыд дис кӕны йӕ рӕзтыл. 

Амонд ма ӕндӕр уӕдӕ цы вӕййы: 
Сабийӕ мын ӕрдз фӕдардта армӕй. 
Стъалытӕ мын рухс кодтой уӕларвӕй, 
Талынджы-иу мемӕ кодтон мӕйы. 

Мӕйтӕ, хуртӕ, бонтӕ ӕмӕ азтӕ — 
Цард ӕрмӕст йӕхӕдӕг у хӕрзиуӕг. 
Бафӕлладтӕн-иу мӕгуыры хъастӕй! 
Гъе, ӕрмӕст куы нӕ баззаин иунӕг. 

* * * 

Иууыл кӕугӕ ӕмӕ хъарӕг — 
Зӕрдӕ нӕ ивы йӕ ахуыр. 
Фӕндаг — зындзӕуӕн, ӕнахуыр — 
Уд ыл цӕугӕйӕ ыснарӕг. 



Цӕссыг — ӕнусон, нӕ сысы, 
Зӕрдӕ йӕ тадзы 'мӕ тадзы. 
Дуне мыл дам-думтӕ мысы 
Ӕ м ӕ мӕ зарын нӕ уадзы. 

Зарӕг мӕ риуы ӕмбӕхсын, 
Маст ыл ӕрбатыхсы рагон. 
Зӕрдӕйы мыртӕй йӕ раргом 
Н 'арӕхсын, гъемӕ ныккӕрзын. 

* * * 

Рудзынгӕй йӕ бур сӕр дары фӕззӕг, 
Барӕй мӕм йӕ дымгӕйӕ ӕвзиды. 
Ацафон куыд ӕнкъард у, куыд дӕрзӕг, 
Бадын ӕмӕ дис кӕнын йӕ митыл. 

Ацафон куыствӕллад ысты адӕм: 
Зымӕгмӕ — ӕвӕрӕнтӕ, къӕбицтӕ. 
Афонмӕ йӕ бӕркӕдтӕ мӕ мадӕн 
Алы ран цӕндтӕ ӕмӕ кӕритӕ. 

Ехх, тӕхуды, чи бафсӕст цӕрынӕй 
Риуыдзаг йӕ райгуырӕн уӕзӕгыл! 
Чи ныззары зӕрдӕйы рӕбынӕй 
Хъӕуы сӕрмӕ дидинджын ӕфцӕгыл! 

Зымӕг, зымӕг, иу сыфтӕр ма искуы 
Бӕласыл уӕддӕр ныууадз мӕн тыххӕй, 
Кӕннод зӕрдӕ сусӕгӕй фӕриссы, 
Амондмӕ бӕллы ӕдыхӕй. 

* * * 

Дӕ фӕрцы ӕз нӕ амардтӕн, 
Мӕ къах фӕндагыл не скъуырдтон, 
Дӕ фӕрцы ӕз нӕ фӕкалдтӕн, 
Уӕззау дуджы нӕ фӕкуыдтон. 



Ӕ з цард Дӕ фӕрцы базыдтон 
Ӕ м ӕ Дӕ фӕндаг равзӕрстон. 
Дӕ фӕрцы нал дӕн а бӕстон, 
Ӕ м ӕ Дын зарын ацы бон. 

Мӕ зӕрдӕйӕн куыд зынаргъ Дӕ, 
Ӕ н ӕ Дӕу цард зындонау у. 
Мӕ балцӕн Ды йӕ цырагъ Дӕ, 
Ӕхсӕв мын Демӕ бонау у. 

Дӕ ном Дын арын заргӕйӕ, 
Тыхджын Дӕ Ды мӕ 'нӕбонӕй. 
Мӕн, дидинау ыссаргӕйӕ, 
Ныр ма ныууадз ӕнӕ донӕй. 

ФЫН 
Ӕз федтон фын — куыдтай Ды мемӕ иумӕ. 
Ӕмбӕрстай Ды мӕ сонт зӕрдӕйы маст. 
Рӕвдаугӕйӕ мын равзӕрстай мӕ хъаст 
Ӕ м ӕ ныфсы рухс рарвыстай мӕ риумӕ. 

Мӕ цардӕй Дын ӕнӕзонгӕ цы ис! 
Фӕлӕ уӕддӕр ӕз радзурын мӕ зынтӕ. 
Дӕуӕн зӕгъын мӕ фыдӕбон, мӕ рис, 
Кӕд фесафис мӕ цӕстытӕй фыдфынтӕ. 

Куыд цӕрин ӕз ӕнӕ Дӕуӕй, мӕ Фыд! 
Гъе, уымӕй ӕз мӕ хъуыдыйы фӕтӕрсын. 
Дӕ сыгъдӕг уарзт, Дӕ цин ӕмӕ рӕвдыд 
Мӕнӕн мӕ дудгӕ хъӕдгӕмттӕ ӕмбӕрзынц. 

Кӕй нӕ уырны, мӕн афтӕ тынг кӕй уарзыс, 
Куыд агуырдтай зӕххон дунейы мӕн, 
Гъе, уымӕн ӕй йӕхицӕн дӕр Ды равдис — 
Ыссудз йӕ царды амонды тӕмӕн. 

Мӕн та фӕнды — Дӕуимӕ уон ӕдзух, 
Мӕн та уырны, нӕ Дӕ уыдзынӕн рохы. 
Ӕ м ӕ Дӕ курын, ацы уӕззау тохы 
Цӕмӕй кӕронмӕ ма суадзай мӕ къух. 

АДЁМОН СФЁЛДЫСТАД 

ХЪАЗИТЫ Мелитон 

ИРОН ХӔЗНА* 

РӔВДАУӔН ДЗЫРДТӔ 

Абадгӕ у, фӕлӕ бындары чызг кӕй фӕхонынц, ахӕм. 
Абадгӕ у, фӕлӕ — зынгӕвӕрды хуызӕн. 
Абадгӕ у, фӕлӕ — къухылтух гӕ . 
Абадгӕ у, фӕлӕ рӕмпӕгау ӕппынӕдзух змӕлгӕ кӕны. 
Абадгӕ у, фӕлӕ — Х у ы ц а у ы гӕрах. 
Абадгӕйӕ бонзонгӕ кӕй у, у ы й т ы х х ӕ й дӕр ын кад кӕнын 

хъӕуы. 
Абадгӕйӕ — синысӕртыл хӕцынхъом. 
Абадгӕйы цӕстӕнтас дын нӕй, уый мӕ тӕхын кӕны бӕрзӕндты. 
А б о н дын Х у ы ц а у м ӕ сдзурыны бар дӕр ис. 
А б о н мӕ цъыкк дӕр ракӕн. 
Абоны цӕстӕй цардмӕ чи кӕсы, ды уыдонӕй нӕ дӕ. 
Абузгӕ суадонау, фӕйнӕрдӕм джыгъгъиттытӕ кӕныс. 
Абырӕг дӕр бахӕлӕг кӕндзӕнис дӕ фердӕхтмӕ. 
Абырӕгӕй рӕстдзӕвиндӕр басгуыхтӕ. 
Авг дӕ цуры цӕнтӕтӕй у. 
Ав гау дӕ, зырзыргӕнгӕ, хӕссын. 
Ав гау ирдӕй зыныс. 
Ав гау сӕртӕджытӕ, уӕздӕттӕ конд дӕ рагӕй фӕстӕмӕ дӕр. 
Авдӕн авдӕн чи балхӕдта, уый ӕнӕмӕнг ды дӕ. 
Авдӕны авд чи схъомыл кодта, уый ӕнгӕс дӕ. 
Авдӕнхъӕд мын садджын кодтай. 
А гайд дӕм нӕй. 
А г у р ы н ы ф ы д ӕ й мын нӕ аирвӕзтаис, фӕлӕ дын ссарӕн нӕ 

уыдис. 
Адӕймаджы цармы бацӕуын дӕуӕй дарддӕр ничи ма базыдта. 

* Дарддӕр. Райдайӕн кӕс: «Мах дуджы» 2000-ӕм азы № № 7 — 12; 2001-ӕм азы 
№ № 3 — 12; 2002-ӕм азы № № 1 — 3, 5, 6. 



Адӕм ӕй къухмӕ айсынмӕ ӕвгъау кӕнынц. 
Адӕм дӕ ард хӕрынц. 
Адӕм дӕ сӕ х ъ у ы р т ы л ӕгънӕгӕн хуыйынц. 
Адӕм дыл ӕрхъӕцмӕ нӕ хъӕцынц. 
Адӕм дыл рыг абадын нӕ уадзынц. 
Адӕм дыл тайынц ӕмӕ руайынц. 
А д д ж ы н куы нӕ уаис, уӕд дыл зӕрдӕ йӕхи не 'ппарид. 
А д д ж ы н мын кӕй дӕ, хӕхтӕ мын ныхдур уымӕн не сты. 
А д д ж ы н ныхасӕй нӕ басастай. 
А д д ж ы н х ъ у ы д д а д ж ы ды к у ы нӕ вӕййыс, уӕд а д д ж ы н ад 

никӕмӕн фӕкӕны. 
А д д ж ы н а у - а д д ж ы н ды куы дӕ. 
А д д ж и н а г мӕ нал хъӕуы дӕ цуры. 
Адджинаг мыл базыртӕ нӕ басадздзӕнис, фӕлӕ дӕ мидбылхуд-

тӕй базырджын свӕййын. 
А д о н вӕййын дӕ цуры. 
А д о н дӕн дӕ д з ы х ы дзырдмӕ хъусгӕйӕ. 
Адонӕй мӕ кард мӕ кӕрддзӕмы ис, ӕмӕ дӕ куырыхон сӕр сӕ 

цуры ма ӕркъул кӕн. 
Адонӕй хӕрӕфыртӕн ӕмбал нӕй. 
Адонӕй хъӕрццыгъа карчы цъиу нӕ ахӕсдзӕнис. 
Адонӕй чындзӕрконд Х у ы ц а у ы арфӕ у. 
Адонӕй чъындыйы хъӕр нӕ айхъуысдзӕнис. 
Адонӕн арвы цӕф дӕр ницы хъом у. 
Адонӕн мӕ нывонд гал дӕр нӕ бахӕлӕг кӕндзынӕн. 
Адонӕн мын мӕ къуымтӕ дӕр рафӕлдахын кӕн. 
Адонӕн нӕм маргъы ӕхсыр дӕр разындзӕнис. 
Адонӕн х у р сӕ рахиз фӕрсты зилы. 
Адонӕн чи балӕггад кӕна, уый мӕнӕн лӕггад кӕны. 
Адонимӕ цӕрынӕй лӕг никуы бафсӕддзӕнис. 
Адонмӕ дон дӕр царвы ад кӕны. 
Адонмӕ дзуарбадӕн уӕлдай нӕу. 
Адонмӕ зӕрдӕ уӕрыккау фӕкафы. 
Адонмӕ зӕронд дӕр ног кӕны. 
Адонмӕ къӕлуайӕ фыркъатӕ аразынц. 
Адонмӕ къокъа алыбон дӕр хӕссы дон. 
Адонмӕ къуырттон карчы х ъ ы д ж ы дӕр ничи бацӕудзӕнис. 
Адонмӕ мын хъыцъыдон дӕр мыды ад кӕны. 
Адонмӕ мын чи дзура, уый мӕнмӕ дзурӕд. 
Адонмӕ нуазӕнӕн ӕндӕр кад ис. 



Адонмӕ раджы бон кӕны. 
Адонмӕ уӕрыччытӕ кӕрчытау ӕргӕвдынц. 
Адонмӕ хӕрӕфырт къӕйтыл мизы. 
Адонмӕ х у ы н д ы цӕуын Х у ы ц а у ы цӕхӕрадонмӕ цӕуӕгау у. 
Адонмӕ хъазгӕ 'мӕ худгӕ цы фӕкӕнай, у ы й дӕр иу царды 

аргъ у. 
А д о н ы л амонд йӕхӕдӕг хӕцы. 
А д о н ы л бонтӕ сызгъӕринтӕй згъӕлынц. 
А д о н ы л бонты уӕз, гъӕйдӕ-гъа, ӕрӕнцайа. 
А д о н ы гӕрахӕй сырд зӕрдӕскъуыд кӕны. 
А д о н гуыймаг лӕгӕй дӕр искӕйон скӕндзысты. 
А д о н дӕ ӕфсымӕр загътой, уӕд дӕ х у д уӕларвмӕ ӕхс. 
А д о н ы л зылынбаст ӕргъом дӕр фидауы. 
А д о н ы л йӕ къах ничи скъуырдзӕн. 
А д о н ы л мын тыхсгӕ мачи кӕнӕд, мӕ зӕрдӕ дӕр сын хӕрынӕн 

куы бӕззид. 
А д о н ы л рувас куы амбӕла, уӕддӕр дӕ ӕмбӕлӕггаджы хайӕ 

нӕ фӕхъулон кӕндзысты. 
А д у д у Ӕ н а й ы хъулон хъӕбул. 
Адзалӕй мадзал кӕнынхъом фӕдӕ. 
А з дӕр ыл нӕма цӕуы, ӕмӕ уыцы лӕгхуыз ӕвдисы. 
Азмӕ адӕмы сӕрты акӕсдзынӕ. 
А з д з ы д нӕма у, фӕлӕ — куыройы гӕркъӕраг. 
А й , дӕлдӕр фӕкӕн, кӕмӕн зӕгъай, ахӕм нӕу. 
А й , дзомсӕй тӕрхъус чи мары, ахӕмы х у ы з ы бынӕй кӕсы. 
А й емынӕ дӕр нӕ ахӕсдзӕнис. 
А й ердойы дӕр сгӕпп кӕндзӕнис. 
А й зӕрватыччы разӕй дӕр фӕуыдзӕнис. 
А й , зындонӕй чи раирвӕзт, уыдонӕй у. 
А й иуабонӕй-иннабонмӕ Н а р т ы куывды фӕбаддзӕнис, ӕмӕ 

йӕ къуымӕлдзӕфӕй нӕ фендзынӕ. 
А й , капекмӕ никӕмӕ банхъӕлмӕ кӕсдзӕнис. 
А й марды дӕр схудын кӕндзӕн. 
А й мыг гаджы цӕрайӕ дон дӕр нӕ баназдзӕнис. 
А й тӕрхъусы царм лидзгӕ-лидзын фелвасдзӕнис. 
А й хурӕй хӕдон кӕны, зӕххӕй — дзабыр, фӕлӕ йӕ сӕрныл-

лӕгӕй ацӕугӕ никуы фендзынӕ ацы цъӕх арвы бын. 
А й цъипсалам адӕймаг нӕу. 
А й , Чырыстийы сӕры цы зӕгӕл хъуамӕ ныкъкъуырдтаиккой, 

уый чи радавта, уый хуызӕн ирон у. 



А й чъылбызгай ӕртондзӕнис йӕ цӕнгты фыдтӕ, фӕлӕ худинаг 
йӕ сӕрмӕ не 'рхӕсдзӕн. 

Айдӕн дӕр айдӕн, ӕмӕ ды дӕр — айдӕн. 
Айдӕнау дӕ адӕймаг йӕхи уыны. 
Айтӕ-уыйтӕ чи фӕкӕны, ахӕм х у ы з дын нӕй. 
А й т ӕ - у ы й т ы лӕг нӕ дӕ ды. 
Акоймаг дон ӕндӕр ад кӕны. 
Акоймаг дур дӕр мын аддясын у. 
Акоймагӕй дӕ къух дӕ д з ы х ы никуы акӕндзынӕ. 
Акоймаджы ӕлгъыст дӕр мын кӕйдӕрты арфӕйӕ адджындӕр у. 
А л а ӕвӕрынӕн ӕвгъау дӕ. 
А л а р д ы дӕр дӕм ӕнӕбахудгӕ нӕ фӕуыдзӕнис. 
Аласайӕ ницы аппӕрста ацы дугъон. 
Алдымбыд дӕ нӕ хъӕуы, ӕнӕуый дӕр цӕсты тигътӕ хӕссыс. 
А м адӕмы хъӕр дӕуӕй дарддӕр никӕмӕ хъуысы. 
А м бонзонгӕ адӕймаг иунӕг ды дӕ. 
А м лӕг, сагау, сыкъатӕ суадздзӕнис. 
Амонд дӕр, амонды аккаг чи у, уымӕ цӕуы, уымӕн дыл андӕгъд 
А р а х ъ х ъ дӕ дзыхӕй уӕлдӕр нӕ исыс. 
Арӕхсыс арвы рӕхыс фелвасынмӕ дӕр. 
Арв дӕ сӕрыл рацӕйхӕссыс. 
Арвӕрдын дӕ цуры ницы у. 
Арвӕрдыны хуызтӕ дӕ аууон нымбӕхстай. 
Арвӕрттывдау дыл цӕст нӕ хӕцы. 
Арвӕрттывды мондӕгтӕ дӕ марын. 
Арв дӕ хуызӕн лӕгӕн ныллӕг у. 
Арвӕй стъалы раскъӕфынхъом дӕр дӕ. 
Арвмӕ дӕр сӕвналис, к уы дӕ бафӕндид, уӕд. 
Арвы зынгӕй уӕлдай нӕ дӕ. 
Арвы Уацилла дӕр дӕм батӕхуды кӕндзӕнис. 
Арвы Уациллайау иуцӕфон дӕ. 
Ар гъау аргъ дын ничи скӕндзӕн. 
Аргъӕй дӕр дӕ не ссардтаин. 
А р г ъ ы л дӕр дӕ ничи ратдзӕн. 
Аргъгӕнӕг дын аргъ не скӕндзӕн. 
Ардыгӕй фӕстӕмӕ рӕстӕг дӕ фарс уыдзӕн. 
Ардыгӕй фӕстӕмӕ цард уаргӕ хъуамӕ кӕна. 
А р с а у зондджын дӕ. 
Арсӕй лӕг йӕхи атондзӕнис, дӕуӕй — нӕ. 
А р с ы дзӕмбыйы йас у дӕ арм. 



А р с ы зӕрдӕ дын радта Хуыцау . 
Арсдзармӕй дӕ мидбылхудт хъармдӕр у. 
А р т уадзыс дӕ удӕй. 
А р т а у гуыпсыгъд кӕныс. 
Артӕй дӕуӕй уӕлдай нӕй. 
А р т ы дӕр нӕ басудздзынӕ. 
А р т у д бинонтӕ с т у т ӕцӕгӕй. 
Арфӕйаг к ъ у х т ы хицау дӕ. 
Арфӕйаг мад ӕмӕ ф ы д ы кӕстӕр дӕ, ӕмӕ сын хъуамӕ сӕ фарн 

мӕрдтӕм ма бауадзай. 
Астӕуартмӕ, дӕуау, г алтыл хъуамӕ ӕрбаласай хъӕдтӕ. 
А с т ӕ у а р т ы фарсмӕ куы рабадай, уӕд — дӕ зӕрдӕимӕ. 
Астӕунарӕг чызг басгуыхтӕ. 
А ф т и д голлаг хъил нӕ лӕууы, фӕлӕ ды лӕууыс. 

Уыдзӕн ма. 



АИВАД, КУЛЬТУРЕ 

БӔТӔГАТЫ Таня 

ХУРӔРГОМ АИВАД 

П 
Л И Т Ы Ж а н н ӕ й ы с ф ӕ л д ы с т а д адӕй-
маджы дисы ӕфтауы. Й ӕ уацмыстӕм ын 
к у ы х ъ у с а й , уӕд дӕм ӕнӕмӕнг а ф т ӕ 
кӕсдзӕн, цыма сӕ композитор сӕрма-
г о н д ӕ й д ӕ у ӕ н н ы ф ф ы с т а , ц ы м а 
ӕрдхӕрӕны м ы р т ы ӕвза гӕй сӕрма-
гондӕй демӕ дзуры. Н ӕ дӕ сусӕг кӕны 
йӕ уды риссӕгтӕ, йӕ цин, йӕ маст, дӕ 
разы зӕрдӕхӕларӕй байтындзы йӕ мид-
дунейы рӕбинаг хатӕнтӕ ӕмӕ дзы иунӕг 
ӕхгӕд дуар дӕр, иунӕг гуыдырӕвӕрд 
бынат дӕр нал ныууадзы . Ӕ м ӕ уыцы 
ӕ н ӕ х и н , у ы ц ы з ӕ р д ӕ б ы н ӕмӕ 
зӕрдӕмӕхъаргӕ ныхасмӕ ӕнкъараг уд, 
зӕгъӕн кӕмӕн нӕй, ахӕм амонд бавза-
ры ӕмӕ, бузныджы цӕссыг згъалгӕйӕ, 
у ы й дӕр йӕ м и д х ъ у ы д ы й ы с к а л ы йӕ 
риссӕгтӕ ӕмӕ йӕ цин. А ф т ӕ рантысы 
дунемӕ куырыхон Автор ӕмӕ ӕнкъараг 
Х ъ у с ӕ д ж ы зӕрдӕбын диалог, ӕмӕ уӕд 
ӕнкъард арв йӕхиуыл схӕцы, ӕмӕ уӕд 
фӕрогдӕр вӕййы царды зын, ӕмӕ уӕд 
фӕрухсдӕр вӕййы развӕндаг... 

Жаннӕйы ныхӕстӕй. Ныртӕккӕ ӕз 
фыссын концерт ирон фӕндырӕн (соло) 
ӕмӕ уыцы уацмыс архайын ахӕм хуызы 
рацаразыныл, цӕмӕй фӕндырдзӕгъдӕг 
ӕмӕ уымӕ хъусӕг иумӕ ӕнувыд ныхас 
кӕной. Кӕддӕр-иу Паганини йӕ хъус-



джытимӕ иумӕ куыд 
ныхас кодта, афтӕ... 
Студент ма уыдтӕн, 
афтӕ бамбӕрстон иу 
хъуыддаг: концерты 
рӕстӕг цыфӕндыйӕ 
дӕр хъуамӕ залы бадӕ-
джы дӕхимӕ ӕрыхъу-
сын кӕнай. Уый дӕ къу-
хы нӕ бафтыд, зӕгъгӕ, 
уӕд дӕм йе 'рбацыд 
дӕр цы у? Сценӕйы 
уӕвгӕйӕ ӕз мӕхимӕ 
дингӕнӕгау фӕкӕсын: 
мырты хуызы мӕ тых 
фӕдӕттын мӕ хъус-
джытӕн, залы бад-
джытӕн, ӕмӕ мӕ куы 
бамбарынц, уӕд мӕм 
уыдонӕй дӕр фӕс-
тӕмӕ ног тых ӕрба-
цӕуы. Уымӕн ӕрмӕст-
дӕр уӕд ис уӕвӕн, мӕ 
хъусӕг мӕ ныхас бам-
барынмӕ цӕттӕ куы 
разына, хъуамӕ уымӕ 

Жаннӕ йӕ куысты уӕлхъус. 

дӕр, ӕз йӕ размӕ куыд тындзын, афтӕ мӕ размӕ ратындзыны 
хъомыс уа. Уӕд мах иуафон ӕнӕмӕнг фембӕлдзыстӕм ӕмӕ 
нын зӕрдӕбын ныхас бацайдагъ уыдзӕн: мӕнӕн — мырты хуы
зы, уымӕн та — йӕ мидхъуыдыйы, ӕмӕ нӕ дыууӕ дӕр 
кӕрӕдзийы хъаруйӕ хъаруджындӕр кӕндзыстӕм. 

Фылдӕр х а т т адӕмы рӕгъмӕ йӕ уацмыстӕ Ж а н н ӕ йӕхӕдӕг 
рахӕссы. Зӕгъӕм, йӕ фортепианойӕн ф ы с т музыкӕ йын ныр-
ма йӕхи йеддӕмӕ ничи ацагъта. У ы й зӕгъӕн нӕй ӕрмӕст йӕ 
ахуыргӕнӕн репертуарӕй, стӕй Токиойӕ, ӕппӕтдунеон ӕркас-
т ы , сӕрмагонд приз чи райста, Жаннӕйы уыцы дыууӕ роялӕн 
ф ы с т пьесӕ « М и р а ж » - ы т ы х х ӕ й дӕр. Композитор архайы 
Фортепианойы триойы, йӕ Фыццаг ӕмӕ Дыккаг симфониты 
вокалон партитӕй дӕр иу йӕхӕдӕг кӕны. И ӕ театралон уац-
мысты т ы х х ӕ й та (сабитӕн ф ы с т оперӕ «Хуры хъӕбултӕ» 



ӕмӕ балет « Ф а т и м ӕ » ) кӕддӕриддӕр фӕзӕгъы, сценӕйы 
ӕвӕрд цӕуынц, зӕгъгӕ, уӕд ӕй уыцы спектакльты архайын 
ӕнӕмӕнг кӕй бафӕндид. Уыимӕ йын, цавӕр амплуайы уа , уый 
ахсджиаг нӕу. Суанг ма исты ролы ахъаз (оперӕйы), у у ы л дӕр 
разы уаид. 

Жаннӕйы ныхӕстӕй. Тынг мӕ фӕнды «Хуры хъӕбулты» 
сценӕйы фенын. Ӕз бӕллын, стӕй мӕ зӕрдӕ дӕр дарын, ахӕм 
спектаклы мӕхӕдӕг дӕр кӕй архайдзынӕн, ууыл. Иӕ 
фӕлгонцтӕ уъщы цардӕгасӕй мӕ цӕстыты раз лӕууынц... 
Музыкӕ куы фыстон, уӕд дӕр мӕ цӕстытыл афтӕ уадысты 
Спектакль ӕвӕргӕйӕ дзы автор куы архайа, уӕд хъуыддаг 
рӕвдздӕр ацӕуы, куыст цырендӕр ӕмӕ цымыдисагдӕр вӕййы... 
Уыимӕ, кӕй зӕгъын ӕй хъӕуы, алы режиссерӕн дӕр йӕ ав-
налӕнтӕ йӕхи бар сты ӕмӕ йӕ гуымиры ӕгъдауӕй хъыгдарын 
аив нӕу. Уӕлдайдӕр та, ӕцӕг курдиаты хицау куы уа, уӕд. 
«Фатимӕ»-йыл куы куыстон, уӕд раст цыма ацы дунейы дӕр 
нал уыдтӕн, афтӕ мӕм каст. Ибрагим куы фӕмард, ӕмӕ Фа-
тимӕ йӕ зонд куы фесӕфта, уӕд мӕхӕдӕг дӕр ӕррайы хуы-
зӕн сдӕн. Судзгӕ цӕссыг сыл фӕкалдтон... 

Ӕз афтӕ х ъ у ы д ы кӕнын, цыма П л и т ы Ж а н н ӕ й ы концерты 
рӕстӕг адӕмӕй иунӕг дӕр ӕвӕлмонӕй нӕ баззайы. Уымӕн, 
ӕмӕ уый вӕййы, уӕлдӕр куыд загътам, афтӕмӕй Автор ӕмӕ 
йӕ Х ъ у с ӕ д ж ы цырен ӕмӕ зӕрдӕйӕ зӕрдӕмӕ ныхас — диа
лог. Ж а н н ӕ й ы удыхъӕд ӕмӕ сфӕлдыстады дисӕфтауӕг ми-
н и у д ж ы т ӕ й иу у ы й у, ӕмӕ йын йӕ уацмыстӕм хъусгӕйӕ 
бирӕтӕ ахӕм ӕнкъарӕнтӕ бавзарынц, ӕмӕ раст сӕхи дӕр 
бафӕнды исты сфӕлдисын. А ц ы хъуыдыйы пайдайӕн дзӕвгар 
цӕвиттонтӕ ӕрхӕссӕн ис цардӕй. 

1990 аз. Мӕскуыйы паддзахадон университеты концертон 
зал. Ж а н н ӕ йӕ фортепианон уацмыстӕ куы ацагъта, уӕд ӕй 
немыцаг арт-менеджер К р и с т и а н Кирш, цы Дельфаг хъӕзтытӕ 
аразынвӕнд кодта, уыдонмӕ фӕхуыдта . Композитор Михаэл 
Д е н х о ф т а йын йӕ номыл н ы ф ф ы с т а фортепианон « Э л е г и » . 

1994 аз. П л и т ы Ж а н н ӕ й ы музыкалон изӕр Дзӕуджыхъӕуы. 
Фортепианойы раз — композитор йӕхӕдӕг. Залы иунӕг хъыпп-
сыпп дӕр нӕ хъуысы. Иууылдӕр сты музыкӕйы уацары. Фӕстаг 
зӕл бӕрзонд йӕхи куы систа ӕмӕ уӕлдӕфы куы бамыр ис, 
уӕд дӕр ма адӕм иуцасдӕр хъусӕй фӕлӕууыдысты , стӕй, 
зӕйрацыдау, нал ӕмӕ нал ӕнцад т ы х д ж ы н къухӕмдзӕгъд. 
Кӕддӕр-кӕддӕр куы банцад, уӕд Гуырдзыбеты Иринӕ бакас-



ти , Жаннӕйы музыкӕ ӕмӕ дӕсны цагъдмӕ концерты рӕстӕг 
йӕ зӕрдӕйы цы поэтикон экспромт райгуырд, уый. У ы й дӕр 
тынг фӕцыд адӕмы зӕрдӕмӕ. 

Белград. 1994 азы август. П л и т ы Ж а н н ӕ дӕр архайы монон 
ӕгъдауӕй кӕрӕдзимӕ хӕстӕг скӕсӕнчырыстон адӕмты куль-
турӕты Ӕ м б ы р д ы . Композитор йӕ уацмыс куы ацагъта, уӕд 
югославаг прессӕйы минӕвӕрттӕм афтӕ цымыдисаг фӕкасти, 
ӕмӕ йӕ сӕ радио- ӕмӕ телеравдыстытӕм фӕхуыдтой . 

1999 аз. Нырыккон музыкӕйы ӕппӕтдунеон фестиваль « Мӕскуы-
йаг фӕззӕг». Жаннӕйы уацмыстӕ ӕмӕ йӕ арӕхстджын цагъд 
музыкӕиртасӕг Виноградова Ольгӕйы зӕрдӕмӕ уӕлдай тынгдӕр 
бахъардтой. У ы й йӕм бахатыди, цӕмӕй, «Хъӕлӕс алкӕмӕн дӕр 
ис», зӕгъгӕ, абонементы архайын саккаг кӕна. Уыцы абонементы 
концертты архайын та композиторы сразӕнгард кодта ног уацмыс 
сфӕлдисынмӕ. А ф т ӕ рантысти Плиты Жаннӕйы уацмыс «Ски-
фаг фрескӕтӕ» фортепиано ӕмӕ симфонион оркестрӕн. 

Жаннӕйы ныхӕстӕй. Адӕймаг концертмӕ цӕмӕн ӕрбацӕ-
уы? Мӕнмӕ гӕсгӕ, нӕ абоны царды нын чи нӕ фаг кӕны, 
ахӕм ныхасӕмбал ссарыны охыл. Композитор, цӕгъдӕг ӕмӕ 
музыкӕ йӕ адджын ныхасӕмбӕлттӕ кӕй суыдзысты, уый 
ныфсӕй, ууыл зӕрдӕ даргӕйӕ. Концертмӕ ӕрбацӕугӕйӕ, уый 
залы хъуамӕ йӕхи ма хата. Иу ныхасӕй, зӕгъӕн кӕмӕн нӕй, 
фӕлӕ йын йӕ дуне, йӕ цард чи срухс кӕна, ахӕм цыдӕр нот 
ӕнкъарӕн хъуамӕ ахӕсса уырдыгӕй йӕ хӕдзармӕ. Хъуамӕ 
фӕхъӕздыгдӕр уа йӕ миддуне, чи зоны, суанг ма ивгӕ дӕр 
истӕмӕй фӕкӕна, афтӕмӕй... 

Мӕ уацмыстӕ куы фӕцӕгъдын, уӕд мӕ кӕддӕриддӕр 
фӕфӕнды, цӕмӕй сӕ хъусӕджы зӕрдӕмӕ бахӕццӕ кӕнон. 
Ӕз тынг уарзын сценӕйы руаджы мӕ хъусджытимӕ лӕгӕй-
лӕгмӕ ныхас кӕнын... Хатгай мӕм музыкӕиртасджытӕй 
уайдзӕф ӕрхауы — цӕгъдгӕ-цӕгъдын, дам, ӕгӕр сарӕх кӕныс 
паузӕтӕ... Афтӕмӕй ӕз та уыцы паузӕты фӕрцы мӕ хъус-
джытӕн, ныртӕккӕ цы «загътон», ууыл ахъуыды кӕныны ӕмӕ 
мӕ «ныхасмӕ» сӕхинымӕры исты зӕгъыны фадат фӕдӕттын. 

Цымыдисаг уый у, ӕмӕ хъусӕджы бынаты дӕр ахӕм кур-
диатджын у П л и т ы Ж а н н ӕ . Иӕхи уацмыстӕ искӕй куыд сраз-
ӕнгард кӕнынц, искӕй зӕрдӕмӕхъаргӕ аивад т а йын йӕхи 
сфӕлдыстадон х ъ у ы д ы афтӕ бацырен кӕны. 

Жаннӕйы ныхӕстӕй. Музыкӕ фыссынмӕ мӕн, уӕвӕн ис, 
ӕмӕ исты уацмыс сразӕнгард кӕна, чи зоны — литературон, 





фӕлӕ арӕхдӕр — музыкален. Стӕй канд музыкален уацмыс 
нӕ, фӕлӕ ма суанг музыкӕиртасӕджы арф хъуыдыджын ны
хас дӕр. Мӕ зӕрдыл лӕууы, тынг мӕм бахъардта, Орджони
кидзе Гиви цы уац ныффыста Канчели Гийайы тыххӕй, уый. 
Me 'нкъарӕнтӕ мын афтӕ сызмӕлын кодта, ӕмӕ уыцы мид-
уавӕр мӕ Фыццаг симфонийы астӕуккаг хайыл фӕзынди. Мӕ 
зӕрдӕйы уидӕгтӕ мын нызмӕлын кодтой Онеггеры драмон 
оратори «Жаннӕ д' Арк арты» ӕмӕ Фолкнеры роман 
«Хъӕрахст ӕмӕ маст». Фолкнеры уацмысы ӕндӕвдад мӕ 

Аыккаг фортепианон сонатӕйыл дӕр зыны... 
... Консерваторийы ма куы ахуыр кодтон, уӕд федтон Тар

ковский Андрейы киноныв «Айдӕн». Хъуыды йӕ кӕнут 
уӕхӕдӕг, райдайы, къӕзӕнӕг лӕппу кӕй фӕрцы сдзӕбӕх, 
гипнозы сеансы уыцы нывӕй. «Мӕ бон у дзурын», зӕгъгӕ, 
загъта лӕппу, ӕмӕ уыйадыл киноныв йӕ сӕйраг хахмӕ ра-
хызт. Уыцы уацмыс куы федтон, уӕд цӕмӕдӕр гӕсгӕ мӕхимӕ 
ахӕм хъару банкъардтон, ӕмӕ мын дызӕрдыггаг нал уыд, амӕй 
фӕстӕмӕ мӕ бон, нывгӕнӕгау, куыд мӕ фӕнды, афтӕ дзурын 
кӕй у, уый. 

... Иухатт радиойӕ фехъуыстон Бахы Ӕхсӕз сюитӕйы вио-
лончелӕн. Цагъта сӕ Мстислав Ростропович. Кӕй зӕгъын ӕй 
хъӕуы, уацмыс мын ӕнӕзонгӕ нӕ уыд, фӕлӕ йӕ зындгонд 
музыкант афтӕ ацагъта, ӕмӕ раст цыма кӕмдӕр уӕларвбӕсты 
дӕн, афтӕ мӕхи банкъардтон. Уый фӕстӕ мӕн дӕр бафӕндыд 
виолончелӕн Ӕхсӕз сонатӕйы ныффыссын. Ныридӕгӕн уал 
дзы дыууӕ цӕттӕ сты... 

... Ирон ӕгъдӕуттӕ театрален равдысты хуызы рацаразыны 
хъуыды Ходы Виолӕйы сӕрмӕ ӕрцыд. Фӕлӕ, цалынмӕ Виолӕ-
имӕ кусын нӕ райдыдтон, уӕдмӕ ӕз бакастӕн этнолог Уар-
зиаты Вилены диссаджы чиныг «Ирон бӕрӕгбӕттӕ незамантӕй 
абонмӕ», ӕмӕ мын уый, зӕгъӕн дӕр нӕй, ахӕм сфӕлдыста-
дон хъару радта... 

А ф т ӕ райгуырди музыкален спектакль «Арвайдӕн» (1998 
— 1999). У ы й у, композитор П л и т ы Ж а н н ӕ фӕстаг азты цы 
уацмыстӕ сфӕлдыста , уыдонӕн сӕ хуыздӕр. Вилены чиныг йӕ 
уацмысӕн аккаг бындурӕн равзаргӕйӕ, композитор йӕхирды-
гонау, мырты руаджы, ранывӕста адӕймаджы цардвӕндаг йӕ 
райгуырдӕй йӕ амӕлӕтмӕ. Уыимӕ нырыккон, электрон кӕй 
хонынц, уыцы музыкӕйы авналӕнты ӕмрӕнхъ Ж а н н ӕ уӕрӕх 
пайда кӕны, музыкалон архивтӕй кӕй систа, уыцы фолькло-



рон у а ц м ы с т ӕ й дӕр. Э л е к т р о н музыкӕ ӕмӕ рагон ирон 
цӕгъдтытӕ баиу спектаклы уыйбӕрц ӕрдзон рауайы, ӕмӕ ад-
ӕймагмӕ а ф т ӕ фӕкӕсы, цыма х ъ у ы д д а г ӕ н ӕндӕрхуызон 
уӕвӕн дӕр ницы х у ы з ы ис. 

Профессионалон музыканттӕ арӕх фӕзӕгъынц, сылгоймаг-
композиторы ӕрмдзӕф уӕддӕр ӕндӕр у, нӕлгоймаг-компо-
зиторы ӕрмдзӕфӕй уӕддӕр бирӕ цӕмӕйдӕрты хицӕн кӕны, 
зӕгъгӕ. Х ъ у ы д ы й ы парахат ӕмӕ йӕ арф — уыдон нӕлгойма-
д ж ы сты. У д ы зӕрдӕфӕлхъӕзынгӕнӕг катай ӕмӕ лирикон 
алдымбыдтӕ — сылгоймаджы. Фидар зонд ӕмӕ формӕйы тых -
д ж ы н рабарст — нӕлгоймаджы. К ӕ д ацы схемӕ цыфӕнды 
зӕрдаив конд у, уӕддӕр дзы, П л и т ы Ж а н н ӕ й ы удыхъӕд ӕмӕ 
сфӕлдыстадыл дзургӕйӕ, спайда кӕнӕн нӕй. К ӕ й зӕгъын ӕй 
хъӕуы, йӕ аивады раиртасӕн ис, сылгоймаджы кӕй хонынц, 
уыцы миниуджытӕ. Фӕлӕ нӕлгоймаджы миниуджытӕ дӕр йӕ 
уацмысты къаддӕр ирдӕй нӕ разынынц. Зӕгъӕм, Ж а н н ӕ , йӕхи 
ныхӕстӕм гӕсгӕ, йӕ уацмысты мырон азӕлд ӕмӕ сӕ парти-
турӕтыл лыстӕг бакуыстӕн ӕмхуызон аргъ кӕны — йе сфӕлдыс-
тадон царды уыцы дыууӕ къабазы хъуамӕ ӕмхуызон ӕнӕлаз 
уой. И ӕ аивад зӕрдӕ йӕхимӕ здахы хъуыдыйы парахат, фор-
мӕйы дӕсны рабарст ӕмӕ уаз ӕнкъарӕнтӕй. У ы и м ӕ алы 
нӕлгоймаджы къухы нӕ бафтдзӕн уыйбӕрц уацмыстӕ рафӕл-
дисын. Уӕдӕ уыцы иу жанры уацары дӕр никуы уыди, мӕгуыр-
гурӕгау ын никуы фӕкуывта. Ц ы йӕ фӕндыд, уый ф ы с т а , стӕй 
йӕ ф ы с т а , йӕ зӕрдӕ куыд домдта, афтӕ. Й ӕ дыууиссӕдз азы 
йӕхи нӕма ф е с т ы , афтӕмӕй Ж а н н ӕ уыди цыппар симфони, 
оперӕ, балет, мюзикл, трио, квартет, квинтет ӕмӕ бирӕ ӕндӕр 
ахӕм уацмысты автор. И ӕ царды иннӕ дӕс азы дӕргъы ма 
уыцы номхыгъдмӕ ноджыдӕр бафтыдта симфони, цыппар со-
натӕйы, электроакустикон «фреск^ӕтӕ» ӕмӕ бирӕ ӕндӕр ахӕм 
цымыдисаг уацмыстӕ. 

П л и т ы Жаннӕйы сфӕлдыстадон цӕсгом йӕ алывӕрсыгӕй у 
ирд ӕмӕ зӕрдылдаргӕ. И ӕ аивады эпикон авналӕнтӕ гуы-
рынц национ ӕмӕ ф и л о с о ф о н хъуыдыкӕнынадӕй. У ы ц ы ӕу-
уӕл композиторӕй рохуаты никуы аззайы, йӕхи сӕрмагонд 
ӕвзаг ӕмӕ хъӕлӕс агурыны охыл цыфӕнды фӕлтӕрӕнтӕ ӕмӕ 
фӕлварӕнтӕ куы фӕкӕны, уӕддӕр. 

Жаннӕйы ныхӕстӕй. Мӕ музыкален ӕвзаг цы хуызӕн у?.. 
Нӕ адӕмы монон хицӕндзинад — хиуылхӕцгӕ, фӕлӕ арф 
ӕнкъарынад, мартъийы арвау раив-баив чи нӕ кӕны, ахӕм бын-



дурондзинад, уӕзбын, фӕлӕ хъуыдыджын ныхас. Хӕххон дӕн 
ӕз. Кӕмфӕнды куы уон, уӕддӕр мӕ адӕмимӕ мингай тӕгтӕй 
баст дӕн. Нӕ фыдӕлты удварны хӕзнаты ис мӕ аивады 
ратӕдзӕн... 

Кӕй зӕгъын ӕй хъӕуы, ме сфӕлдыстады адӕмон музыкӕ 
йӕ фыццагон хуызы зын ссарӕн у, фӕлӕ мӕ уды рӕбын чы
сыл фольклорон ӕрмӕг нӕ цӕры, ӕмӕ уый бындурыл ӕз ра-
царазын мӕхи сӕрмагонд «ӕрмӕг». Мӕ сабибонтӕ арвыстон 
Цхинвал ӕмӕ Донгӕроны. Уымыты та зарынмӕ дӕр ӕмӕ ка-
фынмӕ дӕр дӕсны куыннӕ сты! 

Уыимӕ ма мӕ сабийӕ фӕстӕмӕ ӕфтыд уыдтӕн (барӕй нӕ, 
ӕнӕбары — радиомӕ хъусгӕйӕ ӕмӕ а. д.) гуырдзиаг, адыгъаг, 
мӕхъхъӕлон, абхазаг адӕмон музыкӕйыл. Чи зоны, уыцы ӕу-
уӕл дӕр исты хуызы мӕ аивадыл фӕзынд. Дзырдӕн, зынгӕ 
аивадиртасӕг Якубов Манашир афтӕ нымайы, ӕмӕ йӕм уыцы 
хъуыды бынтон ӕмӕ бындурӕй дӕр кӕм фӕзындаид. 

П л и т ы Ж а н н ӕ нырыккон адӕймаг у ӕмӕ сӕрхызтӕй йӕхи 
нӕ акъуыры нырыккон музыкӕйы х у ы з т ы л . Дзырдӕн, поп-му-
зыкӕ композитор х о н ы нырыккон фольклор . Фольклор т а 
хӕстӕг ӕмӕ ӕнцонӕмбарӕн у алкӕмӕн дӕр. 

Жаннӕйы ныхӕстӕй. Раст зӕгъгӕйӕ, мӕнмӕ афтӕ кӕсы, 
цыма нӕ рӕстӕджы нывгӕнӕг, йӕ национ уидӕгтӕй нӕ 
фӕхицӕн уӕвгӕйӕ, хъуамӕ тырна цыдӕр ӕппӕтзӕххон иу-
дзинадмӕ, алыхуызон музыкалон ӕвзӕгтӕ йе сфӕлдыстады 
баиу кӕнынмӕ. Музыкӕ дӕр ӕмӕ цӕгъдыны аивад дӕр, зӕгъӕн 
кӕмӕн нӕй, ахӕм ӕнахуыр диссаджы сусӕгдзинӕдтӕ сты... 
Нывгӕнӕг йӕ хуылфы цыдӕр ахӕм хабӕрттӕ хӕссы, 
кӕддӕриддӕр цымыдисаг чи у, уымӕн ӕмӕ уыцы хабӕртты 
фӕрцы мах, чи зоны, фӕхӕстӕгдӕр вӕййӕм, нырма нӕм тынг 
дард чи у, нӕ зонд кӕй нӕ ахсы, ӕрдзы ахӕм сусӕгдзинӕдтӕм. 



ПУБЛИЦИСТИКӔ 

ГӔБӔРАТЫАлан 

ГАССИТЫ АФАНАСИ 
ДИНЫ Т Ы Х Х Ӕ Й 

А С С И Т Ы Афанасийы уацты дины фарс-
тытӕ ахсынц сӕрмагонд бынат. А ф а н а 
сийы бон баци зӕгъын, уӕды онг кӕй нӕма 
з а г ъ д ӕ у ы д , а ф т ӕ м ӕ й а х с д ж и а г ӕмӕ 
хӕдбындур чи уыд, ахӕм хъуыдытӕ. 

А ц ы х ъ у ы д ы т ы л дзургӕйӕ, нӕ бон 
нӕу, А ф а н а с и Г е р б а р т ы ф и л о с о ф и й ы 
фӕдыл цы куыстытӕ н ы ф ф ы с т а , уыдо-
ны ф ӕ р с т ы а х и з ы н . Г а с с и й ы - ф ы р т м ӕ 
гӕсгӕ, Гербарты ф и л о с о ф и уыди тынг 
ахъаззаг , Х у ы ц а у ы ныхас йӕ дзуринаг 
кӕмӕн у, уыдонӕн. У ы м ӕ н ӕмӕ Гер
барты ф и л о с о ф и й ы раст ӕвдыст цыди, 
дин ӕмӕ моралы адӕймагӕн пайдайӕ 
цы и, стӕй йын дзы зиан цы 'рхӕсдзӕн, 
уыдӕттӕ. 

Гассийы-фырт хорз ӕмбӕрста, алцы дӕр 
ивгӕ ӕмӕ рӕзгӕ кӕй кӕны, уый. Ӕ м ӕ 
уӕд Чырыстийы ахуырадӕн дӕр ӕнӕ ивгӕ, 
ӕнӕ рӕзгӕ цы и! Уыцы хъуыдыйы фӕдыл 
ӕрцыд ахӕм хатдзӕгмӕ: методикон ӕгъда-
уӕй нывылдӕр кӕнын хъӕуы дины ахуы-
рад. У ы й фыста: «Дин ӕмӕ моралон фарс-
тытӕ ӕргом кӕнынӕн зӕронд барӕнтӕ нал 
бӕззынц, хъӕуы бынтон ног фӕлгӕттӕ, 
цӕмӕй н а у к ӕ ӕмӕ д и н ӕ н ф ӕ р с ӕ й -
фӕрстӕм ӕрӕвӕрӕн уа, цӕмӕй адӕйма-
д ж ы ӕрхъуыды ӕмӕ диныл ӕууӕндын 
кӕрӕдзийы ма хъыгдарой». 



А ф а н а с и й ы хъуыдымӕ гӕсгӕ, дин у адӕймаджы монон цар
ды сӕрмагонд х у ы з , ӕмӕ йын ӕхсӕнады ис сӕрмагонд бынат. 
Д и н куыд фӕзынди, у ы й т ы х х ӕ й бирӕ ныхас фӕцыд, ӕмӕ 
фылдӕр адӕм ахӕм хатдзӕг скодтой: дин равзӕрди лӕгӕн 
йӕхицӕй, йӕхи мидӕг, йӕ ӕрдзон удыхъӕдӕй. Адӕймагӕн 
хъуамӕ уа , йӕ зӕрдӕ цӕуыл дара, ахӕм ӕддагон тых . Ӕ н ӕ у и 
йӕ тӕригъӕдты, йӕ хъизӕмӕртты, йӕ царды ӕвӕрӕз у. Ӕ м ӕ 
дин хъуамӕ ӕххуыс кӕна, хъизӕмар чи кӕны, уыдонӕн дӕр, 
ц а р д ы чи н ы д з д з ӕ г ъ ӕ л т ӕ ис , у ы д о н ӕ н дӕр , йӕ у д м ӕ 
тӕригъӕдтӕ чи райста, уыдонӕн дӕр. Хъизӕмаргӕнджытӕн 
х ъ у а м ӕ се ' м б у а р л ӕ у у а , чи н ы д з д з ӕ г ъ ӕ л , у ы д о н ы раст 
фӕндагмӕ здаха, тӕригъӕдджынтӕн сӕ уд сабыр кӕна. А ц ы 
х ъ у ы д д а д ж ы дины к у с д ж ы т ы л ис дыууӕ ахъаззаг хӕсы: иуӕй 
хъуамӕ разӕнгард кӕной адӕмы, иннӕмӕй — сабыр. 

Динӕй бирӕ ӕнхъӕл с т ы адӕм. К у ы нӕ сӕ хъӕуид, — зӕгъы 
А ф а н а с и , — уӕд йӕ кой дӕр нал уаид адӕмы 'хсӕн: «Дин 
ӕххуыс кӕй у, уый ӕппындӕр гуырысхойаг нӕу. Д и н у, иу 
ныхасӕй, ирвӕзынгӕнӕн фӕрӕз, йӕ уд кӕмӕн ницӕуылуал 
фӕхӕцы, йӕ уӕнгтӕ кӕмӕн ӕрхауынц, уыдонӕн се 'ппӕтӕн 
дӕр». А ц ы ран Г а с с и й ы - ф ы р т разы у Гербарты хъуыдыимӕ, 
ома дин ӕмӕ мораль с т ы дыууӕ хъуыддаджы ӕмӕ сӕ иу кӕнын 
нӕ хъӕуы. Алкӕмӕн дӕр сӕ йӕхи фӕндаг ис адӕмы царды. 
А ф т ӕ куы нӕ уа , уӕд дин т ы х кӕндзӕни моралӕн, уый ах-
хосӕй адӕмӕн сӕ хъӕппӕрис куынӕггонд цӕудзӕни, сӕ уӕнг 
мӕлдзӕн ӕмӕ ногӕй, хорзӕй исты аразын сӕ бон нал уыдзӕ-
ни. Д и н ӕмӕ моралы ф ӕ д ы л дзургӕйӕ, А ф а н а с и уӕлдай 
бӕстондӕр зӕгъы йӕ х ъ у ы д ы т ӕ , Л . Н . Т о л с т о й динмӕ цы 
цӕстӕнгас дардта, уый кӕм критикӕ кӕны, уыцы уацмысы: 
« А д ӕ м иууылдӕр тӕригъӕды цӕуынц, хъизӕмар кӕнынц ӕмӕ 
мӕлынц, Чырыстийы размӕ куыд уыди, афтӕ. А р г ъ у а н адӕмы 
ирвӕзын кӕныны хъуыддаг бӕтты Х у ы ц а у ӕмӕ Х у ы ц а у ы фыр-
т ы л ӕууӕндыны хъуыддагимӕ. А р г ъ у а н сабыр кӕны адӕмы 
удтӕ, исы сын сӕ тӕригъӕдтӕ, фӕсмон сӕ кӕнын кӕны, зӕрдӕ 
сын ӕвӕры, иннӕ дунейы хорз кӕй цӕрдзысты, уымӕй, ӕппын-
фӕстаг сын ӕнцондӕр кӕны сӕ цард!» У ы м ӕ гӕсгӕ, нымайы 
А ф а н а с и , аргъуаны архайд у пайда — адӕмы амидин кӕны 
сыгъдӕгзӕрдӕйӕ цӕрыныл, Х у ы ц а у нын куыд амоны, афтӕ. 
Х у ы ц а у у ӕрвон царды сусӕг. У ы й иууыл хуыздӕр йӕхи рав-
д ы с т а , а д ӕ й м а д ж ы з о н д д ж ы н ӕ й , х ъ у ы д ы к ӕ н ы н х ъ о м ӕ й , 
хӕрзудмӕ, рухсмӕ тырнӕгӕй кӕй сфӕлдыста , уыцы хъуыд-



дӕгты, фӕлӕ адӕймаджы сконды зондӕй ӕддӕмӕ ис, динмӕ 
тырныны монц дӕр, ӕмӕ уымӕн зондӕй раиртасӕн нӕй, зон
ды фӕлгӕттӕ йыл не 'ххӕссынц. «Дины мидӕг, — ф ы с с ы А ф а -
наси, — сӕйраг хъуыддаг зонындзинӕдтӕ не сты , уымӕн ӕмӕ 
дин йӕхӕдӕг зонындзинадыл не 'нцой кӕны. Д и н у уӕлдӕр, 
уӕлмонцдӕр ӕнкъарӕнты баиу, зонд ӕмӕ зонындзинӕдтӕй 
иппӕрд». 

А ф а н а с и к у ы д з ӕ г ъ ы , а ф т ӕ м ӕ й д и н т ӕ се ' п п ӕ т дӕр 
ӕмдзыхӕй дзурынц: ис Хуыцау . У ы й у уӕлдӕр тых. Фенӕн 
ӕмӕ йын басгарӕн нӕй. Фӕлӕ зӕххон цаутыл зыны. А ф т ӕ м ӕ й 
хъуыддаг цӕуы быцӕумӕ — цы хуызӕн у уыцы уӕлдӕр тых , 
куыд цӕры ӕмӕ цӕмӕй цӕры? Адӕймаджы х у ы з ын ис ӕви 
ӕндӕр исты гоймаджы хуыз? У ы ц ы быцӕу А ф а н а с и ницӕуыл 
нымадта. У ы й ф ы с т а : « Х у ы ц а у ӕ н нӕй, кӕй зӕгъын ӕй хъӕуы, 
адӕймаджы фӕлгонц. Адӕмӕй йӕ алчи дӕр уыны, йӕ зонд ын 
ӕй куыд амоны, афтӕмӕй. У ы ц ы хъуыдыйы фӕдыл А ф а н а с и 
ӕрхаста К а н т ы ныхӕстӕ, Гербарт сӕ куыд н ы ф ф ы с т а йӕ чи-
ныджы, уыцы х у ы з ы : «Мӕнӕн афтӕ ахъуыды кӕнын нӕу мӕ 
бон: « И с Х у ы ц а у » . Ӕ з а ф т ӕ никуы а х ъ у ы д ы кӕндзынӕн. 
Фӕлӕ, мӕнмӕ гӕсгӕ, ахӕм лӕг нӕй, ӕмӕ « Х у ы ц а у нӕй» чи 
зӕгъа ӕмӕ ӕцӕг чи сбӕлвырд кӕна, Х у ы ц а у кӕй нӕй, у ы й » . 

К у ы д зонӕм, афтӕмӕй, Европӕйы культурӕйы X I X ӕмӕ 
X X ӕнусты цы кризис уыд, уый ӕппӕты бӕстондӕр ӕвдыст 
ӕрцыди Ницшейы сфӕлдыстады. А х с д ж и а г бынат ӕрцахста 
уыцы кризис Г а с с и й ы - ф ы р т ы ф ы с т ы т ы дӕр. Ницше ӕмӕ А ф а 
наси иу бон кӕй райгуырдысты, уый дӕр цӕуылдӕр дзуры, 
ӕвӕццӕгӕн; 

1. Чырыстон дин сӕ дыууӕйӕн дӕр уыди, дунейы историйы 
цы ӕнӕмбӕрст хъуыддӕгтӕ ис, уыдонӕй ӕрмӕст иу. 2. Чыры
стон дин афтӕ уымӕн рапарахат, ӕмӕ йын фӕзынд ахъазза-
д ж ы уавӕртӕ — царды йӕхицӕн бынат чи нӕ ардта, иннӕтӕм 
хӕлӕг чи кодта, цӕрӕнбонты дӕлбар ӕмӕ ӕфхӕрд чи уыд, 
уыдон ӕм аздӕхтой се 'ргом, фыццадлсы-фыццаг сси уыдоны 
дин. 3. Фӕстӕдӕр ын аргъуан йӕ мидис куыд сзыгъуыммӕ 
кодта Чырыстон динӕн, у у ы л дӕр х ъ у ы д ы кодтой ӕмхуызон. 
4. Ницше дӕр ӕмӕ Г а с с и т ы А ф а н а с и дӕр сӕ цӕст дардтой 
рагон дунемӕ — Ницше зороастризм ӕмӕ классикон Грецимӕ, 
А ф а н а с и — Ром ӕмӕ Грецимӕ. Сӕ дыууӕ дӕр ӕвӕрынц Е в -
ропӕйы культурӕйы ныхмӕ ӕрдзон дуне, ӕрдзы рӕзт, ӕрдзы 
цард. А ф т ӕ зынд, цыма Г а с с и й ы - ф ы р т фӕстӕмӕ раздӕхы, par-



заманмӕ, зыгъуыммӕгонд чи нӕма 'рцыди, уыцы муртатта г 
дунемӕ. А м уый бары Евангелийы хъуыдытӕ, историйы фыстӕй 
чи баззад, уыцы ӕцӕг царды цаутимӕ. 

Динтӕ се 'ппӕт дӕр амидин кӕнынц адӕмы, цӕмӕй тырной 
Х у ы ц а у ы сыгъдӕг уд бамбарынмӕ. Фӕлӕ куыд хъуамӕ тыр
ной уымӕ, кӕд ӕмӕ Х у ы ц а у ӕ н ӕрмӕст йӕ ном цы хъусынц, 
ӕндӕр ын, цы у, цы хуызӕн у, уымӕн ницы зонынц? Гассийы-
ф ы р т у ы н ы ацы х ъ у ы д д а д ж ы с т ы р ныхмӕлӕуддзинӕдтӕ: 
« Ӕ п п ӕ т дины ахуырадты, уӕлдайдӕр т а Библийы, стӕй Н о г 
Фӕдзӕхсты дӕр Х у ы ц а у куыд ӕвдыст цӕуы, афтӕмӕй йӕм ис 
бирӕ аиппытӕ: йӕ зонд дардыл не ' ххӕссы, у ӕгъатыр, алкӕй 
иу барӕнӕй нӕ бары ӕмӕ а.д. А х ӕ м ӕппӕрццӕг миниуджытӕй 
хъуамӕ Х у ы ц а у уаид хызт , уымӕн ӕмӕ у ӕппӕты ӕххӕстдӕр, 
ӕппӕты уӕлдӕр уӕвӕгой. А ф т ӕ м ӕ й йӕ хъуыддӕгты зынынц 
йӕ ӕппӕрццӕг архайды фӕстиуджытӕ. З ӕ х х ы л цы фыццаг 
лӕг ӕмӕ ус цард, А д а м ӕмӕ Евӕ, уыдоны цӕуылнӕ фӕзонд-
джындӕр кодта? Калмӕн сын сӕ цард х а л ы н цӕмӕн бауагъта? 
Сӕ фӕстӕ утӕппӕт адӕм уыдоны ӕдылыйы аххосӕй ӕнусты 
дӕргъы хъизӕмайраг цӕмӕн фесты? Цӕмӕн рауагъта доны 
хъаймӕт ӕмӕ утӕппӕт ӕназым адӕм, семӕ сабитӕ дӕр, цӕмӕн 
бабын сты? Цӕмӕн бауагъта Фараонӕн йӕ дӕлбар адӕмы 
цӕгъдын? Цӕмӕн ын систы ӕнӕуынон ӕппӕт бӕстӕты адӕм 
дӕр, Израилы цӕрджытӕй фӕстӕмӕ? Цӕмӕн уагъта дзуттӕг -
т ы хӕсты бацӕуын сӕ сыхаг адӕмтимӕ, цӕмӕн сын байсын 
кодта сӕ зӕххытӕ ӕмӕ сӕ иннӕ ис-бон?! Цӕмӕн ӕвзарын 
кӕны ӕнусон хъизӕмӕрттӕ, чырыстон дин чи нӕ райста, уыцы 
адӕмӕн, кӕд ӕмӕ уыдон чырыстон динӕн йӕ кой дӕр никуы 
фехъуыстой , уӕд?!» 

Уыцы фӕрстытӕн, Хуыцауы минӕвӕрттӕ чи сты зӕххыл, уыдон 
нывыл дзуапп нӕ дӕттынц. «Цӕмӕй, цы хъуыддӕгты кой кодтам, 
— фыссы Гасситы Афанаси, — уыдоны мидӕг Хуыцауы фенӕм, 
уый тыххӕй ныр 18 ӕнусы дӕргъы мысӕм, цы нӕма 'рцыд, ахӕм 
истытӕ. Хӕлд ӕмӕ зыгъуыммӕгонд цӕуынц логикон закъонтӕ 
ӕмӕ зонд, зыгъуыммӕгонд цӕуы цард йӕхӕдӕг дӕр. 

Ӕ м т к ӕ й райсгӕйӕ Г а с с и й ы - ф ы р т хицӕн кӕны ӕртӕ х у ы з ы 
моралы: 

1. Дины мораль. У ы й у цардӕй иппӕрд, дзыллӕты кӕны 
дины фантастикӕмӕ. 

2. Эгоистон мораль. У ы й хъахъхъӕны хицӕн удгоймӕгты 
бартӕ, хъыгдары адӕмы кӕрӕдзийы ӕмбарынӕн. 



3. Ӕппӕтадӕмон мораль. У ы й хӕст у ӕппӕт зӕххыл амонд 
саразыны идейӕйыл. 

Суан г Чырыстийы агъоммӕ муртаттаг философтӕ дӕр у у ы л 
дзырдтой — хъуамӕ, раст ӕмӕ хорз цы у, ӕрмӕст уый ӕвӕрд 
цӕуа дуне — йӕ рӕзты райдайӕны. Н ы р 18 ӕнусы дӕргъы 
аргъуантӕ адӕймаджы цардмӕ рухс бауадзыныл куы фӕхъар-
дтой сӕ уд, уӕд т а фӕстӕмӕ уыцы раззаг хъуыдымӕ ӕрыздӕх-
тыстӕм? Искуы-иуӕй фӕстӕмӕ ӕппӕт философтӕ дӕр у у ы л 
дзурӕг сты , цӕмӕй йӕ бындуры ӕвӕрд уа , ӕппӕтӕн дӕр амонд 
чи хӕссы, ахӕм хъуыды. Цӕмӕй алчидӕр цӕра хорз, зӕххыл 
ма уа ӕ н ӕ х ъ у а д ж ы хъизӕмар , ф ы д м и , сайын , цӕмӕй иу 
иннӕмӕн тӕригъӕд кӕна, тӕригъӕд кӕна суанг цӕрӕгойтӕн 
дӕр. Цӕмӕй уыцы домӕнтӕ н ы ф ф и д а р уой, уымӕн ис ӕппӕт 
гӕнӕтӕ дӕр, зӕгъы наукӕ. 

А ф а н а с и уыди, йе ' м д у д ж ы ӕхсӕнад уырдыгмӕ кӕй х а у ы , 
уый чи рахатыдта , уыцы философтӕй. У ы й ӕрцыди, дунеӕмба-
рынады адӕм цы хатдзӕгтӕ агуырдтой, уыцы хатдзӕгтӕм. 

«Царды нысан ис цардӕн йӕхи мидӕг, — ф ы с т а уый. — 
Адӕймаджы цардмӕ кӕсын хъӕуы, йӕхӕдӕг чи фӕзынд ӕмӕ 
йӕхи нысӕнттӕ кӕмӕн ис, ахӕм ӕрдзон диссагмӕ кӕсӕгау. 
У ы й йеддӕмӕ ӕмӕ уымӕй уӕлдӕр нӕй нӕдӕр нысан, нӕдӕр 
х ъ у ы д ы » . 



ХУЫСЕ 

ЦАРДВӔНДАГ 

А 
фӕдзы размӕ дӕр ма-иу Хӕлардзинады 
хӕдзары дуарӕй куы бахызтаис, уӕд дӕм 
бахизӕны гыццыл х а т ӕ н ы рудзынгӕй 
р а к а с т а и д иу ацӕргӕ сылгоймаг . Й ӕ 
цъӕх цӕстытӕ-иу базмӕлыдысты , йӕ 
былтыл-иу ӕхсызгон мидбылхудт ахъа-
зыд ӕмӕ дын-иу бамбарын кодтаид, кӕй 
агурыс, уый кӕм ссардзынӕ, уыдӕттӕ. 

А ф т ӕ , ӕстдӕс азы дӕргъы. У ы й уыди 
Заретӕ — Д з у г к о й т ы чызг, З а к а т ы 84-
аздзыд чындз. 

Й ӕ карӕнтӕй кусгӕ ничиуал фӕкӕны. 
К у с г ӕ нӕ, фӕлӕ х ӕ д з а р ӕ й ӕддӕмӕ 
рацӕуа, с ы х ӕ г т ы ф е н а , семӕ а н ы х а с 
кӕна, уымӕ дӕр зивӕг кӕнынц. Фӕлӕ-
иу Заретӕйыл йӕ куыстӕй сӕрибар бон 
а ф т ӕ н ы д д а р г ъ ӕмӕ й ы н - и у , к у ы д 
ф ӕ з ӕ г ъ ы н ц , йӕ ф ӕ у д ӕ н н ы в ӕ н д т ӕ 
кӕнын байдыдта. Бинонтырдыгӕй йӕм-
иу уайдзӕфтӕ кӕд ӕрхауд, ахӕм бонтӕ 
дӕр уыд. Ома, ӕгӕр кардзыд дӕ ӕмӕ 
ныл исчи бахуддзӕн: уартӕ сӕ бон сӕхи 
дарын нӕу ӕмӕ сӕ хистӕры к у ы с т ы л 
бафтыдтой . Заретӕ-иу ахӕм ныхасгӕн-
д ж ы т ӕ м йе ' рфгуытӕ фӕтар кодта. 

— Ӕ н ӕ х у д г ӕ дуне нӕй, ӕнӕмӕлгӕ 
дуне куыд нӕй, афтӕ, фӕлӕ, кусын ху -
динаг кӕм у, ахӕм дунейы кой никуыма 
ф е х ъ у ы с т о н . С т ӕ й , к у ы с т а х у ы р адӕй-



магӕн куыст ныууадзын куыд зын 
у, уый чи не 'мбары, уый фӕнды 
худӕд, фӕнды — ма. 

Ӕ м ӕ к у ы с т а х у ы р т а куыд нӕ у 
Заретӕ! Х ъ у ы д д а г а ф т ӕ рауад, 
ӕмӕ йын йӕ ф ы д Габойы, стӕй йӕ 
фыдыфсымӕр Созырыхъойы дам-
думтӕм гӕсгӕ ӕрцахстой колхоз-
тӕаразӕн 1929 азы, ног хицауады 
ныхмӕ адӕмы ардауынц, зӕгъгӕ. 
Созырыхъо удӕгасӕй нал сыздӕхт, 
амардтой йӕ. Иӕхицӕй авд къуы-
рийы раздӕр т а йӕ бинойнаг Б и -
тарон амард. Сӕ фӕстӕ баззади 
авд с и д з ӕ р ы . А в д т а сӕхӕдӕг 
у ы д ы с т ы Габо ӕмӕ Ботъоны цот. 
Ныр цыппӕрдӕсӕй Ботъоны уӕхс-Дзуккойты Заретӕ. 

чытыл ӕрӕнцад сӕ уӕз. Бӕргӕ, хӕдзары ма исты куы уыдаид, 
цалынмӕ Габойы не 'рцахстой, уӕдмӕ дзы куыд уыди, афтӕ. Фӕлӕ 
хӕдзары хицауыл ахӕстоны дуӕрттӕ ӕхгӕнгӕ дӕр нӕма бакод-
той, афтӕ сӕм цы ссардтой — дыууӕ галы, дыууӕ уӕныджы, 
дыууӕ бӕхы ӕмӕ хъуг — уыдон атардтой, аластой сын сӕ бричкӕ 
дӕр. Иуныхасӕй, хӕдзар ныххафтой, ӕрмӕст ма дзы цыппӕрдӕс 
ӕххормаг сабийы баззади. Гъе, афтӕмӕй, сывӕллӕттӕй чи куыд 
ӕххуысхъом кодта, афтӕ йӕ тӕссонд уӕхсчытӕ дардта царды 
уӕзмӕ, ӕххуыс кодта, цас йӕ бон уыд, уыйас Ботъонӕн. 

Ӕ ф с ы м ӕ р т ӕ й хабар нӕ у ы д и — нӕдӕр С о з ы р ы х ъ о й ӕ , 
нӕдӕр Габойӕ. Ф ы с т о й сӕм, агуырдтой сӕ, фӕлӕ сӕ кой, сӕ 
хъӕр никуыцӕй хъуыст. У ӕ д Заретӕ ахуыр кодта дыккаг къласы 
ӕмӕ сфӕнд кодта, фыдмӕ фыстӕг н ы ф ф ы с с ы н . А ф т ӕ йӕм 
касти, уый куы н ы ф ф ы с с а , уӕд ӕнӕмӕнг фӕхӕццӕ уыдзӕни 
фыдмӕ фыстӕг . Ӕ м ӕ - и у уыйӕппӕт хӕдзары митӕй уатмӕ 
к у ы баирвӕзт, у ӕ д - и у цас ф ӕ р а х ъ у ы д ы - б а х ъ у ы д ы к о д т а , 
фыдмӕ цытӕ фысдзӕни, уыдӕттыл. Стӕй йӕм н ы ф ф ы с т а ӕмӕ 
йӕ арвыста, хъӕр ӕй никӕмӕн скодта бинонтӕй, афтӕмӕй. 
Цалдӕр къуырийы рацыд, ӕмӕ дын Габо гӕххӕтт куы сӕрви-
тид йӕ бинонтӕм. Ф ы с т а , Заретӕйы фыстӕг кӕй райста, кӕй 
йыл фӕцин кодта, талынг ахӕстоны къуымы йӕ цырагъы рухсмӕ 
кӕй бакасти, стӕй х ъ у с ы н кодта, кӕд Х у ы ц а у ы фӕнда, уӕд 
рӕхджы ссӕрибар уыдзынӕн, зӕгъгӕ. 



— У ы й фӕстӕ бирӕ нал фӕбадт нӕ фыд, ссӕрибар и, — 
дзуры Заретӕ, ӕмӕ йӕ цӕстытӕ цыдӕр ӕхсызгон змӕлд ба-
кодтой. — Ӕ р ы д о н ы ӕрхызти поездӕй йӕ лӕдзджытимӕ — 
авд азы дӕргъы уазал ахӕстоны къуымы фӕсахъат с т ы йӕ уӕр-
джытӕ. А ф т ӕ м ӕ й чидӕр нӕ мадыфсымӕр Гӕмӕтмӕ фӕхабар 
кодта, афтӕ-афтӕ, де сиахс ссӕрибар и, фӕлӕ йӕ къӕхтыл 
дзӕбӕх нӕ лӕууы, афтӕмӕй лӕдзджыты ӕнцӕйтты фӕцӕуы 
сӕхимӕ. Н ӕ мадыфсымӕр сӕрӕн лӕг уыди, зарӕг дӕр ыл 
куы и. Гъемӕ кӕмӕйдӕр бӕхуӕрдон ракуырдта, расырдта йӕ 
фӕсте ӕмӕ йӕ Ӕ р ы д о н ӕ й Ч ы р ы с т о н х ъ ӕ у ы астӕу быдыры 
баййӕфта. 

Г ы ц ц ы л г а й ӕ н д и д з ы н б а й д ы д т а Д з у г к о й т ы х ӕ д з а р . 
Сывӕллӕттӕ дӕр бахъомылтӕ сты. Ч ы з д ж ы т ӕ й чидӕртӕ чын-
дзы ацыди, лӕппутӕ ус гуртӕ систы. А ф т ӕ м ӕ й Заретӕ йӕ 
хистӕр хо Елмысханмӕ куы ацӕуид уазӕгуаты Садонмӕ — 
Е л м ы с х а н садойнаг Мӕрзойты чындз уыди, ӕмӕ йӕ уым За -
катӕй иу лӕппу, йӕ ном А л ы к к а , к уы аскъӕфид. Сӕрӕн лӕппу 
рауад А л ы к к а , уаг ӕмӕ ӕгъдауыл хӕст. Кӕрӕдзийы ӕмбӕрстой 
Заретӕимӕ ӕмӕ уайтагъд хӕдзар тымбыл кӕнынмӕ бавнӕлд-
той. Сӕ хӕдзар бонӕй-бон хъӕздыгдӕр ӕмӕ фӕрнджындӕр 
кодта. Фӕлӕ Садоны бирӕ нал бафӕстиат сты , сӕ зӕрдӕ бы-
дырмӕ рахсайдта. Ӕ м ӕ иумӕ ӕртӕ азы куы ацардысты Садо
ны, уӕд Хъарманмӕ ралыгъдысты ӕмӕ, Заретӕйӕн йӕхи цӕгат 
кӕм цардысты, уым, Фалдоны, ӕрбынат кодтой уыдон дӕр. 
Адӕм сыл сӕ цӕст ӕрӕвӕрдтой, афтӕ цӕрдӕг ӕмӕ ӕвӕллайгӕ 
уыди сӕ куыст. Фӕлӕ ӕваст ныггуыпп кодта С т ы р Фыдыбӕстӕ-
йы хӕст. Фӕцыди райгуырӕн бӕстӕ хъахъхъӕнынмӕ А л ы к к а , 
фӕцыдысты, Б о т ъ о н йӕхи цотимӕ цы т и у ы лӕппуты фӕхъо-
мыл кодта, уыдоны хистӕртӕ — Т а с о л т а н , Алыксандр ӕмӕ 
Дзамболат дӕр. 

У ы ц ы уӕззау азтӕ уӕлдай арфдӕр фӕд ныууагътой Заретӕ-
йы царды. Х ӕ с т ы дыккаг аз знӕгтӕ бацахстой Хъарманы хъӕу 
дӕр. Н е м ы ц иу цалдӕрӕй ӕ р ц а р д ы с т ы З а к а т ы х ӕ д з а р ы . 
А ф т ӕ м ӕ й иу ӕмбисӕхсӕв чидӕр рудзынг к уы бахоид. 

— Ракастӕн рудзынгӕй, — ӕрымысы ныр Заретӕ, — ӕмӕ 
дӕлӕ Б е к ъ о й т ы М и к ъ а л а . Мӕ уӕнгтӕ б а д ы з - д ы з кодтой : 
Микъала партизантимӕ уыди хъӕды, ӕмӕ уӕд комкоммӕ не-
мыцы хъӕлӕсмӕ йӕхи къахӕй куыд ӕрбацыд! 

— Ц ы хабар у? — дзурын ӕм асӕст хъӕлӕсӕй. 
— С ы д ӕ й мӕлӕм, — д з у р ы мӕм сабыр у ы й дӕр. — К ӕ д 



дӕм х о й р а г ӕ й и с т ы ис, уӕд н ы н нӕ к ъ у х к у ы ацаразис . 
К о н д ӕм цы кӕрдзынтӕ уыд, уыдон ӕм дзӕкъулы ралӕ-

вӕрдта, стӕй йӕ бафарста, кӕм сты, уымӕй. Ӕ м ӕ йӕ куы ба-
зыдта, Скъӕтты ком кӕй хонынц, уым вӕййынц, уӕд сын За -
ретӕ къуыри дыууӕ х а т т ы хӕринаг хӕссын райдыдта. У ы м - и у 
бӕрӕг бынатмӕ йӕ размӕ рацыдысты Б е к ъ о й т ы М и к ъ а л а 
йӕхӕдӕг ӕмӕ Цӕрукъаты Хаджумар . И ӕ дзӕкъултӕ-иу ын 
айстой ӕмӕ-иу ӕй фӕстӕмӕ рарвыстой. Фӕстаг х а т т сын куы 
ахаста хӕринаг, уӕд йӕ размӕ рацӕуӕг нал фӕци, йӕхӕдӕг 
ма сӕ фӕагуырдта, фӕлӕ ницы ссардта, ӕмӕ йӕ цӕссыг тыххӕй 
урӕдта, афтӕмӕй йӕ фӕд, йӕ фӕд ӕрыздӕхти сӕхимӕ йӕ 
хӕссинӕгтимӕ. У ы й фӕстӕ куыд рабӕрӕг и, афтӕмӕй Дыгу-
ры партизантимӕ баиу с т ы Хъарманы партизантӕ ӕмӕ Дыгу-
ры хъӕдмӕ аивылдысты. Уымӕй бирӕ рӕстӕг нӕ рацыд, ӕмӕ 
немыц адӕмы тӕригъӕд ахастой семӕ — лидзӕг ф е с т ы Ирыс-
тонӕй. Фӕлӕ хӕст цыренӕй-цырендӕр кодта. Лӕппутӕ куыд 
хъомыл кодтой, афтӕ сӕм сидтысты ӕмӕ сӕ ӕрвыстой хӕсты 
цӕхӕрмӕ. Заретӕйӕн йӕ лӕг хӕцыд Украинӕйы. Уырдыгӕй 
дзы ссыд иунӕг фыстӕг . Ф ы с т а йӕ хӕстон хабӕрттӕ, фидар 
фӕлӕуут , ф ӕ д з ӕ х с т а , немыцы ныппырх кӕндзыстӕм ӕмӕ 
ӕрцӕудзынӕн нӕхимӕ. Ӕ м ӕ ӕцӕг сыздӕхти 1945 азы, раст 
хъӕллӕгъкӕрдӕн афон. Йӕхи ма бӕргӕ араппар-баппар кодта 
фӕйнӕрдӕм, кӕд йӕ хӕдзар исты амалӕй йӕ къахыл слӕу-
уид. Фӕлӕ уымӕн т ы х д ж ы н къабӕзтӕ ӕмӕ ӕнӕниз уд х ъ у ы -
ди. З а к а й ы - ф ы р т т а цӕфтӕ ӕмӕ рынчынтӕй сыздӕхт. Ӕ х с ӕ з 
азы дӕр ӕххӕст нал ацард, уӕзӕджы къӕйыл ниугӕ ныууагъ-
т а йӕ фондз сабийы сӕ мады ӕвджид. Ӕ м ӕ цы нӕ бавзӕрста 
ӕмӕ цы нӕ федта Заретӕйы сӕр! 

— Н и к у ы мӕ ферох уыдзӕн, — ӕнкъардӕй фӕдзуры Дзу г -
койты чызг, — нӕ лӕппуимӕ нӕ х ъ у г ы л хъӕдмӕ куы ацы-
д ы с т ӕ м с у г л а с ы н м ӕ . Г ъ е м ӕ н ы н йӕ д з а г у ӕ р д о н и м ӕ 
х ъ ӕ д л а с ӕ н ӕфсӕнвӕндагыл к у ы н ы х х у ы с с и д . Н ы р поезд 
ӕрбацӕуы, машинист нӕм сигнал кӕны — бауромыны амал ын 
нал уыди. Раиваз-баиваз кӕнӕм х ъ у д ж ы — нӕй ӕмӕ нӕй. 

У ӕ д ын нӕ лӕппу — хъуыды т а йӕ куыд ӕркодта! — йӕ 
х у д ы дзаг цъыфдон йӕ мукъуйыл куы бакалид, уыйадыл хъуг 
фӕгӕпп ласта , ӕмӕ фервӕзтыстӕм фыдбылызӕй. 

И ӕ лӕппу Эльбрус хуынди, цыппар хойӕн иунӕг ӕфсымӕр, 
хӕдзары бындар, йӕ астӕуккаг цӕджындз. Ӕ н а ф о н ы нызмӕ-
лыд йӕ бындур хӕдзарӕн, ӕнафоны рафӕлдӕхти йӕ цӕджындз. 



Ц ы п п а р ӕмӕ йыл ссӕдз азы цыди ӕдӕппӕтӕй, афтӕмӕй 
ӕнӕнхъӕлӕджы аскъуыд йӕ цард. О, уыцы судзгӕ-дудгӕ х а 
бар ныййарӕгмӕ фӕхӕццӕ кӕна, уымӕ ничи х а с т а йӕ ныфс. 
Ихдза гъд кӕрдӕджы хӕлттау дзойдзойгӕнгӕ баззадысты йӕ 
цыппар хойы. Фӕлӕ т а ныуурӕдта уыцы цӕфӕн дӕр мады 
зӕрдӕ. О, ныуурӕдта, адӕмы ӕфсарм бирӕ у, ӕндӕр уыцы 
бонӕй ныр дыууиссӕдз азмӕ ӕввахс рацыди, фӕлӕ йӕ зӕрдӕ 
йӕ дудынӕй нӕма банцад, йӕ цӕссыг — йӕ тӕдзынӕй. Уӕд 
та , хӕдзары хицауы мӕлӕты фӕстӕ, исты амал кӕнын х ъ у ы -
ди. Колхозтӕ — мӕгуыр. Ӕ м ӕ н ы ф ф ӕ н д кодта Заретӕ Мы-
зуры шахтӕмӕ фӕцӕуын, уым ныллӕууыди куысты . К ӕ д афо-
ныл капекк ӕфтид хӕдзармӕ, ӕмӕ сывӕллӕттӕ ӕххормаг нӕ 
уаиккой, уыдон ӕххормаг ма уӕнт, уазал сӕ макӕмӕн уӕд, 
уыййеддӕмӕ цӕмӕн нӕ бафӕраздзӕн мады зӕрдӕ! 

Ӕ м ӕ н ы х х ы з т и шахтӕмӕ Заретӕ. Уайта гъд сахуыр кодта 
электровоз скъӕрыныл ӕмӕ райдыдта х ӕ х т ы арф ӕвӕрӕнтӕй 
ӕрзӕт ласын ӕддӕмӕ. Фынддӕс вагоны ӕрзӕтӕй цъупдзаг, 
афтӕмӕй сыл рахӕц, ӕдде сӕ авдӕлон кӕн ӕмӕ т а фӕстӕмӕ. 
А ф т ӕ алы бон дӕр 250 — 300 тоннӕйы ӕрзӕт ласта Заретӕ 
ӕвддӕс азы дӕргъы. Цас уӕнгты хъару ӕмӕ зӕрдӕйы ныфс 
хъуыди уыцы уӕззау куыстӕн! Ӕ м ӕ дзы цас зынтӕ ӕмбӕлди 
Заретӕйыл! Ц а л х а т т ы фӕхицӕн сты вагоны цӕлхытӕ рель-
сытӕй, цал х а т т ы афӕлдӕхти ӕрзӕтӕй цъупп вагон! Фӕлӕ 
фӕразын хъуыд ӕмӕ фӕрӕзта. 

Стӕй ӕрцыди йӕ пенсимӕ цӕуыны афон. К у ы д ӕрцыди, 
к ӕ у ы л т ы ӕрцыди — ницы йын б а з ы д т а Д з у г к о й т ы чызг . 
Уӕддӕр балӕвӕрдта йӕ гӕххӕттытӕ, райдыдтой йын хӕссын 
пеней. Фӕлӕ хӕдзары иу бон дӕр нӕ фӕбадти, раст ыл цыма 
йӕ фӕллад куы ӕртӕфса, уымӕй тарсти. 

К у ы с т — уый йӕ уд дзӕбӕхгӕнӕн ӕмӕ йӕ зӕрдӕ сыгъ-
дӕггӕнӕн хос у Заретӕйӕн. 



А Х У Ы Р Г Ӕ Н Ӕ Г Ӕ Н Ӕ Х Х У Ы С Ӕ Н 

АЗИТОЙТЫ Аллӕ 

НӔРТОН ФӔТКЪУЫ -
Н Ӕ МАДӔЛОН ӔВЗАГ 

Дзитойты Аллӕ йе скъоладзаутимӕ. 

(Ирон литературӕйы урок 7 — 8 кълӕсты) 
Урочы хӕстӕ: рӕзын кӕнын уарзондзинад мадӕлон ӕвзагмӕ; 

хъомыл кӕнын сӕрыстырдзинад нӕ хистӕртӕм, дзырддзӕугӕ 
лӕгтӕм, райгуырӕн бӕстӕмӕ; ныхасы рӕзтыл куыст. 

Цӕстуынтӕ ӕрмӕг: техникон фӕрӕзтӕ, ирон цӕгъдтытӕ, 
Х е т ӕ г к а т ы К ъ о с т а й ы сурӕт, йӕ нывтӕ, «Ирон фӕндыр», чи-
ныг « К ъ о с т а й ы кадӕг», К ъ о с т а й ы цыртдзӕвӕнты къамтӕ. 

Ахуыргӕнӕг: Уазӕг кадджын у ирон адӕммӕ, ӕмӕ нӕ уаз-
джытӕн салам радтӕм. 

Ахуырдзаутӕ : А л ы бон ӕгас нӕм цӕут! 
Ахуыргӕнӕг: Сбадут . 



Ахуырдзау : Нӕртон фӕткъуы — нӕ мадӕлон ӕвзаг. 
Иӕ къалиутыл та мин-мин дыргъы хуртау. 
Уӕрхӕджы фырттау хъахъхъӕнджытӕ — мах. 
Фырхъалӕй уӕд фынӕй цы кӕнӕм дуртау? 

Хуыцауы лӕвар — диссаг дзырдты хуртуан. 
Кӕд ма нын исты баззади ӕлутон, 
Уӕд иунӕг ды — нӕ мадӕлон ӕвзаг! 

А х у ы р г ӕ н ӕ г : Ф ы д ӕ л т ы ф а р н ӕмӕ ӕ г ъ д ӕ у т т ӕ ц а р д ы 
уидӕгтӕ сты . Х и с т ӕ р к а д д ж ы н кӕм у, кӕстӕр — ӕгъдау-
дӕттӕг, уым ирон фарн ӕмӕ сфӕлдыстадон хӕзнатӕн сӕфӕн 
нӕй, уымӕн ӕмӕ нӕ фыдӕлтӕ сӕ фарн семӕ нӕ ахастой , 
махӕн ӕй ныууагътой кӕрӕдзийы фылдӕр уарзынӕн, амонд-
джындӕр ӕмӕ зӕххыл рӕсугъддӕрӕй цӕрынӕн. 

Мӕгуыр т а уый у, йӕ фыдӕлтӕ кӕмӕй ферох с т ы ӕмӕ йе 
стыр г а л у а н ы йӕхи дӕр чи нал зоны. Мӕгуыр у ы й у, йӕ 
хӕдонӕй йӕ кӕрц йӕхимӕ хӕстӕгдӕр чи хоны, йӕ уидаг кӕм 
равзӕрд ӕмӕ кӕцӕй рацыд, уый чи не 'мбары. 

И у хорз адӕймаг загъта: «Мадӕлон ӕвзаг зонын ӕмӕ уар
зын у Райгуырӕн бӕстӕ зонын ӕмӕ уарзыны нысан» . У ы й 
ирон царды хӕрзты бындур у, ирон царды хӕрзтӕ т а фыдӕй 
фыртмӕ, фӕлтӕрӕй фӕлтӕрмӕ хъуамӕ цӕуой. 

А х у ы р д з а у : О, стыр хӕзна кӕддӕриддӕр хъахъхъӕнинаг 
вӕййы цӕстыгагуыйау. К у ы д нӕ хъуамӕ хъахъхъӕнӕм мах дӕр 
нӕ мадӕлон ӕвзаг, кӕд ӕмӕ Н а р т ы фӕткъуыйау йӕ дыргътӕ 
ӕлутон сты! К ӕ д ӕмӕ ӕвзаг у адӕмӕн сӕ кувӕндон, сӕ уд, 
сӕ ивгъуыд, сӕ цардыуаг ӕвдисӕг! 

Ахуырдзау : Ирон ӕвзаг! Мӕ зынджы хай, мӕ арт! 
Ӕрттив, ӕхсид ӕнусбонтӕм ӕдасӕй. 
Аӕ цӕрайӕ, дӕ рухс ӕмӕ дӕ тавсӕй 
Цӕрдзынӕн ӕз ӕмӕ хӕрдзынӕн ард. 
Аӕ норст цӕхӕрӕй равзӕрдысты нарт. 
Аӕ фарны хъӕр, дӕ маст ӕмӕ дӕ уарзтӕй 
Нӕхи Къостайӕн сӕнусон йӕ цард. 

Мӕ уды хӕзна хауӕггаг фӕцис. 
Аӕу чи хъыгдара — урс уӕрыкк дын фестӕд! 
Аӕ фыдӕлтӕ санскрит ӕмӕ авестӕ. 
Цӕр се 'рцыдмӕ! Мӕ рӕзӕнтӕ! Мӕ ис! 



А х у ы р д з а у : О, мах фӕстаг рӕстӕг тынг арӕх дзурӕм, ирон 
ӕвзаг сӕфы, зӕгъгӕ. Н о д ж ы ма уыцы ныхас фылдӕр кӕнӕм 
уырыссагау. Замана уый у, ӕмӕ рӕзы, мадӕлон ӕвзаг кӕмӕй 
ферох, афтӕмӕй уырыссаг ӕвзаг, йе та гуырдзиаг ӕвзаг дӕр 
хуызӕнӕн чи нӕ базыдта, уыцы ирӕтты нымӕц. Уыдонмӕ бай-
хъусын диссаг вӕййы. Сӕ мӕгуырдзинад т а ӕмбаргӕ нӕ кӕнынц. 

А х у ы р д з а у : Уӕ размӕ хӕссӕм чысыл нывтӕ. 
Сценкӕтӕ: 1 .»Гардироб». 2. « П а р а л и к » . 3. « Ш у б а горит» . 
А х у ы р д з а у : Зӕгъӕм, ерыстӕ куы скӕниккой искӕй уӕрдо-

ны бадынӕй ӕмӕ зарынӕй, уӕд дзы ирӕттӕ фыццаг бынат 
бацахсиккой. А ф т ӕ м ӕ й нӕхи уӕрдоны т а йӕ хуыздӕр зард 
хъинц у. 

А х у ы р д з а у : Ис ӕвзагӕй нал дзурӕм иронау, 
Ис хъӕбулӕй не 'взаг у ӕвӕд — 
Стыр уырысӕн нал хизӕм йӕ ронӕй, 
Удӕй ма куыд уӕм ирӕттӕ уӕд! 
«Макӕй уарзӕм» — афтӕ ӕз нӕ дзурын. 
Фӕлӕ уарзтӕй хъуамӕ ма уӕм куырм. 
Зӕрдӕ дӕр цы риуӕн равзӕрд хурау, 
Рухс кӕнӕд ӕппӕты фыццаг уым! 

А х у ы р д з а у т ӕ : 
1). Ӕ м ӕ , бӕргӕ, мӕнӕ ацы ныхӕстӕ алы ироны бон дӕр 

зӕгъын куы уаид: 
2). Сты зондӕн уацхӕссӕг ӕппӕт дунейы 'взӕгтӕ. 

Нӕ дзы 'взарын хӕстӕг ӕмӕ дӕрддаг. 
Фӕлӕ ныххойыс зӕрдӕйы къӕсӕртӕ 
Ӕрмӕстдӕр ды, мӕ мадӕлон ӕвзаг! 

А х у ы р д з а у т ӕ : 
1). Ӕвӕдза , цал буц номы сӕвӕрдтам не 'взагыл! « Н ӕ хӕзна-

дон» , « Н ӕ быркуы» , « Н ӕ хъысмӕт» , « Н ӕ ф а р н » , «Цыку -
райы фӕрдыг» , « Н ӕ зынджы х а й » , « Х у ы ц а у ы лӕвар» ӕмӕ 
бирӕ ӕндӕртӕ. Фӕлӕ ном сӕвӕрын диссаг нӕу. Стӕй номӕв-
ӕрӕгыл дӕр хӕс кӕй ис, уый нӕ рох кӕнын райдыдта. Ӕндӕра 
ӕцӕгдӕр буц дариккам нӕ мадӕлон ӕвзаг. Ӕ н д ӕ р а йӕ т ы х с т 
уавӕр ӕнкъариккам зӕрдӕйӕ. 

2). Уӕвгӕ, уый ӕрмӕст абоны низ нӕу. Мӕнӕ куыд уайдзӕф 
кодта 20 ӕнусы тӕккӕ райдайӕны И р ы фӕсивӕдӕн Гӕдиаты 
Секъа. 



Худинаг уӕм куыд нӕ кӕсы 
Ӕнцад бадын фыддӕрадӕн? 
Иу лӕгау куыд нӕ тӕрсы 
Фесӕфынӕй Иры 'взагӕн! 

* * * 

Ирон адӕм цытӕ сысты?! 
Чи — гуырдзиаг, чи — уырыссаг. 
Чи — тӕтӕйраг, чи — кӕсгон. 
Никуы федтон ахӕм диссаг, 
Ныр куыд сӕфы Ирыстон. 

Ахуырдзау: Ирон нывӕфтыд ныхас, ирон литературӕ куы 
фӕзӕгъӕм, уӕд нӕ цӕстытыл фыццаджыдӕр ауайы Къоста . 
К у ы д бирӕвӕрсыг уыд йӕ курдиат, куыд ахадыдта йӕ алы 
дзырд дӕр! К ъ о с т а й ы уацмыстӕ бацыдысты дунеон культурӕ-
йы хӕзнадонмӕ, Х е т ӕ д ж ы - ф ы р т ӕппӕтӕй уӕлдӕр ӕвӕрдта 
Сӕрибар, йӕ адӕмы амонд ӕмӕ ирон дзырды фарн. 

А х у ы р д з а у т ӕ : 
1). M a x бар-ӕнӕбары дис кӕнӕм: цымӕ, искуы ахӕм рӕстӕг 

уыд, ӕмӕ К ъ о с т а кӕд нӕ царди, йӕ хъӕлӕс кӕд нӕ хъуысти , 
сагъӕс ӕмӕ катай, хъизӕмар ӕмӕ т о х кӕд нӕ кодта? 

2). Дис кӕнӕм, уымӕн ӕмӕ абон зын бауырнӕн у: искуы 
ӕнӕ К ъ о с т а уыди цӕрӕн ӕмӕ кусӕн, уарзӕн ӕмӕ фӕлдисӕн? 

3). А б о н нӕ царды бирӕ уӕззау, вазыгджын фарстатӕн дзу-
аппытӕ арӕм Къостамӕ. Абоны хуызӕн мах никуыма хъуыди 
Къостайы сӕр, йӕ хъуыды ӕмӕ йе 'нкъарӕнты хъару. 

Ахуыргӕнӕг: К ъ о с т а йӕ райгуырды бонӕй фӕстӕмӕ ахуыр 
к о д т а з ы н д з и н ӕ д т ы л . Ӕ н а х ъ о м ӕ й , д з и д з и д а й ӕ б а з з а д и 
сидзӕрӕй. Нарӕн сӕ Х у ы ц а у ы аргъуаны уыди гуырдзиаг сау-
джын . К ъ о с т а й ы л дӕр ном у ы й сӕвӕрдта. К ъ о с т а ном сӕ 
зӕрдӕмӕ тынг фӕцыди Нарӕн. Ӕ м ӕ куывтой : « К ӕ д ӕнӕ 
мадӕй баззадтӕ, К ъ о с т а , уӕддӕр амондимӕ бахъомыл у. Ле-
уаны х у д - и у хӕсс, дӕ ӕхсӕзӕймаг ф ы д ы ф ы д Гоцъийы номӕй 
хайджын куыд фӕуай, йӕ домбай тыхӕй дӕм фаг куыд ӕрцӕуа! 
Хетӕгау дӕм зӕдтӕ ӕмӕ дауджытӕ ӕргом куыд цӕуой! Дӕ 
амонд къуыбырыл куыд нӕ барай, фӕлӕ йӕ уӕлӕ бӕрзонд 
х о х ы л к у ы д б а р а й ! Н а р ы х ӕ х т ӕ й у ӕ л ӕ Л и а й ы х о х ӕ й 
бӕрзонддӕр ӕмӕ кадджындӕр х о х нӕй — Лиайы х о х ы л ны-



мад ӕрцу! Цалынмӕ Лиайы х о х йӕ бынат ива, уӕдмӕ дӕ кой 
дӕ уарзон адӕмтӕ куыд кӕной!» 

Д з у а р с а у д ж ы н йӕхӕдӕг б а к о д т а К ъ о с т а й ы х ъ у ы р ы л , 
сыгъдӕг сызгъӕрин дзуар: « А ц ы дзуар ӕз лӕвар кӕнын ацы 
сидзӕр лӕппуйӕн, йӕ кад, йӕ ном сызгъӕринӕй кадджындӕр 
куыд уа! Нар , уӕ кой, уӕ ном у ы н хӕссын куыд фӕраза!» 

Н а р сӕ куывд фондз бонмӕ нӕ райхӕлдтой. У а з д ж ы т ӕ сӕм 
уыди суанг У р с т у а л т ӕ й — Томайтӕ, стӕй суанг дӕлӕ У ӕ л -
ладясырӕй дӕр. Лӕппу райгуырд, ӕмӕ уымӕй диссагдӕр цавӕр 
хорз ӕрцыдаид мыггагыл! 

Ахуыргӕнӕг: Ӕ м ӕ ӕцӕгӕйдӕр, Н а р ы дзырддзӕугӕ хистӕр-
тӕ цы куывтой, уый ӕрцыди Къостайыл . И ӕ ном бирӕ ӕнусты 
цӕрдзӕн, ӕмӕ алы фӕлтӕрӕн дӕр уыдзӕн табуйаг! 

А ц ы аз, К ъ о с т а й ы ӕнӕмӕлгӕ « И р о н ф ӕ н д ы р » - ы рацыдыл 
сӕххӕст уыдзӕни 104 азы. 

А х у ы р д з а у : Г а з е т « К а з б е к » 1899 азы 1 июны ф ы с т а : «26 
мая вышла в свет в высшей степени интересная книга — сбор
ник стихотворений на осетинском языке известного на Кавказе 
поэта — осетина К о с т а . К о с т а несомненно даровитый поэт и 
это отразилось на его осетинских стихотворениях более, чем 
на русских, изданных года 2 тому назад редакцией газеты «Се
верный К а в к а з » . К н и г а издана изящно и стоит недорого, всего 
90 копеек. Ж е л а е м от души ей успеха» . 

А х у ы р д з а у : (кӕсы « А з а р ! » ) 
А х у ы р д з а у т ӕ : 
1). Всеволод Миллер ф ы с т а : « Ӕ з ирон ӕвзагӕй цӕйбӕрц 

къуымых дӕн, фӕлӕ ма суанг афтӕмӕй дӕр мӕ зӕрдӕйӕ 
ӕнкъарын, ӕнафоны цардӕй чи ахицӕн, уыцы поэты «Ирон 
ф ӕ н д ы р » - ы рӕсугъд зӕлтӕ, йӕ ӕмдзӕвгӕты диссаджы дзырд-
арӕхст ӕмӕ аивдзинад». 

2). Ирыстонӕн, ирон адӕмӕн хорзы чи бацыд, уыдонӕй 
алкӕмӕн дӕр К ъ о с т а загъта йӕ бузныдясы ныхас. Уӕлдай буз-
ныгдӕр т а уыд уырысы генион поэт Александр Пушкинӕй. 

А х у ы р д з а у : (кӕсы « С а л а м » ) 
А х у ы р д з а у : Е гипета г ж у р н а л « А л ь - и х а » ( « Ӕ ф с ы м ӕ р а д » ) 

1926 азы ныммыхуыр кодта уац К ъ о с т а й ы тыххӕй . Ж у р н а л ы 
редактор араббаг чиныгкӕсӕджы базонгӕ кодта К ъ о с т а й ы 
сфӕлдыстадимӕ: мыхуыры рацыдысты « К а т а й » , « Ӕ н ӕ х а й » , 
« Р а к ӕ с ! » . 



Ахуырдзау : (кӕсы «Ракӕс !» ) 
Ахуырдзау : (кӕсы « С а г ъ ӕ с » ) 
Ахуыргӕнӕг: Дзӕуджыхъӕуы Ирон театры цур Къостайы 

цыртдзӕвӕн чи нӕ федта , ахӕмтӕ стӕм разындзӕн. Цырт-
дзӕвӕн ӕвӕрд ӕрцыди 1955 азы. Й ӕ саразӕг скульптор Т а у а -
ситы Сослӕнбегӕн саккаг кодтой Цӕгат Ирыстоны адӕмон 
нывгӕнӕджы кадджын ном. 

Къостайы цыртдзӕвӕн къамисджытӕ бирӕ х у ы з т ы систой, 
фӕлӕ йӕ абон мах куыд ӕвдисӕм, афтӕ йӕ иу ран дӕр нӕ 
ф е н д з ы с т у т . Ц ы р т д з ӕ в ӕ н чъылдымырдыгӕй ист барӕй у: 
цӕмӕй равдисӕм, скульптор К ъ о с т а й ы чъылдымырдыгӕй ирон 
уӕлӕдарӕсы куыд сфӕлыста , уый. Дзӕбӕх зынынц йӕ басы-
л ы х ъ ы коцора ӕмӕ суанг йӕ алдымбыдтӕ дӕр. Цыртдзӕвӕны 
фӕстӕ дыууӕрдыгӕй мрамор къӕйтӕ — ирон даргъ фӕхс бан-
д ӕ т т а у сӕ к ъ ӕ х т ы л — н ы в ӕ ф т ы д т ӕ . Б а н д ӕ т т ы л 
ӕнцойгӕнӕнтӕ с т ы фӕлтӕргай — гӕнахы сисау, уыдоныл дӕр 
— нывӕфтыдтӕ. А л ы фӕлтӕры дӕр д з ы — дыууӕ цӕрд-
хуынчъы. У ы д о н с т ы топпуадзӕнтӕ. 

Сисгӕндтыл дыууӕрдыгӕй рарӕгъ сты ӕнтуырстуанты кӕнӕ 
х у д т ы хуызӕн тымбылӕгтӕ нывӕфтыдтимӕ. Бирӕтӕ сӕ ба-
фиппайынц, фӕлӕ, цы сты, уый алчи нӕ рахаты. Уыдон бӕрцытӕ 
сты . Р а с т цыма К ъ о с т а й ы цухъхъайӕ ф ӕ и р т ӕ с т ы с т ы ӕмӕ 
фӕйнӕфӕрсты рарӕгъ сты. 

Дарддӕр нӕ цӕст ӕрхӕцдзӕн ӕртыгай нывӕфтыд тымбы-
лӕгтыл. Сӕ уӕлӕ — дыгай къоритӕ. У ы д о н т а басылыхъхъы 
алдымбыдтӕ сты , сӕ коцоратӕ бамбырд сты къоритау. 

Зил К ъ о с т а й ы цыртдзӕвӕны алыварс, кӕс ӕдзынӕг, ахуыр 
ӕй кӕн, ӕмӕ зӕрдӕ кӕддӕриддӕр байдзаг вӕййы ӕхсызгон-
дзинадӕй. 

Ахуырдзау : К ъ о с т а уарзта ирон аивад, йӕ уарзондӕр мелоди 
та уыди « Х а н т ы цагъд». Цымӕ цы дзуры таурӕгъ? Цавӕр у 
цагъды истори? 

А х у ы р д з а у т ӕ дзурынц « Х а н т ы цагъды»равзӕрд. 
Ирон хъазт . Рӕсугъд ӕрыгон чызг иу уӕздан цагъд ивы 

иннӕйӕ. Доныхъазтау кафӕн фӕзы ленк кӕнынц гуырвидауц 
чызджытӕ. Сӕ к ъ а х ф ы н д з т ы л хӕрдмӕ хаугӕйӕ, сӕ лӕгдзинад 
ӕвдисынц сахъгуырдтӕ. Уалынмӕ фӕндырдзӕгъдӕгмӕ чидӕр 
бадзырдта: «Чызг , « Х а н т ы цагъд» ма акӕн!» 

Ӕ м ӕ азӕлыди алӕмӕты цагъд. Цымӕ, цӕмӕн ахӕм бынат 



ӕрцахста адӕмы зӕрдӕты, цӕмӕн ӕй афтӕ тынг бауарзтой? 
Ахуырдзау: Раджы уыдис уый, тынг раджы. Цардис иу зӕронд 

мӕгуыр лӕг. Боныцъӕхтыл-иу сыстади, ӕмӕ изӕрдалынгтӕм 
йӕ астӕу не срастгӕнгӕйӕ, куыста. Фӕлӕ йыл цард нӕ хӕцыди, 
мӕгуыры бонтӕ 'рвыста. Ӕ р м ӕ с т йӕ иунӕг ныфс , йӕ царды 
нысан уыдысты йӕ сидзӕр сабитӕ — ӕрдхӕрӕны рӕсугъд ӕртӕ 
чызджы. Ӕвӕццӕгӕн, ӕрдз уыцы чызджыты куы сфӕлдыста , 
уӕд сын, амондӕй фӕстӕмӕ, ӕппӕт хорздзинӕдтӕ дӕр саккаг 
кодта — у ы д ы с т ы ӕмбисонды дӕсны фӕндырдзӕгъддлсытӕ. 
Сӕ цагъдмӕ сын-иу адӕм нӕ, фӕлӕ ӕрдз дӕр ӕрыхъуыста. 

А х у ы р д з а у : Ц ы д ы с т ы бонтӕ, царди зӕронд лӕг йе 'ртӕ 
чызгимӕ ӕмӕ сын сӕ циныл цин кодта. Фӕлӕ мӕгуырӕй амонд 
дардмӕ л и д з ы , ф ӕ з ӕ г ъ ы н ц . И у с ӕ р д ы г о н р а й д з а с т бон 
чызджытӕ б а д т ы с т ы сӕ хӕдзары дуармӕ ӕмӕ фӕндырӕй 
цагътой. Ӕ м ӕ ӕнхъӕн дуне бахауди сӕ уацары. Хъуыстой адӕм, 
х ъ у ы с т а ӕрдз, хъуыстой дуртӕ дӕр. Р а с т уыцы рӕстӕг йӕ урс 
хъал бӕхыл ӕрцӕйцыди хан. Ӕ в а с т ӕй йӕ базыртыл аскъӕфта 
ӕнахуыр мелоди: «Цымӕ, ай цы уа? Цавӕр уӕларвон зӕды 
сызгъӕрин къухтӕй цӕуы ацы фӕндырдзагъд?». 

У а л ы н м ӕ а у ы д т а уӕларвон зӕдты. «Рӕсу гъдтӕ куыннӕ 
федтон, фӕлӕ дзы адонӕн ӕмбал нӕ уыди. Хъуамӕ сӕ иу мӕ 
бинойнаг бауа» , — ахъуыды кодта йӕхинымӕры. 

Х а н уыди хӕрзконд, хъӕздыг ӕмӕ н ы ф с х а с т лӕг. Кӕмӕ 
баминӕвар кодтаид ӕмӕ йыл йӕхи чи атигъ кодтаид? Б а х а т ы д 
хистӕр чызгмӕ, фӕлӕ йын уый ницы ком радта. Х а н йӕ фӕндон 
загъта дыккагӕн, уый дӕр ыл йӕхи атигъ кодта. Ӕ р т ы к к а г 
дӕр не сразы йӕ фӕндыл. 

А х у ы р д з а у : Х а н фырмӕстӕй цӕхӕртыл кафыд. Ӕ р ц а х с ы н 
кодта чызджыты, иу ныккӕнды сӕ ныппӕрста ӕмӕ сын нӕдӕр 
хӕринаг лӕвӕрдта, нӕдӕр дон. Н ӕ дзы куырдтой уыдон ницы. 
Ӕ р м ӕ с т загътой ханӕн: « Н ӕ фӕстаг фӕндон нын сӕххӕст 
кӕн, нӕ фӕндыр нын р а т т » . А л ы бон дӕр-иу х а н ссыди йӕ 
мӕсыджы сӕрмӕ, ӕмӕ йӕм ныккӕндӕй х ъ у ы с т ӕрмӕстдӕр 
фӕндырдзагъд. 

А х у ы р д з а у : И у б о н йӕ х ъ у с т ы л ауади цагъд нӕ, фӕлӕ... У ы й 
уыдис... аргъау. Фыццаг х а т т фехъуыста хан ацы алӕмӕты цагъд. 
Ие 'муд куы 'рцыди, уӕд ныууад ныккӕндмӕ, дуар фегом кодта 
ӕмӕ уыны: дыууӕ х и с т ӕ р ч ы з д ж ы х у ы с с ы н ц , сӕ рӕсугъд 
мӕрдон цӕсгӕмттыл, ныр мидӕмӕ чи 'рбалӕбурдта, уыцы хуры 



тынтӕ ахъазыдысты. Кӕстӕр чызг т а , йӕ уд исгӕйӕ, кӕронмӕ 
хӕццӕ кодта, йӕ хотӕ кӕй райдыдтой, уыцы цагъд. 

Ахуыргӕнӕг: Ц ы амыдта, цымӕ, ӕртӕ рӕсугъды цагъд? Ц ы 
'вдыстой сӕ цагъдӕй, сӕ мӕлӕт зонгӕйӕ, ӕнамонд сидзӕртӕ? 

Ахуырдзау : Ч и зоны, сӕ уӕззау хъысмӕт ӕмӕ тухӕнтӕ, чи 
зоны, се 'взонг удтимӕ сӕ сыгъдӕг уарзондзинад дӕр кӕй 
амӕлдзӕн, у ы й зонгӕйӕ ардтой С т ы р Уарзондзинады ном. 
Фӕлӕ цы баци х а н та? Ӕ р б а д т и с ӕртӕ чызджы астӕу, райста 
фӕндыр ӕмӕ цагъта , цагъта. А д ӕ м ӕмбырдтӕ байдыдтой, 
ӕрыхъуыстой йӕм... Ӕ м ӕ загъта хан: «Абонӕй фӕстӕмӕ ацы 
цагъд нымад фӕуӕд х а н т ы цагъдыл, уымӕн ӕмӕ райгуырди 
ханы з ӕ х х ы л » . 

Ахуырдзау : К ъ о с т а ф ы с т а дыууӕ 'взагыл — иронау ӕмӕ 
уырыссагау. Алчидӕр нӕ хъуамӕ ӕнӕмӕнг зона уырыссаг ӕвзаг, 
фӕлӕ махӕй, ирӕттӕй, алчидӕр хорз к уы нӕ зона йӕ мадӕлон 
ӕвзаг, уӕд нӕ уыдзӕни К ъ о с т а й ы аккаг, нӕ уыдзӕн Ирыстон 
ӕмӕ дун-дунейы аккаг. 

А х у ы р д з а у : К ъ о с т а й ӕ н йӕ а л ы н ы х а с дӕр зӕрдӕйыл 
ӕмбӕлы. Йе 'мдзӕвгӕ «Кӕмӕн цы?» та иууыл афоризмтӕй 
арӕзт у. К ъ о с т а й ы алы ныхас дӕр адджын ӕмӕ ӕхсызгон у. 

А х у ы р д з а у т ӕ : 
1). Н ӕ фӕззӕг куыстӕн у, нӕ уалдзӕг — дзӕнӕт. 
2). Свободу я больше, чем славу, любил... Д л я ней не щадил 

я ни жизни , ни сил. 
3). Ӕ н ӕ аххосӕй фыййауы фосӕй нӕ хӕссы бирӕгъ! 
4). Н е рыдайте безумно над ней, — 

Она цели достигла своей. 
5). Дзырд Х у ы ц а у ы раз 

Р а д т а иннӕмӕн. 
6). У с л у ж л и в ы й дурак опаснее врага. 
7). Хъӕр мӕрдтӕм дӕр хъуысы. 
8). Цӕй мӕгуыр дӕ, иунӕг, 

Дӕ мад амӕла! 
9). Сонт рӕдыдӕн — барст. 
А х у ы р д з а у т ӕ : 
1). М а к у ы уӕд ахӕм рӕстӕг, кӕд нӕ уа Къоста ! 
2). М а к у ы уӕд ахӕм рӕстӕг, кӕд нӕ уой ирон ӕвзаг, ирон 

литературӕ, ирон культурӕ! 
3). М а к у ы уӕд ахӕм рӕстӕг, кӕд нӕ уа Ирыстон! 



А х у ы р д з а у т ӕ : 
1). У а з ӕ г к а д д ж ы н у ирон адӕммӕ ӕмӕ нӕ у а з д ж ы т ӕ н 

фӕндараст зӕгъӕм. 
2). О дунесфӕлдисӕг иунӕг кадджын Хуыцау , табу дӕхицӕн! 

Лӕгӕн ацы зӕххыл хорз цӕрынмӕ ф а р н ӕмӕ амондӕй цы 
саккаг кодтай, уымӕй нӕ х а й д ж ы н ӕмӕ хайырдлсын скӕн! 

3). Н ӕ алы хъуыддӕгтӕ нын рӕстмӕ чи аразы, фӕллад 
бӕлццоны бынатыл чи 'мбӕлын кӕны, фыдӕлты зӕлдагбазыр 
бӕрзонд У а с т ы р д ж и , табу дӕхицӕн. У р с х о х — дӕ бадӕн, 
быдыр — дӕ фӕлгӕсӕн. Хохӕй-быдырӕй дӕм нӕ Ирыстоны 
чидӕриддӕр кувы, уыдон — де уазӕг, ды — сӕ фӕдзӕхсӕг! 

4). У е 'ппӕт дӕр раст фӕндӕгтыл цӕут! Кӕдӕм бафтат , 
уым та уӕ д з ы х ы ныхас адджын куыд уа , ахӕм амонд уӕ уӕд! 

Ахуырдзау : М а х канд ирон ныхасыл нӕ ахуыр кӕнӕм, фӕлӕ 
ма тынг уарзӕм ирон аивад. Уӕ хорзӕхӕй, нӕ уазджытӕ, к а ф т ы 
бар уын. 



«МАХ ДУДЖЫМАХ ДУДЖЫМАХ ДУДЖЫМАХ ДУДЖЫМАХ ДУДЖЫ» РАВДЫСТ РАВДЫСТ РАВДЫСТ РАВДЫСТ РАВДЫСТ

Öùëûêêàòû Àííù.

Àííù ùìù Äîéàòû Äàäè.

Ùìáàëòû Äçûêêûí,
Öîöêîéû õî. 1892 àç, àïðåëü.

Çîëîéòû Çùèðù, õúóûñòãîíä
õùðäãùõóûäãùíùã. 1913 àç.

Áèòàðòû Åâãåíèÿ.

Åñèàòû  Õàíèôôù, Òëàòòàòû óñ.
Êúàìû ÷úûëäûìûë áàççàä Áàéàòû
Ãàïïîéû ôûñò. 1895 àç, èþíü.

Õàòúàòû Ïàëî,
èòòùã äùñíû êîäòà áàñûëûõúõúòù.

Ãàëàòû áóëêúîíû ÷ûçã Íàäÿ
(ðàõèçûðäûãùé). Èííù ÷ûçã
áùðùã íùó. Ã. Õîòèí, 1900 àç.

Êùñùáèòû Ìàêêà, Õåòùãêàòû
áóëêúîí Âàñèëèéû áèíîéíàã.

Ãàëèóûðäûãùé ðàõèçûðäùì: Åñèà-
òû ×àáùõàí, Êóûíäûõàòû Ìóññùéû
áèíîéíàã; Êóûíäûõàòû Äàòêù, Öóðà-
òû Õàäçû-Óìàðû óñ; Êóûíäûõàòû
Ïóïè(?), Äçàíòèàòû Äçàíòèéû óñ.

Ãàéòû Èíàëûõúû ÷ûçã Íàäÿ,
Ãóûðäçûáåòû Áëàñêàéû áèíîéíàã.



ЯРВИСТОН 

ДУНЕЙЫ ДИССӔГТӔ 

АРТЕМИДӔЙЫ КУВӔНДОН ЭФЕСЫ 

Грекъаг сахар Э ф е с 
уыди Ч ы с ы л А з и й ы ны-
г у ы л ӕ й н а г былгӕрон , 
б ы н д у р ы н ӕвӕрд 
ӕрцыд нӕ эрӕйы агъом-
мӕ X I I ӕнусы. А р т е -
мидӕйы кувӕндон са -
харӕн йӕхи мидӕг нӕ 

уыди, фӕлӕ авд километры ӕддӕдӕр 
фӕзы. А ц ы кувӕндон нымад у дунейы 
ӕртыкка г д и с с а г ы л . А р ӕ з т ӕрцыди 
бӕркады, цӕрӕгойты ӕмӕ цуанӕтты, 
стӕй Мӕйы усбардуаг Артемидӕйы но-
мыл. Фӕстӕдӕр Артемидӕйы хонын 
райдыдтой чызгон ӕфсарм ӕмӕ арӕг 
сылгоймӕгты бардуаг . Грекъаг ӕрм-
дӕснытӕ йын йӕ сурӕт арӕзтой мар-
мӕрӕй, бронзӕйӕ, ахорӕнтӕй, хуыдтой 
йӕ т ӕ к к ӕ у ы н д д ж ы н д ӕ р , к о н д -
джындӕр, фидауцджындӕр сылгоймаг. 

Артемидӕйы номыл кувӕдон сара-
зыны т ы х х ӕ й равзӕрстой архитектор 
Харсифроны. У ы й фӕндӕй кувӕндон 
хъуамӕ арӕзт ӕрцыдаид мармӕрӕй, 
фӕлӕ ахӕм дур ӕввахс никуы уыд. 

И у х а т т , П и к с о д о р , зӕгъгӕ, иу 
фыййау йӕ фос х ы з т а Эфесмӕ хӕстӕг 
кӕрдӕгӕй ӕмбӕрзт к ъ у ы л д ы м т ы л . 
Дыууӕ ф ы р ы ф ӕ х ы л сты, нӕ сӕртӕй 



кӕрӕдзи ныггуымс кӕнӕм, зӕгъгӕ, фӕстӕрдӕм ацыдысты ӕмӕ 
иу иннӕйы ныхмӕ разгъордта. Фӕлӕ сӕ фӕнд фӕсыкк — сӕ 
иу йӕ сӕр бахаста айнӕгмӕ. Айнӕгӕй дын миты хуызӕн урс-
урсид къӕртт куы фӕхауид. Фыййау ӕй систа, ӕдзынӕг ӕм 
фӕкасти, стӕй йӕ сахармӕ ахаста. Д у р ы схъис разынди сыгъдӕг 
мармӕр. С а х а р ы ц ӕ р д ж ы т ы цинӕн ма кӕрон кӕм у ы д и , 
фыййауы зынаргъ дарӕстӕй сфӕлыстой , ӕмӕ йӕ кӕд уымӕй 
размӕ ӕппындӕр ничи зыдта , уӕд ныр Пиксодоры ном ӕгас 
бӕстыл ныхъхъӕр. 

К у в ӕ н д о н х ъ у а м ӕ с а р ӕ з т а и к к о й , К а и с т р ӕ й ы дон ден-
джызмӕ кӕм калд, уырдӕм хӕстӕг. Мӕр цъымараджын кӕй 
уыд, у ы й а р а з д ж ы т ӕ банымадтой х у ы з д ӕ р ы л : ацы рӕтты 
зӕххӕнкъуыстытӕ арӕх вӕййы, ӕмӕ риуыгъдтыты т ы х къаддӕр 
кодта уымӕл рӕтты. 

Мармӕр цӕджындзтӕ ласын хъуыди 12 километры бӕрц, 
цӕлхытӕ ныхстысты уымӕл зӕххы. Уӕд Харсифрон цӕджындз-
т ы т и г ъ т ы л н ы х х о й ы н к о д т а ӕ ф с ӕ н къӕбӕлтӕ, ӕмӕ сыл 
ф и д а р д ӕ р ы т ы х х ӕ й з д ы а у а г ъ т о й . К ъ ӕ б ӕ л т ы л б а к о д т о й 
цӕлхытӕ, ӕмӕ дурын цӕджындзтӕ ауыгъдӕй л ӕ у у ы д ы с т ы 
ӕфсӕйнаг сӕмӕныл. А ф т ӕ м ӕ й дзы-иу уӕрдонгонд рауад, ӕмӕ 
дзы-иу галтӕ баифтыгътой. Х а р с и ф р о н ы фӕстӕ кувӕндон ара-
зыны хъуыддаг йӕхимӕ райста йӕ ф ы р т Метаген. Фӕлӕ уый 
рӕстӕджы дӕр кувӕндон кӕронмӕ арӕзт нӕ фӕци. Уӕлдай 
зындӕр уыди дӕргъӕй-дӕргъмӕ цӕджындзтӕ схъил кӕнын 
ӕмӕ сӕвӕрын. Рагон автортӕ куыд фыссынц, афтӕмӕй «иу 
ӕ х с ӕ в у с б а р д у а г й ӕ х ӕ д ӕ г ф ӕ з ы н д ӕмӕ ц ӕ д ж ы н д з т ӕ 
сӕвӕрдта, куыд хъуыд, афтӕ; кӕддӕр Аполлон дӕр, Дельфӕ-
т ы йын йӕ номыл цы аргъуан арӕзтой, уый амайгӕйӕ йӕхӕдӕг 
ӕххуыс кодта» . Фӕлӕ цӕджындзтӕ ӕвӕрд куы ӕрцыдысты, 
уӕд т а аразджытӕн сӕ размӕ ног цӕлхдур фӕзынди: куыд 
сӕвӕрой хъайвантӕ, цӕджындзты цъуппытӕ нӕ бахъыгдаргӕйӕ. 
У ӕ д Метаген цӕджындзты сӕртыл сӕвӕрын кодта змисӕй дзаг 
голджытӕ. У ы й уыди зондджын ӕрхъуыды: хъайван-иу куы 
ӕрӕвӕрдтой змисӕй дзаг голлагыл , уӕд-иу змис сабыргай 
азгъӕлд, ӕмӕ-иу хъайвантӕ сӕ бынӕттӕ ссардтой. Метагенӕн 
дӕр нӕ бантысти кувӕндон кӕронмӕ саразын, йӕ хъуыддаг 
ын дарддӕр ахӕццӕ кодтой архитектортӕ Пеонит ӕмӕ Де-
метрий. Н ӕ эрӕйы агъоммӕ 550-ӕм азы бӕстыхай йӕ хуыз 
скалдта, ӕмӕ йыл адӕм дисӕй мардысты. 

Кувӕндонӕн йӕ дӕргъ уыди 110 метры, йӕ уӕрх т а — 55. 



Й ӕ алыварс 18 метры бӕрзӕндмӕ сметой сӕхи дыууӕ фӕлтӕры 
цӕджындзтӕ. Плиний Х и с т ӕ р куыд ф ы с т а , афтӕмӕй уыдон 
уыдысты 127. Кувӕндонӕн йӕ сӕр дӕр агуыридурӕй нӕ уыди, 
фӕлӕ мармӕр къӕйтӕй. Бӕстыхайы ф и с ы н т ы л уӕле лӕууыди 
цыппар егъау мармӕр богъы. 

Бӕстыхайы къултӕ уыдысты мармӕрӕй астӕрд, сӕйраг залы 
бӕстастӕу — Артемидӕйы статуйӕ, йӕ бӕрзӕнд — 15 метры. 
И ӕ бындур хъӕдӕй уыд, уӕле т а сызгъӕринӕй ӕмӕ алы зы-
наргъ дзауматӕй фӕлыст. 

Дыууӕсӕдӕ азы фӕстӕ Э ф е с ы цӕрӕг Герострат арт баф-
тыдта Артемидӕйы кувӕндоныл, ома, дам, мӕ ном историйы 
баззайа (ӕмӕ ӕцӕг дӕр баззади). У ы й уыди 356 азы 21 июлы, 
раст Македойнаг Алыксандры райгуырды бон. Э ф е с ы цӕрджытӕ 
ӕмхъӕлӕсӕй у ы н а ф ф ӕ рахастой, цӕмӕй фыдгӕнӕджы ном 
ӕнусмӕ рохуаты баззайа адӕмӕй. Официален гӕххӕттыты йӕ 
кой вӕййы, «иу ӕрра», зӕгъгӕ, ахӕм х у ы з ы . Фӕлӕ йын нӕ 
эрӕйы агъоммӕ I V ӕнусы грекъаг историк Феопомп йӕ кой 
скодта, ӕмӕ афтӕмӕй Геростраты ном историйы баззад. 

А р т стыр фыдбылызтӕ ӕрхаста кувӕндонӕн: хъӕды мыг-
гагӕй дзы цы уыд, уыдон иууылдӕр басыгъдысты, хъайвантӕ 
ӕмӕ цӕджындзтӕй бирӕтӕ афазтӕ сты. 

Македойнаг Алыксандр Эфесмӕ куы бахауд, уӕд бардзырд 
радта кувӕндон ногӕй саразыны тыххӕй. Архитектор Дейнок-
раты фӕндӕй бӕстыхайӕн лӕвӕрд ӕрцыд йӕ рагон хуыз. Эфе
сы цӕрджытӕм ӕвгъау ницы фӕкасти — кувӕндон йӕ къахыл 
слӕууын кӕныны тыххӕй сӕ фӕстаг исбоныл нӕ бацауӕрстой. 

Фондз ӕнусӕй фылдӕр фӕлӕууыд Артемидӕйы кувӕндон. 
Фондз ӕнусӕй фылдӕр адӕмӕн х а с т а зӕрдӕрухс ӕмӕ ӕгӕрон 
цин. И в ы л д ы с т ы йӕм Гречъы бӕстӕйы алы рӕттӕй, кодтой 
йын нывӕндтӕ, дзуарылӕгтӕ зӕрдиагӕй куывтой чызджыты 
бардуагӕн. А л ы ног хицау дӕр хъуамӕ йӕ къӕлӕтджыны ӕрба-
дыны размӕ йӕ сӕрӕй ныллӕг акуывтаид Артемидӕйӕн. А ц ы 
кувӕндонмӕ-иу цыфӕнды фыдгӕнӕг дӕр куы 'рбаирвӕзт, уӕд 
ыл къухӕй андзӕвӕн дӕр нӕ уыд. 

У ы й фӕстӕ ӕрбабырстой готтӕ ӕмӕ кувӕндон фӕхастой , 
ныггӕныстон ӕй кодтой. Э ф е с ы цӕрджытӕ, дам, ӕй ногӕй 
сарӕзтой, фӕлӕ мах эрӕйы 383 азы император Феодосии I 
у ы н а ф ф ӕ р а х а с т а м у р т а т т а г кувӕндон ф е х а л ы н ы т ы х х ӕ й . 
Ф ӕ с т ӕ д ӕ р з ӕ х х ӕ н к ъ у ы с т ы рӕстӕг Э ф е с а г А р т е м и д ӕ й ы 
кувӕндон ныддӕрӕн, хӕдзаруат фестади. 



СОМИХАГ ӔМБИСӔНДТӔ 
ЙӔ УД ИСӔГ ТЕУА 

Рувас, мӕлыны къахыл чи ныллӕуыд, ахӕм теуайыл амбӕлд 
ӕмӕ йӕ цуры сбадти. Т е у а йӕ фӕрсы: 

— Цӕмӕ 'рбацыдтӕ? 
Рувас дзуапп радта: 
— К у ы амӕлай, уӕд дын дӕ дзидзайӕ мӕхи хорз фен -

дзынӕн. 
У ӕ д ын теуа афтӕ: 
— У ӕнаккаг, мӕ мард мын никуы фендзынӕ: мӕ къубал 

даргъ у, ӕмӕ мӕ уд у у ы л т ы зынтӕй рацӕудзӕн. 
Рувас т а йын дзуапп радта: 
— Махӕн нӕ хъӕстӕ фӕразон у: дыууиссӕдз бонмӕ куы-

нӕ сисай дӕ уд, уӕддӕр ӕнхъӕлмӕ кӕсдзынӕн. 

КУЫРМ МЫСТ 

Куырм мыстӕн ӕрдз ахӕм фӕтк саккаг кодта: иудадзыг 
зӕхх къахы, стӕй иу бынаты бирӕ нӕ лӕууы. К у ы д дзурынц, 
афтӕмӕй тынг смаггӕнаг у ӕмӕ, йӕхӕдӕг йӕхи тӕфӕй куы 
с т ы х с ы , уӕд ӕндӕр ранмӕ ацӕуы — афтӕ йӕм кӕсы, цыма 
хъылмайы т ӕ ф йӕхицӕй нӕ цӕуы, фӕлӕ йӕ бынатӕй. 

УАСДЖЫТӔ 

Дыууӕ уасӕджы фӕхыл сты, ӕмӕ дзы иу иннӕуыл фӕтых. 
Иӕхицӕй куыннӕ ныббуц уыдаид, чи фӕуӕлахиз, уый! Хӕдзары 
сӕрмӕ с т а х т ӕмӕ уыцы схъӕлӕй рацу-бацу кӕны, уасы йӕ 
зӕрдӕйы дзӕбӕхӕн. 

У а л ы н д ж ы кӕцӕйдӕр цӕргӕс ӕрбатахт, уӕлахиздзау уасӕ-
гыл йӕхи андзӕрста ӕмӕ йӕ аскъӕфта. 

МӔГУЫР ЛӔГ ӔМӔ БИРӔГЪ 

Иу лӕгӕн йӕ хӕрӕг фесӕфт ӕмӕ йӕ агурын байдыдта. 
Бирӕгъ ыл амбӕлд ӕмӕ йӕ фӕрсы: 

— Ц ы агурыс? 
— Мӕ хӕрӕг фесӕфт ӕмӕ йӕ нал арын. 



Бирӕгъ загъта: 
— Ӕ з дын ӕй ссардтон. 
Лӕг ын афтӕ: 
— К у ы мын ӕй ӕрбакӕнай, уӕд дын исты хорзы бацӕу-

дзынӕн. 
Бирӕгъ ын дзуапп радта: 
— Дӕ хӕрӕг цъыфы ныссагъд, ӕртӕ боны фӕудхар кодтон 

йӕ раласыныл. Стӕй йӕ бахордтон: зыдтон ӕй, уыцы хӕрӕгӕй 
уӕлдай дӕм ницы ис, уый, ӕмӕ мын цы хорзы бацыдаис? 

ЦӔРГӔСЫ МӔЛӔТ 
Цӕргӕс арвыл фӕцӕйтахт, ӕмӕ дын ӕй ӕваст фатӕй куы 
сыхстӕуаид. Цӕргӕс дисы аныгъуылди: чи мӕ фехста? Ракастис 
ӕмӕ ауыдта: ф а т ы кӕроныл уыд йӕхи сис. Ӕ м ӕ загъта цӕргӕс: 

— Додой мӕ сӕр, мӕхи сисӕй ӕрцыди мӕ мӕлӕт! 

ТЕРКАГ ГЕРКУЛЕС 
Диссаджы тыхджын лӕппу рӕзы Кӕсӕг-Балхъары респуб-
ликӕйы горӕт Терчы цӕрӕг Хатуховтӕм: ӕртӕ азы ӕмӕ йыл 
ӕрдӕг йеддӕмӕ нӕма цӕуы, афтӕмӕй рогӕн исы 24 кило
граммы уӕз. Дзамболат (афтӕ хуыйны йӕ ном) йе 'мгӕрттӕй 
у дзӕвгар бӕрзонддӕр, йӕ уӕз та — 40 килӕйы. Й ӕ ном хаст 
ӕрцыди Планетӕйы рекордты чиныгмӕ. Ч ы с ы л бӕгъатыры ба-
хуыдтой сывӕллӕтты спортивон скъоламӕ тренировкӕтӕм. Йӕ 
мад Н е л я Кабардокова у медицинон хо, ис ма йын дыууӕ « х у ы -
мӕтӕджы» лӕппуйы: иу — 15-аздзыд, иннӕ та — 11-аздзыд. 

ЙӔ ХӔЛАФ РАЛАСТА ӔМӔ... 
ФЕСГУ^1ХТИ 

Индиаг Нимай Дас ӕфсӕнвӕндаджы фӕрсты тезгъо кӕнгӕйӕ 
бафиппайдта, рельсытӕй цалдӕр ӕппӕрст кӕй сты, уый. Раст 
уыцы сахат ӕрбацӕйцыди поезд. Лӕгӕн ӕваст йӕ сӕры февзӕрд 
ӕнахуыр хъуыды: йӕ цыбыр сырх хӕлаф феппӕрста, тырысайау 
ӕй йӕ сӕрмӕ систа ӕмӕ йӕ тилын байдыдта. Машинист ӕй 
ауыдта. Поезд ӕрлӕууыд ӕппӕрст рельсытӕй цалдӕр метры 
ӕддӕдӕр. Цырддзаст, хӕрзарӕхст Нимай Дасы руаджы амонд-
джын ирвӕзт акодтой цалдӕр сӕдӕ адӕймаджы. 



ХОСТЫ ХУЫЗДӔР - ХУДЫН 
Чикагойы университеты психолог Вирджиния Сэйтеры ны-
мадӕй адӕймаг цӕмӕй ӕнӕниз уа , уымӕн ӕппӕтӕй хуыздӕр 
хос у хъӕлдзӕг уӕвын. Ома арӕхдӕр дӕ чеппыл у, дӕ мид-
б ы л т ы х у д , ӕмӕ дӕ буарӕн низтӕ н и ц ы х ъ о м у ы д з ы с т ы . 
Ӕ д з у х д ӕ р ӕнкъард, мӕстӕлгъӕд чи у, йӕ зӕрдӕйы ф ы д ӕ х чи 
хӕссы, уыцы адӕймӕгтӕм т а низтӕ ӕмхиц сты, медицинӕйы 
ӕвзагыл дзургӕйӕ т а — сӕ иммунитет фидар нӕу. Д о х т ы р 
амоны: ӕрвылбон-иу хӕларзӕрдӕйӕ 10 х а т т ӕ й фылдӕр уӕ 
хъӕбысы акӕнут уӕ уарзон адӕмы, ӕппынкъаддӕр 15 минуты 
т а хъаз гӕ-худ гӕйӕ ацӕрут. Цӕвиттон , а х у д ӕмӕ ф ы л д ӕ р 
фӕцӕрай! Ӕ р м ӕ с т уӕ ӕдылы худтӕй Х у ы ц а у бахизӕд. 

УӔЛДӔФ - ЦАРДЫ ХОС 

Уыцы университеты ахуыргӕндтӕ ма ноджы амонынц: уазал 
дӕ куы бацӕуа, уӕд аспирин нуазынмӕ ма фӕу, фӕлӕ вита-
минтӕм де 'ргом аздах, уӕлдайдӕр т а витамин С-мӕ, ӕмӕ 
сыгъдӕг уӕлдӕфмӕ дӕхи айс, атезгъо кӕн ӕппынкъаддӕр иу 
сахаты 'рдӕг. У ӕ л д ӕ ф ы арӕх чи вӕййы, уыцы рынчынтӕ дыу-
уӕ х а т т ы тагъддӕр адзӕбӕх вӕййынц, хӕдзарӕй рацӕуыны 
хъомыс кӕмӕн нӕй, уыдонӕй. 

«МӔРДТӔЙДЗӔУӔГ» 

Молдавиаг чысыл сахар Бричаныйы зӕронд уӕлмӕрдты дын 
иуахӕмы зӕппадзы дуртӕй иу к уы базмӕлид ӕмӕ иуварс куы 
абырид. Стӕй дын зыхъхъырӕй иу х ъ у ы н д ж ы н сӕр куы сзы-
нид. Циу, цы хабар у? А у , мард райгас и? Фӕлӕ уыцы рӕстӕг, 
уӕлмӕрдты чи уыд, уыдон ӕхсызгонӕй ӕнхъӕлмӕ кастысты 
«мӕрдтӕйдзӕуӕджы» фӕзындмӕ. Уӕлмӕрдты т а пъӕлицӕ 
уыдысты. Суан г се смудаг куыдзы бон дӕр нӕ уыди, дачӕтӕй 
давыныл чи фӕгӕрз, уыцы лӕджы ӕрцахсын. Б о м ж Михаил Л . 
йӕхицӕн цӕрӕнбынатӕн равзӕрста зӕппадз. А м ӕфснайдта, 
цы-иу фӕфос кодта, уыдон дӕр. Н ы р давӕг йе «нусон хӕдзар» 
баивта слестгӕнӕн изоляторӕй. 



ГӔДЫЙЫ БӔЛЛӔХТӔ 
Йошкар-Олайы сахары иу сылгоймаг куыстӕй сӕхимӕ куы 
'рбацыд, уӕд сфӕнд кодта уырыссаг пецы арт бандзарын. Сугтӕ 
судзын райдыдтой, афтӕ дын пецы дзыхӕй гӕды, фӕздӕгкалгӕ 
уыциу сӕррӕтт куы раласид. У с дисӕй амарди — сӕ уарзон 
гӕды афӕдзы ӕрдӕг нымад уыди сӕфтыл. Фӕззӕджы сыхӕгтӕ 
Муркӕйы семӕ кӕсаг ахсынмӕ аластой. Фондзыссӕдз кило
метры фӕцыдысты машинӕйы, стӕй бӕлӕгъты сбадтысты ӕмӕ 
Волгӕйы фаллаг былмӕ аленк кодтой. И у афон гӕды сызнӕт, 
йӕхи раппар-баппар систа, стӕй бӕлӕгъӕй алиуырдта. Т а л ы н г 
уыд, ӕмӕ йӕ ничиуал ауыдта. . . С ӕ ф т ы л банымадтой Муркӕ-
йы, уӕдӕ цы. Н ы р ӕваст пецы дзыхӕй куы рагӕпп ласта , уӕд 
бинонты цинӕн ӕмӕ дисӕн кӕрон нал уыд. Ӕвӕццӕгӕн, уал 
мӕйы фӕндӕгтыл дуне хъизӕмӕрттӕ чи бавзӕрста, уыцы гӕды 
суазал ӕмӕ, йӕ хӕдзар куы ссардта, уӕд хъарм пецы фӕкуы-
си. Й ӕ амондӕн афоныл раирвӕзт ӕртгомӕй. 

КӔМӔН И ХЪӔЛДЗӔГ ЦАРД УЫРЫСЬР 
Журнал «Евроньюс» ранымадта Уӕрӕсейы 9 миллиардеры 
нӕмттӕ. У ы д о н с т ы Михаил Ходорковский (ис ӕм 8 миллиард 
доллӕры), Роман Абрамович (3,3 миллиард доллӕры), Михаил 
Фридман (2,6 миллиард доллӕры), Р э м Вяхирев (1,8 миллиард 
доллӕры), Владимир П о т а н и н (1,74 миллиард доллӕры), Вагит 
Алекперов (1,7 миллиард доллӕры), Владимир Богданов (1,45 
миллиард доллӕры), Владимир Черномырдин (1,35 миллиард 
доллӕры), Олег Дерипаска (1,35 миллиард доллӕры). 

Рейтингмӕ миллиардертӕ цы цӕстӕй кӕсынц? Владимир 
Богданов ӕмӕ В а г и т Алекперов ацы хъуыддадлсы т ы х х ӕ й 
зӕгъын нӕ бакуымдтой. В. Черномырдин т а « А и Ф » - ӕ н ахӕм 
дзуапп радта: «Дыууӕ азы размӕ францаг ж у р н а л «Монд» 
мӕ исбонӕн скодта 5 миллиард доллӕры аргъ, ныр т а — 1,35 
миллиард доллӕры аргъ. Мӕнмӕ сӕ иутӕ дӕр ӕмӕ иннӕтӕ 
дӕр не сты. О ф и ц и а л е н х у ы з ы зӕгъын: « М ӕ миллиардты фӕд 
мын чи ссара, уымӕн сӕ иу хай ратдзынӕн». 



«Чи сласдзӕн, адӕмӕн сӕ цӕстыты цы сындзытӕ нынныхст, 
уыдон? Чи айсдзӕн, уырысӕн сӕ уӕлтъыфӕлттӕ цы сау суа-
ритӕй ӕмбӕрзт сты, уыдон? Уырыссаг мужуккӕн йӕ хъусмӕ 
иерихонаг хӕтӕл-уадындз чи бахӕсдзӕн ӕмӕ йын дзы 
хъӕлӕсыдзагӕй чи ныггукк кӕндзӕни, цӕмӕй йӕ мӕрдхуыстӕй 
ӕмӕ сӕлхӕры уавӕрӕй райхъал уа? Чи авӕрдзӕн Абрамови-
чы ныхыл йӕ амӕст ӕнгуылдз ӕмӕ йын чи зӕгъдзӕни: «Цы 
айстай, уый фӕстӕмӕ йӕ бынаты ӕрӕвӕр!» Искуы ис ахӕм 
фӕдисон-фидиуӕг? Кӕм и уыцы дзыхарӕхст, дзырддзӕугӕ лӕг? 
Чи у — политик, инӕлар, дзырды дӕсны-фыссӕг?» 

Александр Проханов, г а з е т « З а в т р а » , 2003, № 5 

ПЕТР Ӕ М Ӕ ИННӔТӔ 
ДАМ-ДУМТӔ 
Иуахӕмы Петр фӕрсы йӕ быдзӕу Балакиревы: 

— Мӕ галуаны чи ис, уыдоны ныхӕстӕ раст сты — ӕцӕг 
ӕдылы дӕ? 

— А л ы дам-думтыл ма 'ууӕнд, Петр Алексеевич, — дзуапп ын 
радта быдзӕу, — дӕ галуаны мӕнг ныхӕстӕй фылдӕр цы кӕнынц. 
Кӕд дӕ йӕ зонын фӕнды, уӕд дӕу та зондджын хонынц, 

ИРВӔЗЫНГӔНӔГ ЗӔХХ 

Иу хатт та Балакирев Петры смӕсты кодта. Паддзах ыл 
уыциу хъӕр фӕласта: 

— Ф е с ӕ ф ардыгӕй! У ы р ы с ы зӕххыл дӕ къах дӕр куыд нал 
ӕрӕвӕрай, афтӕ! 

Балакирев Швецимӕ ацыд. У ы м арӕнгӕстӕн иучысыл ӕхца 
бафыста . У ы д о н ын йӕ голлаг сӕхирдыгон сыджытӕй байдзаг 
кодтой. Голлагыл н ы ф ф ы с т о й , с ы д ж ы т шведаг у, зӕгъгӕ. 

Гъемӕ т а дын иуахӕмы Петербурджы стыр у ы н д ж ы Б а л а -
киревыл П е т р куы амбӕлид. 

— Ногӕй т а нӕ зӕхмӕ ӕрбацыдтӕ! — фӕхъӕр ыл кодта 
паддзах. 

— Н ӕ , ц ы т д ж ы н паддзах. Ӕ з шведаг зӕххыл дӕн! Мӕнӕ 
ӕркӕс! — ӕмӕ йын Балакирев ацамыдта, цы голлагыл лӕу-
уыд, уымӕ. 



СЕ 'ППӔТЫ ДӔР АУЫНДЗЫН БАХЪӔУДЗӔН 
Иу хатт Петр I Сенаты ӕмбырды бадти. Ныхас цыди дав-
джытыл. П а д д з а х тынг смӕсты ӕмӕ инӕлар-прокурорӕн афтӕ: 

— Тӕккӕ абон мӕ номӕй бардзырд н ы ф ф ы с с : «Бӕндӕн 
балхӕныны фаг ӕхца дӕр чи адава, уый ауыгъд ӕрцӕудзӕн 
ӕнӕ слестӕй». 

Инӕлар-прокурор фыссӕн сис райста, стӕй ахъуыды кодта 
ӕмӕ императормӕ дзуры: 

— Мӕ паддзах! А ф т ӕ м ӕ й зыбыты иунӕгӕй баззайдзынӕ. 
Дӕ дӕлбар чи ис, уыдонӕй чи нӕ давы, ахӕм нӕй, ӕрмӕст 
иутӕн фӕхъӕр вӕййы, иннӕтӕн — нӕ. 

ДӔПДӔГТЫ РЫСТ 
Паддзахы адӕмӕй иу, бирӕ дзураг чи уыд, ахӕм Балакире
вы фӕрсы: 

— Мӕ дӕндӕгтӕ цӕмӕн риссынц, уый нӕ зоныс? 
— Цӕмӕн, цӕмӕн? — дзуапп ын радта быдзӕу. — И у д а -

дзыг сӕ де 'взагӕй хойыс ӕмӕ уымӕн... 

ПЕТР ӔМӔ САУДЖЫН 
Иуахӕмы Петр-паддзах амбӕлди, йе уӕхскыл топп ауыгъд 
кӕмӕн уыд, ахӕм сауджыныл. П а д д з а х ӕй бафарста , кӕдӕм 
рабалц кодтай, зӕгъгӕ. С а у д ж ы н нӕ базыдта П е т р ы ӕмӕ йын 
дзуапп радта, рынчынфӕрсӕг, дам, цӕуын. 

— Ӕ м ӕ топп т а цӕмӕн рахастай? — афарста йӕ паддзах. 
Лӕг ын дзуапп радта: 
— Адон ӕнамонд бынӕттӕ сты, стигъджытӕ ӕмӕ марджытӕй 

бӕз-бӕз кӕнынц. 
— О, фӕлӕ дӕхӕдӕг искӕй куы амарай, уӕд с а у д ж ы н нал 

уыдзынӕ. 
— Р а с т зӕгъыс, нал уыдзынӕн, — дзуапп ын радта сау

джын, — фӕлӕ мын мӕхи куы амарой, уӕд та сауджын нӕ, 
фӕлӕ лӕг дӕр нал уыдзынӕн. 



ХЪӔЛДЗӔГ Н Ы Х Ӕ С Т Ӕ 
* * * 

— Дохтыр , сылгоймӕгтӕ нӕлгоймӕгтӕй фылдӕр цӕрынц, 
зӕгъгӕ, уыцы ныхас ӕцӕг у? 

— О, уӕлдайдӕр т а идӕдз устытӕ. 

* * * 

— Дохтыр , депресси мӕ удхарӕй мары. 
— У ы м ӕ н ӕппӕтӕй хуыздӕр хос циу, уый зоныс? Сӕрӕй 

къӕхтӕм дӕ к у ы с т ы аныгъуыл. 
— Бӕргӕ, бӕргӕ, фӕлӕ бетонзмӕнтӕгӕй кусын. 

* * * 

Ӕ м б о н д ы л фыст : К а т я + Миша + Б о р я + Ю р а + Дмитрий 
Васильевич + ӕмбал Н и к и т и н + сырхсӕр сантехник + Витенька 
+ телемастер Ж о р е с + къинто Гиви + ӕнаккаг Редулов + 
д а р г ъ д з ы к к у д ж ы н . . . йӕ н о м мӕ ф е р о х + н о д ж ы 19 
нӕлгоймаджы + мӕ мой = У А Р З О Н Д З И Н А Д ! 

* * * 

Англисагӕн ис ус ӕмӕ хӕзгул. Англисаг уарзы йӕ усы. 
Францагӕн ис ус ӕмӕ хӕзгул. Францаг уарзы йӕ хӕзгулы. 
Д з у т т а г ӕ н ис ус ӕмӕ хӕзгул. Д з у т т а г уарзы йӕ мады. 
Уырыссагӕн ис ус ӕмӕ хӕзгул. Уырыссаг уарзы водкӕ. 

НОМДЗЫД ЛӔГТӔ 
ӔВЗАДЖЫ Т Ы Х Х Ӕ Й 

Ӕвзаг у, литературӕ кӕм цӕры, уыцы дуне. 
Р. Барт 

Ӕвзаг у адӕмы национ уд. Кӕд ахӕм уд ис, уӕд адӕм дӕр ис. 

Ш. Ядвигин 

Адӕмы рагон хабӕрттӕ базонынӕн ис ӕвдисӕнтӕ: се стджытӕ, сӕ 
ингӕнтӕ. Фӕлӕ сын ис уыдонӕй цардӕгасдӕр ӕвдисӕн дӕр: се 'взаг. 

Я. Гримм 

Ӕвзаг куы нӕ уа, уӕд нӕдӕр хицӕн адӕймагӕн, нӕдӕр 
адӕмӕн ӕ н ӕ х ъ ӕ н ӕ й нӕ б а н т ы с д з ӕ н йӕ х ъ у ы д ы т ӕ , йе 



'нкъарӕнтӕ иннӕтӕн, уӕлдайдӕр т а фӕстӕдӕры фӕлтӕртӕн, 
бамбарын кӕнын. 

X Абовян 

Ӕвзаг цардӕгас адӕймаг у: адӕймаджы уд, йӕ миддуне, йӕ 
«ӕз» бацӕуынц мырты х у ы з ы , уымӕ гӕсгӕ, сӕ политикон 
хӕдбардзинад кӕмӕн фӕистӕуы, уыцы чысыл адӕмтӕ афтӕ 
удуӕлдайӕ уымӕн фӕтох кӕнынц се ' взаджы сӕрвӕлтау. 

Ж Бюффон 

Адӕймаг сӕфын куы райдайы, уӕд йемӕ ӕвзаг дӕр сӕфы. 
Р. Эмерсон 

Ӕвзаг сӕфын куы райдайы, уӕд йемӕ адӕймаг дӕр сӕфы. 

И. Бродский 

Адӕмы сцагъар кӕныны куыст райдайы адӕмӕн се 'взаг 
марынӕй. 

В. Белов 

Кӕцыфӕнды ӕвзаг дӕр у, истори джиппы кӕй рауагъта, 
ахӕм майдан. 

А. Ривароль 

ГӔДЫТЫ ПАДДЗАХ 
Ацы гӕдыйӕн йӕ ном хуыйны 
К э т и , ц ӕ р ы А с б е с т ы с а х а р ы 
(Урал) . Н ӕ планетӕйыл амӕй уӕз-
заудӕр гӕды нӕй: ласы 23 килӕ-
йы, азтӕй т а йыл цӕуы 5. Ныронг 
дунейыл ӕппӕты егъаудӕр гӕды-
йыл нымад уыд австралийаг Х и м 
ии: йӕ уӕз — 21 килӕ ӕмӕ 300 
граммы. 

Урайлаг К э т и й ӕ н йӕ дӕргъӕй йӕ уӕрх у стырдӕр (69 см X 
70 см.). Минутмӕ ахӕры иу сосискӕ ӕмӕ 'рдӕг. 



ИРОНИРОНИРОНИРОНИРОН

ПОЭЗИЙЫПОЭЗИЙЫПОЭЗИЙЫПОЭЗИЙЫПОЭЗИЙЫ

АНТОЛОГИАНТОЛОГИАНТОЛОГИАНТОЛОГИАНТОЛОГИ



ХЕТӔГКАТЫ КЪОСТА 
(1859 - 1906) 

Нӕ мӕнг дунемӕ ӕцӕг поэт куы рантысы, уӕд, 
мӕнӕ аргъӕутты куыд у, афтӕ йӕ размӕ фӕвӕййы 
ӕртӕ фӕндаджы. Фъщцат: фӕцу ӕмӕ ма 'рцуйы 
фӕндаг. Ацы фӕндагыл цы поэт ӕрлӕууы, уый, цар-
ды ӕвирхъау бӕллӕхтӕ уынгӕйӕ, кӕнӕ йӕхимӕ йӕ 
къух сисы, кӕнӕ та йӕ исчи амары (растдӕр зӕгъгӕйӕ 
та: цард ӕй амары поэтӕн йӕхи къухӕй, йе та искӕй 
къухӕй). Дыккаг: поэт уӕлӕуыл зындоны удхӕрттӕн 
нӕ бафӕразы, ӕмӕ йӕ зонд фӕцӕуы, сӕрра вӕййы. 
Ӕртыккаг. поэтӕй рауайы сатирик, юморист. Кӕй 
зӕгъын ӕй хъӕуы, цард вазыгджын у, ӕндӕр 
гакъӕттӕ дӕр ма дзы разындзӕни, фӕлӕ уӕддӕр 
поэттӕн арӕхдӕр ацы ӕртӕ фӕндаджы вӕййынц 
ӕрдзӕй нывгонд. Мин азы размӕ сирийаг поэт Ма-
арри затъта: цард у, йе 'взаг сӕрдасӕнӕй цыргъдӕр 
кӕмӕн у, ахӕм хъулон калм. «Адӕймаджы цард — 
зындонӕн йӕхицӕй зындондӕр» — уый та япойнат 
фыссӕг Акутагавӕ загъта 20-ӕм ӕнусы. 

Хетӕгкаты Къостайы йӕ хъысмӕт бафтыдта дыккаг 
фӕндагыл. Йӕ сабийы бонтӕй фӕстӕмӕ «ӕлгъыстӕй, 
уӕд надӕй цы нӕ бавзӕрста!» «Фидиссаг цардӕн йӕ 
ад» зыдта ӕдзухдӕр, йӕ нацийы заууаты уавӕр та йӕ 
бынтон мардта, ӕнцой йын никуы радта. «Цы уыдзӕн 
нӕ фидӕн, нӕ фӕстаг?» — ацы уыраугӕ фарст ын 
сыгъта йӕ риссаг зӕрдӕ цӕрӕнбонты. Къоста ӕрра 
кӕй ecu, уыцы койтӕ кӕнын нӕ уарзӕм, аив нӕм нӕ 
кӕсы. Уымӕн ӕмӕ йӕ нӕхи барӕнтӕй барӕм, стыр 
лӕджы миддуне бамбарынхъом не стӕм, уый цармы 
бацӕуын нӕ бон нӕу Итайлаг фыссӕг Карло Аоссийы 
загъдау, фӕндӕгтӕ фыццаг зондцухтӕ айгӕрдынц, 
уыдон фӕстӕ та зондӕй ӕххӕстытӕ ацӕуынц. Хетӕ-
джы-фырт дӕр ахӕм зондцух уыди. 

Къоста райгуырди Цӕгат Ирыстоны Пары хъӕуы 
Дзидзидай сабийӕ баззади сидзӕрӕй, ӕмӕ йӕ схъо-



мыл кодта Хетӕгкаты Чендзе. Лӕппуйы авдаз-
дзыдӕй радтой Нары райдайӕн скъоламӕ. Фӕс-
тӕдӕр ахуыр кодта Дзӕуджыхъӕуы прогимназы, 
Стъараполы гимназы ӕмӕ Петербурджы аивӕдты 
академийы. Академи кӕронмӕ каст нӕ фӕци, йӕ 
фадӕттӕ нӕ амыдтой. Фӕлӕ Уӕрӕсейы столицӕйы 
цы цыппар азы фӕци, уыдон ын стыр ахъаз уыдыс-
ты йӕ дарддӕры царды. 

1885 азы ссыди Дзӕуджыхъӕумӕ, кодта сфӕл-
дыстадон куыст, йе 'мдзӕвгӕты, публицистон уац-
ты ӕвдыста мӕгуыр адӕмы фыдтухитӕ, ныфсхастӕй 
тох кодта ӕфхӕрджыты ныхмӕ. Уымӕ гӕсгӕ йӕ 
1891 азы ахастой Хъӕрӕсемӕ. Бирӕ удхайраг бонтӕ 
арвыста уым. 

1892 азы йын бар радтой Стъараполы ӕрцӕрынӕн. 
Куыста газет «Северный Кавказ»-ы, рауагъта дзы 
йӕ комеди «Дуня», сатирикон поэмӕ «Кому жи
вется весело», стӕй бирӕ публицистон уацтӕ. Пад-
дзахы администрации йӕ хъыгдардта иудадзыг, йӕ 
фӕдыл ын-иу бафтыдта дзырдхӕсджыты, пъӕли-
цӕйы, ӕмӕ сӕ поэт йӕ сӕрӕн нал уыди. 1898 азы 
та йӕ Терчы облӕсты хицау инӕлар Кахановы бар-
дзырдмӕ гӕсгӕ ахастой Херсонмӕ. Ам дӕр та — 
тухитӕ, иунӕджы бонтӕ, ӕххормаг цӕрдтытӕ... 
Афтӕмӕй дзы фӕцис афӕдзмӕ ӕввахс. 

1900 азы мартъийы Къоста ссыди Пятигорскмӕ, 
1902 азы та — Дзӕуджыхъӕумӕ. Йӕ цард нывыл 
нӕ цыди, бинонты хъуыддаг бакӕнынӕй йын ницы 
рауади. Хӕдзар кӕнынмӕ дӕр бӕргӕ бавнӕлдта, 
фӕлӕ йын ӕрдӕгарӕзтӕй баззад уӕлӕ Ирон аргъ-
уанӕй чысыл дӕлдӕр. Иудадзыг хъуӕгтӕ ӕмӕ 
ӕфхӕрдтытӕ кӕй ӕййӕфта, низджын кӕй уыди, 
сылгоймаджырдыгӕй йӕ амонд кӕй нӕ фӕци, 
уыдӕттӕ йыл фӕзындысты ӕмӕ фӕстагмӕ сӕрра. 

1904 азы йӕ аластой Лабӕмӕ. Ам амарди 1906 
азы 1 апрелы. 



Къостайы «Ирон фӕндыр» джиппы уагъд ӕрцыди 
1899 азы. Уый у ирон адӕмы историйы тӕккӕ 
амондджындӕр аз: уыцы чиныгӕй бындур ӕвӕрд 
ӕрцыди нӕ литературӕйӕн. Иӕ чиныгыл ном 
ӕвӕргӕйӕ, Къостайы хъуыдӕджы, ӕвӕццӕгӕн, 
дыууадӕстӕнон фӕндыр уыд. Уымӕн та йӕ равзӕрд 
трагедиимӕ бает у. О, поэты чиныджы номӕн сим
волен нысаниуӕг ис — авторы дзуринӕгтӕн сӕ 
фыццаг у йӕ адӕмы кӕуинаг уавӕр: «Бӕрӕг дӕр 
нӕ нал и, цы стӕм...», «Иугай ныйистӕм, ныууагъ-
там нӕ бӕстӕ...», «Стонг фосау сӕфыс ды дӕр» 
(ома Иры фӕсивӕд). Дыууадӕстӕноны хъистӕ куыд 
алы хъӕлӕстӕй азӕлыдыстъг, афтӕ алыхуызон сты 
Къостайы поэзийы зӕлтӕ дӕр: ис дзы хъарӕг дӕр, 
сыгъдӕг уарзты утӕхсӕнтӕ дӕр, мады зӕрдӕйы тавс 
дӕр, философон сагъӕстӕ дӕр. Ӕлвӕст, зондджын 
ӕмӕ цыргъ ныхас раивы тохмӕсидӕг уадындзы 
фӕдисхъӕрӕй, хӕлар юмор — кардау кӕрдаг са-
тирӕйӕ, хӕстоны удхайраг зӕрдӕйы хъаст — ар-
гъауы, ӕмбисонды, кадӕджы фантастикон нывтӕй. 
Поэтӕй рохуаты нӕ баззадысты нӕ Иры сывӕл-
лӕттӕ дӕр — хъусӕм сын сӕ хъӕлӕстӕ, уынӕм 
сын сӕ цӕсгӕмттӕ, сӕ митӕ. 

Цӕвиттон, Къоста басгуыхт Ирыстоны зӕринком 
пехуымпар, ирон зонды цырагъ, ирон зӕрдӕйы ахс-
джиагдӕр уидаг. 

Поэты уацмыстӕ бирӕ хӕттыты уагъд ӕрцыдыс-
ты джиппы. Ам дзы скӕндзыстӕм ӕрмӕст дыууӕ 
рауагъды кой — уыдон сты ӕппӕты ӕххӕстдӕр: 
Коста Хетагуров. Собрание сочинений в 5-ти томах. 
М., изд. АН СССР, 1959 — 1961; Уацмысты ӕххӕст 
ӕмбырдгонд 5 томӕй (Полное собрание сочинений 
в 5-ти томах). Азӕуджыхъӕу-Владикавказ, «Ир», 
1999 — 2001. 



НЫСТУАН 

Ныббар мын, кӕд-иу дӕм мӕ зарӕг, 
Кӕуӕгау фӕкӕса, мыййаг,— 
Кӕй зӕрдӕ нӕ агуры хъарӕг, 
Уый зарӕд йӕхи фӕндиаг!.. 

Ӕз дзыллӕйӕ къаддӕр куы дарин, 
Куы бафидин искуы мӕ хӕс, 
Уӕд афтӕ ӕнкъардӕй нӕ зарин, 
Нӕ хъуысид мӕ кӕуын хъӕлӕс... 

НЫ1ФС 

Тызмӕгӕй мӕм ма кӕс, 
Мӕ фыды зӕронд, 
Дӕ зӕрдӕмӕ ма хӕсс 
Мӕ зӕрдӕйы конд! 

Йӕ фыды фӕндиаг 
Кӕм вӕййы фырт дӕр? 
Лӕппуйӕ рӕдиаг 
Нӕ вӕййы ӕвзӕр! 

Дӕ номыл, дӕ кадыл 
Нӕ барын мӕхи, — 
Ныууадз мӕ мӕ адыл, — 
Фӕндон хорз кӕм и!? 

Ӕз топпӕй нӕ хъазын, 
Ӕз барӕг нӕ дӕн; 
Ӕхсаргард ысласын 
Мӕ бон нӕу мӕнӕн. 



Фӕхудӕнт мыл хъалтӕ; 
Ды се 'мбал нӕ дӕ! 
Мӕ гутон, мӕ галтӕ — 
Мӕнӕн дӕр цӕттӕ! 

Мӕ гутон, мӕ галтӕ — 
Мӕ фӕндыр, мӕ зонд; 
Мӕ кадӕг, мӕ зарӕг — 
Мӕ цард хоры конд. 

Нӕ дзыллӕйы зӕрдӕ — 
Мӕ хуымгӕнды хай; 
Нӕ бӕсты сагъӕстӕ — 
Мӕ фӕззыгон най... 

Дзаг хорӕй мӕ хордон, 
Бӕркадджын мӕ зӕхх. 
Хӕдтулгӕ мӕ уӕрдон, 
Мӕ фӕндаг уӕрӕх... 

Мӕгуырӕй мын ма тӕрс, 
Мӕ фыды зӕронд, — 
Дӕ зӕрдӕмӕ ма хӕсс 
Мӕ зӕрдӕйы конд!.. 

30НЫ1Н 

Зонын, ӕфсӕрмӕй кӕудзыстут, 
Бавӕрдзыстут мын мӕ мард, 
«Рухсаг у, рухсаг , — зӕгъдзыстут, 
Ницӕмӕн уал уыд дӕ цард!» 

3онын, ӕргӕвддзыстут исты, — 
Мардыл ма чи дары ком? — 
Алчи ӕфсӕстӕй мӕ хисты 
Ссардзӕн арахъхъӕй мӕ ном. 



Иу бон ӕгъгъӕд у мысынӕн, 
Иу бон кӕндзыстут мӕ дзырд, 
Уый фӕстӕ ферох уыдзынӕн, — 
Ничиуал зондзӕн мӕ цырт. 

ХӔР3Б0Н!.. 

Ифтонг хызынӕй, лӕдзӕгӕй, ӕрчъитӕй, 
Скодтон уӕрдӕхӕй дзыхъхъыннӕуӕг рон, 
Ис ма цыдӕртӕ мӕ кӕрцы фӕдджитӕй... 
Дард у мӕ фӕндаг... Зӕгъын дын: хӕрзбон!.. 

Рагӕй мын «ацу» дӕ цӕстӕнгас дзуры, 
Рагӕй дӕ кодтон мӕ уындӕй тӕрсын; 
3онын, дӕ зӕрдӕ куыд ризы мӕ цуры, 
Хъусын ныр дӕр ма йӕ сусӕг хъӕрзын... 

Гъе ныр хӕрзбон, мӕ хур... Нал мӕ уындзынӕ. 
Дардмӕ дӕ хӕддзуйы мацӕуыл дом! 
Райсом мӕ цӕстӕнгас ферох кӕндзынӕ, 
Ферох кӕндзынӕ иннӕбон мӕ ном. 

Чи зоны, искуы ӕрӕфта дӕ зӕрдыл 
Иунӕджы сагъӕс, мӕгуыры бӕллын, — 
Чи зоны, искуы куы уайа дӕ цӕстыл 
Уазал ӕхсӕвы фӕндагыл мӕлын, — 

Ма-иу фӕтӕрс, чызгай! Ахӕм фыдфынтӕ 
Дардӕй дын амонд хӕсдзысты уӕддӕр, — 
Исчи та исы йӕхимӕ дӕ рынтӕ, 
Исчи дын хъары нывондӕн йӕ сӕр... 

Хонын ӕмбалӕн нӕ фыдбылыз мемӕ, — 
Тагъддӕр мӕ балцӕн йӕ фӕстаг кӕрон 
Уый «фӕндарастӕй» кӕд ссарин ӕз йемӕ.. 
Ма фӕфӕсмон кӕ!.. Хӕрзбон у, хӕрзбон!.. 

МӔГУЫРЫ ЗӔРДӔ 

3ымӕг нӕ хӕхты цух нӕ уадзы, — 
Лӕджы ӕмбӕрц ӕруары мит; 
Ӕфцӕгӕй коммӕ уад дзыназы; 
Их доныл саразы йӕ хид. 

Ӕхсӕвӕн нӕм кӕрон нӕ вӕййы... 
Тӕхудиаг кӕм нӕ у сӕрд! 
Сӕнар кӕмӕ нӕй, уый ныссӕйы, — 
Цырагъ нӕм чи судзы фӕсхӕрд? 

Нӕй кад мӕгуыр лӕгӕн йӕ куыстӕн, — 
Йӕ сихор, йе 'хсӕвӕр — йӕ мӕт; 
Йӕ уат — ыскъӕт, зыгуым — йӕ лыстӕн, 
Хъӕбӕр — йӕ цъӕх хуыссӕн нымӕт... 

Кӕд рухс нӕ баййафы йӕ цардӕй, 
Йӕ бон кӕд арвиты зынтӕй, — 
Уӕддӕр нӕ ныххуыссы ӕнкъардӕй — 
Йӕ зӕрдӕ хъал вӕййы фынтӕй. 

РАКӔС!.. 

Дзӕгъӕл мӕ ныууагъта мӕ фыд, 
Нӕ зонын мӕ мады рӕвдыд, 
Нӕ бӕстӕй фӕхицӕн дӕн сонтӕй. 
Кӕмдӕрты ӕнӕсӕронӕй, 
Ӕдыхӕй, ӕцӕгӕлонӕй 
Мӕ уалдзӕг ӕрвыстон фыдбонтӕй... 
Фӕхӕссон-ма, загътон, уӕддӕр 
Фӕстӕмӕ мӕ иунӕджы сӕр 
Мӕ Ирмӕ, мӕ райгуырӕн бӕстӕм... 
Мӕ цӕсты сыг донау мызти, 
Мӕ зӕрдӕ фырцинӕй рызти, — 
Куы скастӕн нӕ цъитиджын хӕхтӕм. 



Ӕрцыдтӕн... Мӕхицӕй фыддӕр 
Мӕгуырӕй куы ссардтон дӕу дӕр, 
Мӕ уарзон, мӕ иубӕстон адӕм!.. 
Нӕ хӕхтӕй, нӕ тыгъд быдыртӕй 
Ӕмхуызон нӕ иуӕн дӕр нӕй, — 
Кӕм кусӕм, кӕм цӕуӕм, кӕм бадӕм!.. 
Лӕджы хуызӕн лӕг нӕм — ыстӕм, 
Бӕрӕг дӕр нӕ нал и, цы стӕм, 
Цы уыдзӕн нӕ фидӕн, нӕ фӕстаг? — 
Кӕдӕмдӕр ма хилӕм куырмӕй... 
Гъе, Уастырджы, ракӕс, цӕмӕй 
Нӕ фӕуӕм бынтондӕр фыдвӕндаг!.. 

ӔНӔ ХАЙ 

Мӕ Иры фӕсивӕд! Дӕ цинӕй, дӕ хъыгӕй 
Фӕластон мӕ сау зӕрдӕ дард... 
Цы ма мын кӕндзынӕ? — дӕ цӕстыты сыгӕй 
Ӕнӕ хай фӕуыдзӕн мӕ мард!.. 

Ӕцӕгӕлон адӕм, ӕцӕгӕлон бӕстӕ 
Ӕхсныфӕй нуазынц мӕ туг... 
Мӕлӕтӕй нӕ тӕрсын, фӕлӕ мын мӕ фӕстӕ 
Мӕ уӕлмӕрдмӕ чи хӕсдзӕн суг? 

Кӕй чызг мыл ыскӕндзӕн зӕрдӕхалӕн хъарӕг, 
Кӕй кӕуынӕй риздзӕн къӕдзӕх, 
Кӕй фӕндыр ысцӕгъддзӕн мӕ иунӕджы зарӕг, 
Чи уадздзӕн мӕ дугъы йӕ бӕх? 

Мӕ Иры фӕсивӕд! Дӕ цинӕй, дӕ хъыгӕй 
Фӕластон мӕ сау зӕрдӕ дард... 
Цы ма мын кӕндзынӕ? — дӕ цӕстыты сыгӕй 
Ӕнӕ хай фӕкодтон мӕ мард!.. 



Д 0 Д 0 Й 

Додой фӕкӕнат, мӕ райгуырӕн хӕхтӕ, 
Сау фӕныкӕй уӕ куы фенин фӕлтау! 
Зӕй уӕ фӕласа, нӕ тӕрхоны лӕгтӕ, — 
Иу ма уӕ фезмӕлӕд искуы лӕгау!.. 

Искӕй зӕрдӕ уӕ дзыназгӕ нырризӕд, 
Искӕмӕ бахъарӕд адӕмы хъыг, 
Дзыллӕйы мӕстӕй уӕ исчи фӕриссӕд, 
Иумӕ уӕ разынӕд иу цӕсты сыг!.. 

Фидар рӕхыстӕй нын не уӕнгтӕ сбастой, 
Рухс кувӕндӕттӕй хынджылӕг кӕнынц, 
Мард нын нӕ уадзынц, нӕ хӕхтӕ нын байстой, 
Стырӕй, чысылӕй нӕ уистӕй нӕмынц... 

Иугай ныйистӕм, ныууагътам нӕ бӕстӕ, — 
Фос дӕр ма афтӕ ныппырх кӕны сырд, — 
Фезмӕл-ма, фезмӕл, нӕ фыййау, нӕ фӕстӕ, 
Иумӕ нӕ рамбырд кӕн, арфӕйы дзырд!.. 

0ххай-гъе! Не знаг нӕ былмӕ фӕтӕры, — 
Кадмӕ бӕлгӕйӕ ӕгадӕй мӕлӕм... 
Адӕмы фарнӕй къӕдзӕх дӕр ныннӕры, — 
Гъе-мардзӕ, исчи! — бынтон сӕфт кӕнӕм!.. 

КАТАЙ 

Мӕ хӕлар, мӕ уарзон. Ӕнӕзонгӕ уарзон! 
Цы номӕй дӕм бадзурон, уый-ма мын зӕгъ? 

Мӕ зӕрдыл дӕ дарын цы ныфсӕй фӕразон, 
Мӕ райгуырӕн бӕстӕ, мӕ фыдӕлты зӕхх? 

Мӕ райгуырӕн бӕстӕ! Дӕ айнӕг къӕдзӕхӕй, 
Дӕ фидар, фӕлтӕрд риуӕй хъусын хъӕрзын... 



Мӕ хӕлар, мӕ уарзон! Дӕлзӕххӕй, уӕлзӕххӕй, 
Кӕмдӕриддӕр дӕ, — тагъд мӕ хъӕрмӕ фӕзын... 

Хъӕр мӕрдтӕм дӕр хъуысы,— куы бамбӕхсай 
барӕй, 

Уӕд усы кӕрдӕны мыггагмӕ фӕхӕт!.. 

Мӕ мӕгуыр Ирыстон! Ӕрцӕуӕг ӕлдарӕй, 
Тыхгӕнӕг хӕддзуйӕ дӕ ма уӕд, ма, мӕт! 

Тыхгӕнӕг хӕддзумӕ кӕд искуы фӕндонӕй, 
Ӕууӕнккагӕй радтай, рӕстӕнхъӕл, дӕ бар?.. 

Мӕ хӕлар, мӕ уарзон! Ныммӕл мын фӕсмонӕй, 
Ды искуы хӕддзуйӕ куы скӕнай ӕлдар!.. 

УӔЛМӔРДТЫ 

Мах хуызӕн мардмӕ нӕ цӕуынц ӕндӕр рӕтты... 
Фезмӕлӕн нал уыди абон нӕ уӕлмӕрдты; 

Стырӕй, чысылӕй, — 

Уый бӕрц ӕрцӕугӕ нӕма федтон иу ранмӕ, 
Уый бӕрц ӕркӕсгӕ нӕма федтон иу зианмӕ 

Хохӕй, быдырӕй... 

Иунӕг лӕппу йын уыд сау куырм зӕронд фыдӕн. 
Дарын ӕй байдыдта... Абон йӕ сау сынтӕн 

Бахъуыд йӕ сагой! 

Кусынмӕ диссаг, ӕфсымӕр ӕмгаримӕ, 
Уарзон хъӕубӕсты... Нӕ хохӕй Уӕлладжырмӕ 

Айхъуыст йӕ хорз кой. 

Адджын хӕринагӕй йе стонг нӕ басаста, 
Усгур лӕппуйау дзӕбӕхӕн нӕ раласта 

Цухъхъа йӕ рагъӕй... 



Хъал митӕ кӕнын лӕппуйы та ценнӕ уыд? — 
Абоны онг нӕм йӕ къахыл нӕ фендӕуыд 

Дзабыр сӕракӕй... 

Абон ӕм бакӕс,— йӕхи дын куыд сарӕзта! — 
Нарӕг йӕ астӕу, чындздзон чызгау, балвӕста, 

Алцӕмӕй ифтонг: 

Алы рӕсугъд дзаума, алы хӕрдгӕ бӕстӕ... 
Исчи йӕ федта, цы, искуы хӕцӕнгӕрзтӕ 

Даргӕ ныры онг? 

Раст цыма схъомыл и топпимӕ, кардимӕ!.. 
Науӕд уӕлбӕхӕй йӕ исчи ӕмгаримӕ 

Федта цы балцы? — 

Байраг сӕ хӕдзары никуы уыд, афтӕмӕй 
Абадт ӕввонгӕй, рӕсугъд ифтонг алцӕмӕй, 

Урс бӕх йӕ разы!.. 

Сагъӕс фӕсабыр... Фӕхъус ысты устытӕ... 
Мардмӕ ӕрбахӕстӕг иу лӕг... Йӕ цӕстытӕ 

Нал зынынц чъиуӕй. 

Цӕсгом нымпылдтытӕ, зачъетӕ — урс-урсид, 
'Гасӕй йӕ уӕлӕ хӕлын худ, кӕрцы къӕрид... 
Дис кӕнын: чиу ай? 

Чъизи дӕрзӕг къухӕй цӕсты сыг асхъаудта, 
Стӕй дзы йӕ зачъетӕ тонӕгау адаудта... 

Бахӕстӕг бӕхмӕ. 

Радтой йӕм идон... Сӕ уӕлхъус ӕгуыппӕгӕй 
Адӕм ныккастысты иууыл ӕмхуызонӕй 

Уайтагъддӕр зӕхмӕ... 



Алӕууыд иу дзӕвгар лӕг дӕр зӕхмӕ кӕсгӕ, 
Уый фӕстӕ — гъӕйда-гъа! — райста, дзырдарӕхсгӕ, 

Диссӕгтӕ дзурын. 

Чи ма сӕ зоны? Кӕд дӕм сӕ нӕ ныффыссон, 
Ма мӕ рахъаст кӕ, мӕ хӕлар, мӕ иубӕстон, — 

Дардмӕ дӕ курын! 

— Рухсаг у, — загъта, цӕуыс нӕ ӕххӕст лӕгӕй, 
Арӕзт ӕппӕтӕй... Фӕцух дӕ ӕрмӕст бӕхӕй, — 

Хорз бӕх нӕ арынц. 

Терк-Турчы рӕгъаумӕ абон фӕцыдысты, 
Зӕххӕн йӕ кӕрӕтты дардыл ӕрзылдысты, 

Алы ран сгарынц: 

Рахиз фӕрсты дзы фӕлгӕсгӕ йӕ быдыртӕм, 
Галиу фӕрсты та дзы хъахъхъӕнгӕ донбылтӕм, 

Никуы 'мӕ ницы! 

Нӕй дзы дӕ аккаг бӕх!.. Уалӕ уӕларвзӕххы 
Иу бур айнӕджы бын хизынц ӕртӕ бӕхы, — 

Табу йӕхицӕн! — 

Уасджиорджийы ӕртӕ сызгъӕрин ӕфсургъы. 
Ардыггаг ласай, — йӕ зӕвӕтӕй риуыгъы; 

Фалладжы ласай, — 

Стонг бирӕгъау дӕм лӕбурдзӕн йӕ дӕндагӕй; 
Астӕуыккаг ӕфсургь лидзаг у фӕндагӕй, — 

Хорӕй йӕ расай! 

Арвы Куырдалӕгонмӕ-иу ӕй схӕццӕ кӕ! 
Болат ӕндонӕй дын скӕндзӕн йӕ цӕфхӕдтӕ, 

Болат зӕгӕлтӕ 



Фидар йӕ сӕфтджыты стӕгмӕ куы ныссадза, 
Нагъӕй ӕфтаугӕ хӕрхидон куы сараза, — 

Гъе уӕд цӕттӕ дӕ! 

Де 'фсургъыл дын идон афтаудзӕн Мӕйы фырт, 
Стӕй йыл сызгъӕрин саргъ авӕрдзӕн Хуры фырт, 

Ехс дӕр дын ратдзӕн. 

Сбад-иу дӕ бӕхыл! Уырдыджы ӕнӕ цудгӕ, 
Сиргӕ тӕссӕртты, хӕрды дын ӕвӕлмӕцгӕ 

Бирӕ фӕуайдзӕн. 

Бафтдзынӕ иу ран ӕртӕ фӕндаджы ныхмӕ... 
Ма бабӕлл дӕллагмӕ, канд дӕр йӕ уӕрӕхмӕ,— 

Туджджынты фӕд у! 

Ма бабӕлл уӕллагмӕ, — тугисджытӕм хӕссы! 
Астӕуыккагӕй дӕ бӕх дӕр куыд нӕ тӕрсы, 

Афтӕ дӕу кӕд у? 

Райс ӕй дӕ фӕндагӕн!.. Иу ехсы февзидтмӕ 
Бахӕццӕ уыдзынӕ иу ӕрдуйы хидмӕ, — 

Маргъ ыл нӕ тӕхы! 

Армытъӕпӕнӕй чъылбыс-иу куыд фелвӕса, 
Де 'фсургъы агъдӕй та чъепси куыд фесхъиуа, 

Афтӕ цӕв бӕхы! 

Мӕрдты дуармӕ дӕ дӕ цӕстфӕныкъулынмӕ 
Баскъӕфдзӕн де 'фсургъ раст хураныгуылынмӕ... 

Бакӕс-иу 'гъдаумӕ. 

Дуар дын нӕ кӕндзысты, аныгуылд хур, зӕгъгӕ, 
Ам куыд уыд, уым дӕр дӕ кувӕг — дӕхи зӕрдӕ,— 

Скув-иу Хуыцаумӕ! 



«О, Хуыцауты Хуыцау! Ме Сфӕлдисӕг Хуыцау! 
Рауадз, дӕ хорзӕхӕй, хур фӕныгуылынау, 

Хӕхтыл дыдзы хур!» 

Хӕхты дыдзы хур дӕм уайтагъддӕр ракӕсдзӕн... 
Мӕрдты 'фсӕн дуӕрттӕ дын иу уӕйыг бакӕндзӕн, 

Фыд, хорз ӕм ма сдзур! 

Уырдыгӕй фалӕмӕ зоны дӕ фӕндӕгтӕ 
Хуры фырт. Уый дын ныр дзурдзӕн сӕ диссӕгтӕ 

Се 'ппӕт, куыд ысты... 

Къӕсӕры мидӕгээй,— уырдӕм ныр бахызтӕ,— 
Иу гадза бастӕй. Йӕ хуылфӕй йӕ къӕбыстӕ 

Бӕхмӕ рӕйдзысты... 

— Ай та цы диссаг у? — Дис дӕр куыд нӕ кӕнай? — 
Афтӕ цӕмӕн у? — фӕрсдзынӕ. — Цӕмӕн, зӕгъай? 

Де 'мбал дын сиддзӕн: 

— Ай-иу йӕ карзӕй, йӕ налат хуыснӕгдзауӕй 
Сӕфтмӕ ӕртардта хъӕу... Гъеныр мӕрдты 'гъдауӕй 

Йӕ хӕстӕ фиддзӕн. 

Ацу-иу уырдыгӕй!.. Хъуысдзӕн дӕм алывыд... 
Лӕг ӕмӕ ус хуыссынц... Галдзарм сӕ быны тыд, 

Галдзарм сӕ уӕлӕ. 

Тонынц сӕ иуырдӕм, тонынц сӕ иннӕрдӕм, — 
Не 'ххӕссынц лӕгыл дӕр, усыл дӕр ничердӕм. 

Диссаг та уӕлӕ! 

Дис дӕр куыд нӕ кӕнай! — Ай та цӕмӕн афтӕ? 
Ай та цӕмӕн зӕгъай?— Адон сӕдӕ азтӕ 

Иумӕ фӕтыдтой,— 



Гъемӕ куыдфӕстӕмӕ алрайсом, алызӕр 
Тынгдӕрӕй тынгдӕр-иу кодта сӕ загъды хъӕр, — 

Фидыд нӕ зыдтой; 

Иргъӕвынмӕ сӕм цыдысты ӕндӕр сыхӕй... 
Гъеныр мӕрдты 'гъдауӕй фидынц сӕ хӕсы хай!. 

Ацу та фалдӕр! 

Иу ранӕй та дӕм ӕрыхъуысдзӕн сусӕг дзырд: 
Лӕг ӕмӕ усӕн тӕрхъусдзарм сӕ быны тыд,— 

Галдзармӕй фагдӕр! 

Иннӕ тӕрхъусдзарм сӕ уӕлӕ ӕрдыдӕгътӕ... 
Диссаг! — зӕгъдзынӕ та. — Ай та цӕмӕн афтӕ? 

— Ай та, куы зӕгъай? — 

Адон цӕргӕ-цӕрын уарзтой кӕрӕдзийы, 
Ам ӕй ӕххӕст кӕнынц; ам дӕр зӕрдӕмийӕ 

Не сты ӕнӕ хай! 

Ацу-иу уырдыгӕй! Ус лӕудзӕн хибарӕй, — 
Калмы цъарӕй йыл хъуырбӕттӕн, хӕфсы цъарӕй 

Усыл сӕрбӕттӕн... 

— Ай та цӕмӕн афтӕ? — Ай та, куы бафӕрсай, — 
Барысчъи даргӕйӕ сусӕгӕй бонӕн сайд 

Кодта йӕ мӕрдтӕн! — 

Ам сын ӕй фиды ныр... Ацу та! Иу ранӕй 
Згъӕлдзӕн хуыр: къӕдзӕхы скъуыдтӕ дзы теманӕй 

Иу ус ӕмпъузы. 

— Ай та цӕмӕн афтӕ? — Ай та кӕйдӕр лӕгӕн 
Дзаума лыстӕг хуыдта, ставд та — йӕхи лӕгӕн, 

Гъеныр ам кусы!.. 



Ацу-иу уырдыгӕй! Иу усы риуыл та 
Зилынц хӕд-зилгӕйӕ стыр куыройы фыдтӕ; 

Хохы дзӕгъгъатӕ 

Бонӕй, ӕхсӕвӕй, ӕнӕ раивадӕгӕй 
Ссынц ӕмӕ се ссад нӕ кӕлы фӕлгӕтӕгӕй... 

Цавӕр у ай та? 

— Ай та куыройгӕсӕй адӕмы къӕссатӕй 
Иста ӕгӕр бирӕ, давта сын се ссадӕй — 

Давын зын у, цы?! 

Ацу-иу уырдыгӕй!.. Байхъус ӕхсӕрдзӕнмӕ: 
Урс ӕхсыр къуыстилтӕй хохы йас цӕхгӕрмӕ 

Иу ус фӕрсудзы. 

'Гас къӕртайы дзаг ыл карз ахсӕн аскъӕры,— 
Карчы нӕмыджы йас цыхт ын дзы равзӕры,— 

Ай дӕр та диссаг! 

Ай та уӕлӕуыл ӕлгъин уыд йӕ хъӕздыгӕй, 
«Нӕй, нӕй»-иу кодта, нӕ иста йӕ хӕндыгӕй 

Уазӕгӕн урсаг. 

Ацу-иу уырдыгӕй! Иу ус дӕ хӕд разы 
Иу чысыл къоппӕй мӕцъисӕй нӕ фӕразы 

Гуымбыл фӕлдахын... 

— Ай та цӕмӕн афтӕ? — Ай та йӕ уӕлӕуыл 
«Ис мӕм»-иу кодта, нӕ уагьта ӕндӕр хъӕуыл 

Уазӕг ыздахын. 

Ацу-иу уырдыгӕй ноджы хуыздӕр бӕстӕм!.. 
Иу лӕг йӕ усимӕ иумӕ фӕрсӕй-фӕрстӕм 

Бадынц ӕргомӕй; 



Стыр фынг сӕ разы ӕртасыд йӕ фырдзагӕй 
Алы нуазинагӕй, алы хӕринагӕй, 

Басӕй, цӕхдонӕй,— 

Иууыл куыд ӕмбӕлы,— нуры, цывзыхъӕстӕ... 
Цасдӕр дзы хъауынц,— сӕ фынг та хӕрды фӕстӕ 

Свӕййы уӕззаудӕр. 

— Ай та цы диссаг у? — Адон сӕ цӕрыныл 
Цас мӕгуырдӕр кодтой, уыйас сӕ кӕрдзыныл 

Кодтой рӕдаудӕр. 

Ацу-иу уырдыгӕй! Арф къӕдзӕхбын мӕсчъы 
Иу лӕг хуыртӕ хӕссы хӕлд ӕнӕбын тӕсчъы. 

Ай та цы кодта? 

— Ай та сыхагимӕ кайаг уыд арӕнӕй, 
Иумӕйаг зӕхх-иу ӕрбарста мӕнг барӕнӕй. 

Ард-иу ыл хордта. 

Ацу-иу уырдыгӕй!.. Иу рӕсугъд уӕзӕгыл 
Иу лӕджы рихитӕ астӕумӕ кӕрдӕгыл 

Стонг гал ӕууилы... 

— Ай та цы диссаг у?— гал ма нӕ фӕхизы 
Ахӕм цъӕх кӕрдӕгыл?!— Ай та йӕ цӕдисы 

Срӕстмӕйыл зилы: 

Ай-иу йӕхи галӕн 'взаргӕ хос ракалдта, 
Цӕдисонӕн та-иу хъӕмпы мур адардта,— 

Ай дын йӕ хабар! 

Ацу-иу уырдыгӕй!.. Фурдӕн йӕ астӕу хуыскъ, 
Карды комӕй йӕм хид; халоны айчы хъузг — 

Лӕгӕн йӕ хӕдзар; 



Судзины бын та дуар 'гасӕй йӕ хӕдзармӕ... 
— Ай та цы диссаг у? — Ай та йӕ адзалмӕ 

Царди ӕмбӕхстӕй; 

Уазӕг нӕ уагъта йӕхимӕ цӕрӕнбонты; 
Сау зӕрдӕ дардта, фӕсырдта йӕ бинонты, 

Амард ӕлгъыстӕй. 

Ацу-иу уырдыгӕй!.. Иу лӕг фӕдисаг у: 
Ихы ныссалди йӕ хъуырмӕ!.. Цы диссаг у, 

Цавӕр у ай та? 

— Ай та ӕмгары хӕдзармӕ хъуызаг уыди 
Алы ӕнафоны... Гъемӕ фӕрӕдыди... 

Ай дын йӕ пайда! 

Ацу-иу уырдыгӕй! Иу ихын мӕсыджы 
Ихын къӕлӕтджынты бадынц ӕртӕ лӕджы, 

Их фынг сӕ разы; 

Ихӕй сӕ лӕдзджытӕ, галиу сӕ ныхӕстӕ, 
Их сӕрдасӕн сын сӕ галиу сӕрыфӕхстӕ 

Роцъотӕм дасы. 

Ай та цы диссаг у? — Адӕм сӕ тӕрхоны 
Хорзӕн-иу равзӕрстой алы хатт адоны, 

Бар сӕм-иу радтой. 

Адон-иу фарсласӕн сабийӕ таубимӕ 
Кодтой сӕ мӕнг ардӕй, растӕн хӕрамимӕ 

Иу барӕн дардтой. 

Ацу-иу уырдыгӕй!.. Иу рӕсугъд уӕзӕгыл 
Урс ӕвзист галуаны, урс ӕвзист тӕрхӕгыл 

Баддзысты базтыл 



Иннӕ ӕртӕ лӕджы... Де 'мбал сӕ хорз зоны: 
Адон куыд фӕрӕзтой, афтӕ сӕ тӕрхоны 

Архайдтой растыл!.. 

Бирӕ дӕ нал хъӕуы уырдыгӕй дзӕнӕтмӕ; 
Бӕхмӕ куы февзидай,— иу цӕсты тъӕбӕртмӕ 

Фестдзӕн йӕ разы. 

Бӕхӕй ӕрхиздзынӕ... Бирӕ сывӕллӕттӕ 
Алгъуызон дзауматы, алы азыккӕттӕ 

Цъӕх нӕууыл хъазы... 

Чи дӕ йӕ мад хоны, чи дӕ йӕ фыд хоны, 
Чи дзы бӕгъӕввад у, чи та дзы ронбӕгъд у, 

Чи та ӕнӕ худ. 

Худтӕ сӕ рӕтты тъыст, рӕттӕ сӕ хъуырты 'фтыд, 
Дзабыртӕ — фӕдджиты, фӕдджитӕ — сӕртыл тыд. 

Ма сыл-иу бахуд! 

Алкӕй дӕр барӕвдау! Алкӕй йӕ дзауматы 
Сараз, куыд ӕмбӕлы! Семӕ-иу дзӕнӕты 

Дуаргӕрон балӕуу! 

Мидӕмӕ хизын дӕ исдуг нӕ уадздзысты, 
Сывӕллӕттӕ та сын хизын нӕ комдзысты 
Уырдӕм ӕнӕ дӕу! 

Фегом уыдзысты уӕд авд сызгъӕрин дуары!.. 
Мӕрдты Барастыр дӕм ницы рӕдыд ары 

Мӕрдты хъуыддагӕй... 

Рухсаг у, рухсаг! Йӕ рахиз фарсырдыгӕй 
Нӕууыл дӕ бадӕн!.. Ныр ацыдтӕ ардыгӕй, 

Нал дӕ ныр махӕй! 



Адӕм дын абон цы хорз ӕгъдӕуттӕ радтой, 
Ацы дзыллӕ дыл цы цӕсты сыг фӕкалдтой, 

Уый дын ӕххуысаг! 
Мады хъӕбысау дын адджын уӕд ацы зӕхх, 
Уды хӕларӕй фӕлдыст дын уӕд ацы бӕх. 

Рухсаг у, рухсаг... 

Дзырд фӕци зӕронд лӕг, айста къух идонӕй... 
«Рухсаг у, рухсаг!» — йӕ фӕдыл ӕмхуызонӕй 

Дзыллӕтӕ загътой... 

Адӕм ӕрбадтысты мӕгуыры хӕрнӕгыл, 
Устытӕ ма уӕддӕр судзаджы уӕлмӕрдыл 

Хъарджытӕ уагътой... 

ӔРРА ФЫЙЙАУ 
Раджы хохы цъуппӕй касти 
Иу ӕрра фыййау. 
Мигъ ӕнгом йӕ быны бадти, 
Урс цагъд къуымбилау. 
Бахъазыд дын ӕм йӕ зӕрдӕ, — 
Тӕккӕ былгӕрон 
Дурыл авӕрдта йӕ къӕхтӕ: 
«Агӕпп ӕм кӕнон, — 
Загъта, — фос уал ам мӕ сӕрмӕ 
Хизӕд уӕзӕгыл, 
Ӕз фӕхуысдзынӕн изӕрмӕ 
Уыцы бӕмбӕгыл... » 
Дардыл йе уӕнгтӕ фӕхаста, — 
Гъопп! — зӕгъгӕ, йӕхи 
Пуртийы зыввытт фӕласта... 
Лӕг ныххӕррӕгъ и! 



БУЛКЪ ӔМӔ МЫД 

Ма худ аууонмӕ ӕвзӕрыл, 
Хорзы-иу йӕ цуры бафау! 
Дунетӕй хуыздӕр куы фестай, 
Гъе уӕддӕр дӕхи уд ма стау! 
Хорз ӕфсин цы нӕ хӕринаг 
Авӕрдзӕн лӕгӕн йӕ разы! — 
Уазӕгӕн йӕ мӕгуыр фынгӕй 
Бирӕ кад дӕттын фӕразы... 
Гъе уӕддӕр нӕ хӕринӕгтӕ 
Алы ран сӕхи ыстауынц, 
Загъд кӕнынц, сӕ кӕрӕдзийы 
Уазӕджы цӕстмӕхъус фауынц. 
Физонӕг ма, йе хӕбизджын 
Дзурӕд! — Уазӕг дӕр сӕ буц у, 
Фӕлӕ задын, хомыс, бламыхъ,— 
'Гайтма дӕ хӕрынц, — ныхъхъус у. 
Булкъӕн та ӕппын цӕсгом нӕй! — 
Фаджысдон кӕны къӕбицӕй, 
Судзы ком, уӕддӕр дын искӕй 
Уадзы, цы, хуыздӕр йӕхицӕй?! 
Иу фынджы рагъыл та иу хатт 
Уый дӕр та фӕзынд кӕцӕйдӕр!.. 
Уайтагъд та йӕхи фӕсвӕдты 
Мыдмӕ баласта хӕстӕгдӕр... 
— Оф-оф, уазӕг, ӕз мыдимӕ, — 
Загъта, — диссаг дӕн, ӕрбалӕуу... 
— Гъе, смаггӕнаг! — мыд фӕмӕсты, — 
Ныр цы мӕт кӕныс мӕ бӕсты, 
Ӕз хуыздӕр куы дӕн ӕнӕ дӕу!.. 



САГ ӔМӔ УЫЗЫН 

Тар хъӕды иу саг, пырхкалгӕ йӕ уонтӕй, 
Уынӕргъгӕ уади,— егар ӕй сырдта... 
Доны былмӕ ма ныйирвӕзт фыдбонтӕй, 
Ахауди дуртыл... йӕ мӕлӕт зыдта... 

— Ох-хай, гъе! — радзырдта къутӕрӕй сагмӕ 
Уызын,— фӕцӕф дӕ, мӕ лымӕн, сӕрӕй? 
Рагӕй ӕмхиц у нӕ уӕздан мыггагмӕ 
Хъримаг, йӕ хицау фӕкӕна дӕдӕй!.. 

— Ох-хай, гъе! — сӕрджын саг уызынмӕ дзуры: 
Мах саг-мыггагӕй уӕздандӕр нӕ уыд. 
Ныр, кӕд дӕ хуызӕттӕ махмӕ дӕр гуыры, — 
Афонмӕ дӕр нӕ фӕцӕгъдын куы хъуыд!.. 

ЗӔРВАТЫКК 

Зӕрватыкк — ӕнӕхъыг, 
Ӕнӕмаст цӕрӕг! 
Дӕ зарӕг — нӕ дарӕг, 
Нӕ уалдзӕггӕнӕг! 

Хъӕлдзӕгӕй, ӕвзыгъдӕй 
Фӕхӕтай фӕрнӕй 
Нӕ хӕхты, нӕ бӕсты, 
Ӕлдар кӕмӕн нӕй! 



ХӔБЛИАТЫ САФАР 

Адӕймаг ныфсӕй цӕры ӕмӕ, йӕхи Хуыцауыл 
фӕдзӕхсгӕйӕ, алы рӕсугъд фӕндтӕ нывӕнды. Афтӕ мах дӕр 
зӕрдиагӕй хъавыдыстӕм нӕ уарзон ӕмбал, нӕ хорз ӕмгар 
Сафары йӕ райгуырды 70 азы бон сбуц кӕнынмӕ. 

Фӕлӕ... 
Низтӕн сӕ иутыл ӕгъатыры ном уымӕн сбадт, ӕмӕ сын 

ныронг амӕй-ай дӕсныдӕр мадзалгӕнӕджы бон дӕр нӕма у 
ӕвдадзы хос ссарын. Гъе, уый азарӕй 7 февралы, дӕргъвӕтин 
рӕстӕджы фӕсӕйыны фӕстӕ, йӕ цардӕй ахицӕн курдиат-
джын журналист, фыссӕг ӕмӕ тӕлмацгӕнӕг, Ирыстоны сӕры-
стыр хъӕбултӕй иу — Хӕблиаты Муратбеджы фырт Сафар. 

Кӕд йӕ азты нымӕцмӕ гӕсгӕ афтӕ зӕгъӕн нӕй, 
зӕрдӕхалӕн чысыл ын уыдысты, зӕгъгӕ, уӕддӕр ӕй судза-
джы зиан уымӕн ис схонӕн, ӕмӕ бирӕ мӕстытӕ кӕй бавзӕрс-
та, дзӕвгар ахсджиаг хъуыддӕгтӕ йын кӕнинагӕй, кӕй базза-
дысты, йӕ рӕзгӕ сабитӕм фӕстӕмӕ фӕкӕс-фӕкӕсгӕнгӕйӕ 
кӕй фӕцӕуӕг йе 'нусон фӕндагыл. Лӕгау лӕджы хуызӕн Са
фар йӕ уды рыстытӕй йӕхи ирвӕзын кодта адӕмӕн хорзы 
цӕуынӕй, йӕ зӕрдӕргъӕвд сфӕлдыстадон куыстӕй, йӕ фы-
дӕлты зӕххы гӕппӕлыл ӕмӕ дыргъдоны фӕллой кӕнгӕйӕ. 

Хӕблиаты Сафар райгуырди 1933 азы 27 мартъийы Зилгӕ-
йы хъӕуы. Астӕуккаг скъолайы бакасти Хуымӕллӕджы ӕмӕ 
сси Цӕгат Ирыстоны паддзахадон педагогон институты исто-
рион факультеты студент. 1956 азы йӕ куы фӕцис, уӕдӕй 
фӕстӕмӕ уыд ӕнувыд ӕмӕ хъазуатӕй кусӕг — радиокомитеты, 
газет «Рӕстдзинад»-ы, чиныгуарзджыты ӕхсӕнады, Фысджы-
ты цӕдисы... 

Ӕцӕг курдиатмӕ Хуыцауы комытӕф хӕццӕ кӕны. Са
фары фыссӕджы курдиат, аивадон дзырды ад ӕмӕ ахадгӕ 
тых чи 'мбары, уыдонӕй дызӕрдыггаг никӕмӕн у. Адӕйма-
джы уд дӕр, ӕвӕццӕгӕн, сыхгай-уынггай у. Ӕмӕ дзы Хӕбли-



айы-фырт йӕ аивадон дзырды хъомысӕй схурджын кодта йӕ 
райгуырӕн Къуымы сых, йӕ уарзон ирон адӕмӕй иу хайы 
цӕрӕн сых. 

Чысыл хӕрзты нӕ бацыд нӕ литературӕйӕн Сафар: ра-
дзырдтӕ ӕмӕ уацауты ӕмбырдгӕндтӕ — «Ӕнамӕ мын чи 
бадзурдзӕн», «Нырмӕ кӕм уыдтӕ, Максим?», «Ӕхсӕрыл 
сыфтӕр нал хӕцы», «Дзӕнӕты маргъ», уацаутӕ «Хъаймӕты 
ӕфсымӕр», «Къостайы кадӕг» ӕртӕ чиныгӕй, роман «Аза-
бӕлас». Айв дзырды исбон сты йӕ тӕлмацтӕ дӕр — Андрей 
Платоновы уацау «Джумал», Виктор Астафьевы роман «Фыд-
ӕлгъыст ӕмӕ тыхмӕрдтӕй» иу хай, Юрий Бондаревы роман 
«Судзгӕ мит» ӕмӕ Цӕлыккаты Ахмӕты роман «Ӕфсымӕр 
ӕфсымӕрӕн сызнаг», Нодар Думбадзейы, Франева-Малиты 
Евӕйы, Верӕ Пановайы ӕмӕ ӕндӕрты радзырдтӕ. 

Йӕхи уацмыстӕ дӕр мыхуыры цыдысты уырыссаг 
ӕвзагмӕ тӕлмацгондӕй, хӕрзӕрӕджы та йын чиныгуадзӕн 
«Ир» стыр ӕмбырдгонд рауагъта — «Древо жизни»... 

Тынг зын у Сафарӕн фӕндараст зӕгъын, фӕлӕ йын нӕ 
бон ӕндӕр ницы у, ӕмӕ рухсаг уӕд, дзӕнӕты бадӕд. 










